
ÜRƏYİMDƏ

Azәrbaycan bir nәğmәdir,
Sözü mәnim ürәyimdә. 
Eşqi uca zirvәlәrdә, 
Özü mәnim ürәyimdә.

Nә qorxusu qışın, qarın, 
Nә vaxt olsa seyrә varın. 
O çağlayan bulaqların
Gözü mәnim ürәyimdә. 

Döyüşdәdir hәr gün, hәr ay, 
Düşmәn üstә, çәkir haray – 
Qafur, Mehdi, Cәmil, Gәray,
Hәzi – mәnim ürәyimdә. 

Gözüm qaynar gözә baxdı, 
Alov әmdim körpә vaxtı. 
Ana Vәtәn bir ocaqdı,
Közü mәnim ürәyimdә.

ANA  TORPAQ

Ana torpaq, açılanda baharın,
Bürünürsәn yaşıla sәn, göyә sәn. 
Ucalırıq dağlarına baxanda
Könlümüzü qaldırırsan göyә sәn. 
Tütәk sәsi daşları da dindirir, 
Qarışırsan nәğmәyә sәn, neyә sәn. 
Payız gәldi bir qaydadı, sәn gәrәk
Ağacların budağını әyәsәn. 
Bağ-bostanın mürgülәyә, sozala, 
Yetişәsәn, qızarasan, dәyәsәn. 
Sәxavәt dә, mәhәbbәt dә sәndәdir,
Hәr fәsildә bir sәrvәtә yiyәsәn.
Baharda da, payızda da, qışda da, 
Sәni görüm toy paltarı geyәsәn! 

DAŞALTI

Uçqun gördüm, heyrәtimdәn uçundum, 
Mәzar saydım uçurumu bu yerdә. 
Lovğalanıb heç saymırdım dağları, 
Yaman açdı puçurumu bu yerdә. 

Boz dumanlar oyur-oyur oynadı, 
Qara yellәr gülmәk güldü, nә güldü. 
Sel apardı ayağımın altını,
Başım üstә şimşәk güldü, nә güldü. 

Daş әlimi dilim-dilim eylәdi, 
Yıxılanda sıldırımdan yapışdım. 
Sağ әlimi dayaq verdim dağlara,
Sol әlimlә ildırımdan yapışdım. 

Çınqıllarda parçalandı heyrәtim, 
Gözlәrimi dәrә çәkdi bu yerdә. 
Elә bildim dağ tәrpәndi yerindәn, 
Daşaltı bir nәrә çәkdi bu yerdә. 

Baxıb dedi: inad sәnsәn, yoxsa mәn, 
Sәrt qayalar inadımı saymadı. 
Havalanıb qartal olmaq istәdim, 
Qarlı zirvә qanadımı saymadı. 

İndi bildim nә demәkdir ucalmaq,
Nәlәr çәkib zirvәlәrә çıxanlar. 
Neçә dәfә yıxılarmış, durarmış, 
Şöhrәtiylә dağ şöhrәti yıxanlar! 

ÜÇTELLİ  DURNA
Sevimli şairimiz Osman Sarıvəlli öz sazını məşhur 

İraq şairi Əbdüllətif Bəndəroğluna hədiyyə vermişdir 

Dostluğun nәğmәsi baldan şirindir, 
Tellәr bu eşq ilә ötür, ay sazım. 
Sәn varsan, hәyatda mәn varam demәk, 
Sәsimi hәr yana yetir, ay sazım. 
Göstәr qüdrәtini sәn dost ellәrә, 
Dünyanı yurduma gәtir, ay sazım. 
Bu uzaq sәfәrdә uğurlar sәnә, 
Hәsrәti dünyadan itir, ay sazım. 
Orda nәğmәkarım, şairim yatır, 
Müqәddәs mәzarı ziyarәt üçün 
Bir ovuc torpaq da götür, ay sazım. 
Mәnim salamımı, mәnim sözümü, 
Leylini Mәcnuna yetirәn kimi 
Babam Füzuliyә yetir, ay sazım. 
Arazdan deyәnә Xasa çayına,
Köksünü dәrindәn ötür, ay sazım. 
Qarşına çıxacaq qardaşım, bacım, 
Bilirәm üzündәn öpәcәk sәnin. 
Qorqudun ruhunu sәcdәyә gәlib,
Telinә gül-çiçәk  sәpәcәk sәnin. 
Sәn dә hәzin-hәzin dillәnәcәksәn, 
Çalıb laylasını yaşıl düzlәrin, 
Neçә yol xallanıb güllәnәcәksәn. 
Dolan addım-addım, gәz qarış-qarış 
Eyvaz durna teli yığan yerlәri,
Yağış әvәzinә torpaq üstünә 
Xurmanın yarpağı yağan yerlәri.
Ovçular ovdadı, ehtiyat eylә,
Sәni durna bilib vuran olmasın.

Bir telin qırılsa bağlamaq olar,
Könül tellәrini qıran olmasın. 
Yetir, nәğmә yetir, nişanә yetir,
“Vidadi xәstәdәn Bağdad elinә”. 
Dindir bulaqları, dindir çayları, 
Qarışsın nәfәsin sәhәr yelinә. 
Nәğmәsiz keçmәsin hәyatın sәnin, 
Axsın ürәklәrә bayatın sәnin. 
Saz köynәkdәn çıxsa, el yasdan çıxar, 
Danış, telli sazım, özümdәn danış. 
Alәmi yandırıb, özü yanmayıb,
Quru taxtadakı dözümdәn danış.  
Qurbani ömürlü, Şәmşir nәfәsli, 
Əlәsgәr kamallı sözümdәn danış. 
İgid oğulların sözü düşәndә,
Hayla “Gәraylı”nı, hayla “Cәngi”ni. 
“Misri”dә nәfәs ver Misri qılınca, 
El, mahal dinlәsin qoy ahәngini. 
Sәn dilә gәlәndә tәk insan deyil, 
Göy dә qulaq asar, yer dә dinlәyәr. 
Hәzin havalardan doymaz ürәyi, 
Min dәfә dinlәyәn bir dә dinlәyәr. 
Bugünkü sevginin başqadır dadı,
Ağ günlәr eşqinә dastan deyәrsәn. 

Çoxdan yola salıb ağır illәri, 
Yurdumuz çıxıbdır yasdan deyәrsәn. 
Öpәr, әzizlәyәr qardaş qardaşı, 
Anadan, bacıdan, dostdan deyәrsәn. 

Elәmi göynәtdi eşqi tellәri, 
Kәrәmin ahından dağ dada gәldi. 
Əslinin nәfәsi dәydi güllәrә, 
Bülbül nalә çәkdi, bağ dada gәldi. 

Aşiqin üstünü aldı duman, çәn, 
Tez düşdü sevәnin saçlarına dәn. 
Dünyanı yandıran dәrdin әlindәn,
Əridi qәlbindә yağ, dada gәldi. 

Gün belә keçmәdi, açıldı yazım, 
Güldü çiçәk kimi eşqim, avazım. 
Atadan oğula pay oldu sazım, 
Bakıdan baş aldı Bağdada gәldi. 

PALIDLAR  OLUR

Külәklәr qopanda qaraldı qanı, 
Bulud göy üzündә buluda dәydi. 
Şimşәk meşәlәrә saldı tufanı,
Xatası yenә dә palıda dәydi. 

Mәğrur bir ağaca vurulan zәdә,
Budaqdan-budağa gәzir car olur. 
Günәşin nurunu hamı içsә dә,
Şimşәklә döyüşәn palıdlar olur. 

OCAQ

Harda od görәndә, ocaq görәndә, 
Odlu könüllәri salıram yada. 
Əmәli nur verib şәhәrә, kәndә, 
Yananlar yaşayıb yalnız dünyada. 

Adını hörmәtlә gәtirib yada, 
Ocağı hәmişә öyüb babalar. 
Suyu diş göynәdәn bulaqlara da
“Şәfa ocağıdır” deyib babalar! 

Burda soyumaq nә, qaralmaq nәdir,
Sönmәz bu torpağın gur ocaqları. 
Yaxşı kişilәrin ürәyindәdir,
Şәfa qaynaqları, nur ocaqları! 

Seçdi vәdәsindә әyrini, düzü,
Odlu nәfәsini alәmә yaydı. 
Kimi yandırardı atәşi, közü,
Sabir yana-yana yaratmasaydı! 

Qәlbi zaman-zaman vurdu, döyündü. 
Sönmәdi alovu müqәddәslәrin. 
Ölәndә qәbri dә ocağa döndü,
Ürәyi el üçün yanan kәslәrin!  

SƏNDƏ  VARMI?

Mәnә geniş çöllәrin,
Çәkili sünbüllәrin
Bәrәkәti gәrәkdi,
Bәrәkәt sәndә varmı? 

Mәnә zәrif güllәrin,
Al-yaşıl fәsillәrin
Tәravәti gәrәkdi,
Tәravәt sәndә varmı? 

Mәnә çәtin anların,
Ağır imtahanların
Dәyanәti gәrәkdi,
Dәyanәt sәndә varmı? 

Mәnә barlı bağların,
Əyilәn budaqların
Sәxavәti gәrәkdi,
Sәxavәt sәndә varmı? 

Bu dәyanәt, bu sәrvәt,
Bu bәrәkәt, bu nemәt
Saf mәhәbbәt demәkdi,
Mәhәbbәt sәndә varmı? 

AD

Göstәrib “gücünü, istedadını”, 
Gәl yazma ağaca “ölmәz” adını. 
Əl saxla, tәbiәt bizdәn inciyәr,
Pis baxsaq baxışdan, gözdәn inciyәr. 
Ağac gövdәsinә yazılan adı, 
Ocaq kül elәdi, el yaşatmadı! 

DÜŞÜBDÜ

Dünәn bulaq üstә qızın, gәlinin, 
Toy-nişan barәdә sözü düşübdü. 
Deyirlәr tәzә bәy olmaq istәyir, 
Aranın yaylağa gözü düşübdü. 

Çәmәnlәr torpağa döşәyib xalı,
Nişana  hazırdır kәrәsi, balı. 
Əllәri hәsrәtdәn qalıb uzalı,
Elçi dәrәlәrin özü düşübdü.

Sığmayıb bu sevgi misraya, bәndә,
Yayılıb sәdası şәhәrә, kәndә. 
Vәtәn torpağını toylu görәndә,
Sinәmә sәnәtin közü düşübdü. 

VURĞUNUM

Şeirimizә sәhәr vaxtı, dan yeri, 
Gözümüzә çıraq olub Vurğunum. 
Dәniz ömrü damla-damla paylanıb, 
Hәr sinәdә bulaq olub Vurğunum. 

Söhbәt şirin, ülfәt şirin, dәm şirin,
Telli sazda zil gözәldi, bәm şirin. 
Söhbәtini eşidәndә Şәmşirin, 
Dәlidağda bir dağ olub Vurğunum.

Ellәr deyib, süfrәsini bol açıb, 
Ürәklәrә sәxavәtdәn yol açıb. 
Hәr köpәyә ata kimi qol açıb, 
Hәr anaya uşaq olub Vurğunum.

Pirә dönüb ömrün oğlan yaşında,
Loğmanıydı torpağın da, daşın da. 
Elә yanıb hәr kәlmәnin başında,
Ən müqәddәs ocaq olub Vurğunum! 

NƏNƏ

Nәnәm mәnә nağıl dedi gecәlәr, 
Yuxularda nәlәr gördüm, eh, nәlәr! 
Xalça uçur, ağız açıb әjdaha, 
Pәlәng kimi nәrildәyir hәr kaha. 
Ordu, qoşun batammayan divlәrә,
Bir qәhrәman qalib gәlir ağılla,
Sanki mәn dә ağıllandım nağılla. 
Div quyuda, onun canı şüşәdә,
Balıq suda, aslan olur meşәdә. 
Öyrәndim ki, kim hardadı, nә nәdә,
Nәnәm dә öz nәnәsindәn öyrәnib,
Sünbülә dә mahnı qoşub, dәnә dә. 
Bayatısı mürgülәdib dağları, 
Günәşә dә nәğmә deyib, çәnә dә. 
Yaxşı gündә qazan asıb ocağa, 
Yaman gündә әli qalıb çәnәdә. 
Bel yumağa, saçlar qara dönübdü, 
Atama da layla çalıb, mәnә dә. 
Deyir öllәm nәticәmi görmәsәm.
Hazırlaşır nәvәsinin toyuna, 
Arzuya bax, qüdrәtә bax nәnәdә! 

GÖRÜM

Çayla axar, sellә yarış eylәrәm,
Tәki sәni bir çağlayan bulaq görüm. 
Yer üzünü qarış-qarış elәyәrәm, 
İstәmәrәm yaxınları uzaq görüm. 

Meydan oxu min çәmәnin çiçәyinә, 
Yerin, göyün әtri dolsun ürәyinә. 
Dağ külәyi qanad versin dilәyinә,
Varlığında aran görüm, yaylaq görüm. 

Dodağında bircә soyuq söz olmasın,
Ürәyindә xәyanәtdәn iz olmasın. 
Elә qayna, baxışların buz olmasın,
Hәr baxanda gözlәrinә, ocaq görüm. 

Qartal olsam, hәr gün qoru sardan mәni, 
Özün çıxart hәr sınaqdan, dardan mәni. 
Özün saxla qasırğadan, qardan mәni,
Hәr sözündә yollarıma çıraq görüm. 

Nә yetirsәn yaxşı yetir, әsil yetir, 
Gözlәrimdә rәngi solmaz fәsil yetir. 
Dünya üçün әn vüqarlı nәsil yetir, 
Bir kök üstә min bәhrәli budaq görüm! 

SƏN ŞEİR OXUYANDA

Ağdam ölkəşünaslıq muzeyinin 
əməkdaşı Xatirə xanıma həsr edirəm

Gur ocaqdan götürüb,
Köz baxışı, köz әli. 
Sәni nurdan yaradıb
Tәbiәtin öz әli. 
Gözәlliyә qovuşdum
Ay Qarabağ gözәli,
Sәn şeir oxuyanda. 

Titrәyәn dodaqların,
Od içindә yanırdı. 
Nәfәsini duyanlar
Yaz mehini anırdı. 
Könlümüz işıqlanır,
Ömrümüz uzanırdı
Sәn şeir oxuyanda. 

Qәlbimizin havası
Gah zil, gah da bәm oldu.
Sevinc qanad açanda,
Qәmin ömrü kәm oldu. 
Mәryәm Əsliyә döndü, 
Mahmudum Kәrәm oldu,
Sәn şeir oxuyanda. 

Hәr tәrәfdәn Cabbarın,
Seyidin sәsi gәldi. 
Qәlbimә dәniz eşqi,

Bulaq hәvәsi gәldi. 
Mәclisә çәmәn әtri,
Çiçәk nәfәsi gәldi,
Sәn şeir oxuyanda. 

Buz olsa әriyәrdi,
Daş olsa dil açardı. 
Bütün yallar, yamaclar,
Qış olsa, gül açardı. 
Dinmәz qayalar belә
Sәnә könül açardı,
Sәn şeir oxuyanda. 

Nәğmәyә döndәrәrdin
Bu torpağı, bu yurdu. 
Daş ürәklilәr belә
Sәnәt nәdir, duyurdu. 
Bir ahәngә can verib,
Yerlә göy oxuyurdu,
Sәn şeir oxuyanda. 

Kimdi belә alışan,
Fikri kim, meyli kimdir. 
Bu dili bayatılı,
Dodağı neyli kimdir. 
Mәcnun gәlsin bu yerә
Görsün ki, Leyli kimdir,
Sәn şeir oxuyanda! 

ZƏ
Lİ

M
X

A
N

  Y
AQ

U
B

20



Ə
SƏ

R
L

Ə
R

İ

XEYRİ  NƏDİR?

Ətәyindә çiçәk dәrib
Zirvәsinә vurulmasan, 
Sularından içәn zaman
Çeşmә kimi durulmasan, 
Enişindә asta enib,
Yoxuşunda yorulmasan, 
Nә bilәrsәn bu dağların
Nәğmәsi nә, şeiri nәdir?  

Qayaların sinәsindә 
Şimşәklәrin möhrünә bax.
Gündә yeddi rәngә düşәn,
Buludların sehrinә bax. 
Şah palıdın torpaq ilә
Ülfәtinә, mehrinә bax. 
Ürәk duyar, ilham bilәr,
Tәbiәtin seyri nәdir! 

Bağlamasan öz könlünü,
Ən müqәddәs dilәklәrә. 
İşıq olub, nura dönüb
Süzülmәsәn ürәklәrә, 
Ötәn ömrü, keçәn günü
Yem elәsәn külәklәrә, 
Min il yaşa bu dünyada,
Dünya üçün xeyri nәdir?! 

QARAYAZIM

Geri dönmәz ötәn günlәr,
Yüz yol can at, yeri, yüyür.
Şair, yoxdur, gözә dәymir,
Bәlkә küsüb ceyran, cüyür. 
Bir talada ocaq çatdım,
Gördüm yenә can üşüyür. 
Kimә deyim, göynәmәsin,
Mәn dәrdimi hara yazım. 
Bu yerlәrә şeir deyәn
Vurğun hanı, Qarayazım! 

Yurd yerini küskün gördüm, 
Boğdu mәni qubar, qәhәr.
El köçünü hara çәkib,
Kişnәmәdi bircә kәhәr! 
Gecә yaman ağır keçdi, 
Gec açıldı bu gün sәhәr. 
Bu nә uzun hәsrәt oldu,
Ara vermir qar, a yazım.
Bu yerlәrә şeir deyәn,
Vurğun hanı, Qarayazım! 

Ay qoca Kür, niyә susdun,
Axan tәbin durğundumu? 
Nәğmәkarsız keçәn ömrün,
İntizardan yorğundumu? 
Tüstülәnәn bu od, ocaq, 
Qәlyan çәkәn Vurğundumu? 
Kövrәk vaxtı qoy sözümü
Göz yaşımla qara yazım.

Bu yerlәrә şeir deyәn,
Vurğun hanı, Qarayazım! 

İzlәrini nişan versәn,
Lәpirindәn öpәsiyәm. 
Sevincimi çiçәk kimi
Bu düzlәrә sәpәsiyәm. 
O işığın pәrvanәsi,
O dәnizin lәpәsiyәm. 
Şair gәlsin bu yerlәrә
Qoy sovuşsun qar, a yazım,
Bir dә sual olmasın ki, 
Vurğun hanı, Qarayazım! 

VAR

Mәnim gecәm necә keçir,
Sәhәrin nә xәbәri var. 
Yuxum qaçdı qәhәrimdәn,
Qәhәrin nә xәbәri var!

Önә cumur, yana çәkir, 
Dizlәriylә torpaq әkir,
Yoxuşda köhlәn nә çәkir,
Yәhәrin nә xәbәri var. 

Dağı daşıdım arana, 
Yollarda düşdüm borana. 
Eh kim ölә, kim yarana,
Xәbәrin nә xәbәri var!

BAKI  HAQQINDA
DÜŞÜNCƏLƏR

Bu şәhәrdә dünya qәmi gәlmir eynimә,
Könlüm elә fәrәhlәnib, gülmәk istәyir. 
Bir nәğmәkar dövlәt quşu qonur çiynimә, 
Bu şәhәrin nәğmәsini demәk istәyir! 

Qız qalası dodağımdan düşmәz sözümdü, 
Eşqi böyük, adı әziz, şöhrәti baha. 
Qoşa qala qapıları iki gözümdü,
Dünәnimdәn boylanıram gәlәn sabaha! 

Bәlkә elә “şәhәr olmaz qalasız” deyәn –
Bir ananın laylasından yaranıb Bakı!? 
Sübh yelitәk xoş xәbәrlә qapımı döyәn
Azadlığın havasından yaranıb Bakı! 

Dünya özü gözәl bilir müqәddәs şәhәr,
Əzәl gündәn işıqlıdır eşqin, niyyәtin. 
Ulduzların sayı qәdәr, hesabı qәdәr, 
Gözlәrinә nur vermisәn bәşәriyyәtin! 

Boğazımdan yapışanda cәlladın әli, 
Zülmәtlәri nur içinә boğan sәn oldun! 
Qurd ürәkli, şir bilәkli, pәlәng pәncәli
Mehdi kimi oğulları doğan sәn oldun! 

Atdığı daş öz nәslinin başını әzdi, 
Sәni әzmәk istәsә dә, әzә bilmәdi. 
Alçaqların fikri gәzdi, xәyalı gәzdi,
Özü gәlib bu yerlәrdә gәzә bilmәdi. 

Oğulların dodağında Bakı söhbәti,
Yer üzünü qarış-qarış gәzәr yorulmaz. 
Əziz saxlar ürәyindә bu mәhәbbәti,
Nәğmәsini oxumaqdan Xәzәr yorulmaz! 

Qonaq qardaş, bir heykәl var, önündә dayan, 
Yaxşı düşün hәr sualı, sorğunu burda. 
Yerә vurğun, yurda bağlı, ellәrә hәyan,
Özün dinlә Bakı haqda Vurğunu burda! 

O “Bakının dastanı”nı varaqlayanda,
Gör nә yazıb, nә düşünüb, nәlәr deyәcәk. 
Bu yerlәrin tarixini soraqlayanda
Neçә ilin әvvәlindәn xәbәr deyәcәk. 

Bülbül qonub budaq üstә ötәndә dil-dil,
Söhbәtindәn bilәcәksәn haradır Bakı! 
Divarları adi daşdan, kәrpicdәn deyil,
Sarayları mәhәbbәtdәn yaradır Bakı! 

Yaz mehiylә sığallanar bağçası, bağı, 
Bu şәhәrdә ömrümüzün bahar çağı var. 
Ataların oğul kimi cavanlaşmağı, 
Oğulların Qoşqar boyda ucalmağı var! 

Olanda da Bakı kimi şәhәrin ola,
Sahilә bax, elә bil ki, ay parasıdır. 
Dağlar boyda dәrdin ola, kәdәrin ola, 
Bu dalğalar, bu külәklәr aparasıdır!   

SƏADƏTİM

Eşqim torpaq, andım Vәtәn,
Vurulmuşam hüsnünә mәn.
Bir gülünü bir göy çәmәn
Sanmaq – mәnim sәadәtim. 

Çağlayaram bulaq kimi, 
Sevinәrәm uşaq kimi. 
Bar altında budaq kimi
Sınmaq – mәnim sәadәtim.

Bir ürәkdә gülsә bahar,
Orda elin nәfәsi var. 
Qışın töksә üstümә qar,
Donmaq – mәnim sәadәtim.

Gül olaram torpağına, 
Göz olaram ocağına.
Nәğmә olub dodağına
Qonmaq – mәnim sәadәtim.

Alov saçıb aya, ilә, 
Əriyәrәm gilә-gilә. 
Azәrbaycan, sevgin ilә
Yanmaq – mәnim sәadәtim.

YAŞAYIR

Ana torpaq, hər daşına üz qoyum,
Hər dərəndə çaldığım saz yaşayır. 

Məmməd Araz

Öz taleyi, öz sәsi var hәr ömrün, 
Qanad açan dilәyindә yaşayır. 
Neçә-neçә açılmamış arzu var,
Körpәlәrin bәlәyindә yaşayır.

Tez saraldıb xәzәl demә yarpağa,
Sığal gәrәk hәr bağçaya, hәr bağa. 
Kim can deyib can verirsә torpağa, 
Elin gücü bilәyindә yaşayır. 

Aylı gecә qardaşıdı gündüzün,
Gәlişinә çiçәk sәpin, gül düzün. 
Dağ qartalın, daş kәkliyin, gül düzün,
Yol yolçunun ürәyindә yaşayır! 

SEVGİM

İçәndә ürәkdәn oxay dedim mәn, 
Bulağın gözünü, suyunu sevdim. 
Qarlı zirvәsindәn baxdım düzlәrә
Dağların vüqarlı boyunu sevdim. 
Analar evinә gәlin gәtirdi, 
Payızda qızların toyunu sevdim. 
Vuruldum torpağa vurğun göylәrә, 
Axarlı göylәrә, durğun göylәrә. 
Vәtәnә can dedim, anamı sevdim, 
Atamı, qeyrәti, inamı sevdim. 
Ellәrin qәlbindә mәskәn eylәyәn, 
Dәnizi, dәryanı, ilhamı sevdim. 
Sevirәm sözünü tutarmı dilim,
Bu qәdәr sevgini kim yaşadır, kim? 
Sevincim, fәrәhim dönmәzmi yasa,
Bu torpaq, bu Vәtәn, bu yer olmasa! 

DODAQDƏYMƏZ
TƏCNİS

Şair-aşıq, aylar qaldı arxada, 
Yenә sәni yar istәdi, yar andı. 
Canı candan ayırsa da ayrılıq,
Dedin çәtin yaddan çıxar yar andı. 

Yaralansa, qanlar axsa yaradan,
Sızlasa da yara sәhәr, yara dan. 
Qayalarda Şirin әksi yaradan,
Eşqin sәsi dağı-daşı yarandı. 

Dilin yandı hәr deyәndә yar, aşıq, 
Sәnәtinә ellәr aşıq, yar aşıq. 
Sinәn saza, sazın xalqa yaraşıq,
Adın-sanın elә hәyan yarandı. 

OLUR

Ömür cavandırsa dünya şirindi, 
Çiçәkdә hәmişә tәravәt olur. 
Günәşdәn od alır gülüşlәrimiz
Sevib-sevilirik mәhәbbәt olur. 

Olsa da dünyanın yüz gözәlliyi, 
Gözәldir hәr şeyin öz gözәlliyi. 
Ötәrgi nemәtdir üz gözәlliyi, 
Könül gözәlliyi qiyamәt olur. 

BABA  HƏSRƏTİ

Qayası qartallı mәğrur dağ oldun,
Şimşәkdәn qoruya bilmәdim sәni. 
Budaqdan asılan son yarpaq oldun,
Külәkdәn qoruya bilmәdim sәni. 

Xәbәrin qәlbimi vurdu qanatdı,
Kәdәri çiynimdәn ata bilmәdim. 
Könlüm görüşünә yaman can atdı, 
Heyif, sağlığına çata bilmәdim. 

Baxsan duruşuma, görmәzsәn daha
Bir zaman gördüyün şәvә saçları. 
Sәn köçüb gedәli yaman oxşayıb
Baba saçlarına nәvә saçları.  

Hәyatda yadigar qoyub getdiyin,
İzәm, nişanәyәm, lәpirәm, baba. 
Hәmişә әlindәn öpәrdim sәnin, 
İndi torpağından öpürәm, baba! 

MEYLİMİZ

Uçdu bir gün yuvasından quş kimi, 
Sevdasına tәzә düşdü meylimiz. 
Qar görәndә zirvәlәri sәslәdi, 
Gül görәndә düzә düşdü meylimiz.

Yaz havası layla kimi hәzindi,
Əsәn yeli saçımızda gәzindi. 
Hәvәs dedi, oylağında gәz indi,
Cığır tapdı, izә düşdü meylimiz. 

Qüvvәt aldı yüz sığaldan, naxışdan,
Endi dağdan, çıxdı neçә yoxuşdan. 
Havalandı hәr alovlu baxışdan,
Süzdü getdi, gözә düşdü meylimiz.

Əs, ey külәk, nә durmusan, әs, dedi, 
Hәyatımdır hәr duyduğum sәs, dedi. 
Nә göz doydu, nә dә ürәk bәs dedi, 
Ocaq yandı, közә düşdü meylimiz.

İllәr keçib, itirsәk dә çox sanı, 
Arzuların yox hesabı, yox sanı. 
Ömür gәlib haqlayanda doxsanı, 
Dayanmadı, yüzә düşdü meylimiz. 

ƏLLƏRİN  NƏĞMƏSİ

Sizә gülmü deyim, çiçәkmi deyim, 
Gül yığan, gül açan, gül dәrәn әllәr. 
Qüdrәti insanı qanadlandırıb,
Əmәli insanı güldürәn әllәr! 

Sizә dilmi deyim, ürәkmi deyim,
Danışan, oynayan, oxuyan әllәr! 
İlmәlәr atanda nәğmәyә dönüb,
Gәbәlәr, kilimlәr toxuyan әllәr! 

Sizә tülmü deyim, ipәkmi deyim,
Qışda zәriflәşәn, incәlәn әllәr! 
Doqquz ay çöllәrә meydan oxuyub,
Üç ay otaqlarda dincәlәn әllәr!  

Sizә әlmi deyim, әtәkmi deyim, 
Tez-tez dolan әllәr, boşalan әllәr! 
Dolusu hәr yerdә bәrәkәt tapar, 
Başı ucaldarmı boş olan әllәr! 

Sizә çölmü deyim, çörәkmi deyim, 
Sünbülün saçını darayan әllәr! 
Ömrümün şöhrәti, gözümün nuru,
Elimә, günümә yarayan әllәr! 

BİR  İÇİM  DEDİ

Çәmәnlә, çiçәklә, çayla görüşdüm,
Biri gәz, biri dәr, biri çim dedi. 
Dağlar dilә gәldi, biz görüşmәsәk
Yüz çölü yandırar, bir içim, dedi. 

Qaynadı, qarışdı aranım, dağım,
Dolaşdı düzlәri sәsim, sorağım.
Lalәni öpәndә yandı dodağım,
Sәrniyim, sulardan bir içim, dedi. 

Nә dumanı gördüm, nә çәnә düşdüm, 
Yaşamaq eşqinә düşdüm, nә düşdüm. 
Qaynar bulaqların sehrinә düşdüm,
Nemәtdi bir qurtum, bir içim, dedi. 

VAR

Dağda da, düzdә dә isinmәk olar, 
Demә, zirvәlәrdә buz nәfәsi var. 
Yuvasız yurd, nәğmәsiz diyar, 
Hәr yerin, hәr yurdun öz nәfәsi var. 

Rәngi oda çalar düşәn yarpağın,
Kökündә atәş var saralan tağın. 
Qarlı qışına bax qara torpağın,
Canında od eşqi, köz nәfәsi var. 

Naxışdır hәr ömrә daşı, qayası, 
Tәbiәt özüdür şeirin mayası.
Yaşıl çәmәnindә gәlin hәyası,
Zәrif çiçәyindә qız nәfәsi var. 

SAXLAYAR

Tәbiәtә bağlı qәlbi,
Dağ yaşadar, saxlayar. 
Yer itirmәz cığırları, 
Sinәsindә iz saxlayar.

Mәtinliyi çatar dada,
Mәrdliyini vermәz bada. 
Qoca palıd yıxılsa da,
Qamәtini düz saxlayar.  

Üşüyәnә açar qucaq,
Alışar üz, gülәr dodaq. 
Qar da yağsa, әsil ocaq,
Kül altında köz saxlayar.  

HƏLƏ  BU  HARASIDIR

Versә ömrü zәhmәtә,
İnsan qocalmaz dedim. 
Yüz yol әkdim, becәrdim,
Yenә azdır, az, dedim. 
Payızına bәrәkәt, 
Qışına da yaz dedim. 
Bu qüdrәti vәsf elә, 
Kökdәn düşmә saz, dedim. 
Torpağa mәhәbbәtim
Yerlә-göy arasıdır,
Hәlә bu harasıdır. 

Nәğmәlәrә dönәsi
Min kәndim, şәhәrim var. 
Zәfәrlәr tarixindә,
9 may sәhәrim var. 
Xoş arzular dalınca,
Nә qәdәr sәfәrim var. 
Dünyanın işlәrindәn, 
Mәnim dә xәbәrim var.
Söz külüngüm dağ çapıb
Qayalar yarasıdır,
Hәlә bu harasıdır. 

Yurdumun hәr parçası, 
Varlığım, nәfәsimdir. 
Çaylar gücüm, qüdrәtim,
Bulaqlar hәvәsimdir. 
Uçan bulud xәyalım,
Çaxan şimşәk sәsimdir. 

Günәşdәn uca dursam,
Demәrәm ki, bәsimdir. 
Baxışım od yuvası,
Qәlbim od parasıdır,
Hәlә bu harasıdır. 

Desә, quş olmalısan,
Dağlarına qonaram. 
Desә, daş olmalısan, 
Yerimdәcә donaram. 
Desә, köz olmalısan, 
Mәn köz olub yanaram. 
Mәn bu sәdaqәtimlә,
Ömrü ömür sanaram. 
Vәtәn ki gözlәrimin,
Ağıdır, qarasıdır,
Hәlә bu harasıdır. 

VƏTƏN

Mәn sәnә – illәr boyu 
Eşqi ilә dindiyim, 
Nurunda işıqlanıb 
Oduna isindiyim,
Qarşısında diz çöküb 
Sәcdәsinә endiyim,
Ocaq kimi baxıram! 

Mәn sәnә – yer, yatağı 
Dağ-aranlı, binәli,
Başı ağır yığnaqlı,
Özü qaynar sinәli,
Şirin-şәkәr nәğmәli, 
Tükәnmәz xәzinәli
Bulaq kimi baxıram! 

Mәn sәnә – ağırlaşıb,
Yavaş-yavaş gәrilәn,
Çiçәyiylә, gülüylә,
Qәdәmlәrә sәrilәn, 
Bol әlli, bol әtәkli, 
Dәrildikcә dәrilәn, 
Budaq kimi baxıram! 

Mәn sәnә içdiyim su, 
Çәkdiyim nәfәs kimi.
Varlığımı yaşadan,
Ruh kimi, hәvәs kimi, 
Zirvәlәrә sәslәyәn,
Uğurlu bir sәs kimi, 
Soraq kimi baxıram! 

Mәn sәnә – fәsil-fәsil
Gül açan, bar yetirәn,
Qarlı qışın içindә,
Nurlu bahar yetirәn,
Hamıdan çox yaradan,
Hamıya var yetirәn,
Torpaq kimi baxıram! 

Mәn sәnә – döyüş günü
Düşündüyüm, andığım, 
Başdan uca tutduğum, 
Dağdan uca sandığım,
Şöhrәtini, rәngini,
Qanımla qazandığım,
Bayraq kimi baxıram! 

OLMAZ

Azәrbaycan torpağına heyranam, 
Ondan ayrı bir sevincim beş olmaz. 
Öz elini, obasını duyanda,
Hansı ürәk havalanıb quş olmaz? 

Üzә gülәr düzü, dağı, meşәsi, 
Qaynar bulaq ömrün, günün nәşәsi. 
Havalanıb uçmaq olar peşәsi,
Belә yerdә könül dәrdә tuş olmaz. 

Qoy yandırsın gözlәrindә gur çıraq, 
Könül, Vәtәn dağlarına yaxşı bax. 
Belә yerdә kilidlәnәn dil, dodaq, 
Belә yerdә düyünlәnәn qaş olmaz. 

Dәniz gördüm, gәl qoynumda üz, dedi, 
Zirvә gördüm, sal sinәmdә iz, dedi.
İnsan gördüm, yaşım olub yüz, dedi, 
Bundan gözәl dövran olmaz, yaş olmaz. 

Yaz gülünü, qış qarını sevmәyәn, 
Kәpәzini, Qoşqarını sevmәyәn,
Bu torpağın vüqarını sevmәyәn, 
El içindә uca olmaz, baş olmaz. 

Uzaq-uzaq mәnzillәri haqladım, 
Tәmiz eşqi başdan uca saxladım. 
Min el gәzdim, min bir çiçәk qoxladım,
Burdan әziz torpaq olmaz, daş olmaz. 

ÜZÜMÜZÜ  AĞ  EYLƏDİN,
QARA  TORPAQ

Övladını ana belә sevindirәr, 
Aydan-aya, ildәn-ilә sevindirәr.
Salxımları dolu gilә sevindirәr,
Oynayar әl, açılar qol, dolar qucaq, 
Üzümüzü ağ eylәdin, qara torpaq. 

Zәfәr dedik, durmağımız tezdәn oldu,
Söhbәtimiz dağdan oldu, düzdәn oldu.
Bәhәr verdi, bir sünbüldә yüz dәn oldu, 
Qanadlandı zәmilәrdәn gәlәn soraq,
Üzümüzü ağ eylәdin, qara torpaq. 

Oğulları coşqun gördü, zirәk gördü, 
Sinәmizdә Qoşqar boyda ürәk gördü. 
Süfrәmizdә tükәnmәyәn çörәk gördü,
Nemәtinә heyran oldu gәlәn qonaq,
Üzümüzü ağ eylәdin, qara torpaq. 

Ulu Şirvan, geniş Muğan, qәdim Bәrdә,
Nәğmәlәrdә qalxıb endi pәrdә-pәrdә. 
Bәxtәvәrdi belә yurdda, belә yerdә, 
Kәsilmәz su, qurumaz çay, susmaz bulaq,
Üzümüzü ağ eylәdin, qara torpaq. 

Üzә gülәn heyvadımı, ya nardımı? 
Sәnsiz belә şölә çәkib yanardımı? 
Mәhәbbәti olmasaydı, sınardımı –
Ağırlıqdan bar altında sındı budaq, 
Üzümüzü ağ eylәdin qara torpaq. 
Bu yollarda yağış oldu, quraq oldu, 

Hәr qәlәbә gözdә yanan çıraq oldu. 
Ağ qızılın ucalığı bir dağ oldu –
Qızıl әlin mükafatı qızıl bayraq!
Üzümüzü ağ eylәdin, qara torpaq! 

OLAN  YERDƏ

Dar cığırlar yola döndü,
İzimiz bir olan yerdә. 
Əmәlimiz çiçәk açdı 
Sözümüz bir olan yerdә. 

Dәniz olduq, çay ummadıq, 
Sanbal gәzdik, say ummadıq. 
Özgәlәrdәn pay ummadıq,
Özümüz bir olan yerdә. 

Haya çatdı harayımız,
Uçulmadı sarayımız. 
Qafurumuz, Gәrayımız, 
Hәzimiz bir olan yerdә. 

Xәyal göydәn enmәz oldu,
İnam yoldan dönmәz oldu. 
Ocağımız sönmәz oldu,
Közümüz bir olan yerdә. 

Qәlbimizi köz eylәdik, 
Neylәdiksә düz eylәdik. 
Azmı, biri yüz eylәdik, 
Yüzümüz bir olan yerdә? 

ƏLİM  QƏLƏM  TANIMAZDI

Bu torpağın övladıyam,
Bu torpağa qurban olum. 
Yaşıl düzә könül verim, 
Qarlı dağa qurban olum. 
Bir Vәtәnin eşqi ilә, 
Min bir dәfә Vәtәn üçün 
Oda düşsә canım, azdı. 
Azәrbaycan deyәn zaman
Qәtrә-qәtrә alovlanım,
Gilә-gilә yanım, azdı. 
Bu arzular olmasaydı, 
Dilim kәlmә, gözüm işıq,
Əlim qәlәm tanımazdı. 

QARABAĞ 
ŞİKƏSTƏSİ

Bahar fәsli, yaz ayı,
Ömrün oğlan çağıdır. 
Bu nәğmәnin vәtәni
Şahinlәr oylağıdır. 
Qәhqәhәsi tükәnmәz,
Qaynar sәs bulağıdır. 
Zirvәlәrә sәslәyir,
Duya bilәn hәr kәsi, –
Qarabağ şikәstәsi. 

Qәlәbәm, zәfәrimdi, 
Qәhrәmanlıq rәngidir. 
Arxalanıb dağlara, 
Çayların ahәngidir. 
Mahnıların başında,
Bir şöhrәt çәlәngidir. 
Xalqımızın gur sәsi,
Qarabağ şikәstәsi. 

Bu avazda yurdumun
Söhbәti var, dәmi var. 
Bircә şirin xalında 
Min sevinci, qәmi var. 
Döyüşә cәsarәti,
Yaraya mәlhәmi var. 
Yatmaz, ayağa qalxar,
Ayın, ilin xәstәsi. 
Oxunanda yanında  
Qarabağ şikәstәsi. 

Titrәyәn bir ürәkdir,
Teli yara bağlıdır. 
Zirvәlәrdi mәskәni,
Meyli qara bağlıdır. 
Bir diyarın eşqidir, 
Min diyara bağlıdır. 
Göydә qanad saxlayar,
Durnaların dәstәsi, 
Çatanda qulağına  
Qarabağ şikәstәsi. 

DÖNƏSİYƏM

Mәn ki belә vurğunuydum bu torpağın,
Dağlarında yaz mehinә dönәsiyәm. 
Nә zamansa damlalara qarışası,
Gül әtrinә, gül mehinә dönәsiyәm. 

Doğma olan bir nәfәsә qovuşanda,
Könül eşqә, can hәvәsә qovuşanda,
Coşa gәlib sәsim sәsә qovuşanda 
Bir bülbülün cәh-cәhinә dönәsiyәm. 

Yağış olub yer üzünә yağa bilsәm,
Torpaq olub Günәş nuru saça bilsәm,
Ulduz olub dan yerindәn doğa bilsәm,
Yerin-göyün fәrәhinә dönәsiyәm. 

İKİ  SÖZÜN  DÜŞMƏNİ

Babam vardı, kişilәrin naxışı, 
Gur ocaqdan od almışdı baxışı. 
Yordu neçә sıldırımı, yoxuşu, 
Nә yoruldum, nә dә doydum demәdi. 

Can verәrdi bulağa can, arxa can,
Sevinәrdi dolu gәlsә arx haçan.
Külüng çalan, daş qaldıran, arx açan,
Nә yoruldum, nә dә doydum demәdi. 

Deyәrdin ki, qızılquşdan zirәkdi,
Çәkinmәdi qardı, yoxsa külәkdi. 
Bağça saldı, bağ becәrdi, gül әkdi,
Nә yoruldum, nә dә doydum demәdi. 

Əl günәşdәn, ayaq yerdәn isindi, 
Sifәt nurdan, alın tәrdәn isindi. 
Göz işıqdan, can hünәrdәn isindi,
Nә yoruldum, nә dә doydum demәdi. 

Torpaq saray, o sarayın bәnnası, 
Torpaq oldu istәklisi, anası. 
Torpaq oldu hәyatının mәnası,
Nә yoruldum, nә dә doydum demәdi. 

Övlad bildi hәr ağacı bağında,
Qonaq etdi toxu, acı bağında. 
Qurdu qızıl taxtı, tacı bağında, 
Nә yoruldum, nә dә doydum demәdi. 

Yüzü keçdi, azalmadı hәvәsi, 
Zәhmәt ilә getdi-gәldi nәfәsi.
Yorulsa da oğlu, qızı, nәvәsi, 
Nә yoruldum, nә dә doydum demәdi. 

Saf әmәldәn qüvvәt aldı, güc aldı, 
Gözlәrimdә ucaldıqca ucaldı. 
Yaşa doldu, xәstәlәndi, qocaldı, 
Nә yoruldum, nә dә doydum demәdi. 

İllәr gәldi, yavaş-yavaş sovuşdu, 
Ovçusuna könül verdi, ov uçdu. 
Torpaq dedi, anasına  qovuşdu,
Nә yoruldum, nә dә doydum demәdi! 

UCALIQ  HEYKƏLİ
(Hacımurad dayımın dediklərindən)

Uçmaq istәyirsәn, arzuya alqış,
Güc ver güvәndiyin qanadına sәn. 
Yaxın buraxmasa qoynuna sәni, 
Baxma zirvәlәrin inadına sәn. 
Bisütuna dönsә hәr duman qatı,
Çevril әqidәnin Fәrhadına sәn! 
Eşqinlә ucalıq heykәli yarat
Xalqına, elinә, övladına sәn! 

ONDA  ÖLMÜŞ  BİL  MƏNİ

Axar çaya dönmәsә
Mәhәbbәtim, hәvәsim. 
Zirvәlәrin qarını
Əritmәsә nәfәsim, 
Özünә tay bilmәsә
Ocaq mәni, kül mәni,
Onda ölmüş bil mәni. 

Dodaqlarda gül açıb,
Dillәrdә oxunmasa,
Sözüm ürәkdәn gәlib,
Xalıtәk toxunmasa, 
Yersiz işlәmiş olsam
Bir naxışı, ilmәni, 
Onda ölmüş bil mәni. 

Hava üstә köklәnib,
Saz eşqinә ötmәsәm, 
İstәyimә qovuşub,
Dilәyimә yetmәsәm,
Özündәn ayrı salsa
Mizrab mәni, tel mәni,
Onda ölmüş bil mәni. 

Vәtәn, könül sәrvәtin, 
Könül varın olmasam, 
Nәğmәlәrә çevrilәn
Nәğmәkarın olmasam,
Dәftәrindәn qarala,
Yaddaşından sil mәni, –
Onda ölmüş bil mәni, 
Onda ölmüş bil mәni. 

ƏSGƏR  QARDAŞIM
Çingizə məktub

Dünәn sinә gәrdi atan düşmәnә,
Bu günә sinәni sәn gәr, qardaşım! 
Vurulan yaralar heç sağalmayıb,
Qanlı-qadalıdı sәngәr, qardaşım! 

Mәn qardaş demәrәm sәnә ürәkdәn, 
Hәr gün ayıq gәzib, sayıq olmasan.
Cavanşir elinә, Babәk yurduna,
Hәzi torpağına layiq olmasan! 

Uzaq sahillәrdә keçsә dә ömrü,
Mehdi xәyalından uzaq olmasın. 
Cәmili xatırla, Mәrdanı düşün,
Kök varsa, mümkünmü budaq olmasın?! 

Analar cәbhәyә mәktub yazanda,
“Susdurun, durmasın yağılar!” – dedi. 
“Zalımın sarayı, zülmün binası
Haqqın әllәriylә dağılar”, – dedi. 

Oğullar and içdi al bayraqlara, 
Fürsәti yağıya, yada vermәdi. 
Milyonlar ömrünü bada versә dә,
Qeyrәti, şәrәfi bada vermәdi. 

Vәtәn o vәtәndi, torpaq o torpaq,
Bir sözün mәnası sәnә bәs olsun! 
Onun hәr qarışı qoy sәndәn ötrü,
Daha da müqәddәs, müqәddәs olsun! 

Sülhün keşiyindә dayanan әsgәr,
Önә bax, çәkilmә bir addım geri. 
Qoru gözün kimi, bәbәyin kimi,
Baxdığın sәmanı, gәzdiyin yeri. 

Ağlın kәsә-kәsә, göz görә-görә, 
Dünya neçә dәfә yanıb, son olub. 
Birinci güllәni sәpiblәr yerә, 
Cücәrib bәhrәsi neytron olub. 

Əsrin, insanlığın sәadәtini 
İtirmәk asandır, qazanmaq çәtin. 
Əsgәr şәrәfini qorumaq gәrәk, 
Hәm ağlın işlәsin, hәm cәsarәtin! 

Bir dә alışmasın dilsiz körpәlәr,
Düşün Buhenvaldı, düşün Xatını. 
Bu torpaq güc versin bilәklәrinә,
Möhkәm sıx döşünә avtomatını! 

İSTƏK

Payızın son ayı çıxaçıxdadı,
Dağların başına daha qar düşüb. 
Mәnimsә könlümә hayda-hәşirdә
Sevinci sayrışan bir bahar düşüb.

Sözüm tәbiәtә ağır gәlmәsin,
Elә bilmәsin ki, daşam, dәmirәm. 
Ətri xoş olsa da gülün, çiçәyin, 
Tәk çöldә açılan yaz istәmirәm. 

Əllәşir, vuruşur ölümlә, qanla,
Ölkә var, hәyatı bu gün dardadı. 
Yaralı qәlbindәn bir sual qopur: –  
“Bәs mәnim ömrümün yazı hardadır?” 

Bahar istәyirәm, o millәtlәrә
Bir zәfәr çәlәngi toxudan olsun. 
Tәk bülbül nәğmәsi bәs deyil mәnә, 
Daşa da dil verib oxudan olsun. 

Bahar istәyirәm, bu istәk üçün,
Qalın dumanları yaran quş ollam. 
Göyәrçin istәyәn bütün әllәrә
Bahar müjdәçisi qaranquş ollam. 

SƏS

Sәs gözәldir, nәğmә şirin,
İstәmirәm bu dünyada,
Bircә anlıq sükut ola! 
Sәs dә var ki, 
Heç eşitmәk istәmirәm.
İstәyirәm,
Dünya bir az sakit ola!
İstәmirәm dәhşәtiylә,
Qulaqları dәlәn sәsi. 
İstәyirәm nәğmә kimi,
Könüllәrdәn gәlәn sәsi. 
Şәlalәnin hönkürtüsü,
Qanadlanıb dağdan gәlәr. 
Bayquş sәsi viranәdәn,
Bülbül sәsi bağdan gәlәr. 
Can atanlar fürsәt gәzir, 
İnsanlığın ürәyini,
Qanadanlar fürsәt gәzir.  
Sәadәtin bayrağını endirmәyә, 
Yer üzünün çırağını söndürmәyә,
Ürәyindә kin-küdurәt,
Gözlәrindә nifrәt gәzir. 
Öz sәrvәti ola-ola,
Özgәlәrin hesabına
Göydәn düşmә sәrvәt gәzir. 
Hitler hәlә dәrs olmayıb, 
Sadatlara, Beginlәrә!
Berlin hәlә әr olmayıb,
“Ağ ev”lәrә, “Pekin”lәrә! 
Arxalanıb qol zoruna
Yara vurur ürәklәrә,

Qan sızdırır beyinlәrә! 
Düşündürmür canilәri,
Nә Buhenvald, nә dә Xatın.
“Uf” da demәz bircә dәfә
Nuru sönsә Kainatın! 
İşә salır mәdәsini,
Udmaq üçün ölkәlәri. 
Aya, Günә әli çatmır,
Qılınclayır kölgәlәri. 
Ağlı kәsir, gözü görür, 
Neylәyәsәn, qәlbi yoxdur. 
Duya bilmir bircә dәfә, 
Sağalmamış yaraları, 
Silinmәmiş lәkәlәri.
Cahillәr var, iştahalı,
Qatillәr var, şöhrәtpәrәst. 
Qәsd elәyir dönә-dönә,
Nәsillәrin canına qәsd. 
İstәklәri, arzuları,
Güllә sәsi, mәrmi sәsi. 
Naqasaki onlar üçün,
Tәbiәtin әn sәfalı guşәsidir,
Ən maraqlı mәnzәrәsi.
Qoy süzülsün ürәklәrә,
Ana sәsi, layla sәsi.
Bu laylanı yaşatmaqdır,
İnsanlığın әn müqәddәs 

vәzifәsi!
Sәs gözәldir, nәğmә şirin,
İstәmirәm bu dünyada
Bircә anlıq sükut ola! 
Sәs dә var ki, 
Heç eşitmәk istәmirәm.
İstәyirәm,
Dünya bir az sakit ola!

DÖRDLÜKLƏR

Vurnuxma, dayazda tapılmaz inci,
Fikir dәrindәdir, söz dәrindәdir.
İllәrlә gәzdiyin dәrinlik ki var,
Sevdiyin gözәlin gözlәrindәdir. 

***

Ey kәdәr, yumşalan deyilәm, inan,
Sәn dәyirman daşı, mәn bir dәn olsam. 
Tәzә deyilsәn ki, könül xam düşә,
Çoxdan üyünәrdim, üyünәn olsam. 

***

Şair, ağrıları at ürәyindәn,
Dağların ruhuna, sağlığına bax.
Ətәkdә çәmәnin yaşıllığına, 
Zirvәdә buludun ağlığına bax. 

***

Ömrümdә acı bir söz çıxmaz әsla dilimdәn,
Şirin zarafatımdan küssәn, yandırar mәni. 
Yandırsan da qoy yanım sevincinin oduna,
Kәdәrindәn qorxuram, qüssәn yandırar mәni.

***

Versin öz meylini hәzin bir sәsә, 
Torpağın qәlbinә, sözünә baxsın. 
Kim yerin eşqini duymaq istәsә, 
Qaynar bulaqların gözünә baxsın. 

İnsan darıxanda hәmdәm axtarır, 
Ona lazım olan hava, su kimi. 
Sәrinlik istәyir sinәdә ürәk, 
Havalı dağların havası kimi.

***

Əmәldә yüz yerә parçalanma sәn,
Könül, özün kimi tam olmalısan. 
Bir xalqa işıqlı ulduz olmasan,
Bir evdә әriyәn şam olmalısan. 

***

Fikirli gecәnin qara saçına, 
Ulduzun nurundan sanki dәn düşüb. 
Yerdәki işıqlar pul-pul olubdur, 
Günәşmi göylәrin әlindәn düşüb... 

***

Qılınca, qalxana baxır gözlәrim, 
Yoğrulub onların mayası qanla. 
Bu necә hikmәtdir, yan-yana durub, 
Baş kәsәn qonşudu baş qoruyanla. 

***

Sәnsizәm, dünyanı veriblәr mәnә, 
Nә qәdәr gәzirәm eynim açılmır. 
Ürәyim Əslinin düymәlәri tәk  
Tilsimә düşübdü, neylim, açılmır. 

***

Hәr kәs keçә bilmәz Kür kimi sudan,
Kür oğul baş açar kür kimi sudan. 
Əl-qolun nә xeyri, üzә bilmәsәn,
Mәn necә çıxarım kürkümü sudan?! 

Haldan-hala düşәr bir anda ürәk, 
Gah gülәr, gah da ki, kәdәrlәnәrmiş. 
Sünbül saralanda sevinәn könül,
Çiçәk saralanda qәhәrlәnәrmiş. 

***

Yarıma gәlmәsin yarım, azarım,
Gәlsә, tez qocaldar yarı, mәzarım. 
Hәyat da, ölüm dә yoldaşdır mәnә, 
Yarı beşiyimdir, yarı mәzarım. 

***

Ruhuma yad deyil nә yağış, nә qar, 
Günәşdir әn böyük dövlәtim, varım. 
Torpağın borcunu qaytarmaq olar,
Günәşin borcunu necә qaytarım?! 

***

Onsuz titrәmәzmi әldә qәlәmim, 
Ana dәnizimsә, ata dağımdı. 
Ən böyük fәrәhim, sevincim mәnim,
Dünyada atalı yaşamağımdı. 

***

Yar şeir yazdığım varağı sevdi, 
Dedim var qarası, var ağı, sevdi. 
Qara mürәkkәbdә, yaşıl varaqda
Dedi ki, bәxtimin var ağı, sevdi. 

***

Ömrümdә bir dәfә olmazdı dәrdim,
Sevdiyim sevgiyә yaraşa bilsә. 
Vüsal yollarına çiçәk sәpәrdim, 
Hicran dağlarını yar aşa bilsә. 

Əriyәn qar deyim saçın ağına,
Sel olub, bәnzәyir saçın axına. 
Ay nәnә, dumanlı gözünә qurban, 
Nә gözәl yaraşır saçına xına. 

***

Sınağa çәkәsәn ağıldan yarı,
Tam ola, olmaya ağıldan yarı. 
Deyәsәn, gözәlim, uyma sәrvәtә, 
Dünyada kamaldan, ağıldan yarı! 

***

Nә yaman tez tapdı yarım, azarı, 
Qarğadı, kim dedi yarıma, zarı. 
Bәlkә, bu dünyada günahkar mәnәm, 
Mәnimtәk çiçәkdәn yarımaz arı. 

***

Hönkürdü buludu, çökdü dumanı,
Tәbiәt kövrәldi, qәlbim qәm çәkәr. 
Elә ki, gözlәrim gördü günәşi,
Sevinc dәrd üstündәn bir qәlәm çәkәr. 

***

Könlümә, ruhuma işıq çilәndi,
Göründü gözümә yenә dan yeri. 
Öpdüm öz ömrümün oğlan çağında
Bir qız yanağıtәk qızaran yeri. 

***

Qaranlıq olardı evim-eşiyim, 
Didәrdi qәlbimi kәdәr, qәm mәnim. 
Günәşin üzünә açılmasaydı,
Könlümün aynası – pәncәrәm mәnim. 

Ürәyimdә gur bir ocaq çatmısan,
Gündüz yanar, gecә yanar, ey Vәtәn. 
Sәnin eşqin, sәnin odun olmasa, 
Şair qәlbi necә yanar, ey Vәtәn. 

***

Yandırsın canımı çaldığın hava,
Kәrәmin ağzından çıxan ah kimi. 
Əlli il taxtaya, simә döyüncә
Bircә gün sazını çal, Əmrah kimi.

63



QAR YAĞA-YAĞA
“Qar yağa-yağa” şeirinin müəllifi Gürcüstanın
əməkdar müəllimi Rəşid Acalova həsr edirəm

Sәni düşünürdüm, el ağsaqqalı, 
Baxırdım budağa, qar yağa-yağa. 
Hәzin nәğmәlәrin axdı könlümә,
Söz qondu dodağa, qar yağa-yağa. 

Ömür sınağı var, yaş sınağı var, 
Torpaq imtahanı, daş sınağı var. 
Gördüm ki, qarşıda qış sınağı var,
Girmәdim otağa, qar yağa-yağa.  

Fikrimi şaxtaya, sazağa verdim,
Meylimi yaxına, uzağa verdim. 
Qәlbimin odunu torpağa verdim,
Baxdım hәr oylağa, qar yağa-yağa.  

Mәhәbbәt yenә dә dadıma gәldi,
Lәlә dә, Kәrәm dә yadıma gәldi. 
Üşüyәn istimә, oduma gәldi,
Döndüm bir ocağa, qar yağa-yağa. 

İlham әn müqәddәs nemәtdi, paydı, 
O mәnim sәsimi alәmә yaydı. 
Sinәmi yandıran söz olmasaydı, 
Dönmәzdim bulağa, qar yağa-yağa.  

Dilimdәn söz yağdı, sözümdәn әtir,
Dedi hәr şeirinә tәravәt gәtir. 
Könlümdәn keçәni sәtirbәsәtir, 
Köçürdüm varağa, qar yağa-yağa.  

QUZUKƏND

Kәndi çoxdu Ağbabanın, 
Heyranıyam Quzukәndin. 
Yaraşıqdı el-obaya
Neçә oğlu, qızı, kәndin. 

Çiçәk açar solu, sağı, 
Gül әtri var, gül yanağı. 
Qışda gәlsә bir qonağı,
Selә dönәr buzu, kәndin. 

Yollarına yağsa da qar,
Eşqi mәnә yollar açar. 
Dodağımda nәğmәsi var,
Ürәyimdә izi, kәndin. 

Dolansa da il üstәn il,
Gözdә nurdu, ağızda dil. 
Xәyalımdan çıxan deyil,
Dadı, tamı, duzu, kәndin. 

YARAŞSIN

Emin dayı, boz atını yәhәrlә, 
Tüfәng әlә, qatar belә yaraşsın. 
Dağ külәyi çağıranda yarışa,
Dәli köhlәn әsәn yelә yaraşsın. 

Dünya gözәl, göylәr tәmiz, hava xoş,
Bu dağların cәlalına nәğmә qoş.
Elә kükrә, elә çağla, elә coş,
Ömrün-günün axan selә yaraşsın. 

Üzün gülsün çiçәklәri üzәndә, 
Oğlan kimi dolan dağda, düzәndә. 
Əsli deyib diyar-diyar gәzәndә,
Xan Kәrәmә gәrәk Lәlә yaraşsın.  

Sәn tanışsan çәhlimlәrә, izlәrә,
Tәbiәtdәn töhfә göndәr bizlәrә. 
Ovçuluğun bu ceyranlı düzlәrә,
İgidliyin bizim elә yaraşsın.  

Oylağındı Qurudәrә, Qarasu, 
Şişdağ mehi hәr ağrının çarası.
Gülәverdi gözlәrinin qarası,
Qoy bu nәğmә hәmin elә yaraşsın. 

Demә köçüb uzaq yerә, yad elә,
Hәr söhbәtdә Zәlimxanı yad elә. 
Bu şeirimi damağında dad elә,
Dil nәğmәyә, nәğmә dilә yaraşsın. 

MARXALI  GÖRDÜM

Fәrәhdәn sinәmә sığmadı qәlbim, 
Dağları vüqarlı, arxalı gördüm. 
Qışın yadigarı, yazın bәzәyi, 
Zirvәdә nişanә qar xalı, gördüm. 

Dedilәr çәkinmә, dәr çiçәyini, 
Öpdüm, әzizlәdim hәr çiçәyini. 
Yarıma bәnzәtdim tәr çiçәyini,
Bütün baxışlarda var xalı, gördüm.

Tәrpәnsin külәyi, dağılsın saçı, 
Ay dost, bu yerlәrin acıyam, acı. 
Desәn gözәlliyin hardadır tacı, 
Deyәrәm Şәkidә Marxalı gördüm. 

YAŞAYIR

Könül gündә bir havanın vurğunu, 
Hәmi zildә, hәmi bәmdә yaşayır. 
Aydınlığa, qaranlığa baş vurur, 
Gah fәrәhlә, gah da qәmlә yaşayır. 

Düşür oda, dönür gözә ilhamım, 
İşıq verir qәlbә, gözә ilhamım. 
Nә zaman ki, baxmır sözә ilhamım,
Yanaq yaşda, kirpik nәmdә yaşayır. 

Söz qәlbindә cәrgәlәnir, sәf çәkir,
Bir arıdı, öz balını saf çәkir. 
“Dәrdi alır, qәmi satır, kef çәkir”,
Görün şair nә alәmdә yaşayır. 

GÖZƏLDİ

Bol payızın әldәn gedәn vaxtıdı,
Barlı bağlar başdan-başa xәzәldi. 
Torpaq elә hәzinlәşib, kövrәlib,
Deyirsәn ki, bayatıdı, qәzәldi. 

Dәli yellәr haray salıb әssә dә, 
Qar qalanıb qapımızı kәssә dә, 
Könül bәzәn tәbiәtdәn küssә dә,
Dünya yenә gözәldi ki, gözәldi. 

YETİRMƏSİYƏM

Bir ovuc torpağın, bir qurtum suyun, 
Bir әsim külәyin yetirmәsiyәm. 
Bir әlçim buludun, bir udum mehin,
Bir çaxım şimşәyin yetirmәsiyәm. 

Sevib baharımı, duyub yazımı,
El özü köklәyib ötәn sazımı. 
Tarla da, zәmi dә çәkib nazımı,
Sünbülün, çörәyin yetirmәsiyәm. 

Süzülüb könlümә nә qәdәr bulaq,
Gözündәn od verib hәr yanan ocaq. 
Arzular qol açıb, qayğılar qucaq,
Bir şirin dilәyin yetirmәsiyәm. 

İstәrәm günәştәk alışam, yanam,
Ömrü bu yanğıya bәxtәvәr sanam. 
Ürәkdir Allahım, ürәkdir anam, 
Ürәyin, ürәyin yetirmәsiyәm. 

ELƏMİŞDİ

Çıxanda seyrinә doğma yurdumun, 
Dünya sevincini bol eylәmişdi. 
Çәtin dolayları, dar cığırları
Önümdә әn geniş yol eylәmişdi. 

Bu torpaq könlümә sirdaşdı, yardı, 
Fikrimi düzәnlәr çәkib apardı. 
Çәmәnin çiçәkdәn qaynağı vardı,
Bulaqlar suyunu bal eylәmişdi. 

Tәkdi, әvәzsizdi dözümdә dağlar, 
Mayadı şeirimdә, sözümdә dağlar. 
Gözәlә dönmüşdü gözümdә dağlar,
Buludu başında şal eylәmişdi. 

Zәmi bәrәkәti, sünbüllәr dadı, 
Ömrümә naxışdı hәr gülün adı. 
Dinib danışmağa gücüm çatmadı, 
Gözәllik dilimi lal eylәmişdi.  

Bülbülü ağladar gülün hәsrәti, 
Mizrabı yandırar telin hәsrәti. 
Bu görüş olmasa, elin hәsrәti
Çoxdan saçlarımı çal eylәmişdi. 

Nәdir bu gözәllik, nәdir bu hikmәt,
Gözümә nur verdi, qoluma qüvvәt. 
Şair övladını ana tәbiәt,
Rüstәmә döndәrib Zal eylәmişdi. 

AYRI

Dönә-dönә tutdu mәni söhbәtә, 
Çәhlim ayrı, cığır ayrı, iz ayrı. 
Könül verdim, hәr birinә can dedim,
Eniş ayrı, yoxuş ayrı, düz ayrı. 

Qanad taxtı әsәn mehdәn, külәkdәn,
Nәğmә dindi, şeir gәldi ürәkdәn. 
Öpәn kimi lәzzәt aldı çiçәkdәn
Dodaq ayrı, baxış ayrı, göz ayrı. 

Tәbiәtin hökmü nәdir, gücü nә? 
Gözәlliyin gücünә bax, gücünә! 
Bir canım var, qurban olsun üçünә, 
Günәş ayrı, ocaq ayrı, köz ayrı. 

Sәrinlәnәr zirvәlәrdәn qar alan, 
Qocalarmı sevib burda yar alan. 
Oğulsansa, bu görüşdәn aralan,
Yaşa ayrı, dayan ayrı, döz ayrı! 

GÖRDÜM

Yaz ötüb, payız keçib,
Atamı qışda gördüm. 
Vәdәsiz yağan qarı, 
Kirpikdә, qaşda gördüm. 

Gözü çәndә, dumanda,
Dili ahda, amanda. 
Ömrü axır zamanda,
Könlü tәlaşda gördüm. 

Aylar niyә tәlәsdi, 
İllәrin nәydi qәsdi?! 
Əllәr titrәdi, әsdi,
Günahı yaşda gördüm. 

KÖNLÜMÜ

Tәbiәtlә tutdu sözüm, söhbәtim,
Verdim yaşıl yaylasına könlümü. 
Ana qartal mәndәn ürәk istәdi,
Bağışladım balasına könlümü. 

Taleyimin naxışıdı, xalıdı, 
Ana torpaq istәyimdәn halıdı. 
Vәtәn yurdu bir bәzәkli xalıdı, 
İlmә bildim xalısına könlümü. 

Arzularım neçә mәnzil haqladı,
Bulaq kimi göz-göz oldu, çağladı. 
Dodaqaltı zümzümәlәr bağladı, 
Anaların laylasına könlümü. 

Sirdaş olub mәnә dağ da, aran da, 
Bәrkimişәm qar-yağışda, boranda. 
Yeri gәlsә, döndәrәrәm bir anda
Bu torpağın qalasına könlümü. 

NAĞIL

Elә bil ki, heç dünyada yoxuymuş, 
Hәqiqәt yox, әfsanәymiş, yuxuymuş, 
Qәdimlәrә sәpәlәnmiş, dağılmış,
Milyard illik bir yol keçәn nağılmış. 
Köklәrini yerli-dibli qoparıb,
Neçә bağdan neçә bağban aparıb. 
Əcәlin dә şirә qalıb dişindә, 
Dünya yenә işindәdir, işindә! 
Elin-günün hәr işinә yar olan, 
Sifәti nur, saç-saqqalı qar olan,
Ömrü-günü ömürlәrә calanmış,
Bir insanın var olmağı yalanmış. 
Öz әliylә becәrdiyi, әkdiyi,
Gündә yüz yol qayğısını çәkdiyi,
Ağaclar var, meyvәsini dәrәn yox, 
Budaqlar var, qoltuğuna girәn yox.  
Bir çiçәk var, çәkәn gәrәk nazını, 
Bir könül var, çalan gәrәk sazını. 
Bir nәvә var, babasını haraylar,
Dilindәdir hәr hәftәlәr, hәr aylar.
Ürәyindәn, ağılından danışar,
Baba adlı nağılından danışar. 
Sona çatan, bitәn deyil bu nağıl,
Ötәn deyil, itәn deyil bu nağıl. 

QALIBDI
Dağların Lələ çobanı 

Qamoy Alıya həsr edirəm 

Dağdan ayrılmağın dәrd olub cana,
Yaylağın hәsrәti mәnә qalıbdı. 
Yamaclar sürüyә, yallar çobana,
Zirvәlәr dumana, çәnә qalıbdı. 

Bağlıyam torpağa, vurğunam göyә,
Heyranam quzunu qaytaran neyә. 
Neçә görmәdiyim alaçıq, dәyә, 
Neçә gәzmәdiyim binә qalıbdı. 

Sәn gәzdiyin yerdә ürәyim durur, 
Hәr bulaq başında bir mәclis qurur. 
Hәlә mәlәmәmiş quzular durur,
Hәlә boşalmamış sinә qalıbdı. 

Əhdimiz, sözümüz yaddan çıxmasın,
İntizar can üzüb, könül sıxmasın. 
Tapşır o yerlәrә qoy darıxmasın,
Görüşüm sәn deyәn günә qalıbdı. 

Sәnsәn Zәlimxanın fikri, xәyalı, 
Hәr gün qәdәminә döşәnsin xalı. 
Dağları tәk qoyma, ay Qamoy Alı,
Dağların ümidi sәnә qalıbdı. 

UCALMASAYDI

Dağlara baxanda qanadlanıram, 
Hәyat gözlәrimdә gülür yaz kimi. 
Koroğlu zirvәlәr öpür alnımı, 
Sәfәrdәn qayıdan xan Eyvaz kimi. 

Bu mәğrur qayalar, bu uca dağlar, 
Ana tәbiәtin verdiyi paydı. 
Zirvәlәr özünü yetim sayardı, 
İnsan o yerlәrә ucalmasaydı. 

ÇIXAR

Şimşәk buludların son qәrarıdır,
Şübhәdәn sıyrılar, gümandan çıxar. 
Yandırar bağrını ana torpağın, 
Havalı ox olub kamandan çıxar. 

Sellәr qeyzә gәlәr, qayalar sökәr,
Dağların gözünә qaranlıq çökәr. 
Gah yağış yağdırar, gah dolu tökәr, 
Nә çıxsa hәmişә dumandan çıxar. 

DOST

Yaxşılar içindә keçәndә ömrün,
Hәyat şirin olar, xoş görünәrmiş. 
Yanında olmasa istәdiyin dost, 
Dünyanın bir yanı boş görünәrmiş. 

Ömrün mәnasıdı, qәlbin hәmdәmi, 
Ana da, bacı da, yar da gözәldi. 
Tәkliyin üzünü görәndә bildim, 
Dost harda şirindi, harda gözәldi. 

Qüdrәtim olsaydı istәdiyim tәk, 
Eşqinә ölümsüz dastan deyәrdim. 
Soyumazdı ürәk, yorulmazdı dil,
Min il ömrüm olsa, dostdan deyәrdim. 

79



GÖZÜMÜN  ÜSTƏ

Ana, mәhәbbәtin ocağa dönsә,
Gözünü saxlaram gözümün üstә. 
Qoymaram bircә gün çatıla qaşlar, 
Gözünü saxlaram gözümün üstә. 

Ürәyim eşqinlә doludur, dolu, 
Dәymәz bu sevgiyә nә qar, nә dolu. 
Öpәrәm hәr axşam keçdiyin yolu,
İzini saxlaram gözümün üstә.  

Sәn ki bağbanısan körpә güllәrin, 
Qәm yemә, ağarsa qara tellәrin. 
Yetmişi, sәksәni azdır illәrin,
Yüzünü saxlaram gözümün üstә. 

ZƏ
Lİ

M
X

A
N

  Y
AQ

U
B

80



Ə
SƏ

R
L

Ə
R

İ

NATƏVAN

Nәğmәsini, söhbәtini, sözünü,
El-obanın dodağında görmüşәm. 
Könüllәrә axıb dolan eşqini 
“Xan qızının bulağı”nda görmüşәm. 

Hәr insana qismәt olan şey deyil,
“Ölürәm” de, ölmәz yaşa dünyada. 
Ucalıqda, әzәmәtdә, vüqarda,
Dağlar ilә ver baş-başa dünyada. 

Zaman әli neçә saray dağıdıb,
Nә özülü, nә tavanı qalıbdı. 
Baxışda da, ürәkdә dә, gözdә dә
Qarabağın Natәvanı qalıbdı. 

O  DA  BİR  GÜN  İDİ...

Açdı qucağını fәsillәr bizә,
Ömrә könül verib yaşa vurulduq. 
Ayrılıq olmadı istәyimizdә, 
Nәyә vurulduqsa qoşa vurulduq. 
Bulud nә gәzirdi başımız üstә,
Üfüq başdan-başa yanan zәr idi. 
Yer göyә can deyib can eşidirdi,
O da bir gün idi, bir sәhәr idi. 

Tәzәcә açmışdı qönçә arzular, 
Yenicә gәlmişdi yazı dünyanın. 
Şehlә öpüşәndә gül dodaqların,
Nazına çatmazdı nazı dünyanın. 
Tәzәcә qәlbimiz, ruhumuz kimi
Çәmәnlәr, çiçәklәr tәzә-tәr idi. 
Getmәz qulağımdan suların sәsi,
O da bir gün idi, bir sәhәr idi. 

Onda tanımırdıq giley-güzarı, 
Qulağım çox sözü eşitmәmişdi. 
Sәni biganәlik, mәni soyuqluq,
O zaman bir belә üşütmәmişdi. 
Dildәn od yağırdı, gözdәn qığılcım, 
Ürәk dә qurulu bir şәhәr idi. 
Qaynar gözlәrinә bulaq demişdim, 
O da bir gün idi, bir sәhәr idi. 

Gülәndә üzümә nurlu baxışlar, 
Dünya xәyalımda çiçәklәnirdi. 
Damcılar titrәşir, yağışlar yağır,

Dağlar da, düzlәr dә göyçәklәnirdi. 
Bulaqlar deyildi elә çağlayan, 
Sәnin oxuduğun nәğmәlәr idi. 
Hәsәd aparırdı bülbüllәr bizә, 
O da bir gün idi, bir sәhәr idi. 

Elә uzaqlaşıb, elә yadlaşıb,
Duymaz işarәni әl eylәsәk dә.
Əli әlimizdәn üzülüb gedib,
Gәlәrmi yaxına gәl eylәsәk dә. 
Dәnizdә yox olan bir damla kimi, 
İllәrin qoynunda itdi, әridi. 
Yatsam da bir daha yuxuma girmәz,
O da bir gün idi, bir sәhәr idi. 

O anlar, saatlar sirdaşa dönüb,
Yaşayar mәnimlә son ana qәdәr.
Beyindә fikirlәr, gözdә arzular, 
Ürәkdә duyğular sönәnә qәdәr. 
Tәk onu deyәrәm son nәfәsimdә,  
O, mәni yaşadan bir әsәr idi. 
Bir anım, bir günüm, әbәdiyyәtim,
O da bir gün idi, bir sәhәr idi. 

HƏR  ÜÇÜMÜZ

Ürәk mәni sizin evә gәtirәn zaman, 
Payız fәsli, xoş havalı bir axşam idi. 
Hardan desәk toy sözünün üstә gәlirdik,
El-obatәk könlümüzdә toy-bayram idi. 

Saat gәlib neçә olub, neçә bilmәdik, 
Bircә sözdәn hәyәcansız keçә bilmәdik.
Necә gәldi, necә getdi gecә, bilmәdik, 
Bizi belә alışdıran arzu-kam idi. 

Tәbiәt dә lap olmuşdu şair xәyallı, 
Oxşayırdı könlümüzü yaşıllı, allı.
Eşq o anda süzülürdü şәkәrli, ballı, 
İçәn oğul istәyirdi, dolu cam idi. 

Unutmaram o gecәni, o әziz anı,
Ulduz kimi arzuların yox idi sanı.
Hәr üçümüz bir istәyә vermişdik canı,
Danışan mәn, alışan sәn, yanan şam idi. 

BİRCƏ  DƏFƏ  BAXSANA

Bezmisәnmi dünyadan,
Yoxsa gözün toxdumu. 
Meylin yoxdu, neylәyim,
İnsafın da yoxdumu? 
Sәni Allah bilәnә,
Bir nәzәrin çoxdumu? 
Qaynar bulağa dönüb
Süzülsәnә, axsana,
Kirpiyini qaldırıb
Bircә dәfә baxsana. 

Nә arada pıçıltı,
Nә qeybәt, him-cim oldu. 
Sәndәn ötrü ürәyim
Titrәyәn bir sim oldu. 
O simi inildәdәn 
Gör axırda kim oldu. 
Gözmü dәydi gözünә,
Qarğadımı haqq sәnә,
Kirpiyini qaldırıb
Bircә dәfә baxsana. 

Gözlәrin hәyat verәr,
Üstә gül bitәr daşın. 
Öldürmәksә mәqsәdin,
Daşın, fikrindәn daşın. 
Qalın buludlar kimi
Niyә çatılıb qaşın? 
Hәsrәtimә od vurub
Şimşәk olub çaxsana,
Kirpiyini qaldırıb
Bircә dәfә baxsana. 

Mәn sәnә sinәm üstә,
Dil-dil ötәn saz dedim. 
İlk görüş qışa düşdü,
Taleyimә yaz dedim. 
Yüz il yara can desәm,
Yenә azdı, az dedim.
Arzum, eşqim, xәyalım,
Ah! Nә deyim ah, sәnә!
Ağrıyarmı gözlәrin,
Bircә dәfә baxsana. 

OLA

Eh, әzizim, toy vurula, 
Sizә doğru axın ola. 
Fәrәh desәm, yaradasan,
Qәm istәsәn, yoxun ola.

Yandırasan, yana adam,
Köz dişlәyәm, alov dadam. 
Sәn yatasan, mәn oyadam,
Baldan şirin yuxun ola. 

Gün yandırsa, quraq düşsә,
Ayaz gәlsә, sazaq düşsә.
Sevinc mәndәn uzaq düşsә,
Barı, sәnә yaxın ola. 

XATIRLAYARSAN

Unut mәnim kimi unudulmazı,
Dağlara baxanda xatırlayarsan. 
Mәni bu intizar, sәni bu hәsrәt, 
Yandırıb-yaxanda xatırlayarsan.

Taparsan tәzәdәn itәn ömrümü,
Sәninlә böldüyüm o tәn ömrümü. 
Keçәn günlәrimi, ötәn ömrümü,
Buludlar axanda xatırlayarsan. 

Yağdır başım üstә, yağdır arını,
Poz mәnim ömrümün naxışlarını. 
Şairin qәzәbli baxışlarını,
Şimşәklәr çaxanda xatırlayarsan. 

YAXINA  GƏL,  YAXINA

Hansı toydan gәlirsәn,
Ay toyum, ay bayramım. 
O ağlı, qırmızılı
Ovcundadır ilhamım. 
Ya qәlbimin qanıdır,
Əlindәki, ya xına,
Yaxınlardan yaxınım,
Yaxına gәl, yaxına. 

Sәn mәnim hәyatıma, 
Nә yadsan, nә gәlmәsәn. 
Dodağımda şirin söz,
Dilimdә xoş kәlmәsәn. 
Hey baxmaq istәyirәm,
O boya, o buxuna,
Elә uzaq dayanma,
Yaxına gәl, yaxına. 

Görünmәk istәmәsәn
Gözlәrimә gizlәrәm. 
Sözlә yox, ürәyimin
Oduyla әzizlәrәm. 
Qıymaram o gözlәrә
Yad baxışı toxuna.
Ömürlük sәadәtim,
Yaxına gәl, yaxına. 

ƏZİZLƏNƏ

Tez gәlib çıxasan, bәzәnә dünya,
Eşqinlә açılan gül әzizlәnә. 
Mehriban danışan, şirin dillәnәn,
Sözümә bal qatan dil әzizlәnә. 

Bağlana varlığın yurda, hәyata,
Arzular yetişib mәnzilә çata. 
Sevincin könlündә gur ocaq çata, 
Köz dәmә düşәndә kül әzizlәnә. 

Öz әlin yoğura, öz әlin yapa,
Düşә qaydasına iynәdәn sapa. 
Görüşә gәldiyin gün şöhrәt tapa,
Ay bәxtәvәr ola, il әzizlәnә. 

BİR  KƏLMƏ

Çәn tutar, göylәrin üzü bağlanar,
Qar yağar, yolların yüzü bağlanar. 
Qış düşәr, bulağın gözü bağlanar,
Sәn mәnә bir kәlmә acı söz desәn. 

Qәlbin bәrk olanda daşdan, dәmirdәn,
Bәxtin seçilәrmi küldәn, kömürdәn. 
Şirinlik gözlәmә daha ömürdәn,
Sәn mәnә bir kәlmә acı söz desәn. 

DODAQDƏYMƏZ 
TƏCNİS

Gәldi yaz ayları, ay istәkli yar,
Açıldı çiçәklәr yeri, dәr indi. 
Keçәndә asta keç, ehtiyat elә, 
Lal axan çayların yeri dәrindi. 

Sanki telin әsir nәrgiz әsәndә, 
Gәl, istәk yaransın nәrgizә sәndә. 
Ay çiçәk, heyran qal nәrgizә sәn dә,
Aşiqin gәzdiyi yeri dәr, indi. 

Gәlin eylәyәndi qarını dağlar, 
Ağlığın dağların qarını dağlar. 
Sәcdәnә gәtirәr qarını dağlar, 
Sellәri qarşına yeridәr, indi. 

YAZILSIN

Könül güldü bir uğurlu gәlişdәn, 
Can sevindi qәhqәhәdәn, gülüşdәn. 
Tәmizlikdә fәrqin yoxdu gümüşdәn, 
Xasiyyәtdә qızılsan ki, qızılsan. 

Mәhәbbәtin payızı var, yazı var, 
Deyirlәr ki, tale, qismәt, yazı var. 
Heçә dönәr gözlәrimdә yazılar, 
Mәndәn qeyri başqasına yazılsan. 

GÖRÜŞ

Ellәrlә görüşüm çox şirin oldu, 
Arılar baş qoydu gülümün üstә! 
Elә çiçәklәdi sözlәr, kәlmәlәr, 
Bir çәmәn göyәrdi dilimin üstә! 

Ötmәdi mәnasız, hәdәr bir anım, 
Odlu duyğularla qaynadı qanım. 
Sevgidәn Kәrәmtәk alışdı canım, 
Sevәnlәr baş әydi külümün üstә! 

Şöhrәtdә әn uca zirvәyә tәnәm, 
Günәşәm, buludam, yağışam, çәnәm. 
Gördüm bu dünyanın anası mәnәm, 
Dünya bir körpәdi qolumun üstә. 

Cahanı dolaşan sәyyah olmuşam, 
Zәlimxan, çox şeydәn agah olmuşam. 
Sanki el içindә Allah olmuşam, 
Özgә bir әl yoxdu әlimin üstә! 

VAR

Yanağımda bu gün yenә 
sevinc yaşı sellәnir,

Heç bilmirәm gözlәrimdә 
çaymı var, bulaqmı var?! 

Ucalıram ana yurdun 
qüdrәtini görәndә, 

İnsan üçün bundan gözәl 
sәsmi var, soraqmı var?! 

Zәhmәt oğlu söhbәt açır 
torpaq adlı yarından, 

El gözәli xonça tutur 
bu zәhmәtin barından. 

Gözüm, könlüm necә doysun 
tәbiәtin varından, 

Ətirsiz bağ, gülsüz çәmәn, 
nәğmәsiz dodaqmı var?! 

Gözlәrimdә yaşadıram 
naxışları, izlәri, 

Ürәyimdә yaşadıram 
nәğmәlәri, sözlәri. 

Ey xalqımın mәhәbbәti, 
ey anamın gözlәri, 

Mәndәn ötrü sizin üçün 
müqәddәs ocaqmı var?! 

Qazandığı hәr uğura 
xoş bir arzu, kam dedim, 

Çağlamaqdan yorulmasın 
bu yolda ilham dedim. 

Dәnizinә mәhәbbәtim, 
dağına arxam dedim,

Vәtәn kimi şirin nemәt, 
el kimi dayaqmı var?! 

NƏ  YAXŞI  Kİ...

Nә yaxşı ki, bu diyarda dünyaya gәldim, 
Bu gәlişlә ucaların ucasıyammış. 
İnadımı, qanadımı torpaqdan alıb, 
Aya, Günә, ulduzlara uçasıyammış. 

Söz sarıdan ulularım olmadı kasıb, 
Hәyat canlı hәr şeirimә el qulaq asıb. 
Hәr dağını atam kimi bağrına basıb, 
Hәr daşını balam kimi qucasıyammış. 

Zirvәlәri “Ucal!” – deyib hay verdi mәnә, 
Dәrәlәri bulaq verdi, çay verdi mәnә. 
Gözәllәri elçilikdәn pay verdi mәnә, 
Elә bildim doxsan ilin qocasıyammış. 

Nәdәn belә çox sevirәm, nәdәn, yolları? 
Evdәn-evә, eldәn-elә gedәn yolları? 
Sәtir-sәtir tariximmiş Vәtәn yolları,
Bu yolların bәzirgahı, xocasıyammış! 

HEYRƏT

Çağlamaq, çağlamaq istәyirәm mәn, 
Bulağa döndәrir bulaqlar mәni. 
Hәlә ki, heyranlıq gәlir әlimdәn, 
Özünә tay bilir uşaqlar mәni. 

Gözәldәn gözәldi çaylar, çeşmәlәr, 
İki göz gәrәkdi baxa doyunca. 
Gör nәlәr istәyir ürәyim, nәlәr, 
Nәğmәsi süzülә, axa doyunca. 

Gözünә köçürüb Günәşi, Ayı,
Ulduzun sehrinә vurulan mәnәm. 
Gecәsi, gündüzü, hәftәsi, ayı, 
Heyranlıq üstündә qurulan mәnәm. 

Bәxtini, ömrünü tapşırır göyә, 
Zirvәlәr quşuna heyranlığım var. 
Meydanı, dünyası genişdir deyә –
Qartal uçuşuna heyranlığım var! 

Yarpağı titrәdir mehin nәfәsi, 
Dolur sevda kimi başıma mәnim. 
Qumrunun avazı, bülbülün sәsi,
De, necә gәlmәsin xoşuma mәnim. 

Tufanda ağardır dәnizlәr saçı, 
Saçların ağından heyrәtә gәllәm. 
Olur ucalığı başımın tacı 
Dalğanın dağından heyrәtә gәllәm! 

Hardandı bu qәdәr gücü, qüdrәti, 
Dağın duruşuna düz heyrәtdәdir! 
Torpağa baxmaqdan yorulmur qәti, 
Baxış heyrәtdәdir, göz heyrәtdәdir! 

Heyrәtdәn yaranıb bu qoca dünya, 
Varlığın, dünyanın özülü heyrәt. 
Şeirimlә öyünsün qoy uca dünya, 
Nәsimi heyrәtdir, Füzuli heyrәt! 

Süzülüb, seçilib sözlәrin xası, 
Duyğular selindә daranmadımı? 
Əlәsgәr tәcnisi, Vaqif qoşması,
Gözәlә heyrәtdәn yaranmadımı?! 

Heyrәtsiz bir ömür hәdәrdir, hәdәr, 
Hәmişә qaynasın bulaq heyrәtim. 
Qoy mәni izlәsin qәbrimә qәdәr,
Bu körpә marağım, uşaq heyrәtim! 

YAŞAYIR

Ulu göylәr sahmanında sehrli, 
Nur günәşdә, zülmәt çәndә yaşayır. 
Yaman düşüb әlçatmazlıq eşqinә,
Ay uzaqda, ulduz gendә yaşayır.
Ana torpaq ana kimi mehrli, 
Dәn sünbüldә, sünbül dәndә yaşayır. 
Sığınıbdı bir-birinin qoynuna, 
Min bir çiçәk bir çәmәndә yaşayır. 
Bir ümmanda yüz ölkәnin çayı var, 
Bir can kimi bir bәdәndә yaşayır. 
İnsan özü bir dünyadır hәyatda, 
Qoca dünya mәndә, sәndә yaşayır. 
Bir tәsәlli bәsimizdir, bәsimiz,
Biz getsәk dә, sorağımız, sәsimiz, 
Bu torpaqda, bu Vәtәndә yaşayır! 

AĞSAQQAL  DEYİR

El gözü tәrәzi, el dili ustad,
Onun tәk düz görәn göz ola bilmәz.
Hәr kәsә ad verir işinә görә,
Verdiyi qiymәtә söz ola bilmәz.
O çox yaxşı seçir ağı qaradan,
Gözünün nurudur yazan, yaradan.
O kimi sevirsә yurdu, mәskәni
Ən böyük, әn tәmiz ürәklәr olur.
Lәkәsiz aynada, tәmiz ürәkdә
Tәmiz dә arzular, dilәklәr olur.
Çoxları qocalır, o ucuzlaşıb
Hәr saç ağardana ağsaqqal demir.
Lap qara dönsә dә saçı-saqqalı,
Avama, nadana ağsaqqal demir.
Neçә imtahanda çәkir sınağa,
Duyana, qanana ağsaqqal deyir.
Böyük bir millәtin, böyük bir elin
Oduna yanana ağsaqqal deyir.
Vәtәnin eşqini, xalqın sәsini
Müqәddәs sanana ağsaqqal deyir!

1972, 6 aprel

ÇƏTİNDİR

Yenә qırğınlardan yazdı qәzetlәr, 
Ağrılar qәlbimdә dindi, nә dindi!.. 
Gündә bir çaxnaşma, gündә bir xәbәr –
Bu әsrin övladı olmaq çәtindi. 

Bölsәm ömrümüzә düşәn payını, 
Sevinci birdirsә, әzabı mindi. 
Oğulsan, eşitmә hay-harayını, 
Bu әsrin övladı olmaq çәtindi. 

Dünyadan ayrılıb yaşamaq olmur, 
Efir nәlәr deyir “Günün sәsi”ndә. 
Dünyanın dәrdini daşımaq olmur, 
Qalırsan fikirlәr mәngәnәsindә. 

Hәr gün qan uddurur, hәr gün qan udur, 
Saysız yaralardan bağrı qan әsrim. 
Bizi qara günlә yaman qorxudur, 
Bizi ağ günlәrә çıxardan әsrim. 

Əmәllәr o qәdәr yolundan çıxıb, 
Daha insanlığın sözünә baxmır. 
Əsrin silahları çox evlәr yıxıb, 
Qıranda birinә, yüzünә baxmır. 

“Olum, ya ölüm”dür hökmü, sualı, 
Orta yolu yoxdur bu gün bәşәrin. 
Hamı bir-birinin işindәn hali,
Döyüşü sәrt gedir xeyirlә şәrin. 

Qәlbimi üşüdür saçımın qarı, 
Bilmirәm baharam, yoxsa ki, qışam. 
His edә bilmәsәm bu ağrıları, 
Elә bilәrdim ki, yaranmamışam! 

Hәyat gözlәrimdә açılır, solur, 
Od tutur qәlbimdәn gözümә qәdәr. 
Qayğılar çiynimә elә yük olur,
Torpağa batıram dizimә qәdәr! 

BULAĞINA

Olsa da dünyanın gur bulaqları, 
Hәr kәs vurğun olar öz bulağına. 
Meylimi salmışam körpәliyimdәn
İlham bulağına, söz bulağına. 

Üstünә nur yağır, şimşәklәr çaxır,
Hüsnünә qәmzәli gözәllәr baxır. 
Sinәmdәn dumduru bir bulaq axır,
Vermәrәm dünyanın yüz bulağına. 

TƏBİƏTİN  DİLİ

Ən böyük hikmәti tәbiәtdә gәz, 
Olsa da yolları dolaşıq, çәtin. 
Yüz il yaşasan da, sirrini vermәz,
Dilini bilmәsәn sәn tәbiәtin! 

Bildir istәyini, sevgini bildir, 
Açan çiçәyinә, yağan qarına. 
Torpağın nәfәsi ölü dirildir, 
Dirilik gәtirәr misralarına! 

Sükutun sәsi var, eşidә bilsәn,
Gör nәlәr danışır daş öz dilindә. 
Çatdırır fikrini gah qәmli, gah şәn,
Bahar öz dilindә, qış öz dilindә. 

Onu nә әzәn var, nә sıxışdıran, 
Dillәrin içindә әrimir bu dil. 
Nә sözü kәsәn var, nә qәlbi qıran, 
Açılır, saçılır, kirimir bu dil. 

Dillәr var, sözünә il çatmır daha, 
Dillәr var, nә qәdәr dillidi, qardaş.
Söz yeyir, dil yeyir, batır günaha, 
Dillәr var arxalı, ellidi, qardaş. 

Tәbiәt uzaqdı bu vurhavurdan,
Doğmalıq hissi var yerin canında. 
Sözü işıqdandı, söhbәti nurdan, 
Hәr dil qanad açır öz meydanında! 

Nazlanır, çalxanır o gözәl pәri, 
Dәnizin danışan dili dalğadır. 
Oxuyur dünyaya gәlәndәn bәri, 
Bәmi lәpәdirsә, zili dalğadır. 

Kim doyar bulağın söz-söhbәtindәn,
Dinәrsәn, ürәklә dindirәr sәni. 
Qurtarıb ruhunu dardan, çәtindәn, 
Xәyal köhlәninә mindirәr sәni! 

Uysan hәr kәlmәyә, varsan hәr sözә, 
Demәk tәbiәtdәn yaxşı halısan. 
Elә ki, bir çayla gәldin üz-üzә, 
Suların dilindә danışmalısan! 

Çәkinmә, bir şeyә tapşıranda can,
Son qoyma dillәrin axtarışına. 
Hardadır quş dili bilәn Süleyman,
Lap çağır onu da söz yarışına. 

Bağlı qapılara açar tapılar,
Sükutun dilini onda bilәrsәn. 
Dolumu yağacaq, qarmı, yağışmı?
Buludun dilini onda bilәrsәn. 

Harda zәlzәlә var, harda tufan var? 
Hamıdan birinci xәbәr bilәrsәn. 
Tәbiәt dilidi dillәrin şahı, 
Bu dili әn böyük әsәr bilәrsәn. 

Ən böyük hikmәti tәbiәtdә gәz, 
Olsa da yolları dolaşıq, çәtin. 
Yüz il yaşasan da, sirrini vermәz,
Dilini bilmәsәn sәn tәbiәtin!

105



O  QANLI  İLLƏRİN
HAYI,  HARAYI

Böyük Vətən müharibəsi illərində 
doqquz oğul itirmiş rus qadını 

İ.H.Stepanovanın şəklinə baxarkən 

Bir ana qәlbindә bu boyda kәdәr, 
Qulağım heç yerdә eşitmәmişdi. 
Nә şaxta, nә sazaq bu şәkil qәdәr,
Mәni dondurmamış, üşütmәmişdi. 

Oğul itkisini, bala dağını, 
Bir çәkәn anlayar, bir düşәn bilәr. 
Külәklәr söndürәr od-ocağını,
Hәsrәti  hәsrәtlә görüşәn bilәr! 

Alışan ocaqlar qaraldı, söndü,
Dörd ilin ağrısı dörd әsrә bәsdi. 
O aylar, o illәr qayçıya döndü, 
Şirin arzuları doğradı, kәsdi. 

Sarsıdır ruhumu min dağ, min düyün, 
Alışır Buhenvald, qışqırır Xatın. 
Vәtәni Günәştәk yaşatmaq üçün, 
Nә qәdәr işığı sönüb hәyatın! 

Solğun gözlәrinә boranlı bir qış,
Qırışlar alnında sәngәr kimidir. 
Kirpiklәr döyüşә hazır dayanmış, 
Bir himә bәnd olan әsgәr kimidir! 

Torpağın eşqiylә göyә baş vuran,
Kökә baş endirәn budaqlar hanı? 

Əlvan otaqları sәslә dolduran, 
Nәğmәlәr oxuyan dodaqlar hanı? 

Doqquz “qara kağız”, doqquz bәd xәbәr, 
Dalbadal bir evdәn saldı yolunu. 
Açmadı ürәyi açılan sәhәr, 
Çaxdırdı şimşәyi, tökdü dolunu. 

Oğullar döyüşdü hәr saat, hәr gün, 
Yenә soyumadı qәzәbdәn ürәk. 
Vәtәni ayağa salmamaq üçün,
Bәzәn dizin-dizin sürünmәk gәrәk! 

Nәfәsi әritdi qışın qarını, 
Mәslәklә, bayraqla yeridi onlar. 
Güllәlәr apardı ayaqlarını, 
Dirsәklә, dırnaqla yeridi onlar. 

Yerdә qoymadılar amanı, ahı, 
Yaxşı ki, hәyatda haqqın sәsi var. 
Düşmәnin әlindәn saldı silahı, 
Dünyanın әdalәt mәhkәmәsi var! 

Qırxı yaxalayır illәrin sayı,
Dünya ağrıları unutmur ancaq. 
O qanlı illәrin hayı, harayı, 
Beş yüz il sonra da xatırlanacaq! 

DANIŞIR  ŞƏHİD  MƏZARI

Mәn sizә güvәndim hәr döyüşәndә, 
Dayağım, sәngәrim, qalam, ay ellәr. 
Yayın sorağını şәhәrә, kәndә
Salam, ay obalar, salam, ay ellәr! 

Mәni bağışlayın, hәr gәlәndә siz, 
Durub qarşınıza çıxa bilmirәm. 
Qәbrimi güllәrlә bәzәyirsiniz,
Gül qoyan әllәri sıxa bilmirәm. 

Harda uyuyuram, harda yatıram, 
Sevgilim yerimi bilәydi mәnim! 
Duru baxışlara çox can atıram, 
Bölünmәz dәrdimi bölәydi mәnim! 

O mәnim ilk andım, son nәfәsimdir, 
Gәlsin, ümidinә varsa bir işıq. 
Qәbrimin üstә dә gәlsә bәsimdir,
Qalxaram torpaqdan mәzar qarışıq. 

Yox! Yox! O gәlmәsin öldürәr fikir, 
Bir dә ömrü boyu dodağı gülmәz. 
Ümid dә insana bir tәsәllidir... 
Ömrü üzülsә dә, әli üzülmәz. 

Nә qәdәr hәyatda ölüm dәhşәti, 
Nә qәdәr torpaqda әsgәr qәbri var. 
O qәdәr dünyada oğul hәsrәti,
O qәdәr dünyada ana sәbri var! 

Alnı qırış-qırış sәrt qayalar var, 
Fikirdәn çatılan qaşlardı, bәlkә? 
Baharda üstümә yağan yağışlar,
Gözlәrdәn tökülәn yaşlardı, bәlkә? 

Adına söz qoşun, kitab yazdırın, 
Qismәti qürbәtә yazılanların. 
Üzünü vәtәnә sarı basdırın,
Mәzarı yad eldә qazılanların! 

Harda uyusaq da övladıq ona, 
Sәsimiz, ünümüz bu torpaqdadır. 
Vәdәsiz çatsa da ömrümüz sona,
Qәlbimiz, yönümüz bu torpaqdadır! 

Şәhid mәzarına çiçәk sәpin siz, 
Qәlәbә әtri var güldә, çiçәkdә. 
Gül açdı, bar verdi әmәllәrimiz, 
Dadını siz görün, biz görmәsәk dә.  

Ancaq unutmayın siz, ey insanlar, 
Bizi balaların salın yadına. 
Bizi unutsalar, yer sizi danlar, 
Cavabdeh sizsiniz yer övladına! 

Bir canlı qalmayıb bircә bucaqda, 
Baxın Liditseyә, baxın Xatına. 
Qaralan tüstüdә, qarsan ocaqda, 
Bir el vida deyib öz hәyatına. 

Özümdәn demirәm mәn bu sözlәri,
20 milyonun adından dedim. 
Nә gördük odlara düşәndәn bәri, 
Çıxmasın ellәrin yadından dedim. 

109



– Sәnә inanmasa, arxalanmasa,
Ordular qoşunu itirә bilәr! 
Tәbiәt әtrini, çәmәn rәngini, 
Dağlar duruşunu itirә bilәr! 
Qartallı qayalar әlindәn gedәr,
Zirvәlәr huşunu itirә bilәr! 
Meşәlәr әbәdi yaşıllığını, 
Budaqlar quşunu itirә bilәr! 
Pozulsa tarixin bircә cümlәsi,
Bәşәr öz yaşını itirә bilәr! 
Cavabsız suallar bükәr boynunu, 
Zaman yaddaşını itirә bilәr! 
İnsanın qәdrini bilmәsә insan, 
Bu dünya başını itirә bilәr! 

QIRILAN  MEŞƏLƏR
Meşə yoxdursa ək, 

çoxdursa qırma, azdırsa, qoru!
Atalar sözü 

Bir zamanlar burda meşә var idi, 
Bu meşәdә tәr bәnövşә var idi. 
Bәnövşәsi әtirlәrdi dünyanı, 
Dünyasında sevinc, nәşә var idi. 
Nәşәsindә şeriyyәti tapardıq, 
Şeriyyәtdә min hikmәti tapardıq. 
Bu hikmәtdә sehrә, gücә bağlanıb,
Sehrindәki tәbiәti tapardıq. 
Tәbiәtdәn bol olardı payımız, 
Payımızda bulağımız, çayımız. 
Çayımızda duyğuların nәrәsi, 
Bu nәrәdә harayımız, hayımız. 
Bir zamanlar burda bulaq var idi, 
Bulaq üstә yanan ocaq var idi. 
Ocağında gözümüzün işığı, 
İşığında yaşıl yaylaq var idi. 
Yaylağında sayrışardı çiçәklәr,
Çiçәklәrdә döyünәrdi ürәklәr. 
Ürәklәrdәn zirvәlәnib uçardı, 
Zirvә deyәn xoş arzular, dilәklәr. 
Gözәlliyin әlacını kәsdilәr, 
Meşәlәrin ağacını kәsdilәr. 
Qaqqıltısı könül açan yerlәrin, 
Kәkliyini, turacını kәsdilәr. 
Qurutdular bulaqların suyunu, 
Kim çalacaq dәrәlәrin toyunu?
Nәslin yerә kök atması çәtindi, 
Qoca palıd göstәrmәsә boyunu! 
Meşә varmı dәrd açasan bәyinә, 
Qartal varmı boylanasan göyünә? 
Ağla, könül, tәbiәtin halına, 
Quru yerin torpağı nә, göyü nә! 

DAĞIN  DƏRDİ

Bu dağın dәrdini daşımaq olmaz, 
Yox, belә dağ ömrü yaşamaq olmaz! 
Yıxıldı qayası, öldü qartalı, 
Düzәldib yerini şum eylәdilәr. 
Saldı ucalığı fәlәk gözündәn,
Daşını keçirib әlәk gözündәn
Çınqıl eylәdilәr, qum eylәdilәr. 
Ayılıb gördük ki, uçub dağımız, 
Giley-güzarımız çatmadı göyә
Yerdәn üzüldü әl-ayağımız! 
Dağı dağlığından endirmәk üçün,
Gözünün odunu söndürmәk üçün, 
Bircә işarәyә him eylәdilәr! 

Bu dağın dәrdini daşımaq olmaz, 
Doğrana-doğrana yaşamaq olmaz! 
Cığırı bağlanır, yolu kәsilir,
Ətәyi doğranır, әli kәsilir, 
Sözlü bulaqların sözü-söhbәti,
Dilli şәlalәnin dili kәsilir. 
Mәn belә bilmәzdim dağ dözümünü, 
Qaya nәzilәrmiş, daş incәlәrmiş! 
Onun da ömrünü kәsәn, gödәldәn, 
Qayğılar, talelәr, düşüncәlәrmiş! 
Üç günlük, beş günlük, on günlük deyil, 
Yaranıb әzәli, әbәdi dağlar. 
Heç kәsin çiynindә ağır yük deyil,
Heyranlıq, ucalıq mәbәdi dağlar. 
Ocaq istәyәrsәn, od әsirgәmәz, 
İstә alovunu, um ocağını. 

Sәndәn bir mәhәbbәt, hörmәt gözlәyәr,
Kәsmә bu dağların umacağını. 
Ətәkdәn zirvәyә, ayaqdan başa,
Sәngәrdi, qaladı, Vәtәndi dağlar. 

Hamının qәlbindә qalxan, ucalan, 
Hamının qәlbindә bitәndi dağlar. 
Sinәsi beşikdi gözәlliklәrә,
Bu gülü, bu şalı, bu tirmәsidir. 
Dövranın ilindәn, ayından keçib, 
Yazından, qışından, yayından keçib,
Ağsaçlı zamanın yetirmәsidir! 
Saymaq, sadalamaq yerinә düşmәz, 
Mәn daha saymıram nәlәr, nәlәrdi. 
Bu dağlar torpağın başucalığı,
Bu dağlar tarixi abidәlәrdi! 
Kökünü torpağa atandan bәri, 
Eşqiylә çırpınır nә qәdәr ürәk. 
Qorusaq tarixi abidәlәri,
Birinci dağları qorumaq gәrәk! 

SIĞIŞMAZ

Yaxşı tanıyıram, mәn sәni yaxşı, 
Bu yurdun başına dolanmamısan. 
Yanıb tüstülәnәn bir ev görәndә, 
Alışıb odlara qalanmamısan. 
Ana torpağımı ziyarәt bilib, 
Gözәllik önündә diz çökmәmisәn. 
Toyda qanad açıb, vayda ağlayıb,
Solan gözәlliyә yaş tökmәmisәn. 
Böyük mәhәbbәtdәn payın azdı, az, 
Sәnin ürәyinә Vәtәn sığışmaz! 
Yaxşı tanıyıram Vәtәni, yaxşı, 
Əlçatmaz, ünyetmәz üfüqlәri var. 
Saysız talelәri işıqlandıran, 
Gözә nur gәtirәn şәfәqlәri var. 
Tәkcә xәyalımdan keçmir bu torpaq, 
Ürәyimdәn keçir, qanımdan keçir. 
Toxunan olanda onun ruhuna, 
Ağrısı qәlbimdәn, canımdan keçir. 
Ana laylasıdır, ata sәsidir, 
Vәtәn müqәddәslәr müqәddәsidir! 
Ay istәyi sönük, sevgisi dayaz, 
Sәnin ürәyinә Vәtәn sığışmaz! 
Tәkcә dәrә deyil, tәkcә dağ deyil, 
Duyğudur, ürәkdir, nәfәsdir Vәtәn! 
Qürbәtin dadını görәnlәr bilәr, 
Nә qәdәr ilahi bir sәsdir Vәtәn! 
Dünyası dünyanın özündәn böyük,
Bütün dahilәrin sözündәn böyük. 
Vurulmaz torpağa, bağlanmaz göyә, 
Xırdalar tapınmaz bu böyüklüyә!
Ucuz sevgilәri buz üstünә yaz, 
Sәnin ürәyinә Vәtәn sığışmaz!!! 

TƏMİZLƏR

Az tapılan almaz kimi azsınız, 
Sözü şirin, söhbәti bal adamlar. 
Ürәyimdә baharsınız, yazsınız,
Əli halal, dili halal adamlar. 

Baxışınız işıq oldu, od oldu, 
Dağıtdınız dumanları, sislәri. 
Hәr görәndә gözüm, könlüm şad oldu,
Sizdә duydum әn müqәddәs hisslәri. 

Ömrüm boyu baş әymişәm sizә mәn, 
Sәsinizi haqqın sәsi bilmişәm. 
Tәmizlәrin ürәyini әzәldәn, 
Ana südü, dağ çeşmәsi bilmişәm. 

Tәmizlikdir, gözәllikdir gәrәyim, 
Onsuz qәlbim sapa dönәr, incәlәr. 
Qayğılardan yorulanda ürәyim, 
Tәmizlәrin havasında dincәlәr. 

Natәmizi salan olmaz heç yada,
Hәr gün dәrd axtarar, qәm izlәr. 
Tapındığım ocaq varsa dünyada –
Tәmizlәrdi, tәmizlәrdi, tәmizlәr! 

BU  KİŞİ  NƏ  GÖZƏL
QOCALIB,  ALLAH!

Mәnim öz kökümdü bu boy, bu nәsil,
Gözdә işığa bax, saçda qara bax! 
Tanrının qәlәmi çәkib, elә bil,
Alnında açılan qırışlara bax!
Başa hardan yağıb “bu ağlıqda qar”? 
Gözә hardan düşüb bu bolluqda nur?
Nә zaman baxırsan, tәrpәnişindәn
Sәadәt tökülür, sevinc oxunur.
Vurulub ilahi bir aydınlığa,
Doyunca baxmamaq günahdır, günah,  
Bu kişi nә gözәl qocalıb, Allah! 

Arzusu, xәyalı zirvәlәrlә tәn, 
Ağır yerişindәn yer lәngәrlәnir. 
Dünyanı bu qәdәr çox sevdiyindәn
Dünyanın başına dönür, hәrlәnir. 
Ömrünün sarayı elә yapılıb 
Zaman bir kәrpici sala bilmәyib. 
Torpaq sevgisini, hәyat eşqini, 
Onun әllәrindәn ala bilmәyib. 
Uğurla açılıb hәr gәlәn sabah,
Bu kişi nә gözәl qocalıb, Allah! 

Şirin sözlәrini can dәrmanıtәk, 
Şәrbәt әvәzinә nuş etmәk olar. 
Böyük gözәlliyi duyanda ürәk
Ömrü ağ günlәrә tuş etmәk olar. 
Yorub yollarını, yoxuşlarını, 
Bu qoca dünyanı gözdәn keçirib,

Əlvan fәsillәrin dәrib barını,
İllәrin sayını yüzdәn keçirib.
Nә acı dil olub, nә artıq tamah,
Bu kişi nә gözәl qocalıb, Allah! 

Uzun qollarımı geniş açardım, 
Qәlbimi göylәrtәk gen eylәyәrdim. 
Gün kimi alәmә işıq saçardım, 
Bütün günlәrimi şәn eylәyәrdim. 
Qocalıq sözünü yaxına qoymaz, 
Könlüm yüz yaşda da cavan olardı. 
Soğulmaz bulağım, qurumaz arxım, 
Eşqim çaylar kimi rәvan olardı. 
Belә qocalsaydı bütün qocalar,
Ömrümdә bir dәfә mәn çәkmәzdim ah,
Bu kişi nә gözәl qocalıb, Allah!!! 

İNSAN  ÖLDÜ

İnsan öldü! 
Qәbiristanın qәbir payı. 
İnsan öldü! 
Bir mәzarın artdı sayı. 
İnsan öldü! 
Bir nöqtәdә qoydu hәyat. 
İnsan öldü! 
Dondu fikir, sındı qanad. 
İnsan öldü! 
Baltalandı kökü onun. 
İnsan öldü! 
Yüngüllәşdi yükü onun. 
İnsan öldü! 
Ölüm köhnә, ölüm tәzә. 
Nә ad verәk,
Ey insanlar,
Ölüm adlı dilbilmәzә! 

BİLMƏK  OLMUR

Çox uzatma mәktubların arasını, 
Qaşla gözün arasını bilmәk olmur. 
Bu hәyatda bizә düşәn sәadәtin,
Bütövünü, parasını bilmәk olmur.

Baş açmıram ağladırmı, güldürürmü? 
Yaşmı verir, göz yaşını sildirirmi? 
Dünya bizi sağaldırmı, öldürürmü? 
Mәlhәmini, yarasını bilmәk olmur.

Bulaqların sәrinliyi qalır hәlә, 
Dәnizlәrin dәrinliyi qalır hәlә, 
Arzuların şirinliyi qalır hәlә, 
Bu dünyanın sonrasını bilmәk olmur. 

GEC  OLUR  ONDA

Telefon söhbәti beş dәqiqәdir, 
Mәnim günümә bax, vaxtın hәddinә. 
Bu söhbәt bir çaxım şimşәkdir, nәdir?! 
Necә sığışırıq vaxt sәrhәdinә? 

Dil açır bir xәttin iki tәrәfi, 
O yanda Borçalı, bu yanda Bakı. 
Ömrümün, günümün şanı-şәrәfi, 
Anamın sәsidir qulağımdakı. 

Xәstәhal olsa da, deyir – yaxşıyam, 
Yamanca gizlәyir әzablarını. 
Ömrün vәfasına inanmasa da, 
Sevincә bürüyür cavablarını. 

Sözün havasında bilirәm yenә, 
Üzündә nisgillәr oxunur indi. 
Ana barmaqları oğul yerinә, 
Buztәk “telefon”a toxunur indi. 

Qalır gözü yolda, qulağı sәsdә, 
Ağrıyır ürәyi, üzülür canı. 
Saxlaya bilmirәm gözümün üstә, 
“Gözümә torpaq tök”, – deyәn insanı! 

Hayıf! Özümüz dә bilmirik hәlә, 
Nәdir qazancımız, nәdir karımız. 
Gәzirik şәhәrdә belәdәn-belә,
Dәstәkdәn asılıb analarımız!

Dönürük başına qar yağan dağa,
Ürәyә zor düşür, güc olur onda. 
Nә vaxt ki, düşürük әlә-ayağa,
Gec olur, gec olur, gec olur onda! 

NƏ  DEYİM

Hara uçursunuz, ay saniyәlәr, 
Budaqdan tökülәn yarpaqsınızmı? 
Hara qaçırsınız, ay dәqiqәlәr,
Süfrәdәn bezikәn qonaqsınızmı? 
Hara köçürsünüz, xoş saatlarım,
Sizә dilmi töküm, uşaqsınızmı? 
Nә deyim zamana, nә deyim sizә, 
Bu qәdәr yaxınkәn ömrә, taleyә,
Bu qәdәr istәkdәn uzaqsınızmı?! 

ÖMÜR

Hansı anım mәnalı,
Hansı vaxtım boş keçdi? 
Hansı ayım әzablı,
Hansı günüm xoş keçdi? 
Cavab tapana kimi
Əldәn çıxdı cavanlıq,
Ömür getdi, yaş keçdi! 

DÜNYADI

Qayğısı var, әzabı var,
Öz haqqı, öz hesabı var. 
Oxunmamış kitabı var,
Sirli-soraqlı dünyadı. 

Qalaları qәdim, ulu, 
Sandıqları sirlә dolu. 
Sona çatan deyil yolu,
Min bir bucaqlı dünyadı. 

Hәr babanın nәvәsi var,
Hәr gedәnin әvәzi var,
Yaratmağa hәvәsi var,
Oğul-uşaqlı dünyadı. 

“Bir atı var Alapaça”, 
Güclü cavan, aqil qoca.
Yerdәn dәrin, göydәn uca,
Köklü-budaqlı dünyadı. 

Mәhәbbәti qışlı, yazlı, 
Gah dәrinli, gah dayazlı, 
Buz baxışlı, sәrt ayazlı, 
İsti bucaqlı dünyadı. 

Göy yamaclı, qızıl yallı, 
Ağ çiçәkli, qara xallı. 
Köhlәn atlı, gümüş nallı, 
Yaşıl yaylaqlı dünyadı.

Dağ uçurar, qaya çapar, 
Gözә girәr, gözdәn sapar. 
Gah itirәr, gah da tapar,
Əli çıraqlı dünyadı. 

Soraq apar çağdan-çağa, 
Çıx zirvәyә, boylan dağa. 
Dәyәr min il yaşamağa,
Dünya maraqlı dünyadı. 

QƏM  MƏNİ  ARABİR 
ÜSTƏLƏYƏNDƏ

Saralır çәmәnim, solur çiçәyim, 
Payız güllәritәk pәrişan olur. 
Sükuta yad olan qaynar ürәyim
Sükutla әl verib barışan olur,
Qәm mәni arabir üstәlәyәndә... 

Elә bil gәmilәr batır dәryada, 
Uzaq sahillәrdә liman ağlayır. 
Taleyi kәmlәri gәtirib yada,
Dağların başında duman ağlayır,
Qәm mәni arabir üstәlәyәndә... 

Sanıram el-oba yığılır yasa,
Analar dil deyib, ağı başlayır. 
Sevincin boynundan qәm basa-basa,
Bir ömrün yetimlik çağı başlayır,
Qәm mәni arabir üstәlәyәndә... 

Yanıram odlara mәn diri-diri,
Şirini çatışmır acı dünyanın. 
Bişirir canımı isti tәndiri,
Qovurur qәlbimi sacı dünyanın,
Qәm mәni arabir üstәlәyәndә... 

Dәyir qulağıma addım sәslәri, 
Açıram qapını, görüm, kim gәlir?
Salıram yadıma müqәddәslәri, 
Dadıma yenә dә sevincim gәlir,
Qәm mәni arabir üstәlәyәndә... 

NATƏVANA

Çıxdım Qarabağın axşam seyrinә,
Axdı ürәyimә qәzәllәr mәnim. 
Natәvan şeirini oxudum yenә, 
Yığıldı başıma gözәllәr mәnim! 

Gör nәlәr yaradıb, xәzinәyә bax, 
Şairә nәnәlәr, aşıq nәnәlәr.
Mәnim keçmişimә nurlu bir çıraq,
Mәnim sabahıma işıq nәnәlәr! 

Gözәli saxlamır bir gözәl kimi, 
Cavanı qarıya döndәrir zaman. 
Tökür ayaqlara bir xәzәl kimi,
Yaşılı sarıya döndәrir zaman. 

Tәkcә sәnәtkarın ötür yanından, 
Bulaqdı, gözünü doldura bilmir. 
Əllәşir qasırğa, vuruşur tufan,
Bircә çiçәyini soldura bilmir. 

Tәbiәt ağladıb güldürә bilәr, 
Onu dilә tutub yatıra bilmәz. 
Şairin oğlunu öldürә bilәr,
Şeirinin sәsini batıra bilmәz! 

Zamanın gözündә qalxır, ucalır, 
Qәlbini xalq üçün dindirir şair. 
Taleyin pisliyi özünә qalır, 
Dәrdi dә hörmәtә mindirir şair. 

Oğul deyә-deyә alışıb canı,
Yanğısı ellәrin dodağındadır.
Söhbәti dolaşır Azәrbaycanı,
Mәzarı Ağdamın qucağındadır! 

ZƏ
Lİ

M
X

A
N

  Y
AQ

U
B

126



Ə
SƏ

R
L

Ə
R

İ

BÖYÜK  ŞAİRLƏR

Böyük şairlәrin isti nәfәsi, 
Ürәyi isidir, qәlbi dindirir. 
İlhamın tufanı, nәğmәnin sәsi,
Dünyanı bir az da genişlәndirir. 

Duyğusu barışmaz boyatla, çiylә, 
Nә dayazlıq sevәr, nә haray-hәşir. 
Böyük şairlәrin hәr kәlmәsiylә, 
Xalq kamala dolur, el müdriklәşir. 

İlhamdı, şeirdi sәrvәti, varı,
Söykәnir saf eşqә, tәmiz niyyәtә.
Beşikdәn mәzara getmir yolları,
Beşikdәn yol alır әbәdiyyәti! 

Canında ağrı var, qәlbindә dağ var,
Bәşәrә vurulan yaralar qәdәr. 
Onlara qismәtdi әzab, intizar,
Onların payıdı әn böyük kәdәr. 

Başa qar yağdırır çәkilәn fikir,
Çoxaldır ürәyә düşәn xalları. 
Dünyanın әn ağır dәrdini çәkir,
Dünyanın әn böyük ağsaqqalları! 

İnamı dağları dağıdar, deşәr,
Sevgisi, nifrәti tükәnәn deyil! 
Böyük şairlәrә dәrd verib bәşәr, 
Çiynindәn dәrd adlı yük enәn deyil! 

ÖLMƏK  ŞAİR  ÜÇÜN  QORXULU  DEYİL

Od olub Günәşdә, Ayda yaşayar, 
Su olub dәnizdә, çayda yaşayar,
Özlәri ölsә dә, sözlәri ölmәz,
Dünyada belә bir qayda yaşayar –
Ölmәk şair üçün qorxulu deyil! 

Adı nәsillәrin sözündә qalar, 
Qәlbindә, ruhunda, gözündә qalar. 
Nәfәsi torpağın bәrәkәtindә, 
İşığı göylәrin üzündә qalar –
Ölmәk şair üçün qorxulu deyil! 

Zamanın yazından, qışından keçәr,
O, qışdan adlayar, qış ondan keçәr. 
Dönmәz әqidәli, sönmәz inamlı,
Mәslәki yolunda başından keçәr
Ölmәk şair üçün qorxulu deyil! 

Qәm onu yaralar, dәrd onu çapar, 
Beynindә qovğalar, tufanlar qopar.
İnadı dağıdar daş zindanları,
Lap ölümdә belә, ölmәzlik tapar –
Ölmәk şair üçün qorxulu deyil! 

Gah zildә danışar, gah enәr pәsә, 
Ömürdür nәğmәyә, qanaddır sәsә. 
Yenidәn başlasa Nuhun tufanı,
İsrafil surunu çalmaq istәsә,
Ölmәk şair üçün qorxulu deyil! 

Üstünü fәlakәt alsa dünyanın,
Danışan dillәri lalsa dünyanın,
Sözü yaşatmağa bu yer üzündә,
Bircә danışanı qalsa dünyanın –
Ölmәk şair üçün qorxulu deyil! 

NOLAYDI,  SƏN  MƏNİ 
BAŞA  DÜŞƏYDİN

Yenә hisslәrimin kövrәk çağıdı, 
Düşüncәm qәlbimlә qәm ortağıdı. 
Var olan dünyada mәn dә varammı? 
Bәdbәxt bir kәsәmmi, bәxtiyarammı?
Hәyatdan, ömürdәn tәlәbim nәdir? 
Belә yaşamaqda mәtlәbim nәdir? 
Cavab gәzmәyәndә bu suallara,
Ruhuma toxundun, qәlbimә dәydin... 
Nolaydı, sәn mәni başa düşәydin!  

Dünyada insanı duymaqdan böyük, 
Gözәllik, sәadәt tanımıram mәn. 
İnsanda insana hörmәtdәn böyük, 
Bir qayda, bir adәt tanımıram mәn. 
Niyә tәmizliyә Allahım dedim?
Niyә gözәlliyә pәnahım dedim? 
Kim mәnә nemәttәk verdi bunları? 
Niyә әzizlәdim bu qanunları? 
Fikrin yan keçәndә bu duyğulardan
Böyük vüqarımı sındırdın, әydin, 
Nolaydı, sәn mәni başa düşәydin!  

Bәlkә dә çatardım çox arzulara, 
Ürәkdә nisgilin azı qalardı. 
Ruhumun üstündә köklәnә bilsәn,
Dünyam bu dünyadan razı qalardı. 
Nә dәrdim olardı ömür yolunda,
Payıma düşsәydi bu qismәt mәnim. 
Yüz deyil, bәlkә dә min yaşayardım

Eşqimi qırmazdı bu hәsrәt mәnim. 
Elә yüksәlәrdim o yüksәkliyә,
Yetişә bilmәzdi nә tanrı, nә din,
Nolaydı, sәn mәni başa düşәydin!   

Baş vurdum hәmişә ucalıqlara, 
Göz nura can atdı, ürәk saflığa. 
Axar çaya baxdım, qaynar bulağa,
Könül vurğun oldu bu şәffaflığa. 
Elә durulmuşam, tufan qopsa da,
Bu saflıq, duruluq bulanan deyil. 
Xeyir Günәş kimi başım üstәdir, 
Şәr gәlib dövrәmdә dolanan deyil. 
Yel olub yanımdan keçә bilmәdi 
Nә qeybәt, nә hәsәd, nә nifrәt, nә kin, 
Nolaydı, sәn mәni başa düşәydin!  

DEYİMLƏR

İki ömür verilmir tәbiәtdә heç kәsә, 
Sәadәtdir bir ömrü şәrәflә başa vurmaq. 
Daşdan çıxan qığılcım kor eylәyәr gözlәri, 
Ağır olur hәyatda baltanı daşa vurmaq! 

***

Adam var, zәhәrә döndәrir balı, 
Zәhәri bal edәn dodaqlar da var. 
Otuz beş yaşında el ağsaqqalı, 
Altmış yaşında uşaqlar da var! 

***

Baxıb ögey kimi, baxıb yad kimi, 
Balanın qәlbinә dәyә bilәrmi?
Dörd fәsil şairә dörd övlad kimi –
Hansını çox sevir, deyә bilәrmi?! 

***

Gәlhagәl çağıdı bu yerdә yazın, 
Gәlin, şeirinizi bu yerdә yazın. 
Eşqi dәrinlәrә qәlbindә yer var,
Yaman qәnimidir bu yer dayazın. 

***

Şimşәk çaxdı, dolu döydü qorxmadım,
Baxışların buludundan qorxuram. 
İnsaf eylә nәğmәlәrin susmasın, 
Dodaqların sükutundan qorxuram. 

***

Sevirәm güllәrin tәbiәtini, 
Gülün qismәtinә bağça, bağ düşüb. 
Tikanın bәxtinә çәpәrә dönmәk,
Qonşunu qonşudan ayırmaq düşüb. 

131



BAYATILAR

Dillәn bayatım mәnim, 
Ömrüm, hәyatım mәnim. 
Yorulub yolda qalmaz, 
Köhlәndi, atım mәnim. 

Dağ qalıb yarı çәndә,
İtirdim yarı çәndә. 
Bulaqlar oda döndü
Suyunu yar içәndә. 

Qüvvәtim, zorum torpaq, 
Ocağım, qorum torpaq.
Sәndә bir iz qoymasam 
Alışsın gorum, torpaq. 

Kamanın oxlar mәni, 
Unutdu toxlar mәni. 
Bir aca dost olmuşam,
Hәr sabah yoxlar mәni. 

Dedilәr bal talandı, 
Qoymayın bal talandı. 
Baldan ötrü bir ağac 
Min yerdәn baltalandı. 

Ucuz andı,
İçmәrәm ucuz andı. 
Mәnim baha eşqimi
Yar yaman ucuz andı. 

Qışdandı,
Soyuqluğu qışdandı. 
Belә yara nә deyim?
Yaz söz verdi, qış dandı. 

Şeh düşdü göy çәmәnә,
Göz vurdu göy, çәmәnә.
Əlәsgәri çağırdım,
Sәs verdi Göyçә mәnә. 

Bu ay da belә gәldi,
Bu il dә belә getdi. 
Günüm var selә döndüm, 
Günüm var selә getdi. 

AĞILAR

Ağılar, ay ağılar,
Dәrdim çәtin dağılar. 
Min yerdәn sinәm üstә
Dağlar çәkdi yağılar. 

Çox alıb yaram zәdә,
Almadı haram zәdә?
Göz açmağa qoymadı,
Oxladı haramzadә. 

Nәs aydı,
Çox nәs gündü, nәs aydı. 
Mәn nә saymaq istәdim,
Gör bir fәlәk nә saydı. 

Yol gedәm Ərdәbilә,
Dağ çәkәm dәrdә, bilә. 
Mәn çalam, yar oxuya –
Sim bilә, pәrdә bilә. 

İLHAMIN

O gәlәndә soruşmur,
Varmı yazıb-pozanın. 
Gәlişindә bahar var, 
Qәnimidir xәzanın. 
Sinәsindә tufanı
Nәğmәkarın, ozanın. 
Dәniz kimi qabarıb
Coşması var ilhamın. 

Şirin sözü dolanar 
Obaları, ellәri. 
Ona nәğmә bәstәlәr
Duyan qәlbin tellәri. 
Dәyişdirәr sәmtini,
Dilә tutar sellәri,
Bayatısı, laylası,
Qoşması var ilhamın. 

Ney yandırar, saz tutar, 
Kaman çalar, tar tutar.
Əsirgәmәz varını,
Nә qüdrәti var, çalar. 
İnamı sal daşları, 
Sinәsindәn parçalar. 
Ən vüqarlı dağları
Aşması var ilhamın. 

BU  XALQIN

Oymaq-oymaq eli gәzdim-dolandım, 
Fikir verdim hikmәtinә bu xalqın. 
Yatardımı әl qәlәmә, dil sözә, 
Vurulmasam söhbәtinә bu xalqın. 

Oylağımdı qarlı dağlar, binәlәr, 
Sәrvәtimdi söhbәt dolu sinәlәr. 
Eşqi dastan, özü nağıl nәnәlәr
Nur yağdırıb ismәtinә bu xalqın. 

Gәrәk hәr gün әzizlәnә, qoruna, 
Baş әyәsәn ocağına, qoruna. 
Qurban olum babaların goruna, 
Naxış vurub şöhrәtinә bu xalqın. 

Sevdiyinә әyri baxmaz dünyada, 
Verdiyini başa qaxmaz dünyada. 
Otum bitib, suyum axmaz dünyada, 
Düçar olsam nifrәtinә bu xalqın. 

Dәdәlәşib Salur Qazan oğullar, 
Tüpdağıdan, Halaypozan oğullar. 
Al-qanıyla tarix yazan oğullar 
Heykәl qoyub qeyrәtinә bu xalqın. 

Zirvә qardı, yüksәklәrdә qara bax! 
Göl güzgüdü, saçlarını dara, bax. 
“Nәrmә-nazik bayatı”lı Qarabağ 
Bir misaldı cәnnәtinә bu xalqın! 

Tavar sazı gәl bağrına yaxşı bas, 
O tellәrdә hәmi toy var, hәm dә yas. 
Ya “Cәngi”yә, ya “Misri”yә qulaq as, 
Könül bağla sәnәtinә bu xalqın. 

Yaxşını da, yamanı da tez görür, 
Gördüyünü düz tanıyır, düz görür. 
Ağıl kәsir, könül duyur, göz görür, 
Sözmü çatar qüdrәtinә bu xalqın. 

Ağrımayan ürәk ola, baş ola, 
Can sirdaşım torpaq ola, daş ola, 
Arzuların sayı qәdәr yaş ola, 
Ömür verәm xidmәtinә bu xalqın. 

XALQIM,  SƏNİ
UCA  GÖRDÜM

Xalqım, sәni dәniz gördüm – dalğalandın, lәpәlәndin,
İşıq olub zәrrә-zәrrә hәr ocağa sәpәlәndin. 
Xalqım, sәni sahil gördüm – sinә gәrdin tufanlara, 
Neçә-neçә mәğrur qaya sinәsindәn aldı yara. 
Xalqım, sәni qaya gördüm – boyu uca, qamәti düz, 
Çarpışmalar meydanında sәn әbәdi, sәn ölümsüz. 
Xalqım, sәni palıd  gördüm – şimşәk vurdu, paraladı, 
Yeri yerdәn, göyü göydәn, kökü kökdәn araladı. 
Xalqım, sәni bütöv gördüm – bölünsә dә yurdun, adın, 
Bölünmәdi mәhәbbәtin, bölünmәdi istedadın. 
Xalqım, sәni әsgәr gördüm – buraxmadın sәngәrini, 
Unutmadın yerişini, itirmәdin lәngәrini. 
Baxışında bulud görmәk mәndәn ötrü ağır olar, 
Dodağında sükut görmәk mәndәn ötrü ağır olar, 
Parçaladın o buludu!
Parçaladın o sükutu! 
Xalqım, sәni uca gördüm – bu ucalıq bәsdi mәnә, 
Sәn varsansa, neylәyәcәk düşmәnlәrin qәsdi mәnә! 

FÜZULİ – SABİR

Gözәlliyә, gözәlә könlünü bağlayanda
Füzuli “Heyrәt” dedi. 
Millәtinin halına gülәndә, ağlayanda 
Sabirim “Qeyrәt” dedi. 
Heyrәt ilә qeyrәti yoğurdular, yapdılar. 
Bu ölümlü dünyada bir ölmәzlik tapdılar! 
Hәr biri bu hәyatda hәyat qәdәr qalası, 
Azәrbaycan şeirinin 
Biri heyrәt qalası!
Biri qeyrәt qalası! 

MƏNİM  DƏRDİM

Demә sәnin nә dәrdin var, 
Dәrdli dilim – mәnim dәrdim.
Əlimdәn әliboş gedәn 
Ayım, ilim – mәnim dәrdim. 

Yox Babәkim, yox Qorqudum, 
Çalınmaz qopuzum, udum. 
Yurd yerindә sönәn odum – 
Qalan gülüm – mәnim dәrdim.

Loğman aciz, yara dәrin, 
Gözüm ağlar sәrin-sәrin. 
Tağı çökmüş Xudafәrin, 
Sınan belim – mәnim dәrdim.

Hәsrәt gördü, boyun bükdü, 
Bu Tәbrizdi, o Kәrkükdü. 
Bir daşınmaz ağır yükdü
Daşan selim – mәnim dәrdim.

Gedәmmirәm yasa, toya, 
Tarix buna nә ad qoya.
Mәrәndә, Zәncana, Xoya 
Çatmaz әlim – mәnim dәrdim.

Öz evinә qonaq düşәn, 
Yüz yerinә yamaq düşәn, 
Yaxın olub, uzaq düşәn
Obam, elim – mәnim dәrdim.

Çәnlibelim, çeşmәm, çayım, 
Unudulan haqqı-sayım, 
Kәsilәn nәrәm, harayım, 
Susan dәlim – mәnim dәrdim.

Saçım ağdı, bәxtim qara,
Tapdaq oldum hәr çapara.
Torpaq kimi para-para 
Bölüm-bölüm – mәnim dәrdim. 

Qәlbim sinәmdә yasdadı, 
Qılıncım qında pasdadı. 
Ümidim yenә dostadı, 
Ümid yolu – mәnim dәrdim.

Daha bәsdir, könlüm, ayıl, 
Sәsin gәlsin, seçil, sayıl. 
Yaralanmış Şah İsmayıl, 
Sultan Sәlim – mәnim dәrdim.

Mәn piyada, kәdәr atlı, 
Mәn qanadsız, o qanadlı. 
Müşfiq, Cәfәr, Vurğun adlı 
Vaxtsız ölüm – mәnim dәrdim.  

Saydığını saydı hәyat, 
Arzularım oldu boyat. 
Bax belә gün, belә saat, 
Belә zülüm – mәnim dәrdim.

YAŞAMIŞAM

Mәnә gәnc şair demә, çoxdan ötüb gәncliyim, 
Heç olmayıb hәyatda rahatlığım, dincliyim. 
Şeirsiz keçәn günüm varlığımda heçliyim,
Şeirimlә bahar ömrü, qış ömrü yaşamışam! 

Boy vermiş ağac oldum, budaqlarım budandı, 
Varlığıma göz yumub o gizlәdi, bu dandı. 
Mәnim bu dәrya sәbrim dağ boyda dәrd udandı, 
Dәrdimә dözә-dözә daş ömrü yaşamışam!     

Talan olmuş bostanın uraları mәndәdir, 
Dağ-dağ olmuş dağların sıraları mәndәdir.  
Tarixin sağalmayan yaraları mәndәdir, 
Mәn bir ömrün içindә beş ömrü yaşamışam! 

İnadımla daşları yumşaldıb mum eylәdim, 
Fikrimi, düşüncәmi sağlam toxum eylәdim. 
Ağappaq varaqları qapqara şum eylәdim, 
Mәn әkinçi taleyi, xış ömrü yaşamışam! 

Bәzәn vaxtım boş keçib, ömrü hәdәr vermişәm, 
Bәzәn gül dodaqlara şәn nәğmәlәr vermişәm. 
Mәndәn sevinc umana hәsrәt, kәdәr vermişәm, 
Bir gözәl yanağında yaş ömrü yaşamışam! 

Dözdüyümә dözәmmәz dözüm dәrsi keçәnlәr, 
Bu sınaq yollarını keçәn fildi, keçәn nәr. 
Mәni hәrdәn çaşdırır bu dumanlar, bu çәnlәr, 
Düz getmәk әvәzinә çaş ömrü yaşamışam! 

Mәni ömrün yolunda çox ölümlәr haqladı, 
Nә әqidәm sarsıdı, nә inamım laxladı. 
Çәtin gündә qollarım torpağı qucaqladı, 
Ayaqda sürünmәdim, baş ömrü yaşamışam! 

BABALAR

Mәn sabaha yollanıb dünәnimi sevmişәm,
Qorqud olub qopuzla dinәnimi sevmişәm. 
Kökümü, yeddi arxa dönәnimi sevmişәm,
Ömrünü kişi kimi sürdü getdi babalar! 

Dәrd hücuma keçәndә dumana bürünmәdi, 
“Düşmәnim görәr” deyә dumanlı görünmәdi. 
Papağı günә verib әtәkdә sürünmәdi, 
Qalasını zirvәdә qurdu getdi babalar!  

Canda qeyrәt, gözdә nur, ürәkdә tәpәr oldu, 
Lәyaqәtә bir hasar, namusa çәpәr oldu. 
Tәnә daşı yağanda sinәsi sipәr oldu, 
Torpağın keşiyindә durdu getdi babalar!  

Çәkil, ey qarı düşmәn, mәn doğanam, sәn batan, 
Qorumasam yurdumu sәs itәndi, ün batan. 
Atına meydan oldu gündoğanla günbatan, 
Bu yorulmaz yolları yordu getdi babalar!  

Güldü gücsüzlüyünә “gücümü gör” deyәnin, 
Yeri yersizlik oldu “mәnimdi yer” deyәnin. 
“Torpağı tәslim eylә, şәhәri ver” deyәnin 
Bir qılıncla boyunu vurdu getdi babalar!  

Dedi sәslәr içindә sәsim gәrәk sayıla, 
Şeirim, dilim, mәslәkim yer üzünә yayıla. 
Gah Koroğluya döndü, gah Şah İsmayıla, 
Vaxtında öz işini gördü getdi babalar!  

Dağın nәyi qaldısa, çiçәkli düzә qaldı, 
Ellәr nә yaratdısa, hamısı tәzә qaldı. 
Keçmişin şәrәfini qorumaq bizә qaldı, 
Qeyrәtin çәlәngini hördü getdi babalar!  

KƏRƏM  ÇIRAĞI
“Qaçaq Kərəm” romanının 
müəllifi Fərman Eyvazlıya 

Üzülüb piltәsi, әriyib yağı, 
Bu sovqat uzaqdan-uzağa gәlib. 
Bir nәslin oduymuş Kәrәm çırağı,
Tәbrizdә alışıb, Qazağa gәlib. 

Bir toy mәclisindәn qalıb yadigar, 
Qardaşdan bacıya paydı bu cehiz. 
Aylı gecәlәrin öz alәmi var, 
Tutqun gecәlәrdә Aydı bu cehiz. 

Bәlkә, çıraq deyil bu sovqat, bu pay, 
Kәrәmin köksündә vuran ürәkdi. 
Ağrıdan, әzabdan salanda haray, 
Böyük bir millәtin dәrdini çәkdi. 

Kim bilir nә qәdәr alışıb, sönüb, 
Onu bir qeyrәtli oğul yandırıb. 
Onun hәr zәrrәsi ulduza dönüb, 
Dünәni, keçmişi işıqlandırıb. 

Kәrәmi kәsilmiş zalım dövranın, 
Kәrәmsiz vaxtında doğulub Kәrәm. 
Verdiyi çırağın işığı kimi, 
Nur olub, hәr yana dağılıb Kәrәm! 

Hәyatda nә qәdәr dәrd yeyib insan,
Hәlә çox arzular pәrәn-pәrәndi. 
Bu çıraq dünәni bizә tanıdan, 
Bu çıraq sabaha yol göstәrәndi. 
Yan, Kәrәm çırağı, başımın üstdә, 

Mәnә o keçmişi, dünәni göstәr. 
Sәn yanmaq eşqindә, mәn dә hәvәsdә, 
Göstәr, yeddi arxa dönәni göstәr. 

Göstәr keçmişimi, görüm necә var, 
Dünyam bu dünyada itib-batmasın. 
Bu gün öz başından tarix yazanlar, 
Mәni uşaq kimi qoy aldatmasın! 

Yan başım üstündә, Kәrәm çırağı, 
Yan, mәnim körpәmin gözlәrindә yan. 
Övladdır gözümün qarası, ağı, 
Tәzәcә dil açan sözlәrindә yan! 

Hәr evdә bir qeyrәt çırağı yansa,
Elin daşımağa olmazdı dәrdi. 
Qırğınlar kәsilib, qanlar dayansa 
Xalq öz taleyini bayram edәrdi. 

Yan Kәrәm çırağı, böyüsün ürәk,
Nurun hәm o taya, hәm bizә düşsün. 
Hәr dәfә yananda elә şölә çәk, 
İşığın Bakıdan Tәbrizә düşsün! 

Doğur ulduzumuz, yanır Ayımız, 
Günәşdәn dünyanın başında tac var. 
Hәyat işığından boldur payımız, 
Qeyrәt işığına bir ehtiyac var! 

Nurlanır bir ömrün şәrәfi, şanı, 
Dilәklәr gül açır, yaz olur bu gün.
Kәrәmin haqqında Kәrәm dastanı 
Kәrәm çırağında yazılır bu gün!  

MEYDAN  HƏQİQƏTİNDİR

Xalq ilә görüşmәyә üzü olan oğullar, 
Xalq ilә danışmağa sözü olan oğullar, 
Xalqın beyni, ürәyi, gözü olan oğullar, 
Meydan sizindir bu gün! 

Bu torpağın odunu yer üzünә yayanlar, 
Yurdun hәr qarışını göz bәbәyi sayanlar,
Mәslәkdә Nәsimiyә, Babәkә oxşayanlar, 
Meydan sizindir bu gün! 

Qanı tәmiz, qәlbi saf, eşqi duru olanlar, 
Çöhrәsindә, üzündә haqqın nuru olanlar, 
Canında el qeyrәti, dağ qüruru olanlar,
Meydan sizindir bu gün! 

Ocağa keşik çәkәn, gül qoruyan kimsәlәr, 
Bәd nәfәsdәn, yad gözdәn el qoruyan kimsәlәr, 
Dillәrin hücumundan dil qoruyan kimsәlәr, 
Meydan sizindir bu gün! 

Nә bәxşişdir, nә paydır, nә hәdiyyә, nә sovqat, 
Zәhmәtin bahasıdır bizә verilәn hәyat. 
Qartal vәtәndaşlarım, qeyrәtlә çalın qanad, 
Meydan sizindir bu gün! 

Vәzifәyә, şöhrәtә satılanlar, satanlar, 
Böyüklәr kölgәsindә xumarlanıb yatanlar, 
Xalqı güdaza verib aralığı qatanlar, 
Tәrk edin bu meydanı! 

Tufanda gәmi gәrәk, qayıq olmaq çәtindir, 
Mürgülü başlar üçün ayıq olmaq çәtindir,
Layiqli bir millәtә layiq olmaq çәtindir, 
Tәrk edin bu meydanı! 

Dar gündә qılıncınız, sipәriniz yoxdusa, 
Dağı, daşı tәrpәdәn tәpәriniz yoxdusa, 
Şadlığımdan, yasımdan xәbәriniz yoxdusa, 
Tәrk edin bu meydanı! 

Bir hәqiqәt çıxmasın fәrsizlәrin yadından, 
Cәsarәt tәlәb edir Vәtәn hәr övladından, 
Utanın Koroğlunun, Xәtainin adından,
Tәrk edin bu meydanı! 

Öz işini görmәmiş boşuna axmaz zaman, 
Heç bir kәsin başında nahaqdan çaxmaz zaman, 
Cәlladın qәbrini dә rahat buraxmaz zaman, 
Tәrk edin bu meydanı! 

Bilirәm sizdәn ötrü, 
Bu şöhrәti, bu adı, 
Bu lәzzәti, bu dadı, 
Maşınları, bağları, 
Rәngarәng otaqları, 
Göyçәk katibәlәri, 
Saymaq ilә tükәnmәz
Nәlәri vә nәlәri...
Tәrk eylәmәk çәtindir, 
Tәrk edin bu meydanı, 
Meydan hәqiqәtindir!  

MƏNƏ  ÜMİD  KİMİ  BAX

Mәnә ümid kimi bax – doğruldum gümanını, 
Mәnә işıq kimi bax – dağıdım dumanını! 
Mәnә inam kimi bax – sinә gәrim çәtinә,
Mәnә sevgi kimi bax – dönüm mәhәbbәtinә! 
Mәnә sәhәr kimi bax – çevrilim sabahına, 
Mәnә sevinc kimi bax – nöqtә qoyum ahına!
Mәnә bahar kimi bax – yaşıllanım, allanım, 
Mәnә payız kimi bax – şirәlәnim, ballanım!
Mәnә hәyat kimi bax – hәr gün qaynayım, daşım, 
Bax, mәnә necә baxır atam, anam, qardaşım. 
Nә qәdәr ki baxırsan mәnә barmaqarası, 
Qәti sağalan deyil ürәyimin yarası! 
Demәk, qәlbimdә kәdәr, demәk, sinәmdә dağsan,
Bu gedişlә, ey insan,
Nә mәn yüksәlәcәyәm, nә sәn ucalacaqsan! 

AZƏRBAYCAN  TORPAĞIYAM

Bu dağ mәnim öz dağımdı, 
Mәn bu dağın bulağıyam.
Çәmәnindә közә dönmüş 
Şölәlәnmiş çırağıyam. 

Bu daş mәnim öz daşımdı, 
Öz tarixim, öz yaşımdı. 
Qaya mәğrur qardaşımdı, 
Onun sәsi, sorağıyam. 

Bu yol mәnim öz yolumdu, 
O tay – bu tay sağ-solumdu. 
Xәzәr sinәm, Kür qolumdu, 
Xan Arazın fәrağıyam.

Seçmәliyәm tükdәn tükü, 
Ağırdı çiynimin yükü. 
Köküm Dәdә Qorqud kökü, 
Qaracoğlan bulağıyam.

Demәsinlәr gәldi-gedәr, 
Keçirmәrәm ömrü hәdәr. 
Ölәndә dә qәbrim qәdәr
Azәrbaycan torpağıyam! 

SIĞINNAM

Ana deyib tәbiәtin adına,
Bala kimi o qucağa sığınnam.
Arzularım çiçәklәrlә öpüşәr, 
Bağban olub yaşıl bağa sığınnam. 

Avaz şirin, mahnı tәzә, nәğmә tәr, 
Ay işıqdı, Günәş nurdu, şәfәq zәr. 
Dan yerindәn göz vuranda şәfәqlәr, 
Şehә dönüb bir yarpağa sığınnam. 

Yaz göylәri, qış yuvası yaxşıdı, 
İsinmәyә quş yuvası yaxşıdı.
Qaya evi, daş yuvası yaxşıdı, 
Qartal olub qarlı dağa sığınnam. 

Hәm yazına, hәm qışına qurbanam, 
Addımına, qarışına qurbanam. 
Vaxt gәlәndә “beş arşın”a qurbanam, 
Yatmaq üçün nazik ağa sığınnam. 

Ondan әziz mәskәnim yox, yuvam yox, 
Ürәyimdә hәsrәtinә davam yox. 
Ondan ayrı odum, suyum, havam yox, 
Sığınanda bu torpağa sığınnam! 

BU  TORPAQDA  İZİM  QALA

Bu torpaqda izim qala, 
Naxış olam kaş daşına. 
Oğul kimi arxalanam, 
Dönәm xalqın yaşdaşına. 

Bir hay verәm harayına, 
Bu tayından o tayına.
Yola dönәm – sarayına 
Sinәm üstdәn daş daşına. 

Mәn bәlәdәm dağ-dağ ona, 
Dözәmmәrәm dağ dağına.
Bir arxadı dağ, dağına, 
Yaraşıqlı daş, daşına. 

Yaşar könlüm min hәvәsdә, 
Sarsılmaram son nәfәsdә. 
Qara daşı qәbrim üstdә 
Qoy çevrilsin başdaşına! 

ŞUŞADA  OXUNAN  ŞEİR

Babam qurdu qalasını, 
Nişan qoydu sabahına. 
Neçә nәsil pәnahlandı 
Pәnah xanın pәnahına! 

Qanı qarışdı tәrinә, 
Eşqi kök atdı dәrinә. 
Dağlar döndü sәngәrinә 
Daşlar döndü silahına! 

Kimlәr bәzәdi kaşımı, 
Yerin, göyün nәqqaşımı?
Mәn vermәrәm bir daşımı 
Dünyanın yüz mәtahına! 

Vurulmasam naxışına, 
Hәm yazına, hәm qışına,
Qarşı gәlim qarğışına, 
Ürcah olum mәn ahına! 

İşıqlandı ömrü nurda, 
Heykәl oldu Vaqif burda, 
Bağlanmasa kim bu yurda, 
Batar elin günahına! 

Şir bәslәdi hәr daş kaha, 
Baş әymәdi xalqım şaha. 
Hәr kim düşsә bu iştaha 
Şiş batırsın tamahına! 

Meydan sular bir imansız, 
Dişi qanlı, özü qansız, 
Get, tapşırdım, ey Allahsız, 
Mәn sәni öz Allahıma! 

BAĞIŞLAMAZ

Ayrı saldıq öz kökündәn, gövdәsindәn,
Sınan budaq daha bizi bağışlamaz. 
Əsәn mehlә, qonan şehlә öpüşmәmiş 
Solan yarpaq daha bizi bağışlamaz. 

Budaqlar yox, qıran qollar sınaydı kaş, 
Hәlim idik, zalımlaşdıq yavaş-yavaş. 
Coşan kimi daş tıxadıq, gözünә daş, 
Susan bulaq daha bizi bağışlamaz. 

Zirvәlәrә baxan çoxdu, çıxan azdı, 
Sәrt yollarda kimi çaşdı, kimi azdı.
Kirli әllәr ağ kağızda böhtan yazdı, 
Qәlәm, varaq daha bizi bağışlamaz. 

Aman, könül, yaxın qoyma daha yadı, 
İki qardaş öz xoşuna ayrılmadı. 
Qılıncımız mәqamında sıyrılmadı, 
Paslı yaraq daha bizi bağışlamaz. 

Tufan gәldi, sinәmizi gәrәmmәdik, 
Ağac әkdik, meyvәsini dәrәmmәdik. 
Ata olduq, sәhvimizi görәmmәdik, 
Oğul-uşaq daha bizi bağışlamaz. 

Bu torpağın altı getdi, üstü getdi, 
Yox eylәdik, sәrvәt bizdәn küsdü getdi. 
Yuvamızdan od dağıldı, isti getdi, 
Küsәn ocaq daha bizi bağışlamaz! 
Ana torpaq daha bizi bağışlamaz! 

AMAN,  ALLAH

Adәm bir buğda yemişdi, 
İndi zәmi yeyәnlәr var. 
“Ac qalmışam”  deyә-deyә 
Bu alәmi yeyәnlәr var,
İştaha bax, aman Allah!

Daş da olsa әridәsi 
Başdan hündür qarınlar var. 
Hazırına nazir olan 
Qarın yüklü harınlar var,
Tamaha bax, aman Allah! 

Bircә qarış torpaq üstә
Öldürәnlәr, ölәnlәr var. 
Xalqı alıb çörәk kimi 
Tikә-tikә bölәnlәr var,
Günaha bax, aman Allah! 

Bir әjdaha ağız açıb, 
Çaylar ona bәs elәmir. 
Hәlә ki ağzı sudadı, 
Çox hündürdәn sәs eylәmir, 
Timsaha bax, aman Allah! 

Bu dәyirman dәni yedi, 
Keçib bizi üyütmәyә. 
Basılmalı düymәlәr var, 
Dәrdimizi böyütmәyә,
Silaha bax, aman Allah! 

Qurdalasa, qurdu çıxar, 
Dәrinә getmәk istәmir. 
Üzü yerdәn elә dönüb 
Bizi eşitmәk istәmir.
Allaha bax, aman Allah!

ÖYÜNMƏSİN

Başa qapaz, üzә şillә, 
Döşә yumruq, gözә güllә 
Kim vurursa öyünmәsin!
Dilә qıfıl, әlә zәncir, 
Kürәyә yük, qola kәndir 
Kim vurursa öyünmәsin! 
Elә zәrbә, xalqa tәpik, 
Boş şöhrәtә yersiz çәpik 
Kim vurursa öyünmәsin! 
Yersiz gәlib yer tutanlar, 
Göysüz gәlib göy tutanlar, 
Cәmiyyәtә toy tutanlar
Öyünmәsin!
Öyünmәsin!
Unudulmur bu dünyada 
Nә toy günü, nә yas günü! 
Qiyamәtә qala bilmәz 
Qisas günü!!! 

TORPAQ

Göz yetirdim, könül verdim
Yurdumun hәr qarışına. 
Ürәk dedi: “Uzaq durma, 
Qayna ona, qarış ona”. 

At oynatdım eldәn-elә, 
Duyğularım döndü selә. 
Yağı düşmәn ölsә belә 
Vermәrәm bir qarış ona. 

Vuruş-barış, qılınc-qalxan, 
Gör nәlәri görüb insan.
Tarixlәri yazıb zaman 
Qayaların qırışına. 

Çiçәyi nur, çәmәni zәr, 
Sözü tәzә, nәğmәsi tәr. 
Torpaq özü hәyat verәr 
Torpağına qarışana!

GÖZƏLDİR

Payız kövrәldәndi, bahar coşduran, 
Mәni sәrt eylәyәn qış da gözәldir. 
“Ürәyin daşdırmı” – demә, ay insan, 
Duymağı bacarsan, daş da gözәldir. 

Bir gözәl çıxanda çәmәnә, düzә, 
Fikir ver yanağa, nәzәr sal üzә. 
Gözәllik baxarmı әyriyә, düzә, 
Demә ki, әyridi, qaş da gözәldir. 

Zәlimxan, olmasın nә ah, nә aman, 
Kәdәrdәn ağlamaq yamandır, yaman. 
Sevincin qәlbini dolduran zaman 
Yanaqdan süzülәn yaş da gözәldir. 

ÇƏKƏR

Görüş var, bir ömrü versәn dә azdır, 
Görüş var, getmәyә adam can çәkәr.
Görüş var, şadlığı sığmır illәrә, 
Görüş var, fәrәhi bircә an çәkir. 

Yaşasan әn şirin arzuyla, kamla, 
Sevincin sel olar, dәrdinsә damla. 
Ürәkdәn verilәn xoş bir salamla 
Əli әl isidәr, qanı qan çәkәr. 

Ayrılıq hәyatda hәr şeydәn çәtin, 
Min bir әzabı var bir mәhәbbәtin. 
Gәlmәzsәn, yandırar mәni hәsrәtin,
Gәlәrsәn, nazını Zәlimxan çәkәr. 

ZƏ
Lİ

M
X

A
N

  Y
AQ

U
B

158



Ə
SƏ

R
L

Ə
R

İ

BİLSƏYDİM...

Bilsәydim qanımı qaraldacaqlar, 
Bilsәydim sәbrimi daraldacaqlar, 
Min dәfә qәlbimdә su bulandırıb, 
Bir dәfә halımı duruldacaqlar, 
Heç enib gәlmәzdim o ucalıqdan! 

Qartalı sәrçәyә döndәrәn dә var, 
Zirvәdәn dәrәyә endirәn dә var, 
Kişilәr yurd salar, ocaq yandırar, 
Bilsәydim ocağı söndürәn dә var, 
Heç enib gәlmәzdim o ucalıqdan! 

Bazarın min adda nırxı varıymış,
Hәr nırxın bir cürә çarxı varıymış, 
Birsifәt görmüşdüm mәn adamları, 
Bilsәydim otuzu, qırxı varıymış 
Heç enib gәlmәzdim o ucalıqdan! 

Yalan boğaz olub doğa bilәrmiş, 
Kül olub başlara yağa bilәrmiş, 
Bilsәydim qeybәtlәr, dedi-qodular 
Tutub adamları boğa bilәrmiş, 
Heç enib gәlmәzdim o ucalıqdan! 

Ağlı kәsә-kәsә haqqı danan var, 
Bütöv ola-ola xırdalanan var, 
Bilsәydim papağı günә yandırıb 
Elә boş-boşuna qurdalanan var,
Heç enib gәlmәzdim o ucalıqdan! 

Dağlarda mәrdliyin mülkü varıymış, 
Saflığın әzәli, ilki varıymış.
Çöllәrdә görmüşdüm, şәhәr içindә – 
Bilsәydim bu qәdәr tülkü varıymış, 
Heç enib gәlmәzdim o ucalıqdan! 

Əzdi, tapdaladı, әzildi insan, 
Əzilә-әzilә üzüldü insan. 
Ürәk sındırmağa, könül qırmağa 
Bilsәydim bu qәdәr rәzildi insan, 
Heç enib gәlmәzdim o ucalıqdan! 

Dağda daş olardım, zirvәdә qaya, 
Qalxardım Günәşә, uçardım Aya. 
Bilsәydim bu qәdәr yerdә günah var,
Göylәrdәn baxardım mәn bu dünyaya, 
Heç enib gәlmәzdim o ucalıqdan! 

Bәlkә düz demәdim... mәn – sel axarı, 
Gәlmişәm, gedirәm üzü bahara. 
Gәlmişәm qәhr edim alçaqlıqları, 
Qaldırım yurdumu ucalıqlara!!! 

TÜSTÜ

Mәn sәni yandırdım, nә gördüm, ey şam, 
Gördüm alovunu, istini gördüm.
Qıymadım sübhәdәk әrimәyinә 
Elә ki, söndürdüm, tüstünü gördüm. 
Başıma dolandı Kainat, alәm, 
Qanadım qırıldı, qolum kәsildi. 
Üstümә yeridi qayalı dağlar, 
Elә bil hәr yandan yolum kәsildi. 
Çox nahaq söndürdüm, çox nahaq sәni, 
Dünyanın qәribә qanunu varmış,
Yananlar vәdәsiz söndürülәndә 
Başından hәmişә tüstü çıxarmış! 

LƏYAQƏT

Salonlar görmüşük biz, buz nәfәsli salonlar, 
Bir nakәsi mәdh edib, öyüblәr, әl çalmışıq. 
Ağlımız kәsә-kәsә, gözümüz görә-görә 
Qәhrәman bir oğulu döyüblәr, әl çalmışıq. 

Dad-tamını görmüşük hәr ağrının, acının,
Hәr üzünü göstәrib hәyat ehtiyacının.
Haqqa әli çatmayan neçә ana-bacının
Gününü göy әsgiyә düyüblәr, әl çalmışıq.

Dayan, qafil, fikirlәş! Göymü yerә alçalıb, 
Doğrudanmı el-oba başdan-başa әl çalıb? 
Doğrudanmı әl çalıb qәhrәmanlar, әrәnlәr?! 
Alqışlar arxasında zülmәtlәri görәnlәr?! 

Heç inana bilmirәm, inanmıram mәn nәsә, 
Əqidә sahiblәri mәslәki qurban kәsә.
Bilәkdәn üzsәlәr dә әl çalmazdı o әllәr!
Dilәnmәzdi, enmәzdi, alçalmazdı o әllәr! 

Başkәsәnә baxmayıb baş ucaldan oğullar, 
Çiynindә bir millәtin şәrәfini daşıyıb. 
Nә yaxşı ki, dünyada vaxtı vermәdәn bada 
Müşfiqlәrim yaşayıb, Cavadlarım yaşayıb! 

Sarsıdıb sındırıblar polad kimi mәrdlәri, 
Bir könül necә tutub dәrya-dәrya dәrdlәri? 
Yumşalda bilmәdilәr kәskinlәri, sәrtlәri, 
Döndü dәmir yumruğa, hәqiqәt alçalmadı! 

Tapdadılar Vәtәnin çörәyini, duzunu,
Söndürdülәr sәmanın ayını, ulduzunu. 
Cavidlәrim әritdi tayqaların buzunu, 
Satqınlığın önündә cәsarәt alçalmadı! 

Ən böyük inamları әn sәrt zәrbәlәr yedi, 
Duz-çörәk әvәzinә aclar qәm-kәdәr yedi. 
Söyüş... tәhqir... ay Allah, insanlar nәlәr yedi, 
Son nәfәsdә, son anda lәyaqәt alçalmadı! 

Qәbristandan keçirәm, qarşıda yüz-yüz mәzar, 
On deyil, on beş deyil burda basdırılanlar. 
Qәbristana baxıram, xәyanәt dә qәbirdә, 
Kin-küdurәt, әdavәt, şan-şöhrәt dә qәbirdә. 
Bәs lәyaqәt? Göyә bax, göydә bir qartal süzür, 
Qanadlarında qüdrәt, baxışlarında cürәt, 
Sәmaların hakimi o qartaldır lәyaqәt! 
Kәssәn qanadlarını, qartal bәlkә alçalar,
Heç bir zaman alçalmaz bir amaldır lәyaqәt! 

SANDAL 
GƏMİYƏ  DÖNDÜ

Yelkənim açılır, qara yel, əsmə, 
Mənim bu dəryada bir sandalım var! 

M. Müşfiq
Xəzər dənizində “M. Müşfiq” gəmisi üzür  

Eşidәndә gözlәrimdә sevinc yaşı gilәlәndi, 
Bu şad xәbәr dodaqlarda müjdә kimi gәzәr, Müşfiq!
Arzuların yelkәn kimi tufanlara gәrәr sinә, 
Dәnizlәrdәn dәnizlәrә hey üzdükcә üzәr, Müşfiq! 

Azdırammaz bu sәfәrdә çiskin sәni, duman sәni, 
Gülә-gülә sahilә gәl, qarşılasın liman sәni.
Şeriyyәtin odürәkli oğlu saydı zaman sәni, 
Qoy qızınaq atәşinә, alış, alış, közәr, Müşfiq! 

Ömrün-günün yollarında yoxuş olur, eniş olur,
Vaxt gәlәndә nahaq susur, haqqa doğru dönüş olur. 
Dәniz qoynu, el ürәyi, haqq meydanı geniş olur, 
Bu genişlik sәninkidir, tәrlan eşqin süzәr, Müşfiq!

Ürәyindә ana yurdun әn müqәddәs dilәklәri, 
Ətir payla, tәravәtin mәst eylәsin çiçәklәri. 
Öz sәsinlә, avazınla oxu yenә “Külәklәr”i,
Şeirsiz, nәğmәsiz, sözsüz qәlbim çәtin dözәr, Müşfiq! 

Dünyada ad, hәyatda dost, döyüşdә әr xatırlanır, 
Əmәli saf, fikri tәzә, nәğmәsi tәr xatırlanır.
Öz xalqına qızıl kimi söz deyәnlәr xatırlanır, 
Sözdәn uca, sözdәn baha nә qızılmış, nә zәr, Müşfiq!

Bulud axar, şimşәk çaxar, yağış yağar, şeirә dönәr, 
Dan sökülәr, nur süzülәr, günәş doğar, şeirә dönәr. 
Sonsuzluğun özü belә qәlbә sığar, şeirә dönәr, 
Ruhun, eşqin nәğmәlәrdә dünyamızı bәzәr, Müşfiq! 

Qara saçlı gәnc olasan, sinәn dolu sәrvәt ola, 
İliyindә, damarında ilahi bir qüdrәt ola, 
İnanmıram bu sәadәt hәr şairә qismәt ola, 
Layla çaldı göy dalğalar, anan oldu Xәzәr, Müşfiq! 

QORUYUN  İNSANLARI

Kәlmәsindәn bal damar dili ballar içindә, 
Özü dә müdriklәşәr ağsaqqallar içindә, 
Başı bәlalar çәkәr qeylü qallar içindә, 
Görmәmiş gәdәlәrdәn qoruyun insanları! 

Soyudar öz işindәn sәnәtkarın әlini, 
Gethagedә döndәrәr xalqın gәlhagәlini, 
Qırar hәr köntöy baxış bir sevginin belini, 
Qәflәti zәdәlәrdәn qoruyun insanları! 

Çağırmayın mәclisә hәr nadanı, alçağı, 
Fitnәlәrin әlindә üzülәr ömrün tağı, 
Azmı görüb gözlülәr şәrbәt içindә ağı, 
Zәhәrli badәlәrdәn qoruyun insanları! 

Yoxsa әdalәt, divan, yaxşı, yaman çaş düşәr, 
Duyanların gözündәn qan süzülәr, yaş düşәr. 
Ömrünün sarayından kәrpic enәr, daş düşәr, 
Amansız hәdәlәrdәn qoruyun insanları! 

AĞRI

Nәlәr çәkdik dünya sәnin әlindәn, 
Sinәmizin düyünü çox, dağı çox. 
Bәxtimizin ağlığına inanma, 
Saçımızın qarası az, ağı çox. 

Canımızı dәrdin odu yandırır, 
Zodluların gücü, zodu yandırır. 
Dilimizi dedi-qodu yandırır, 
Ömrümüzә qәnim çoxdu, yağı çox. 

Su istәdi yananların bağrı, su, 
Ağrı Vәtәn, ağrı Torpaq, ağrı Su. 
Qananların ürәyinin ağrısı, 
Nadanların ürәyinin yağı çox. 

SUAL-CAVAB

1. İnsanın sualı

Öz yerindә ağlın, huşun varıydı, 
Nә savaşın, nә vuruşun varıydı,
Sağlam ruhun, tox duruşun varıydı, 
Dünya, sәni bu günlәrә kim saldı? 

Hardan çıxdı haramlılar, oğrular, 
Tәrsә döndü hәqiqәtlәr, doğrular, 
Neçә yerdәn baş qaldırdı ağrılar, 
Dünya, sәni bu günlәrә kim saldı? 

Hәm buğdalar, hәm Adәmlәr çoxaldı, 
Gözdә yaşlar, canda qәmlәr çoxaldı,
Cәnnәtindә cәhәnnәmlәr çoxaldı, 
Dünya, sәni bu günlәrә kim saldı? 

Fatehlәrin zorudumu günahkar, 
Tamahkarın torudumu günahkar,
İsrafilin surudumu günahkar, 
Dünya, sәni bu günlәrә kim saldı? 

Yer titrәdi, yerli-yersiz hay-haray, 
Əlimizdәn gün dad çәkdi, Ay haray,
“Tüfәng çıxdı, mәrdlik getdi, ay haray!” 
Dünya, sәni bu günlәrә kim saldı? 

Sәnin dәrdin nә ikidi, nә birdi, 
Ümid yerin tәsәllidi, sәbirdi, 
Sәbirin dә son mәnzili qәbirdi, 
Dünya, sәni bu günlәrә kim saldı? 

Atan yoxdur şimşәk kimi çaxmağa, 
Anan yoxdur göz yaşını sıxmağa,
Nә qaldı ki, axırına çıxmağa, 
Dünya, sәni bu günlәrә kim saldı? 

2. Dünyanın cavabı 

Niyә mәnә bu sualı verirsәn?
Sәpdiyindi, bәhrәsini görürsәn. 
Cilddәn-cildә, dondan-dona girirsәn, 
Sәn qoymusan mәni yaman günlәrә. 

Yurd dağıtdın, dağ doğradın, daş kәsdin,
Bir әkmәmiş baltaladın, beş kәsdin. 
Cәllad oldun, qan uddurdun, baş kәsdin, 
Sәn qoymusan mәni yaman günlәrә. 

Qalalarım qaya-qaya söküldü, 
Körpülәrim kәrpic-kәrpic töküldü. 
Dağlarımın mәğrur qәddi büküldü, 
Sәn qoymusan mәni yaman günlәrә. 

Daşa tutdun, nizә vurdun, ox atdın, 
Güllәlәri ürәyimә çox atdın. 
Gündәn-günә öz dәrdini çoxaltdın, 
Sәn qoymusan mәni yaman günlәrә. 

Ana oldum, övlad ola bilmәdin, 
İstәyimә qanad ola bilmәdin. 
Tamahından azad ola bilmәdin, 
Sәn qoymusan mәni yaman günlәrә. 

Mәnim idin, bir vaxt mәnim olmusan, 
İndi dönüb mәnә qәnim olmusan. 

Göydә ahım, yerdә çәnim olmusan, 
Sәn qoymusan mәni yaman günlәrә. 

Xilas üçün cığırın yox, yolun yox, 
Harayıma çata bilәn әlin yox. 
Daha mәnlә danışmağa dilin yox, 
Sәn qoymusan mәni yaman günlәrә. 

YAŞAMAQ

İgidi atından ayrı sal – yaşamaz, 
İnsanı zatından ayrı sal – yaşamaz, 
Ürәyi odundan ayrı sal – yaşamaz, 
Çinarın ruhunu, palıdın kökünü 
Torpağın qatından ayrı sal – yaşamaz! 

Dәdәlәr Qorqudtәk dәdәni yaşadar, 
Gәlәni itirmәz, gedәni yaşadar. 
Vәtәndaş olanlar Vәtәni yaşadar,
Qeyrәtli dünyanı çiyindә gәzdirәr, 
Qeyrәtsiz nә sәni, nә mәni yaşadar! 

Oğul ol, od qoru, ocağın yaşasın, 
Kökünә arxalan, budağın yaşasın. 
Mәslәkә sirdaş ol, bayrağın yaşasın,
Günәş ol, sәhәri sevgiylә qarşıla,
Yağış ol, yerә hop, torpağın yaşasın! 

OYATDIN
“Göyçəlilər, dağılmayın Göyçədən” 

şeirinin müəllifi Hüseyn Arifə 

Hüseyn Arif, Göyçә dindi dilindә, 
Zodda Zodu, Cildә Cili oyatdın. 
Yurd itirmәk qorxusu var ellәrin,
Yurdda yurdu, eldә eli oyatdın. 

Bulağım var, sularından içilmәz, 
Yollarım var, çәn-dumandan seçilmәz. 
Bizdәn bizә uçurumlar keçilmәz, 
Gözlәrimdәn axan seli oyatdın. 

Bu hәsrәtdәn az yanmadı bağrım, az, 
Necә deyim canım sağdı, ağrım az. 
Bu nisgildәn kimin qәlbi ağrımaz, 
Qәlbimdәki hәr nisgili oyatdın. 

Neçә-neçә hәqiqәtim nağıldı, 
Çox ocaqlar yandı, söndü, dağıldı. 
Ürәyimdә dәrd tәzәdәn doğuldu, 
Zildә bәmi, bәmdә zili oyatdın. 

Daşınmasa bu qayğılar, bu yüklәr, 
Gözümüzdә xırdalanar böyüklәr. 
Lәlә köçüb, Kәrәmsizdi gәdiklәr, 
İtәn sәsi, batan dili oyatdın. 

Yada düşdü dostum, yadım, ay ustad, 
Tәmiz eşqim, halal adım, ay ustad. 
Şәhriyarı xatırladım, ay ustad, 
Bu sahildә o sahili oyatdın. 

Haqqa tapın, ömür vermә qәmlәrә, 
Zaval yoxdu özüllәrә, himlәrә. 
Yana-yana mizrab çәkdin simlәrә, 
Lal pәrdәni, susan teli oyatdın. 

Borçalım da Göyçәm kimi yaralı, 
Ovçu vurub, qan aparır maralı. 
İstәyimdәn aralıyam, aralı, 
Ürәyimdә yatmış fili oyatdın. 

Zәlimxanam, var meydanım, var atım, 
Susa bilmәz daha “Cәngi”m, “Heyratı”m. 
Mәnzil kәsdi, dağlar aşdı Qıratım, 
Koroğlunu, Çәnlibeli oyatdın. 

MÜQƏDDƏS  YOLLAR

Dәniz üzәnlәrindir, 
Dәliqanlı dalğalar
Qolsuzlar üçün deyil! 
Vәtәnin hәr parçası
Yurdu sevәnlәrindir, 
Elsizlәr üçün deyil! 
Yaradana yaxşı yol, 
Yaşadana yaxşı yol,
Müqәddәsdir bu yollar. 
Yolu hörmәtdәn salan
Yolsuzlar üçün deyil! 

KÖÇ

Demә işdi görәrik, 
Tezimiz, gecimiz var.
Çәk tәdbiri, dur gedәk,
Nә qәdәr görülmәmiş,
İşimiz, gücümüz var.
Şair, sözünlә bәzә, 
Bu torpağın üstünü.
Bir gün torpaq altına,
Əbәdi köçümüz var! 

TORPAQ  MƏNİ YAMAN 
ÇƏKİR  ÖZÜNƏ

Son payızın çiçәyinә dönmüşәm, 
Torpaq mәni yaman çәkir özünә. 
Kövrәklәrin kövrәyinә dönmüşәm 
Torpaq mәni yaman çәkir özünә. 

Boran görmüş Lәlә mәnәm dünyada, 
Kәrәm çәkәn nalә mәnәm dünyada. 
Yazıq Qәrib elә mәnәm dünyada, 
Torpaq mәni yaman çәkir özünә. 

Qartal çәkir, qaya çәkir, daş çәkir, 
Gül anamın gözündәki yaş çәkir.
Fikrim hәr gün doğma yurda baş çәkir, 
Torpaq mәni yaman çәkir özünә. 

Qalmır canda nә dözümüm, nә tabım, 
Boş hay-küydәn nә tapmışam, nә tapım. 
Gündәn-günә çoxaldıqca әzabım, 
Torpaq mәni yaman çәkir özünә. 

Görüşәndә lәzzәtini çәkirәm, 
Ayrılanda hәsrәtini çәkirәm,
Vuruşanda qeyrәtini çәkirәm,
Torpaq mәni yaman çәkir özünә. 

Çaylağı da, çәmәni dә mәnimdi, 
Qürbәti dә, vәtәni dә mәnimdi, 
Bәlәyi dә, kәfәni dә mәnimdi, 
Torpaq mәni yaman çәkir özünә. 

Gözdә çiskin, dağda duman çoxalır,
Mәndәn küsәn, mәndәn uman çoxalır, 
Qәbirlәrin sayı yaman çoxalır,
Torpaq mәni yaman çәkir özünә. 

ETİRAF

Gәlib düşdüm genişlikdәn darlığa, 
Neylәdisә mәnә şәhәr eylәdi.
Sığışmazdım yerә, göyә, varlığa, 
Şәhәr mәni lap birtәhәr eylәdi. 

Qәlbim, ruhum tәmiz deyil, saf deyil, 
Tüstülәrdәn, dumanlardan göz açmır. 
Qәlәmim dә zәhәrlәnib elә bil, 
Neçә vaxtdır çiçәklәrdәn söz açmır. 

Dar qәfәsdә könül gәlmәz hәvәsә, 
Dar küçәyәm, dar döngәyәm, dar dalan. 
Bu dәrdimi söylәmәrәm heç kәsә, 
Kimdi burda dәrd dağıdan, dәrd alan. 

Mәn şәhәrdә, xalq әkindә, biçindә, 
Torpağıma bәnd olmağım gözәlmiş. 
Şәhәr oldum bu şәhәrin içindә, 
Kәndә dönüb kәnd olmağım gözәlmiş! 

ARAZ  KƏNARINDA

Hәr yerdә dağları yaşıl görmüşәm, 
Araz kәnarında sarıdı dağlar. 
Burda ürәyimin dağı, düyünü, 
Burda saçlarımın qarıdı dağlar. 

Can atdım qoynuna, uça bilmәdim, 
Heç nәyi görüşdәn uca bilmәdim. 
Açdım qollarımı, quca bilmәdim, 
Yetim uşaq kimi zarıdı dağlar. 

Göynәdi sәsimdәn hәr daş, hәr qaya, 
“Araz, Araz” deyib yalvardım çaya. 
Dedim yaylığımı apar o taya, 
Bәlkә, yarasını sarıdı dağlar. 

Könül nәğmәsini endirmәz pәsә, 
Verәrәm canımı can deyәn kәsә. 
Dilindәn öpәrәm, hәr kim söylәsә, 
“Daha taleyindәn yarıdı dağlar!” 

MƏNDƏ  DEYİL

Hәsrәt qılınc oynadır, 
Tanrıya bәndә deyil. 
Meyli hey zәhәrәdir, 
Şәkәrә, qәndә deyil. 

Qışam, qarım әrimәz, 
Daşam, bәxtim yerimәz.
Ağlayanım kirimәz, 
Ruhum bәdәndә deyil.

Burda çәkirәm ahı, 
Orda dәrdimin şahı.
Dünya, bütün günahı
Bizdәdi, sәndә deyil. 

Ara yaman qarışdı, 
Dost küsdü, yad barışdı.
Aramız bir qarışdı, 
Vüsalım gendә deyil. 

Nur sevmәkdi adәtim, 
Kim qarğadı mәnә, kim. 
Nurdadı sәadәtim, 
Dumanda, çәndә deyil. 

Günah dalınca günah,
Açılmaq bilmir sabah. 
Tәbrizә bax, ay Allah,
Mәnimdi, mәndә deyil! 

QARDAŞIM

Bölәn bizi yaman böldü, qardaşım,
Bu hәsrәtdәn ağrı qaldı sinәmdә.
Dәrd var, gәzib dәrmanını tapmışam, 
Dәrd var, elә dağlı qaldı sinәmdә. 

Zaman-zaman tarix mәnlә öc oldu, 
Güvәndiyim qolumdakı güc oldu. 
Qapı var ki, açılsa da gec oldu, 
Çox qapılar bağlı qaldı sinәmdә. 

Duman olar yollarımdan çәkilmәz, 
Əllәşәrәm, qәmin qәddi bükülmәz.
Hәsrәtimin qalaları sökülmәz, 
Köklü qaldı, tağlı qaldı sinәmdә. 

Yağı mәni heç susdura bilmәdi, 
Zәrbә vurdu, lәkә vura bilmәdi. 
Əyri gәldi, yuva qura bilmәdi, 
Düz yaşadı, doğru qaldı sinәmdә. 

ARAZ  ÜSDƏ

Araz üstdә bir ah çәkdim, ay ellәr, 
Araz görәn nisgilimi duydumu? 
Bir görәydim bu amansız ayrılıq 
Dağ çәkmәmiş bircә sinә qoydumu? 

Nә düşünür yurdun oğlu, bilmirәm, 
Korlaşdımı hissi, ağlı, bilmirәm. 
Yollar bağlı, sinә dağlı, bilmirәm
O tәrәfdә matәmdimi, toydumu? 

Xәzinәsi yad ellәrdә paylanır,
Mәlhәmsizdi, yaraları hoylanır. 
Mәnә sarı neçә şәhәr boylanır, 
Tәbrizdimi, Mәrәnddimi, Xoydumu! 

Qan uddurdun neçә-neçә mәrdә sәn, 
Güc qoymadın igiddә sәn, әrdә sәn. 
Saldın bizi bir çәkilmәz dәrdә sәn,
Zalım hәsrәt, istәdiyin buydumu?! 

KİMDİ
Məşhur türk aşığı Şimşəkoğlunun 

lent yazılarını dinlərkən 

Şimşәkoğlu, sәsindәki oda qurban, 
Yandırırsan, yanan kimdi, sönәn kimdi? 
Kimlәr sәnә vәdә verdi, yalan çıxdı, 
İlqar verib, ilqarından dönәn kimdi? 

Bu sәsdimi, haraydımı, nalәdimi, 
Yanmış Kәrәm, qara batmış Lәlәdimi,
Daşıdığın dağdan ağır şәlәdimi, 
Qәm altında boyun büküb, sinәn kimdi? 

Bәlkә, Qırat yәhәrsizdi, nalı yoxdu, 
Bәlkә, daha qızbirçәkli yalı yoxdu, 
Bәlkә, daha Koroğlunun halı yoxdu, 
Qocalanda dәli köhlәn minәn kimdi?

İncitdimi Xotkar sәni, paşa sәni, 
Çәkdilәrmi bәrkә sәni, boşa sәni, 
Qәrib olmaq döndәrdimi daşa sәni, 
Yenilmәyәn qeyrәtini yenәn kimdi? 

Dilindәki layladımı, ağıdımı, 
Sinәndәki min hәsrәtin dağıdımı, 
Ayrılıqlar yenә bizә yağıdımı, 
Düşmәnimiz bu gün kimdi, dünәn kimdi? 

Şimşәkoğlu, gәl bir yazaq yazımızı, 
Şimşәkoğlu, gәl bir çәkәk nazımızı, 
Zәlimxanla qoşa çalaq sazımızı, 
Dünya görsün qalxan kimdi, enәn kimdi?! 

DEYİŞMƏLƏR

OSMAN  SARIVƏLLİ  İLƏ

Zəlimxan Yaqub 

Gәl çıxaq gәzmәyә, ay Osman qağa, 
Gözlәyir yaylaqda gözәllәr sәni.
Şair hanı deyib yollara baxır, 
O yerlәr çox görüb әzәllәr sәni. 

Osman Sarıvəlli

Quzeydә ağaran qayamı, qarmı,
Yaşıl yaylaqların heç tayı varmı? 
Üç günlә, beş günlә doymaq olarmı, 
Dağlardan doymağa yüz illәr gәrәk. 

Zəlimxan Yaqub

Min dәfә görsә dә doymamış, baxan, 
Şeirindi dağlardan süzülәn, axan. 
Kimdi qocalığı başına qaxan, 
De niyә kövrәldir xәzәllәr sәni?! 

Osman Sarıvəlli

Qonardı xәyalım Qoşqar dağına, 
Quş kimi qalxardım yar oylağına. 
Ömür bağçasına, könül bağına, 
Vaxtsız düşmәyәydi xәzәllәr gәrәk. 

Zəlimxan Yaqub

Çiçәklәr döşәnib sәn gәlәn yola, 
Qışda da inanma saralıb sola.
Tәbiәt zamanla verib qol-qola, 
Yaşadar qәlbindә yüz illәr sәni. 

Osman Sarıvəlli

Daha sәmәndimin ağarıb yalı, 
Sökülüb dırnağı, tökülüb nalı. 
Dağlara çıxmağa qalmayıb halı, 
Gedәydim o yerә әzәllәr gәrәk. 

AŞIQ  ŞƏMŞİRLƏ

Zəlimxan Yaqub

Sәnsiz Kәlbәcәrdә darıxmazmı saz, 
Yatma, bu yastıqdan dur, Dәdә Şәmşir.
Ellәr mәclisinә bәrәkәt kimi 
Yağsın sifәtindәn nur, Dәdә Şәmşir. 

Aşıq Şəmşir

Dürlü sözün nәlәr saldı yadıma, 
Düşdü xәyalıma hara, Zәlimxan.
Ata övladına hәsrәt qalımı, 
Sәnәtkarı axtar, ara, Zәlimxan. 

Zəlimxan Yaqub

Gümüşü tellәrә çәkilsin sığal, 
Ruhuma naxışdı hәr vurulan xal.
Ömrün doxsanında “Qәhrәmanı” çal, 
Desinlәr eşqinә kür, Dәdә Şәmşir. 

Aşıq Şəmşir

Sığallı tellәrә nә lazım sığal, 
Fәhmimdә fәrasәt, başımda kamal. 
Bir “Cәngi” oxuyum, eşit, lәzzәt al,
Sәs yayılsın o dağlara, Zәlimxan. 

Zəlimxan Yaqub

Gör nәlәr yetirib bu ana torpaq, 
Atalar kök olub, oğullar budaq. 
Qurbanın әliylә çatılan ocaq 
Gur olsun, daha da gur, Dәdә Şәmşir. 

Aşıq Şəmşir

Vuraq tәzәnәni, tel budu, dostum, 
Duraq xidmәtindә, el budu, dostum. 
Qurbanın qoyduğu yol budu, dostum,
Rәhmәt böyük sәnәtkara, Zәlimxan. 

Zəlimxan Yaqub

Gәl qoyma cavabsız sual-sorğunu,
Etmә Zәlimxanı illәr yorğunu.
Ceyran bulağından soruş Vurğunu, 
Mәclisi tәzәdәn qur, Dәdә Şәmşir. 

Aşıq Şəmşir

Fikir ver Şәmşirin çәkdiyi aha, 
Söz ağır getmәsin qadir Allaha.
Vurğunu çağırmaq çәtindir daha, 
Qövr edir sinәmdә yara, Zәlimxan. 

AZAFLI  MİKAYILLA 

Zəlimxan Yaqub

Ay bulaq başına tәlәsәn gözәl,
Könlümü әlimdәn al, yavaş yeri. 
Tәrpәnәr yerindәn dağların mehi, 
Sürüşәr başından şal, yavaş yeri. 

Mikayıl Azaflı

Gözәllәr eşqiylә çağlayan şair, 
Qocanı da yada sal, yavaş yeri. 
Qәlbini qәlbimә bağlayan şair, 
Ay qarasaç, qaldı çal, yavaş yeri. 

Zəlimxan Yaqub

Ötmәsin, aylara, illәrә yalvar, 
Gәzmәyә nә qәdәr çiçәkli yal var. 
Lalәyә bәnzәmә, bağrında xal var,
Düşmәsin qәlbinә xal, yavaş yeri. 

Mikayıl Azaflı

Hәr uca dağlardan sәfa gözlәmә, 
Hәr hәkim әlindәn şәfa gözlәmә. 
Hәr keçәn gözәldәn vәfa gözlәmә,
Sayma hәr şirini bal, yavaş yeri. 

Zəlimxan Yaqub

Üstümә od tökәr, yel әsdirәrsәn,
Bağrımın başında tel әsdirәrsәn.
Dәymәmiş meyvәmi tәlәsdirәrsәn, 
Düşәr budağından kal, yavaş yeri. 

Mikayıl Azaflı

Aşıq var ki, bülbül, gül aşiqidir, 
Aşıq var ki, sәrvәt, pul aşiqidir. 
Azaflı Mikayıl el aşiqidir, 
Gәl onun hәmdәmi ol, yavaş yeri. 

Zəlimxan Yaqub

Sәnin şöhrәtini alәmә yayır, 
Zәlimxan özünü bәxtәvәr sayır. 
Qara saçlarından üçcә tel ayır, 
Sevdiyim havanı çal, yavaş yeri. 

AŞIQ  KAMANDARLA 

Zəlimxan Yaqub

Dünya bülbüllü bir bağdır, 
Sәn ötmәsәn, mәn ötmәrәm.
Bu sehrdәn, bu sevdadan 
Sәn getmәsәn, mәn getmәrәm. 

Aşıq Kamandar

Bu dünya bir güllü bağdır, 
Sәn açmasan, mәn açmaram. 
Öz әtrini bәnövşәtәk 
Sәn saçmasan, mәn saçmaram. 

Zəlimxan Yaqub

Biz bir eşqin butasıyıq, 
Gülü gülә tutasıyıq. 
Bir çәmәndә bitәsiyik,
Sәn bitmәsәn, mәn bitmәrәm.

Aşıq Kamandar

Hikmәt var, hikmәt doludur, 
Ulusdan, eldәn uludur. 
Mәnim yolum haqq yoludur, 
Sәn çaşmasan, mәn çaşmaram.

Zəlimxan Yaqub

Qalalar var, yapan mәnәm, 
Qayalar var, çapan mәnәm. 
Sәni mәndә tapan mәnәm,
Sәn itmәsәn, mәn itmәrәm. 

Aşıq Kamandar

Halallıq axsa qanından,
Od törәyәr od canından. 
Hәqiqәtin meydanından 
Sәn qaçmasan, mәn qaçmaram. 

Zəlimxan Yaqub

Tәr çiçәk ollam yazına, 
Gümüş tel ollam sazına.
Zәlimxanam, murazına 
Sәn yetmәsәn, mәn yetmәrәm. 

Aşıq Kamandar

Kamandaram hәvәsindә,
Yurd-yuvam var nәfәsindә. 
Ariflәrin mәclisindә
Sәn coşmasan, mәn coşmaram! 

TƏBRİZLİ  QARDAŞIM  SÖNMƏZLƏ 

Zəlimxan Yaqub

Qardaş, sәnin әllәrini sıxanda, 
Döndü qәlbim yenilmәzә, dönmәzә.
Belә yerdә qoy anamız tәbiәt 
En demәsin zirvәlәrdәn enmәzә. 

Sönməz

Qardaş, mәni sәn bağrına basarkәn, 
Danış! – dedin danışmaza, dinmәzә. 
Mәn danışdım, sәn dә qulaq asarkәn 
Cana sindi dedin canasinmәzә.

Zəlimxan Yaqub

Duyan könül heç olmasın viranlıq, 
Qoy dağılsın başındakı qaranlıq. 
Gәl unudaq dәrdimizi bir anlıq, 
Bu xoş gündә mәn mey olum, sәn mәzә. 

Sönməz

Sazlı-sözlü şairimsәn, al mәni,
Bir saz kimi al döşünә, çal mәni.
Qoy yetişim, dәrmәsinlәr kal mәni, 
Bәlkә, dönüm sәnin kimi dönmәzә. 

Zəlimxan Yaqub

Aya deyәk, bulud altda yatmasın, 
Günә deyәk, dağ dalında batmasın. 
Vaxta deyәk, hәlә gәlib çatmasın, 
Son danışıq, son zarafat, son mәzә. 

Sönməz

Gәlib gәzdim dağda, daşda, düzdә mәn, 
İçim coşdu, kövrәlmәdim üzdә mәn. 
Əgәr dünәn sönmәz idim sözdә mәn – 
Mәnada da döndüm bu gün Sönmәzә. 

Zəlimxan Yaqub

Hәsrәtә bax! O bir daşdı, o divar,
Vüsala bax! Odu dövlәt, odu var. 
Ürәyimin nә ki sönmәz odu var – 
Sovqat olsun Zәlimxandan Sönmәzә! 

Sönməz

Mәrd oğullar doğru yolu seçsәlәr, 
Haqq yolunda şirin candan keçsәlәr, 
Azadlığın şәrәfinә içsәlәr, 
Süfrәmizdә Ay mey olar, gün mәzә! 

ÖLMƏZ  USTAD

Ölümündən iki ay əvvəl ölümsüz ustadımız Aşıq Hüseyn
Saraçlı telli sazın təkrarolunmaz sahibi Aşıq Əmrah Gülməm -
mədovun xəstə yatdığını eşidib sənət dostuna baş çəkməyə gəlir.
Əmrah kişini ölüm döşəyində görən, özü də xəstə olan Hüseyn
əmi dərindən köksünü ötürüb deyir: Əmrah kişi, bu yazı sağ-
salamat başa vura bilsək, daha bizə ölüm yoxdu. Tale elə gətirdi
ki, Borçalı mahalının əvəzsiz sənət ağsaqqalları elə həmin yaz
fəslində dünyadan köçdülər. 1987-nin aprelində Aşıq Əmrahın
qırxı Aşıq Hüseynin dəfn gününə düşdü. 

Bizdәn ötrü ağır gәldi bu bahar, 
Söz ürәkdә, saz köynәkdә qalıbdı. 
Bir mahalın mahal boyda dәrdi var,
Qәlb ağrıda, can köynәkdә qalıbdı. 

Getdi daha şirin lәhcә, xoş avaz, 
Nә danışsın yasa batmış pәrdәlәr.
İndәn belә hәr dinәndә telli saz, 
Başım üstdәn qәm sәpәlәr, dәrd әlәr. 

Bir bağçanın güllәrini döydü qar, 
Bir bülbülün ötәn sәsi qırıldı.
Gümüş tellәr haray çәkәr, hay salar, 
Ulu sazın şah pәrdәsi qırıldı! 

On barmağı on bir telә bağladı, 
Ovsunuyla görün nәlәr yaratdı. 
Zili bәmә, bәmi zilә bağladı, 
Xatırlandı, xatirәlәr yaratdı! 

Ellәr çәkdi sәnәtkarın nazını, 
“Sәnәtindә kişi şahdı”, – dedilәr. 
Bir xalından tanıdılar sazını, 
“Qulaq asın, o Əmrahdı!” – dedilәr. 

Bir mәclisә Əmrah gәlib deyәndә, 
Uçmaq üçün yeldәn qanad taxardıq. 
Bu şad xәbәr qapımızı döyәndә, 
Evdәn evә, eldәn elә axardıq. 

Duyğuları döndәrәrdi gur çaya, 
Kamil ustad keçirәndә toyları. 
Bәylә gәlin sığışmazdı dünyaya, 
Bir qarış da ucalardı boyları! 

Əmrah kimdir? Əsrlәrdәn gәlәn sәs, 
Tel gücünü sel gücünә döndәrәn. 
Əmrah kimdir? Qaynar çeşmә, od nәfәs, 
Öz eşqini sabahlara göndәrәn! 

Əmrah kimdir? Yerin yeddi qatından
Şirә çәkәn, mayalanan kökümüz. 
Ucalığı çıxmaz elin yadından, 
Ayrılığı dağdan ağır yükümüz! 

Əl tәrpәndi, qüdrәtini duyurdun, 
Hәr barmağın bir cür xalı varıydı. 
Dәdәlәşәn övladıydı bu yurdun, 
Hәr xalında bir Borçalı varıydı! 

Can әriyib harayında, ünündә, 
Göz yaşını tökәnlәri görmüşәm. 
Əmrah kimi ölmәzlәrin önündә 
Gәlib dizә çökәnlәri görmüşәm. 

ZƏ
Lİ

M
X

A
N

  Y
AQ

U
B

192



Ə
SƏ

R
L

Ə
R

İ

Mәnim qәlbim necә dözsün bu yasa, 
Yatan yatıb, heyif, daha ayılmaz. 
Onun sәsi qulağımda qalmasa, 
Mәnim sәsim yer üzünә yayılmaz! 

Əmrah ömrü ömürlәrә paylanan, 
Ölmәz olan bir sәnәtin ömrüdür.
Gündәn-günә çeşmәlәnәn, çaylanan 
Bir danılmaz hәqiqәtin ömrüdür! 

Öz lәngәri, öz sevinci, öz qәmi, 
Bu hәqiqәt Kamandarda yaşayır. 
Zaman-zaman bir-birinin hәmdәmi, 
Saz kamanda, kaman tarda yaşayır! 

Demәyin ki, vaxtı başa yetirdik, 
Döş çiçәksiz, zirvә qarsız qalmasın. 
Aman ellәr, xan Əmrahı itirdik 
Saz dünyası Kamandarsız qalmasın! 

Sәnәt üçün çox qartallar bәslәyәr, 
Dayazlara bir ötәrki sәs deyәr.
Oğulları ucalığa sәslәyәr 
Telli sazda Aşıq Əmrah zirvәsi! 

Yüksәlәnә yüksәklikdәn pay verәr,
Ürәk verәr, nәfәs verәr, hay verәr. 
Çox boyalara öz boyundan boy verәr, 
Telli sazda Aşıq Əmrah zirvәsi! 

Başı üstdә Günәş doğar, gün durar,
Sәrt tufanlar bata bilmәz, gen durar. 
Dәdә Qorqud zirvәsiylә tәn durar,
Telli sazda Aşıq Əmrah zirvәsi! 

ULU  OZAN
Aşıq Hüseyn Saraçlının

unudulmaz xatirəsinə 

İstәr alış, istәr tutuş, istәr yan, 
Torpaq altda cahan canlar apardı. 
Çox oğullar köç eylәdi dünyadan, 
Sinәsindә çox dastanlar apardı!

Toyum toya qarışardı әzәldәn, 
Bircә ayda yasım yasa qarışdı. 
Heç bilmirәm nә ad verim buna mәn, 
Ölümә bax, nә amansız yarışdı. 

Demәdi ki, ozanlara ozandı, 
Ulu Tanrı iki insan itirdi.
Nә qazandı sazın ömrü qazandı, 
Nә itirdi, Azәrbaycan itirdi. 

Sahillәrә çox gәmilәr yan alar, 
Çox arzular öz barını gәtirәr. 
Xan Əmrahı bir dә doğmaz analar,
Saraçlını zaman çәtin yetirәr!

Köç günüdür, ay obalar, ay ellәr,
Çox sevdiyi bir havanı çaldırın.
Qoy boşalsın dolu gözlәr, könüllәr,
Onu yerdәn “Mansırı”yla qaldırın! 

Xәbәr verin, sәs yetişsin hәr yana, 
Bizi Lәlvәr, Lök, Ağlağan dinlәsin. 
Saraçlını tapşırırıq torpağa, 
Qoca dağlar qәmli dastan dinlәsin. 

Saraçlını tapşırırıq torpağa, 
Dәrә ağla, tәpә ağla, düz ağla! 
Qaynar bulaq, dostun köçür dünyadan, 
Göz yaşını daşdan-daşa süz, ağla! 

Ozan baba, dünya qalan, sәn gedәn, 
Ayrılırıq “Ruhani”dәn, “Cәngi”dәn.
Yası görüb öz toyunu lәngidәn,
Gәlin ağla, oğul ağla, qız ağla! 

Bәd xәbәrlәr biz-biz eylәr tükümü, 
Dağ götürmәz dağdan ağır yükümü.
Əcәl yaman baltaladı kökümü,
Könül ağla, ürәk ağla, göz ağla! 

Teldәn ayrı tәzәnәlәr, nәm çәkәr,
Duyan ürәk dәrd daşıyar, qәm çәkәr,
Sәndәn ötrü min cür nazı kim çәkәr? 
Pәrdә ağla, sәdәf ağla, saz ağla! 

Yüz dәfә çәk, yersiz ahdan nә çıxar,
Qәlbi yasda saxlamaqdan nә çıxar. 
Ay Zәlimxan, ağlamaqdan nә çıxar, 
Az sızılda, az inildә, az ağla! 
Saraçlının taleyindәn әsәr yaz, 
Saraçlının dastanını yaz, ağla! 

ATALI,  ATASIZ
GÜNLƏRİN  ŞEİRLƏRİ

1
Dünәn od yağardı baxışlarından,
Bu günsә qocalıq yağır, ay ata. 
Üzülәndә ürәk, ağrıyanda can, 
Ağırdı insana, ağır, ay ata!

Qәlbin tәpәrliydi, gözün işıqlı,
Zarafat gәlәrdi sәnә bu dünya.
Olsa da ay üzlü, gün yaraşıqlı,
Dönәrmiş dumana, çәnә bu dünya. 

Göylәr qәzәbini yerә tökәndә
Sellәrlә zarafat eylәmәk olmur.
Qamәti әyәndә, qәddi bükәndә
İllәrlә zarafat eylәmәk olmur!

Şirindi dünyanın toy-düyünlәri,
Əvvәlcә qol açdı, “gәl-gәl” eylәdi. 
Ağac ömründәki yarpaq günlәri
Ömrün payız fәsli xәzәl eylәdi. 

Ay ata, sәn kövrәk olandan bәri
Dünya gözlәrimdә sarıdır, sarı.
Gözümә sürtürәm o xәzәllәri,
Bağrıma basıram o yarpaqları! 

Atadır ağzının lәzzәti, dadı,
İgid oğulların, gözәl qızların.
Atalı dünyanın dadı başqadı, 
Qәlbinә dәymәsin atasızların! 

Külünlә sönәnәm, odunla yanan,
Deyirәm xoşbәxtәm, atam yaşayır.
Qәlbimdә ilahi nemәt adlanan
O lәzzәt yaşayır, o tam yaşayır. 

Kәdәrli anımda, qәmli çağımda, 
Varlığın ruhuma kömәkdir mәnim.
Bircә gün ömrünü uzatmağım da 
Yüz il yaşamağım demәkdir mәnim!

Yersiz danışmadın, yersiz susmadın, 
Mәn sәni nә dilli, nә lal görmüşәm.
Hәmişә hörmәtlә çәkilib adın,
Süfrәndә hәr şeyi halal görmüşәm. 

Söz nә mehribandı, sәs nә hәlimdi,
Hәr gün qulağıma sәsin şәn gәlir.
Yaman nә varımsa öz әmәlimdi, 
Yaxşı nә görsәlәr o sәndәn gәlir! 

Evimdә çörәkdi, sünbülümdә dәn, 
Əlindәki qabar, alnındakı tәr.
Nә zaman torpağa toxum sәpәrsәn,
Yerindә halallıq göyәrәr, bitәr! 

Yorğun kirpiyinlә od götürmәli,
Bir nәslin yükünü daşımalıydın.
Sәn elә bu cürә ömür sürmәli,
Sәn elә bu cürә yaşamalıydın! 

2.  XATİRƏYƏ  DÖNƏN  ATAM

Nә ağırmış ayrılığın,
Ağır-ağır dinәn atam.
Çıraq kimi ölәziyәn,
Ocaq kimi sönәn atam.

Öz işindә ölüm usta,
Ürәk qәmdә, könül yasda.
Çiyinlәrdәn asta-asta 
Haqq evinә enәn atam.

Yada düşür nәlәr, nәlәr...
Qәmli könül qalır mәlәr.
Heç kirimir xatirәlәr,
Xatirәyә dönәn atam.

3.  AÇMAZ

Başdaşı adam deyil,
Dindirsәm dә dil açmaz.
Başdaşı atam deyil,
Qucaqlasam qol açmaz.

Qәm diridir, canlıdır, 
Göz yaşlarım qanlıdır.
Ürәyim tikanlıdır,
Dodaqlarım gül açmaz.

Şadlığı bir an olar,
Qazancında qan olar,
Könül qanadan olar,
Bu dünya könül açmaz!

4.  APARDI

Ata, ayrılığın yaman ağırmış,
Ağladım, gözümü yaşlar apardı.
Sәnsiz talan olmuş xırman yeriyәm,
Daşıdı dәnimi quşlar apardı.

Qaçsam da dünyanın qәm-kәdәrindәn,
Bağrım dağ-dağ oldu minbir yerindәn. 
Dәrd öz kotanını çәkdi dәrindәn,
Şumladı sinәmi, xışlar apardı.

Sarsıldı ağrıdan ürәk dә, can da,
Dәyanәt neylәsin belә bir anda.
İtirdim başımı başsız qalanda,
Əcәl qılınc çәkdi, başlar apardı.

İnana bilmәzdim vüqarım sına,
Ürәyim dözmәdi ata yasına.
Yaman öyrәnmişdim yaz havasına, 
Üşüdüm, ömrümü qışlar apardı.

Yağdı saçlarıma hәsrәtin qarı,
Heç oldu gözümdә hәyatın varı.
Yeriyә bilmәdim qәbrinә sarı,
Süründüm, dizimi daşlar apardı! 

ÇƏKƏR

Aşıq el oğludu, el anasıdı,
Qәlbindәn fәrәhlә qәm şirә çәkәr,
Bağban da özüdür, bağ da özüdür,
Hәm çiçәk yetirәr, hәm şirә çәkәr.

“Yanıq Kәrәmi”ni gәtirsәn dilә,
Əriyәr odunda dağ gilә-gilә.
İncә barmaqların dad verәr zilә, 
Usta әllәrindәn bәm şirә çәkәr. 

Zәlimxan yollarda min köhlәn yora,
Qәlbi düşәn deyil heç zaman tora.
Çәkmәz nanәcibә, çәkmәz nankora,
Çәksә Əlәsgәrә, Şәmşirә çәkәr! 

HƏKİM

Gözəl cərrah, unudulmaz insan
Şamil Əlizadənin xatirəsinə 

Bir dәfә mәn sәndәn dәrman istәdim,
Evdә xәstә yatan atamdan ötrü.
Dәrmanı da tapdın, dәrdi dә tapdın,
Nәlәr eylәmәzdin adamdan ötrü. 

Ağır yeriyәrdin, az danışardın,
Dinәndә dilindәn dürr tökülәrdi.
İşığa dönәrdin işıq sönәndә,
Üzündәn mәclisә nur tökülәrdi. 

Biz sәnә baxanda elә bilәrdik,
Dağların başında qara baxırıq.
Mәğrur qamәtinә heyran olardıq,
Hardasan, gör indi hara baxırıq. 

Əllәrin hәr kimin әlinә dәysә,
Ağrını unudar, hәyat tapardı.
Qolları yanına düşәn xәstәnin
Xәyalı uçmağa qanad tapardı.

Bәd xәbәr pis yerdә döydü qapını,
“Şamil Əlizadә getdi!” – dedilәr.
Toyda yaxaladı loğmanımızı,
“Əcәl bildiyini tutdu”, – dedilәr. 

Biz indi bildik ki, son nәfәsdә dә,
Sevinmәk olarmış, gülmәk olarmış.

Bu mәlәk ölümü, quş ölümüydü,
Oynaya-oynaya ölmәk olarmış.

Yapışar beşikdәn, qalxar bәlәkdәn,
Əlәnәr, insanlar keçәr әlәkdәn.
Bu da bir qaydadı çәrxi-fәlәkdәn,
Yaxşılar hәyatda az qalar, hәkim!

Enәrdik arana, qalxardıq dağa,
Hәrdәnbir çıxardıq bağçaya, bağa.
Sәndәn şirin-şirin söhbәt açmağa
Qәlbimdә hәmişә söz qalar, hәkim!

Bir yanda matәmdir, bir yanda şaxta,
Bilmirәm nә deyim taleyә, baxta.
Mәzarın olsa da eldәn uzaqda, 
Sәndәn qәlbimizdә iz qalar, hәkim!

Ölüm yaman yerdә araya düşdü,
Borçalı Bakıda haraya düşdü.
Ömrün son mәnzili Saraya1 düşdü, 
Arxanca nisgilli göz qalar, hәkim!

ZƏ
Lİ

M
X

A
N

  Y
AQ

U
B

202

1 Abşeron rayonundakı Saray kәndi nәzәrdә tutulur



Ə
SƏ

R
L

Ə
R

İ

YOLLAR  MƏNİ  ELLƏRİN 
ÜRƏYİNƏ  QAYTARIR

Tanışdı ayağıma daşı da, kәsәyi dә,
Naxışdı gözlәrimә çayı da, çisәyi dә.
Sığaldı saçlarıma mehi dә, külәyi dә,
Şehinә, çәmәninә, çiçәyinә qaytarır,
Yollar mәni ellәrin ürәyinә qaytarır!

Ömrünә sirdaş oldu “Misri”, “Cәngi”, “Heyratı”,
Yәhәr üstündә keçdi babaların hәyatı.
Dağ döşündә dil açır yenә “Çobanbayatı”,
Sazına, kamanına, tütәyinә qaytarır,
Yollar mәni ellәrin ürәyinә qaytarır!

Üz tuturam hәmişә işıq gәlәn tәrәfә,
Bu işıqlar içindә ömür çatır şәrәfә.
Bulaqların gözünә qayıdanda hәr dәfә
Qәlbimin әn uğurlu dilәyinә qaytarır,
Yollar mәni ellәrin ürәyinә qaytarır!

Elә bil eşidirәm şәlalәnin sәsini,
Sazım kimi duyuram hәr zilini, pәsini.
Duyğularım torpaqdan çәkir öz şirәsini,
Arısına, balına, pәtәyinә qaytarır,
Yollar mәni ellәrin ürәyinә qaytarır!

Yurda pәrvanә çoxdur, biri dә mәn oluram,
Dağda çiçәk, daşda gül, düzdә çәmәn oluram.
Vәtәni gәzә-gәzә dönüb Vәtәn oluram! 
Nemәtinә, duzuna, çörәyinә qaytarır,
Yollar mәni ellәrin ürәyinә qaytarır!

203



GÖZƏL  DÜNYA,  GÖZƏLLƏRİN  VAR  OLSUN

Gülüşündә güllәr açdı könlümüz,
Gözәl dünya, gözәllәrin var olsun.
Vurğunu da, yorğunu da biz olduq,
Gözәl dünya, gözәllәrin var olsun.

Ürәyi var, ürәklәrin nәşәsi,
Toxunarsan, pul-pul olar şüşәsi.
Könül verib könül almaq peşәsi, 
Gözәl dünya, gözәllәrin var olsun.

Fәrhadına yetişmәsә Şirinlәr,
Qartal susar, pәlәng ağlar, şir inlәr.
Dayaz olmaz mәhәbbәti dәrinlәr,
Gözәl dünya, gözәllәrin var olsun.

Neçә dәfә pәncәrәdәn daş gәlib,
Neçә dәfә xumar gözdәn yaş gәlib.
Sevәn kәslәr Allaha da xoş gәlib,
Gözәl dünya, gözәllәrin var olsun.

Al yanaqlar çiçәklәrin dostudur,
Qara tellәr külәklәrin dostudur,
Ala gözlәr ürәklәrin dostudur,
Gözәl dünya, gözәllәrin var olsun.

Qız çiçәkdir, o çiçәkdә şeh mәnәm,
Qız çәmәndir, o çәmәndә meh mәnәm.
Gözәlliyә beş-on günlük mehmanam,
Gözәl dünya, gözәllәrin var olsun.

Əcәl ömrü zәmi kimi biçsә dә,
Bir qurtuma şәrbәt bilib içsә dә,
Vaxtlı-vaxtsız Zәlimxanlar keçsә dә,
Gözәl dünya, gözәllәrin var olsun.

QALARDIM

Dağlar mәnә gәl-gәl desә ürәkdәn,
Gәlib elә bu yerlәrdә qalardım.
Tәbiәtlә sevincimi, dәrdimi,
Bölüb elә bu yerlәrdә qalardım.

Nәfәsimdә yaşadardım әtrini,
Əzizlәrdim çiçәklәrin xәtrini.
Ömrün-günün qiymәtini, qәdrini
Bilib elә bu yerlәrdә qalardım.

Nә gözәldi bu dağların lalası,
Mәn getsәm dә, könlüm burda qalası.
Sevsә mәni bir zalımın balası,
Ölüb elә bu yerlәrdә qalardım.

TOY  GÜNÜNDÜR

Toy günüdü, bu mәclisin bәyinә bax,
Çal-çağıra, kamanına, neyinә bax.
Tәbiәtin yerinә bax, göyünә bax,
Ömür çatıb bir şöhrәtә, şana burda.

Bu dünyanın hәr qәmindәn uzaq olar,
Sevincindәn aşıb-daşan uşaq olar. 
Öz-özünә bir çağlayan bulaq olar,
Qәlbi olan çәkilәrmi yana burda?! 

Baş örpәkli, yaxa qızıl düymәlidir,
Qapılar var, elçi әli döymәlidir,
Kimә baxsan bir-birindәn öymәlidir,
Sevә oğlan, gözәllәri sana burda! 

Günәş doğub bu varlığa, bu hәyata,
Gәlişindә dağ vüqarı, gülür ata,
Bir havanın laylasına yata-yata
Qollarını geniş açır ana burda.

Bir can olsun yerin sәsi, göyün sәsi,
Kәsilmәsin qulaqlardan neyin sәsi.
Toyçu qardaş, elә çal ki, toyun sәsi 
Qoy işlәsin lap iliyә, qana burda! 

Söz sinәdәn axsın gümüş çaylar kimi,
Şirin olsun dostdan gәlәn paylar kimi,
Anın ömrü qoy uzansın aylar kimi,
Günün ömrü heç çatmasın sona burda! 

SONRADAN...

Mәnә sevgilim deyәn,
Gözlәrimdә işığım,
Ağzımda dilim deyәn,
Gәz dә, oyna da, gül dә,
Demirәm ki, lal dayan.
Ancaq bәrkә düşәndә
Qaya kimi sal dayan! 
Budur sözümün canı,
Tufan qopsa, laxlama!
Ərtәk saxlasan mәni,
Tez köçsәm dә dünyadan,
Heç yasımı saxlama! 
İndi oxşa, әzizlә,
Peşman olub sonradan,
Qәbrimi qucaqlama! 

BACARMADI

Mәnim dilim qurusun, mәn tikana gül dedim,
Duyğusuz, hәyәcansız daş qәlbә könül dedim.
Daş tikanın içindә ürәyimә gül dedim,
Çox әllәşdim, ürәyim gülmәyi bacarmadı!

Sığal çәkmәk istәdim, әllәrimi qanatdı,
Gördüm sevgim, sevincim bir qırılmış qanaddı. 
Hәyatımdan daha çox ölümümә can atdı,
Gözlәrimin yaşını silmәyi bacarmadı!

Ömrün-günün yolunda dönmәz idim, әr idim,
Yoxuşlar sınağında muma döndüm, әridim.
Görmәk üçün yüz addım bәxtә sarı yeridim,
Bir addım mәnә sarı gәlmәyi bacarmadı!

Kaman oldum әyildim, yaya döndüm gәrildim,
Sinәmi tapdaq edib qәdәminә sәrildim.
Bir xoş sözündәn ötrü min yol öldüm, dirildim,
Bir dәfә mәndәn ötrü ölmәyi bacarmadı.

TƏZƏ  GƏLİNƏ

Qızıl sırğaları qulağına tax, 
Bağla bilәyinә qızıl saatı.
Ancaq sәn onlara bәzәk kimi bax,
Qızıla tapşırma ömrü, hәyatı.

Könüllәr bağlanıb biri-birinә,
Qәlbә xoş duyğular dolsa yaxşıdır.
Cehiz әvәzinә, qızıl yerinә
Qızıl xasiyyәtin olsa yaxşıdır! 

QOŞMA

Biryolluq hәsrәtdәn әlim üzülә,
Gün kimi üstümә yar işıq sala.
Mәni barışdıra öz küskünümlә,
Tәbiәt araya barışıq sala.

Tufanlı, hicranlı gün gәtirmәyә,
Qara saçlarıma dәn gәtirmәyә,
Duman gәtirmәyә, çәn gәtirmәyә
Onun yağdırdığı qar işıq sala.

Sevinci, kәdәri yarıya bölәk,
Qalsaq bir yaşayaq, ölsәk bir ölәk.
Mәni tanrı bilә, özünü mәlәk, 
Aşiqi Allahla qarışıq sala! 

OYAT  MƏNİ

Ana, qoyma yatıb qalam,
Sәhәr tezdәn oyat mәni.
Duyğuların qanadında 
Qoy aparsın göy at mәni.

Şehli vaxtı görüm tağı,
Gül-çiçәkli bu torpağı.
Gözlәrinin nurlu çağı
Qarşılasın hәyat mәni. 

Çiçәklәrdәn dәrә-dәrә,
Min dağ aşım, min bir dәrә.
Qoy qaldırsın zirvәlәrә
Sәn verdiyin qanad mәni!

KEÇƏ

Doymaz bu gözlәrim eldәn, obadan,
Min dәfә qәlbimdәn el gәlib keçә.
Durna qatarına dönә fәsillәr,
İllәrin dalınca il gәlib keçә.

Qayğılar dönsә dә saçımda qara,
Ey könül, mәn hara, yorulmaq hara.
Dönәm bu dağlarda sal qayalara,
Sinәmin üstündәn sel gәlib keçә.

Zәlimxan, hәr yana güzarım ola,
Öz gülüm, çiçәyim, öz arım ola.
Ölsәm dağ döşündә mәzarım ola,
Gözәllәr әlindә gül gәlib keçә!

QURBAN  OLUM

(Anaların dilindən)

Hansı ildә doğuldun, 
İlinә qurban olum.
Hansı gündә dil açdın,
Dilinә qurban olum.

Sığalıma yatmayan,
Qaşın üstә çatmayan,
Hәlә daraq tutmayan,
Telinә qurban olum.

Ay ömrün şirin barı,
Yarı, dünyadan yarı.
Sındır oyuncaqları,
Əlinә qurban olum.

Bax illәrә, aylara,
Hay verәn ol haylara.
Baş vur dәli çaylara,
Selinә qurban olum.

Torpaq, müqәddәs ana,
Hopsun iliyә, qana.
Bağlan Azәrbaycana,
Elinә qurban olum!

NƏ  DİŞ  BİLSİN,
NƏ  DODAQ

Eldәn gizli sözüm yox,
Özgәsindә gözüm yox.
Sәnsiz canda dözüm yox,
Diş dә bilsin, dodaq da.

Durub dayanmaq nәdir?
Sevgini danmaq nәdir?
Qoy görsün yanmaq nәdir,
Nur da bilsin, çıraq da.

Arıtәk çalışanda,
Dadmışam balı şanda.
Qoy yanaq alışanda
Köz dә bilsin, ocaq da.

Gülәn üzüm ol mәnim,
Görәn gözüm ol mәnim.
Doğrum, düzüm ol mәnim,
Haqq da bilsin, nahaq da.

GÖZƏLLƏR

Mәn gәzәn yerlәri gündoğan bilә,
Hәrdәn mәnә sarı baxa gözәllәr.
Sәrinlik gәtirә yanan könlümә,
Çeşmәtәk süzülә, axa gözәllәr.

Dünya gözәllәşir o gәzәndә şәn,
Kәdәrindәn yağır saçlarıma dәn.
Nә qәdәr ürәyә dağ çәkib görәn,
Ürәyi kağızdan yuxa gözәllәr.

Bağbandı, yetirәr bağçasında bar,
Yanağında çiçәk, sinәsindә nar.
Bir kәlmә “hә” desә dünya dağılar,
Yaman hәvәskardı “yox”a gözәllәr.

Qәlbindә nә kәdәr, nә dә ah ola,
Baxışı amansız bir silah ola.
Sinәm hәdәf ola, nişangah ola,
Tuta kirpiyiylә oxa gözәllәr.

Zәlimxan, ovsundu hәr qız, hәr gәlin,
Onsuz nә qiymәti gövhәrin, lәlin.
Elә әllәşәsәn, çatmaya әlin,
Sәni hәsrәtiylә sıxa gözәllәr. 

KİMİ

Gözümün qarası, sarısı getdi,
Mәn sәnin qәlbinә hopana kimi.
Ömrümün, günümün yarısı getdi,
Qayıdıb özümü tapana kimi.

Xeyrin ayağından hәr gün şәr çәkib,
Dünyada nә dәrd var bu bәşәr çәkib.
İndi düşünürәm, gör nәlәr çәkib
Fәrhad o dağları çapana kimi.

Tәkcә yaşamağa yaranmır insan,
Yaşatmaq heç kәsә gәlmәsin asan.
Min tilsim qalası dağıtmalısan
Bir sevgi sarayı yapana kimi. 

QOCALMA

Dastan söylә, Abbas çatsın Gülgәzә,
Nağıl danış, göydәn düşsün üç alma.
Bayatı çәk, dirilik ver hәr sözә,
Anam mәnim, belә vaxtsız qocalma!

İnsafdırmı oğul yetir, qız yetir,
Cavanlaşıb öz barından güc alma.
Bir doyunca bu dünyaya göz yetir,
Anam mәnim, belә vaxtsız qocalma! 

Ocağımız nәfәsinlә qalansın,
Ayrılığın karvanında köç olma.
Gül ömrünә gözәl günlәr calansın,
Anam mәnim, belә vaxtsız qocalma! 

XƏBƏRİM  OLMADI

Vuran mәni elә vurdu,
Daşdan xәbәrim olmadı.
Ayaq elә dolaşdı ki,
Başdan xәbәrim olmadı.

Körpәlikmiş keçib gedәn,
Cavanlıqmış köçüb gedәn.
Budağımdan uçub gedәn
Quşdan xәbәrim olmadı.

İtdi sәsim, batdı ünüm,
Yoxluğadı sәmtim, yönüm.
Elә keçdi ömrüm-günüm 
Yaşdan xәbәrim olmadı. 

Göy sağıldı, bulud sağdı,
Dәrә-tәpә gördüm ağdı.
Qar başıma nә vaxt yağdı,
Qışdan xәbәrim olmadı! 

DÖNDÜ  DAHA
ƏFSANƏYƏ,  NAĞILA

Kəndimizə getmişdim. Qarlı bir qış günündə 
Hacımurad dayının evinə gəldim. Yaşı yüzü haqlamış

Səməngül nənəmi əli yaylıqlı, gözü yaşlı gördüm. 

Dildә ağı, әldә yaylıq, gözdә yaş,
Oğlu ölmüş bir ana var, bir ana.
Ömrü-günü qәm әlindә talanmış,
Könül mülkü virana var, virana.

Yaz açılar, onun qәlbi açılmaz,
Dodağından daha gülüş saçılmaz.
Qәdәr gәldi, qabağından qaçılmaz,
Mәn nә deyim könüllәri qırana.

Pirә dönmüş balasını itirdi,
Balasını, qalasını itirdi.
Oğulların әlasını itirdi,
Belә dәrdә dözә bilmәz hәr ana. 

Heç yoxluğu gәlәrdimi ağıla,
Oğul gәlmәz, ana dәrdi dağıla.
Döndü daha әfsanәyә, nağıla,
Yüz dә daşı fikri dağa, arana.

Xörәyi buz, çörәyi qar olan kәs,
Bu dünyada bir gün qalmaq istәmәz.
Evdәn getdi doğma hәnir, doğma sәs,
Evdә qalan düşüb qara, borana.

Hәr ürәyin öz harayı, öz ünü,
Yana-yana kül elәyәr özünü.
Nәnәm, daha yola dikmә gözünü,
Hacımurad bir dә çәtin yarana! 

YAXŞI  GÜN – YAMAN  GÜN

Gәlәn günün xoş xәbәrlә gәlirsә,
Yaxşı gündü, yaxşı gündü, yaxşı gün.
Dünya sәnlә sevincini bölürsә,
Yaxşı gündü, yaxşı gündü, yaxşı gün.

Uçuşların qartalları yorursa,
Sәrt inadın sal qayanı yarırsa,
Hissin, ağlın yüksәklәrә varırsa, 
Yaxşı gündü, yaxşı gündü, yaxşı gün.

Qızıl günәş işığını saçanda,
Sәn dә parla, öz nurunu saç onda.
Qara bulud baş götürüb qaçanda 
Yaxşı gündü, yaxşı gündü, yaxşı gün.

Öz eşqini bir çağlayan bulaq san,
Öz qәlbini bir alışan ocaq san. 
Nә qәdәr ki, yaman gündәn uzaqsan, 
Yaxşı gündü, yaxşı gündü, yaxşı gün.

Geri dönmәz bәxtin üzü dönәndә,
Dindirәn dә peşman olar, dinәn dә.
Gur ocaqlar birdәfәlik sönәndә,
Yaman gündü, yaman gündü, yaman gün.

Başın üstdәn acı yellәr әsәndә,
Qar qalanıb yollarını kәsәndә,
Sәn hәyatdan, hәyat sәndәn küsәndә
Yaman gündü, yaman gündü, yaman gün.

Zәrbәsini ürәyinә tuşlasa,
Yerli-yersiz tale sәni daşlasa.
Gәlhagәlin gethageti başlasa, 
Yaman gündü, yaman gündü, yaman gün.

Çәk sinәnә şad günlәrin әtrini,
Bәd günlәrdә tanrı ilә deyişmә.
Oğulsansa, vaxtında bil qәdrini,
Yaxşı günü yaman günә dәyişmә! 

XƏCALƏT  ÇƏKİR

Bir qoca yaşıma hәsәd apardı,
“Əlimә keçәydi otuz yaş”, – dedi.
“Yüksәk әmәllәrdәn saray qurardım,
Qoyardım daş üstә hәr gün daş”, – dedi.

İllәrin yanında әl boş, üz qara,
Keçmişin üstündәn qara xәtt çәkir.
Baxıram dünәni uduzub qoca,
Sabahın önündә xәcalәt çәkir! 

VAY  O  GÜNDƏN

Ürәyimdә yuxu qovan qeyrәt ola, 
Gözlәrimdә ucalığa heyrәt ola,
Baxışımda ulduzlarla söhbәt ola,
Fikrim elә ovda qala, quşda qala.

Qarlı zirvә ovundura mehdә mәni,
Yaşıl çәmәn ovsunlaya şehdә mәni.
Qoca dünya qovuşdura әhdә mәni,
İzim düşә bu torpaqda, daşda qala.

Adı-sanı addan ada qalmayanın,
Xatirәsi dosta, yada qalmayanın,
İzi-tozu bu dünyada qalmayanın
İnanmıram bir әmәli huşda qala.

Ey dirilik çeşmәsindәn içәn Dәdә,
Hamı içә o bulaqdan içәndә dә.
Ömür gәlib yüz yaşını keçәndә dә,
Hәyat eşqi canda qala, başda qala.

Ürәyindә mәhәbbәtdәn pay az ola,
Vurulduğu nә qış ola, nә yaz ola.
Vay o gündәn düşüncәsi dayaz ola,
Axır gündә insan әli boşda qala! 

QOCA  BABAM  BELƏ  DEDİ

1

Gedәn ömrüm geri dönmәz,
Yaydan çıxan oxdu daha! 
Ağrılara inanmazdım,
Ağrılarım haqdı daha! 

Yox mәlhәmi, yox әlacı,
Dәrd ağırdı, dәrman acı.
Qar eylәdim qara saçı,
Ümid yerim yoxdu daha! 

Gözü yaşa tanıtmışam,
Başı daşa tanıtmışam,
Ömrü qışa tanıtmışam,
Tanışlarım çoxdu daha. 

Getdi, gәlmәz uşaqlığım,
O gәncliyim, o şaxlığım.
Qocalığım – yumşaqlığım,
Kövrәlmişәm, vaxtdı daha!

2 

Tez ol deyir kimsә mәnә,
Tez olmağa nә qaldı ki...
Dönüb şirin xatirәyә,
Söz olmağa nә qaldı ki...

Belәdir taleyin işi,
Zamana tәslim ol, kişi.
Qoyduq arxada yetmişi,
Yüz olmağa nә qaldı ki...

Dostu, yadı anan canım,
Odda, gözdә yanan canım,
Yavaş-yavaş donan canım,
Buz olmağa nә qaldı ki...

Bir dәrdi var hәr qırışın,
Adamı var hәr qarışın.
Qismәtimiz beşcә arşın,
Bez olmağa nә qaldı ki... 

Zalım keçәr, fağır keçәr,
Yüngül gәlәr, ağır keçәr.
Sinәm üstdәn cığır keçәr,
İz olmağa nә qaldı ki...

Keçdin әcәlin çәminә,
Dәymәz dünyanın qәminә.
Dönüb yellәrin yeminә,
Toz olmağa nә qaldı ki...

DÜŞÜNÜRƏM

İldә bir yol fürsәt tapıb, “ana” – deyib kәndә dönәn,
Ana üçün, bacı üçün şәrbәt olan, qәndә dönәn, 
Əzizlәnәn oğul mәnәm! 
Dönә-dönә nağılını, dastanını dinlәdiyim
Bir insanın dodağında dastan mәnәm, nağıl mәnәm! 
Barmağıyla sığallanıb saçımdakı tumar mәnim,
Halal haqqı yaddan çıxsa, haqq gözümü yumar mәnim! 
İldә bir yol getsәm belә
Bәlkә ildә min bir dәfә mәn anamı düşünürәm. 
Ürәyimdәn keçәnlәri gözlәrimdәn duyanımı,
Qıyılmayan canı belә bala üçün qıyanımı,
Gecә-gündüz şölә çәkib yanan şamı düşünürәm! 
O qüdrәti, o hikmәti, o inamı düşünürәm!
Neylәyibsә gözlәrimdә yaz da, qış da şeirә dönüb,
O şairi, o laylanı, o ilhamı düşünürәm! 
Eh... nә çıxar düşünmәkdәn,
Qaralan ki deyil daha saçlarımda gördüyüm dәn!!! 

ANALAR  BİLİR

Onsuz da anamın qayğısı çoxdu,
Dәrd adlı düşmәni, yanğısı çoxdu.
Qәlbini yandıran bayatıları,
Dilimi göynәdәn ağısı çoxdu.
Mәnә qәfil gәlәn bu ağrıları
Anama demәyin, anam bilmәsin!  

Kimin çiynindәdi yükün ağırı,
Qәm-möhnәt hәmişә onu çağırı.
Mәnim bir balaca sınıxmağım da 
Yumağa döndәrәr ana fağırı,
Anama demәyin, anam bilmәsin! 

Bәd xәbәr qanadlı bir quşa dönüb
Kәndimizә doğru uçmaq istәsә,
Hәlә açılmamış sәhәrin gözü,
Bağlı qapıları açmaq istәsә,
Bütün bәrәlәri, bütün yolları,
Bütün keçidlәri bağlayın, kәsin.
Bir yaman xәbәri, bir çәtin sözü,
Anama demәyin, anam bilmәsin! 

Analar bilmәsin qәm-kәdәr nәdir,
Analar bilmәsin bәd xәbәr nәdir.
Eh... mәnim fikrimә, xәyalıma bax,
Elә doğrudan da uşağam, uşaq.
Analar bilmirsә bәd xәbәrlәri,
Dünyanı başına götürüb gәzәn 
Bu qәdәr yanıqlı nәğmәlәr nәdir? 
Gözündәn nә qәdәr uzaq olsa da,

Övladın gününü, güzәranını 
Havadan oxuyur, buluddan bilir.
Yozur yuxuları, yaxşıya, pisә,
Sәsdәn soraqlaşır, sükutdan bilir.
Göynәkli hәsrәtlәr, üzücü qәmlәr,
Puç olan arzular harda var, bilir. 
Harda yas qurulur, harda vay düşür,
Harda ocaq sönür, hay-haray düşür,
Dünyada birinci analar bilir! 
Dünyada birinci analar bilir! 

NAHAQ  GÜLDÜN

Nahaq güldün göz yaşıma,
Göz boş yerә doymur, axı!
Can alışır, ürәk yanır,
Ağlamasan olmur, axı! 

Qalxır tufan, çaxır şimşәk,
Vurur şaxta, döyür külәk.
Bahar vaxtı açan çiçәk
Əbәs yerә solmur, axı! 

XƏZAN  VAXTIDIR

Bir qocanın duruşuna baxıram,
Kirpik enib, gözdә xәzan vaxtıdır.
Qan çәkilib, yanaq solub-saralıb,
Üz qırışıb, üzdә xәzan vaxtıdır.

Yolu tutan nә boranmış, nә qarmış,
Bahar ömrü yaşamağa nә varmış.
Otuz yaş da, әlli yaş da baharmış,
Doxsan keçdi, yüzdә xәzan vaxtıdır. 

Göz dolanda yaşına döz taleyin,
Baş dәyәndә daşına döz taleyin.
Ağır gәlәn qışına döz taleyin,
Gözlә, baba, gözlә, xәzan vaxtıdır. 

HEYİF  GÖZƏLLİYƏ, 
HEYİF  GÖZƏLƏ

Baxışlar qurumuş bulağa dönüb,
Yanaqlar saralmış yarpağa dönüb,
Ömrün qaynar çağı sazağa dönüb, 
İtәnlәr tapılıb gәlәrmi әlә,
Heyif gözәlliyә, heyif gözәlә! 

Cәsarәt lәngidi, fәrd önә düşdü,
Dünya bir keşişin fәndinә düşdü,
Əsli düymәlәrin bәndinә düşdü,
Heç oldu Xan Kәrәm, puç oldu Lәlә,
Heyif gözәlliyә, heyif gözәlә! 

Dәrdi zirvәsinә çatan görürәm,
Bәxtin Günәşini batan görürәm.
Dünәn ayaq üstә gәzәn dostumu
Bu gün yanı üstә yatan görürәm.
Mәlә, ey ürәyim, quzutәk mәlә,
Heyif gözәlliyә, heyif gözәlә! 

Zaman yatırdanı tufan oyatmaz,
Dünyanın gedişi ürәyә yatmaz.
Əlimiz bahara çatar, ya çatmaz,
Payız öz hökmünü yeridir hәlә,
Heyif gözәlliyә, heyif gözәlә! 

Qәlbimiz hәmişә aldanmış, uymuş,
Sәn demә, ömrümüz xoş bir yuxuymuş.
Yaşıl olmağın da axırı buymuş,
Xәzәlә baxıram, yatan xәzәlә,
Heyif gözәlliyә, heyif gözәlә! 

FACİƏSİDİ

Qocaman palıdlar çox gözәl bilir,
Hәr şimşәk bir dağın faciәsidi.
Açılmaz çiçәyi, ballanmaz barı,
Qırılmaq budağın faciәsidi. 

Durmaz qabağında tufanın, yelin,
Ağzında yem olar hәr daşqın, selin.
Şil olmaq adamın, qul olmaq elin,
Kül olmaq ocağın faciәsidi.

Fәlakәt istәr ki, asdıra, asa,
Boyu görünәnin başından basa.
Qara gün ağ günün döndәrәr yasa,
Hәr qara bir ağın faciәsidi.

Havalar soyuqdur, aralar sәrin,
Güllәlәr qansızdı, yaralar dәrin.
Qandal ayaqların, buxov әllәrin,
Qıfıllar dodağın faciәsidi. 

Birinin yerindә beşi yoxdusa,
Güllәyә vermәyә döşü yoxdusa,
Yolunda ölmәyә kişi yoxdusa, 
Vәtәnin, torpağın faciәsidi! 

YOX,  SƏN  O  YERLƏRDƏ 
DOĞULMAMISAN

Yox, sәn o yerlәrdә doğulmamısan,
Sözündәn çiyәlәk qoxusu gәlmir,
Zәhmindәn ildırım qoxusu gәlmir.
Paxıllıq içini qurd kimi yeyir,
Gecәlәr gözünün yuxusu gәlmir.

Yox, sәn o yerlәrdә doğulmamısan,
Bitmisәn ağacda göbәlәk kimi.
Kökün gövdәdәdir, torpaq görmәyib,
Dilindәn hәmişә qeybәtlәr yağıb,
Başın çәlәng görüb, papaq görmәyib.
Dağlara qalxanda qalxıb, ucalıb,
Palıd vüqarından boy almamısan!
Hayana desәlәr әyiblәr sәni,
Qaya sәrtliyindәn pay almamısan! 

Heç ola bilәrmi bulaq görәsәn, – 
Su kimi saflaşıb durulmayasan?! 
Vurğun tәbiәtli insanlar görüb,
İnsana, hәyata vurulmayasan?! 
İnana bilmirәm qara torpağın
Tikanlar, qanqallar bitirmәyinә.
İnana bilmirәm o gülüstanın 
Sәnintәk çayırlar yetirmәyinә! 

Keçirdin ömrünü mızıltılarla,
Kişiyә yaraşan sәsin olmadı.
Ali vәzifәlәr eşqinә düşdün,
Layiq olduqların bәsin olmadı.
Sәni öz işlәrin, öz әmәllәrin
Yazığa döndәrdi, fağır eylәdi.
Əlin çatmayanda xәyallarına
Gileylәr dilini yağır eylәdi. 

Sәnin kimilәrin sayı çox olsa
Dәymәzdi qәpiyә, quruşa dünya.
Nankorla, bәdxahla әlbәyaxada 
Qalardı vuruşa-vuruşa dünya.
Alçaqlar ucalıb başa çıxanda
Kişilik gözlәrdәn düşә bilәrdi.
Könül sındırmağı xәbis ürәklәr
Özünә әn yaxşı peşә bilәrdi.
Ağsaqqal, ağbirçәk geyinib qara
Bu ağır söhbәtdәn batardı yasa.
Zirvәlәr özünü ölmüş bilәrdi
Qartallar dağlara layiq olmasa! 

Orda doğulanın dünyası böyük,
Yaxını tanıyar, yadı tanıyar.
Qәlbi isinәr dә, isindirәr dә,
Ocağa tapınar, odu tanıyar.
Bu nә ömür-gündü, bu nә hәyatdı,
Ellәrin içindә eldәn xәbәrsiz.
Dilini o qәdәr dolaşdırmısan,
Olmusan axırda dildәn xәbәrsiz.
Sәsin bir qulağa çata bilәrmi
Havadan xәbәrsiz, teldәn xәbәrsiz.
Əzilә-әzilә yerimәyin var,
Qanadı sallanmış cücәlәr kimi. 
Tәrlan qıy vuranda qaya titrәdi,
Sәn cik-cik eylәdin sәrçәlәr kimi.
Hәr şeydәn şübhәylә danışan oldun,
Hәr şeydәn gileylә danışan oldun.
Büzdün dodağını doğma sәslәrә
Qatdın nәfәsini yad nәfәslәrә.
Sәn indi kim oldun yadların yadı,
Yersiz әyilmәlәr, yersiz düşmәlәr
Canında, qanında tutar qoymadı.
Orda doğulammaz belә bir insan,
Yox, sәn o yerlәrdә doğulmamısan.

OLMAZ

Hәr dәnizdә bәrәkәt var,
Sünbül dönüb ayaq olmaz.
Çiçәk hara, tikan hara,
Gül qanqala calaq olmaz! 

Qoynu dolu bulaq olar,
Güvәndiyi torpaq olar.
Arxa olar, dayaq olar,
Dağdan dağa yamaq olmaz! 

Göylәr durur yeddi qatda,
Ucalıq var bu hәyatda.
Ətәk qalar ayaq altda,
Zirvәni tapdamaq olmaz! 

ÜRƏYİM  AĞRIYIR, 
YAMAN  AĞRIYIR

Mәn geniş göylәrdә süzmәk bilirdim,
Vurulub torpağa düşmәk dә varmış.
Aydın baxışlara, nurlu gözlәrә,
Qara şüşәlәrdәn çeşmәk dә varmış.
Nәğmәli çay olub axmaq bilirdim, 
Qara bir daş olub susmaq da varmış. 
Zirvәdәn-zirvәyә yetişәn sәsi
Boğub içәridә qısmaq da varmış,
Ürәyim ağrıyır, yaman ağrıyır! 

Mәn öz ürәyimi polad bilirdim,
Sәn demә, kövrәk bir şüşәdәn imiş.
Nә üçün incәdi, safdı qәlbimiz,
O da tapdığımız peşәdәn imiş.
Süzülәn, düzülәn, yanan, yandıran,
Şeirin hәr misrası ürәkdәn keçir.
O qәdәr dәrdi var elin-obanın,
Hәr toyu, hәr yası ürәkdәn keçir,
Ürәyim ağrıyır, yaman ağrıyır! 

Göydә havamızı zәhәrlәdilәr,
Yerdә ruhumuzu qıt eylәdilәr.
Yalın düşüncәlәr, çılpaq ağıllar
Dolu ürәklәri lüt eylәdilәr.
Pişiyә döydürüb pәlәngi, şiri,
Çaqqal eylәdilәr, it eylәdilәr.
Bütlәr hәyalandı, geri çәkildi,
Alçağı qaldırıb büt eylәdilәr,
Ürәyim ağrıyır, yaman ağrıyır! 

Dәrinә gedәnlәr batır dәrindә,
Dәrddәn aralanıb dayaza çıxmır.
Ömrünün qışını sәrt keçirәnlәr
Elә qışda qalır, heç yaza çıxmır. 
Havadan, torpaqdan, yerdәn gileyli,
Xeyirsiz xeyirdәn, şәrdәn gileyli, 
Ömürdәn narazı, gündәn narazı, 
Tanrıdan küsülü, dindәn narazı,
Silahdan, güllәdәn, oddan nigaran,
Yaxından yaralı, yaddan nigaran,
Torpağı davalı, yurddan narahat,
Quzudan narahat, qurddan narahat,
Hәr yerdә, hәr şeyin fәrqinә varan,
Doğrunun uğrunda, haqqın yolunda,
Özünü öldürәn, bağrını yaran,
Qәlbinә şübhәlәr daman ağrıyır.
Üzdәn gedәnlәrin işi pis deyil,
Dәrin fikirlәrә cuman ağrıyır.
Ürәk ağrımasın, ürәk neylәsin,
Ürәyim ağrıyır, yaman ağrıyır! 

NƏ  VAR  DURULMAĞA, 
TƏZƏLƏNMƏYƏ

Elә ki söykәndin mәğrur bir dağa,
Qoşuldun bulağın, çayın sәsinә,
Bu sәsdәn götürüb öz ahәngini,
Dodaq ki başladı zümzümәsinә,
Baxdıqca doymadı gözlәr, könüllәr,
Sular göz yaşından duru göründü.
Kәklikli qayada, xınalı daşda,
Ana tәbiәtin nuru göründü.
Zәrif duyğuların tutub yükünü,
Ürәk ki başladı mәzәlәnmәyә,
Duyub bu dünyanın tәravәtini,
Nә var durulmağa, tәzәlәnmәyә! 

Durasan yerindәn dan sökülmәmiş,
Oylağın çiçәkli әtәklәr ola.
Boyun görünmәyә güllәr içindә,
Ruhunu tәrpәdәn külәklәr ola. 
Meh başa toxuna, şeh dә ayağa,
Yerdәn dә, göydәn dә xoş üz görәsәn,
Çәmәn dalğalana bir dәniz kimi. 
Gah dәrә görәsәn, gah düz görәsәn,
Açıla, saçıla xoş düşüncәlәr.
Yumaqtәk başlaya çözәlәnmәyә,
Göldә güzgülәnib, yeldә daranıb,
Nә var durulmağa, tәzәlәnmәyә! 

Zirvәlәr qoynundan baxıb dünyaya,
Günәşә bir az da yaxın olanda,
Dәli sellәr kimi coşub-çağlayıb,

Sözdәn ürәyindә axın olanda,
Qolların qucanda qoca dağları,
Xәyal qanadlanıb quşa dönәndә,
Hәsrәtin, kәdәrin әriyib gedib,
Sevincin gözündә yaşa dönәndә,
Sevgidәn sinәndә ocaq çatılıb,
Başlasa dilindәn söz әlәnmәyә,
Düşüb axarına kövrәk hisslәrin,
Nә var durulmağa, tәzәlәnmәyә! 

Böyük mәhәbbәtin, böyük hisslәrin,
Dilsiz qayaları dillәndirirsә,
Nurlu baxışların, odlu gözlәrin,
Qara bir daşı da güllәndirirsә,
Yığılıb başına ellәr, obalar,
“Şirin nәğmәlәrdәn oxu” deyirsә,
“Ucalıq taxtına sözlә çıxmışam,
Sözdәdir gücümün çoxu” deyirsә,
Duyğular sinәni deşib, dağıdıb,
Bir fürsәt gәzirsә söz әlәnmәyә,
İlhamlı çağların oduna düşüb,
Nә var durulmağa, tәzәlәnmәyә! 

UŞAQ  DOĞULASAN,  UŞAQ  ÖLƏSƏN

Uşaqlar oynayır evdә, eşikdә,
Körpәlәr uyuyur isti beşikdә.
Baxıram, baxışlar bal yuxuludur,
Görürәm dodaqlar süd qoxuludur.
Hәr biri çәmәnin mehinә bәnzәr,
Hәr biri sәhәrin şehinә bәnzәr. 
Fәrәhdәn açılır bir könül kimi,
Oynayır gül kimi, yatır gül kimi.
Uşağa dönürәm uşaq görәndә,
İnsanı qayğıdan uzaq görәndә.
Bilmirәm nәdәnsә, körpәliyimdәn
Hәmişә körpәlik vurğunuyam mәn! 

Böyük arzulardan doğula insan,
Duruşda, әmәldә dağ ola insan.
Dәyişә boy-buxun, dәyişә qamәt,
Uca boy, şax yeriş ola, qiyamәt.
Bircә dәyişmәyә qәlbin saflığı! 
Qala ürәyindә su şәffaflığı! 
Bulaq duruluğu gözündә qala,
Hәyat şirinliyi sözündә qala.
Vicdanda lәkәdәn payın olmaya
Saflıqda әvәzin, tayın olmaya.
Çökmәyә ruhuna nә duman, nә çәn,
Hiylәdәn, qeybәtdәn, hәsәddәn uzaq, 
Uşaq doğulasan, uşaq ölәsәn! 

İl üstә il gәlib yaş artanda da, 
Qocalıq gözünü yaşardanda da,
Canın ağrılara tuş gәlәndә dә,
Qarlı, qasırğalı qış gәlәndә dә,
Ömrün hәr anına gәrәk duyğular, 

Gülün lәçәyindәn kövrәk duyğular,
Dönә, ürәyindә dinәn sim ola. 
Dönә, dodağında tәbәssüm ola. 
İşığa çevrilә, nura çevrilә,
Ocağa bәnzәyә, qora çevrilә,
Olsa da şöhrәtin zirvәlәrlә tәn,
Uşaq doğulasan, uşaq ölәsәn! 

Haram tanımayan әl saxlayasan,
Yalan danışmayan dil saxlayasan.
Yanında, yörәndә әzizlәr ola,
Yoldaşın hәmişә tәmizlәr ola.
Ruhuna yad ola giley, şikayәt,
Söhbәtdә tәzәlik, sözdә tәravәt,
Keçә iliyinә, hopa qanına,
Hәzin layla kimi yata canına.
Küskünlük olmaya yaşdan, ömürdәn,
Üzünә yaraşa saçındakı dәn.
Sellәr axarını bulandırmaya,
Uşaq doğulasan, uşaq ölәsәn! 

Ürәklәr almaya gündә bir zәdә,
Böhtanlar hәyatdan baş alıb gedә.
Tamahlar, iştahlar köçünü çәkә,
Nә haram әl qala, nә haram tikә.
Nә çәtin dәrd ola, nә ağır günah,
Xәcalәt hissiylә çәkmәyәsәn ah.
Bu köhnә dünyanın dәrib barını,
Tәzә saxlayasan duyğularını.
Baxanda әlindәn gedәn ömrünә,
Peşman olmayasan gәldiyin günә.
Qocalıq gәnclikdәn geri qalmaya,
Uşaqlıq marağın heç azalmaya.
Gördüyün dünyadan gül әtri gәlә,
Olmaya pambıqla bir dә baş kәsәn.
Alqışlar gorunu nurla doldura
Uşaq doğulasan, uşaq ölәsәn! 

KEŞİYİNDƏDİR

Qayanın altında yaşıl tülә bax,
Qayanın döşündә açan gülә bax!
Görüb bu istәyi, bu qohumluğu
Döyünәn, çırpınan bir könülә bax!
Başında oynaşan borana baxmaz,
Kökünü tәrpәdәn tufana baxmaz!
Qayalar hәmişә sәrt olur, könül,
Çiçәk var yaşayır kәpәnәk ömrü,
Köntöy bir baxışdan pәrt olur, könül.
Qaya ömrü hara, gül ömrü hara,
Bәs bu yaxınlığın mәnası nәdir?
Sevmәyә çağırır tәbiәt bizi,
Oğullar qızları qoruyan kimi,
Sәrtlik zәrifliyin keşiyindәdir!

GÖRMƏYƏ

Əvvәlini görmәmişәm dünyanın,
Gümanım yox axırını görmәyә.
Qalayını görmüşәmsә bәsimdi,
Meylim yoxdu paxırını görmәyә. 

Söhbәtiyәm pәrdәlәrin, simlәrin,
Sirdaşıyam ötüb-keçәn dәmlәrin.
Yaranmışam sevinclәrin, qәmlәrin,
Yüngülünü, ağırını görmәyә. 

Ürәyimdә bir dünyalıq mәhәbbәt,
Yormaz mәni nә ayrılıq, nә hәsrәt.
Axtardığım hәqiqәtdir, hәqiqәt,
Can atıram axır onu görmәyә.

243



YAZIN  BİR  GÜNÜ

Arzularım, toxuma dön,
Torpağa düş, göyәr bu gün!
Dilә gәlmәz daşlar belә
Göy mamırı paltar bilib
Öz әyninә geyәr bu gün! 
Qızıl Günәş, tәmiz hava
Öz sözünü deyәr bu gün!
Bülbül bağda mәnәm deyib,
Cәhcәhimlә şәnәm deyib,
Nәğmәsini öyәr bu gün! 
Yeri, göyü qucmağa da, 
Qanad açıb uçmağa da,
Dәyәr, könül, dәyәr bu gün! 
Arzularım, toxuma dön,
Torpağa düş, 
Göyәr,

göyәr,
göyәr bu gün!!!

SƏSSİZ  ÖTMƏ  O  QOCANIN  YANINDAN

Sәssiz ötmә o qocanın yanından,
Qәm karvanı ürәyindәn yol çәkәr.
Salam verib sevindirsәn qәlbini, 
Arı qonub sevincindәn bal çәkәr.
Doğmalardan biganәlik görәndә
Diri-diri dünyasından әl çәkәr. 
Ağrı qalxar ürәyindәn, canından, 
Sәssiz ötmә o qocanın yanından.
Kim axtarsa yasda, toyda görәrdi,
Ürәyini dağlar boyda görәrdi.
Fil gücünü, el gücünә qatardı,
Damlasını sel gücünә qatardı.
Əridәrdi gilә-gilә ömrünü,
Tükәdәrdi bilә-bilә ömrünü.
Oğlun, qızın, dostun, yadın yolunda,
Nur olardı istedadın yolunda. 
Dara düşәn, әli yanan görәndә,
Harda haqqı bir tapdanan görәndә
Qılınc kimi sıyrılardı qınından,
Sәssiz ötmә o qocanın yanından! 

Yeriyәndә yerişini lәngidir,
Bәdәnindә yeddi yerdәn yara var. 
Hara belә havalanmış ötürsәn,
Aranızda bircә addım ara var! 
Atılanda alovlara, odlara,
Sinәsini sipәr edib yadlara.  
Yurdumuzu yandıranda yağılar,
Dilimizi göynәdәndә ağılar,
İnam adlı Allahına güvәndi,
Vәtәn adlı pәnahına güvәndi.

Ürәyini yanan çıraq eylәdi,
Başı üstә haqqı bayraq eylәdi.
Yara aldı, çöl qızardı qanından,
Sәssiz ötmә o qocanın yanından! 

Əsә-әsә tәsbeh çәkәn әlinә,
Əsasına, eynәyinә fikir ver.
Göylәr kimi necә dolur, boşalır,
Ürәyinin göynәyinә fikir ver.
Bәlkә elә qasid gәlib әylәşib,
Dözmәsә dә sәsә, küyә, yığnağa
Diqqәtini, qeyrәtini yoxlayıb,
Cavanları bir-bir çәkir sınağa.
Bәlkә elә qamәtini әyәn var,
Bәlkә elә ürәyinә dәyәn var.
Bir xәbәr tut ömrün kövrәk anından,
Sәssiz ötmә o qocanın yanından! 

Sәssiz keçsәn, o qocanın yanından
Elә bilәr adamlığın axırıdı,
Elә bilәr insanlığın sonudu.
Elә bilәr yazın ömrü tükәnib,
Qarlı qışın şaxtasıdı, donudu.
Qayğıların bolluğunu görmәsә,
Cavanların qulluğunu görmәsә
Elә bilәr gözdәn düşüb qocalar.
Gözdәn düşәn çox çәtin ki, ucalar.
Elә bilsә, dәrdi üstә dәrd gәlәr,
Çiynindәki dağlar boyda yük enmәz.
“Gündәn-günә işi düşәr müşkülә”,
Ağrıları, әzabları tükәnmәz.
Cavan oğlan, ixtiyarın önündә
Mәhәbbәtlә öz başını әyib keç.
Əllәrini sıx әlinlә ürәkdәn, 
“Qoca baba, xoş görmüşük” deyib keç.
Baxışınla qoy nurlansın gözlәri
İşıq alsın ömrün qızıl dadından,
Sәssiz ötmә o qocanın yanından!

MƏNİM  DOSTUM

Sevincә etibar yoxdur,
Ömrü bir an qәdәr imiş.
Hәr gülüşün, tәbәssümün
Axırı bir xәtәr imiş. 

Biz dördәlli tutduq onu,
Uddu yenә udduğunu.
Dünya tutur tutduğunu,
Sızıldamaq hәdәr imiş.

Hәyat sәssiz-küysüz ötmәz,
Sirlәrinlә xәyal yetmәz.
Demәk, yoxdur gәlәr, getmәz,
Gәlәn bir gün gedәr imiş.

Dәrd dondurar, buz kimidir, 
Yara üstdә duz kimidir.
Sevinc şıltaq qız kimidir,
Mәnim dostum kәdәr imiş.

DAĞDAN  ENİB 
GƏLƏN  OĞLAN

Eşqin sulardan durudu,
Nurun peyğәmbәr nurudu,
Qürurun dağ qürurudu,
Dağdan enib gәlәn oğlan.

Unudulub ağrın, acın,
Sal qayalar taxtın, tacın.
Daş qardaşın, çiçәk bacın,
Dağdan enib gәlәn oğlan.

Hәmi zilsәn, hәmi pәssәn,
Coşan nәğmә, daşan sәssәn.
Dağlar qәdәr yenilmәzsәn,
Dağdan enib gәlәn oğlan.

Qartal qıylı, tәrlan sәsli,
Yer havalı, yurd nәfәsli,
Tәbiәtin bahar fәsli,
Dağdan enib gәlәn oğlan.

Dolçası lilpardan olan,
Ağ papağı qardan olan,
Söz-söhbәti yardan olan
Dağdan enib gәlәn oğlan.

Sür ömrünü bu torpaqla,
Yüzü aşır, mini haqla.
Ucalığı uca saxla,
Dağdan enib gәlәn oğlan.

MƏNİ

Demәsin dәlidi huşsuz görәndә,
Yersiz qınamasın baxanlar mәni.
Qalarmı başımda ağlım, kamalım,
Azdımı yandırıb-yaxanlar mәni. 

Aşiqin istәyi, gözәlin nazı,
Gәtirәr hәr ömrә baharı, yazı.
Bilәr nә demәkdir aşığın sazı,
Duyar selә dönüb axanlar mәni.

Ruhlar cәrgәsindә çәkәr sanımı,
El deyәr itirdim Zәlimxanımı.
Xalları, güllәri alıb canımı,
Ya saz öldürәcәk, ya Xanlar mәni! 

HAYIF,  VAXTIMIZ  AZDI

Hәvәsi alov açıb, nәfәsi gül qoxuyan,
Bülbüldü, yoxsa insan belә qaynar oxuyan. 
Bu nә gözәl nәğmәdi, bu nә şirin avazdı,
Oxumaq istәyirik, hayıf, vaxtımız azdı! 

Bu incә döndәrmәlәr, zәrif xallar kimindir,
Bu müqәddәs arzular, xoş xәyallar kimindir.
Könüllәrә od vuran kimin çaldığı sazdı,
Dinlәmәk istәyirik, hayıf, vaxtımız azdı!

Güllәrin insafı yox, çiçәklәrin Allahı,
Ayrılıq vaxtı gәlsә bizә çәkdirәr ahı.
Bu nә sehrli bahar, bu nә әtirli yazdı,
Qoxlamaq istәyirik, hayıf, vaxtımız azdı! 

Gözәlliyi, gözәli gözümüzdәn qoymuruq,
Ay Zәlimxan, dünyadan yorulmuruq, doymuruq.
Hәyat da heç soruşmur kimin işi tarazdı,
Yaşamaq istәyirik, hayıf, vaxtımız azdı!

ZƏ
Lİ

M
X

A
N

  Y
AQ

U
B

250



Ə
SƏ

R
L

Ə
R

İ

NƏLƏR  ÇƏKİB

Saçlarımın ağı bilәr,
Ürәyimin dağı bilәr, 
Hәsrәt bilәr, ağı bilәr 
Yanaq yaşdan nәlәr çәkib.

Bu dünya bir yanar ocaq,
Yanğısı var qucaq-qucaq.
Onu Fәrhad bilәr, ancaq 
Külüng daşdan nәlәr çәkib.

Arzu, mәtlәb qalıb gendә,
Fikir, xәyal azıb çәndә.
Ağıl uçub, huş gedәndә 
Ayaq başdan nәlәr çәkib.

Yuxla, ayıl, әllәş, vuruş,
Qazanc nәdir? Qәpik, quruş.
Ötüb-keçәn ildәn soruş
Ömür yaşdan nәlәr çәkib. 

GÖRƏ  BİLMƏDİM

Mәn gülü tikansız görmәk istәdim,
Tikanı ziyansız görmәk istәdim,
Görә bilmәdim.

Yalanı ayaqsız görmәk istәdim,
Hәyatı boyaqsız görmәk istәdim,
Görә bilmәdim.

Ürәyi kәdәrsiz görmәk istәdim,
Sevinci qәdәrsiz görmәk istәdim,
Görә bilmәdim.

Zamanı silahsız görmәk istәdim,
İnsanı günahsız görmәk istәdim,
Görә bilmәdim.

Dünyanı azarsız görmәk istәdim,
Torpağı mәzarsız görmәk istәdim,
Görә bilmәdim.

Hәmişә göz yolda, qulaq sәsdәdir,
Bu niyә belәdir, niyә, bilmirәm.
Mәn görә bilmәdim istәdiyimi,
Görәn olacaqmı?

Deyә bilmirәm! 

DAĞLAR

Günәş ucalardan uca dursa da,
Hәr yerdә hökmünü yeridә bilmir.
Düzlәrdә bir günә әriyәn qarı,
Dağlarda bir ilә әridә bilmir.

Bükülmür bilәyi, qatlanmır dizi,
Girir şimşәklәrlә gülәşә, dağlar! 
Vüqarla doldurur ürәyimizi,
Haqqı var, naz satır Günәşә dağlar!

GÖRƏRİK

Al havamı, 
Sındır eşqimi,
Qır qanadımı!
Elә günә sal
İtirim özümü,
Unudum adımı!
Axmasın buz bulaq,
Yanmasın gur ocaq.
Görәrik axırda
Kim itirәcәk, 
Kim qazanacaq!

DAHA  MƏNİM  DUYĞULARIM 
ÜRƏYİMƏ  SIĞIŞMAZ

Hәr gözümün gilәsindәn yüz göz baxar dünyaya,
Bir baharı dәyişmәrәm min bahara, min yaya,
Vurğunluğum, heyranlığım saymaqla gәlmәz saya.
Nәğmә kimi dalğa-dalğa ürәyimә hopar yaz,
Daha mәnim duyğularım ürәyimә sığışmaz.

Mәn özüm dә sığışmadım tәbiәtә, varlığa,
Heyran oldum genişliyә, üsyan etdim darlığa.
Lal qayalar dilә gәldi, son qoyuldu karlığa,
Çay kükrәdi, bulaq coşdu, köynәyindәn çıxdı saz, 
Daha mәnim duyğularım ürәyimә sığışmaz.

Könlüm deyir: hәr ocaqda şadlıq görüm, toy görüm,
Gözüm deyir: az baxmışam, bu dünyanı qoy görüm.
Bacarırsan hәyat adlı bir gözәldәn doy görüm,
Vaxt amansız, yollar uzun, ömür qısa, azdan az, 
Daha mәnim duyğularım ürәyimә sığışmaz.

Düşüncәlәr dәnizindә qol ataram, üzәrәm,
Axtarışda hәr dalğanın zәrbәsinә dözәrәm,
Dәrinlәrdә inci tapıb söz yurdunu bәzәrәm.
Bir dәrinin hikmәtinә qurban olsun yüz dayaz,
Daha mәnim duyğularım ürәyimә sığışmaz!

APARIRAM

Bu dağdan ürәyimdә,
Bir çәmәn aparıram.
Bir az duman götürüb,
Bir az çәn aparıram.

Ucaldım zirvәlәrtәk,
Hәr gün ucalmaq gәrәk.
Ürәyi dolu, kövrәk,
Ruhu şәn aparıram.

Özümәm çiçәk dәrәn,
Özümәm çәlәng hörәn.
Dağda nә qalır görәn,
Dağı mәn aparıram! 

TOXUMLAR, 
CÜCƏRTİLƏR

O adam ki, cılızdı,
O adam ki, xırdadı, 
Başı göyә dәysә dә,
Axırı axırdadı! 

***

Budaq әyilirsә, yetişir barı,
İnsan әyilirsә, sınır vüqarı.

***

Dağa çıxdım, dәyә qurdum,
Xana qurdum, bәyә qurdum.
Belә ki, tez köçәsiydim,
Heç bilmәdim nәyә qurdum. 

***

Yoxdur döyünmәyi, yoxdur duymağı,
Hicranın ürәyi daş yuvasıdır.
Sәnsiz mәhәbbәtim çılpaq budaqda
Yellәrә yem olan quş yuvasıdır! 

***

Tayfalar, ay tayfalar,
Qardaş öz qardaşından
Əvәz çıxar, heyf alar! 

***

Gözlәdiyim fikir vardı,
Yavaş-yavaş gәldi çıxdı.
Sanki, qaya sinәsini
Çiçәk kimi dәldi çıxdı!

***

Bizim dostluğumuz tutur, ey kәdәr,
“Dilqәmi” üstündә ötәn sazıq biz.
Ömrümün, günümün sonuna qәdәr
Yağışla buludtәk ayrılmazıq biz.

***

Əzizim arxasızdı,
Su gәldi arxa sızdı.
Tәpә var arxalıdı,
Dağ gördüm arxasızdı!

***

Tәzәnәm var,
Sazım var, tәzәnәm var.
Kimin nәfәsi dәyib,
Üzündә tәzә nәm var. 

***

Çiçәklәr telini darayıb, hörüb,
Yoluma nur saçıb hәr sәhәr-axşam.
Gözüm ki bu qәdәr gözәllik görüb,
Yaxşı ki, heyrәtdәn lal olmamışam! 

***

ZƏ
Lİ

M
X

A
N

  Y
AQ

U
B

258



Ə
SƏ

R
L

Ə
R

İ

Quraq olsa itirәr,
Yağar olsa bitirәr.
Fәslin üzü gülәndә
İlin bәxti gәtirәr. 

***

Qonaq ol Xaçbulağa,
Baş götür qaç bulağa.
Elә ki, yandı qәlbin,
Dәrdini aç bulağa! 

***

Axşam düşür, gecә keçir,
Bu axarda, bu gedişdә
Tanrı bilir,
Kimin halı necә keçir. 

***

Ömrә, günә balta çalar,
Sәrt fikirlәr, düşüncәlәr.
Dünya dәrdi daşımaqdan
Dağ üzülәr, daş incәlәr!

***

Bir nadan qәlbimә yaman toxunub,
Elә pәrişanam, elә dalğınam,
Özüm dә bilmirәm kimәm, nәyәm mәn?
Çatın harayıma uca zirvәlәr,
Qırx arşın quyunun dibindәyәm mәn! 

***

Bu gün uzaq gәzir, kәnar dolanır,
Dünәn nәfәsimlә uyuyan gözәl.
Kimin ürәyini isidir görәn,
Mәndәn yavaş-yavaş soyuyan gözәl.

***

Ayağımız da var, qanadımız da,
Sürünmәk dә olar, uçmaq da olar.
Bir nәslin gözünü bir bulaq kimi,
Bağlamaq da olar, açmaq da olar.

***

Bahar havasında, bahar çağında,
Cavan bir oğlanın vurğunluğu var. 
Payız mövsümündә, payız dәmindә
Qoca bir kişinin yorğunluğu var.

***

Əl yazır, ürәk dә gәtirir yada,
Könül nәğmәlәrin bolluğundadı.
Dәftәr dә, qәlәm dә, şam da, masa da,
Hamısı şairin qulluğundadı! 

***

Daş üstә daş qoymasan,
Ad itәr, san tapılmaz.
Xatirәsiz bir ömrü
Xatırlayan tapılmaz! 

***

Bir әsgәr ömrüdü ağsaqqal ömrü,
Hәr ürәk bu yükü daşıya bilmәz.
Bir sәngәr ömrüdü ağsaqqal ömrü,
O sәssiz-sәmirsiz yaşaya bilmәz. 

***

Açılan sabahlar, gәlәn soraqlar,
Toya da çağırır, yasa da mәni.
Ömrümün-günümün qürub çağında
Eynәk dә gözlәyir, әsa da mәni. 

***

Kim gәdәdi, gәdәsindәn danışar,
Kim dәdәdi, dәdәsindәn danışar.
Nә dünәni, nә sabahı görmәyәn
Öz vaxtından, vәdәsindәn danışar.

261



YAŞAMISAN

Dayan, hәrdәn arxaya bax,
Gәlәn insan, gedәn qonaq. 
Ya şam olub, ya da çıraq,
Əridinsә, yaşamısan! 

Ömrü keçirmәsәn hәdәr,
Ölüm ölmәzliyә dәyәr. 
Bu dünyadan dünya qәdәr
Yaradınsa, yaşamısan! 

Od yollarda, su yollarda, 
Günahın var, yu yollarda.
Sürünmәdin bu yollarda, 
Yeridinsә, yaşamısan! 

Şәr ilandı, şәr әfidi, 
Saflıq ömrün şәrәfidi. 
Qoru görüm şәrәfi di,
Qorudunsa, yaşamısan! 

HƏYAT

Aşağı bir hәyatdı, 
Yuxarı bir hәyatdı. 
Suyun gözü bir hәyat, 
Axarı bir hәyatdı. 
Tәrәqqi dә hәyatdı, 
Tәnәzzül dә hәyatdı. 
Tәzә açan çiçәk dә,
Solan gül dә hәyatdı. 
Nәğmәli beşik hәyat, 
Sükutlu mәzar hәyat. 
Dağın zirvәsindә dә, 
Dәrәnin dibindә dә, 
Var yaşayış, var hәyat. 
Hәmi şәkәrdәn şirin, 
Hәm dә zәhәrdәn acı. 
Şirini, acısıyla 
Başımın qızıl tacı! 
Bu ulu şirinliyә
Kim çatmaya, kim çata. 
Günәşli gündüzlәri
Qalsın hәlә bir yana. 
Nәmli zindanlarda da
Qurban olum hәyata!!! 

YOXDU

Allah sənə rəhmət eləsin, böyük Vaqif, 
sən nədən şikayət edirdin, gör mən

nədən şikayət edirəm 

İlahi, nә yaman günlәrә düşdük,
Dodaq söykәmәyә duru su yoxdu. 
Göylәrә çәkildi saflıq, tәmizlik, 
Daha könüllәrin durusu yoxdu. 

Oxlar sinәsini dәldi dağların,
Başına gör nәlәr gәldi dağların. 
Atası, anası öldü dağların,
İlxısı, naxırı, sürüsü yoxdu. 

Kәsildi, doğrandı әli, әtәyi, 
İncәlәr, zәriflәr yedi kötәyi. 
Daha sevgilәrin balı, pәtәyi,
Daha çiçәklәrin arısı yoxdu. 

Yüz dәfә möhkәm ol, min dәfә mәtin, 
Sular bulananda durulmaq çәtin. 
İblisi çox olan bir mәmlәkәtin,
Zöhrәsi, hürüsü, pәrisi yoxdu. 

Bu dünya cavabsız sualdı daha,
Su qan qırmızıdı, su aldı daha. 
Bütün yer üzünü su aldı daha, 
Beş addım atmağa qurusu yoxdu. 

Kәmfürsәt heç baxmır enә, geriyә, 
Bu başla işimiz çәtin yeriyә. 
Nә ölüyә baxır, nә dә diriyә, 
Elә bil ölüsü, dirisi yoxdu. 

Yedilәr, içdilәr, doydular, babam,
Axır yaman günә qoydular, babam. 
Bu xalqı o qәdәr soydular, babam,
Daha soyulmağa dәrisi yoxdu. 

ACI  ETİRAF

Mәnә nәlәr vermәdi әsrin axır illәri, 
Gözümә yaşı verdi, saçıma qarı verdi.
Hәr kәndә, hәr şәhәrә bir şәhid qәbristanı, 
Hәr evә, hәr ocağa şәhid mәzarı verdi. 

Tarix mәnә nә verdi, ağrı, işgәncә, әzab, 
Qanım sellәrә döndü, әldәn Xocalı getdi. 
Şuşa әldәn çıxanda uzun dilim gödәldi, 
Sözümün, söhbәtimin şәrbәti, balı getdi! 

Tarix mәnә nә verdi, әsir düşüb ağlamaq, 
Od kimi tüstülәndim, ocaq kimi qalandım. 
Boy çatmırdı boyuma, ucalar ucasıydım,
Kәlbәcәr verilәndә xeyli balacalandım!  

Nuhun tufanındadı bu gün Azәrbaycanım,
Onu Ağrı dağına qaldıran bir gәmi yox. 
İştahlarda yeyildi, tamahlarda daşındı,
Sağalmaz yarası var, sağaldan mәlhәmi yox. 

Gurultuyla inanıb, parıltıyla aldanıb, 
Dilbilmәz uşaq kimi özümü aldatmışam.
İsrafilin suru da ayılda bilmәz mәni, 
Mәn ki fil qulağında zaman-zaman yatmışam. 

Yurdu qorumaq üçün, o dağların döşündә,
Palıd kimi kök atıb, qaya kimi bitmәdim. 
Min il kәsilmәyәcәk Laçının göynәrtisi, 
Çalbayır çağıranda harayına yetmәdim! 

Başımdakı dumanlar bir dә çәtin dağılar, 
Lәnәtlә anılacaq sabah bәlkә dә adım. 
Babaların qәbrini dağıdanda yağılar, 
Bir qәbir yeri boyda torpaq qoruyammadım! 

Mәn ki bu torpaq üçün canımdan keçәmmәdim,
Ölsәm, mәni qoynuna götürmәyә haqqı yox! 
Mәnim duyğularımı gәrәksiz toxum kimi,
Çürütmәyә haqqı var, bitirmәyә haqqı yox! 

Qoy mәnim başdaşımda bu tarix yazılmasın, 
Yandırın cәnazәmi, külüm sovrulsun göyә. 
Bu illәrdәn göz yaşı, xәyanәt gördüm deyә,
Torpağın heç yerindә mәzarım qazılmasın!!! 

BU  XALQIN  ÇÖRƏYİ

Gözümün yaşını elә yağdırıb,
Bu xalqın dizinә su birdәn çıxıb. 
Oğlunun, qızının sәsi-sorağı,
Bakıdan batanda Sibirdәn çıxıb. 

Qanını soranlar zәliyә dönüb,
Ağıllı qorxudan dәliyә dönüb. 
Dirisi sustalıb, ölüyә dönüb,
Ölüsü xortlayıb, qәbirdәn çıxıb. 

Haqq deyib, haqqını gәzib bu millәt,
Əzәndә özünü әzib bu millәt. 
İlahi, nәlәrә dözüb bu millәt,
Bu xalqın çörәyi sәbirdәn çıxıb. 

İNSAN

İnsan hәkim olur,
Karın qulağını,
Korun gözünü,
Lalın dilini açanda! 
Qәlbinin sevgisini xәstәlәr pay verib,
Gözünün işığını könüllәrә saçanda! 
İnsan şair olur,
Bir körpә tәmizliyi, 
Bir uşaq marağıyla,
Dünyaya vurulanda! 
Bakirә duyğuları
Dağın çeşmәsi kimi axanda, durulanda! 
İnsan rәssam olur:
Dünyanın rәnglәrini duyğulara çevirib, 
Qәlbindәn keçirәndә! 
Yeri, göyü, hәyatı,
Hüdudsuz Kainatı
Tәbiәtdәn götürüb kәtana köçürәndә! 
İnsan bәstәkar olur: 
Yaratdığı nәğmәlәr
Haqqın sәdası kimi ürәklәrә hopanda! 
İnsan peyğәmbәr olur:
Yer üzündә nә varsa, 
Hamısını düşünüb, hamısını ananda!
Allahla danışmağın
Yolunu öyrәnәndә, haqqını qazananda! 
Bәstәkar olanda, hәkim olanda, 
Peyğәmbәr olanda, şair olanda,
Gözdә işıq, canda tәpәr, damarda qan olur. 

İnsan qalxır insanlığın fövqünә, 
Əsl insan olur! 
İnsansız axşam düşüb, 
İnsansız sabah olmur. 
Deyirәm öz-özümә: 
İnsanda ki bu güc var, 
Nә yaxşı bu hünәrlә çevrilib Allah olmur!!! 

ÖMÜR  YOLU

Ömür boyu başdan-başa döyüşdü,
Dağdan-dağa, daşdan-daşa döyüşdü. 
Yüz il yaşa, min il yaşa, döyüşdü,
Hünәrin var, döyülmәmiş ömr eylә! 

Fil dayanır, әtrafında yüz it var, 
Ala köpәk, qara çaqqal, boz it var. 
Hәr imamın yanında bir yezid var, 
Tanrım, mәnim düşmәnimi şümr eylә! 

Dәrd sinәndә körpü salar, yol eylәr,
Ölәnәcәn hәsrәtini bol eylәr. 
Allah sәni hәr әmrinә qul eylәr,
Hünәrin var, sәn Allaha әmr eylә! 

DURNALARA  SÖZÜM

Payız fəslinin kövrək çağları idi. Qədim Ağstafa qəbi -
ristanlığında unudulmaz xalq şairimiz Hüseyn Arifin
dəfn mərasimini keçirirdik. Xatirələrin, vida sözlərinin
dili mizi yandırdığı bir vaxtda qaqqıldaşa-qaqqıldaşa
başımızın üstündən bir dəstə durna keçdi. İstər-istəməz
“aman dı, durnaya güllə atmayın” harayı qulaqlarımda
səs ləndi. Kim bilir durnalar bəlkə də bu haray üçün şairə
minnətdarlığını bildirməyə, son borclarını verməyə gəlmiş -
di. Bəlkə də Vaqifin, Vidadinin ruhu durnalara dönüb,
xal qımıza başsağlığı gətirmişdi. 

Gedәn durnam, Vidadiyә xәbәr ver, 
Nә durmusan, Hüseyn Arif öldü de! 
Tamaşaya Bakı – Qazax yeridi, 
Vaqif özü Qarabağdan gәldi, de! 

Gözüm görәr duman-çәnin içindә, 
Canmı dözәr ahın-ünün içindә. 
Zöhrә, Sәhәr bircә günün içindә,
Çiçәk kimi saraldı de, soldu de! 

Bu itkidәn donasıydı Mәleykә, 
Bu hәsrәtә yanasıydı Mәleykә. 
Arifimin anasıydı Mәleykә,
Dözәmmәdi, saçlarını yoldu de! 

Əl-ayaqlı sevinc itdi, yox oldu, 
Şair qәlbi qәm sarıdan tox oldu. 
Arif dәrdi pası getmәz ox oldu, 
Neçә-neçә sinәlәri dәldi de! 

Silәmmәdik bu hәsrәtin pasını, 
El itirdi şairlәrin xasını. 
Dilqәm tutdu nәğmәkarın yasını,
Aşıq Alı bu möhnәti bildi de! 

Ayrı saldı ocağından, pirindәn, 
Vaxtsız ölüm dağ oynatdı yerindәn. 
Sәmәd Vurğun köks ötürdü dәrindәn,
Ala gözlәr bulud kimi doldu de! 

Gedәn durna, bir pay endir lәlәkdәn, 
Şikayәti yazım qanlı fәlәkdәn. 
Şair ömrü tez әlәndi әlәkdәn, 
Gülәndә dә dәrd içindә güldü de! 

Nә bәd xәbәr gәtirdiniz desәlәr, 
Nә ağır yük gәtirdiniz desәlәr, 
Niyә vaxtsız itirdiniz desәlәr,
Bu da belә bir iş idi, oldu de! 

Zaman tez-tez İsgәndәrlә öc oldu, 
Dәrd çoxaldı, Zal qızına güc oldu. 
Qaçaq Kәrәm desә şair necoldu? 
Son ayrılıq onu bizdәn aldı de! 

Aşıq Mirzә gәlsin qәbrin üstünә, 
Saz götürsün, qәlәm alsın dәstinә. 
Növbә çatdı aşıqların dostuna,
Ayrılığın havasını çaldı de! 

Kimlәr gәldi, kimlәr getdi, göz yetir,
Gedәmmәsәn külәklәrdәn yaz yetir. 
Bu xәbәri Tәbrizimә tez yetir, 
Qoşqar, Kәpәz xәyallara daldı de! 

Daha gәzmә dağ-aranda Hüseyni, 
Nә bürküdә, nә boranda Hüseyni. 
Xaloğlu da axtaranda Hüseyni,
Şair ömrü yarıyolda qaldı de! 

Ruhdan-ruha, candan-cana calandı,
Sәsdәn-sәsә, süddәn qana calandı. 
Neçә-neçә Zәlimxana calandı, 
Öz ömrünü ömürlәrә böldü de! 

1992, 24 oktyabr

YOL  AYRICINDA

Dünyada gün görüb, ömür sürmәyi,
Hәr ürәk istәyir, hәr can istәyir. 
Kimi öz meylini yara bağlayır, 
Kimi qızıl gәzir, mәrcan istәyir. 

Yollarda bir tabut keçsә yanımdan, 
Bıçaq vur, damla da çıxmaz qanımdan. 
Min dәfә şirindi canı canımdan, 
Mәn hәyat deyirәm, yer can istәyir. 

Axtarsa hәyatda kim tapacaq, kim, 
Yollar ayrıcında bilinmәz yerim. 
Zәlimxan, canımı mәn kimә verim,
Əzrayıl can alır, yar can istәyir.

ŞÜKÜR  KƏRƏMİNƏ

Xatirәlәrim dünәnin әlindәdi, 
Ümidlәrim sabahın. 
Ömrün keçmişinә baxıram – 
Yarısı savabın içindә әriyib,
Yarısı günahın. 
Vaxtında bilmişәm
Hardadı qiblәm, 
Hardadı Mәkkәm! 
Yolunu çaşmamışam, 
Haqq adlanan dәrgahın. 
Verdiyi ömrü pis yaşamadım,
Şükür qismәtinә tanrının,
Şükür kәrәminә Allahın! 

BABAM

Qalaaltıda müalicədə idim. Saatlı rayonundan
gəl miş 80 yaşlı Ağamirzə kişi ilə tanış olub doğma -
laşdıq. Sinəsi incilər xəzinəsiydi. Heyranlığımı görüb
məndən yadigar bir şeir istədi. Bu misralar onun eşqi -
nə dünyaya gəldi. 

Tanış olduq Qalaaltıda,
Bu da bir qismәtdi, babam! 
Fikir verdim söhbәtinә,
Gördüm ki, hikmәtdi babam! 

Aydın zәka, ağıllı baş, 
Qoymaz insan qala çaşbaş. 
Dolu sinә, iti yaddaş,
Xalqa bir sәrvәtdi babam!

Dilindә şeirin tәzәsi, 
Canında eşqin mәzәsi. 
Adamların bamәzәsi,
Mәclisә zinәtdi babam! 

Daşa-daşa, dola-dola, 
Sәksәn ili saldın yola. 
Yüzә doğru uğur ola,
Ömür sәyahәtdi, babam! 

Yaxşı dur, yaxşı yar saxla, 
Dağsan, başında qar saxla, 
Şairdәn yadigar saxla, 
Şeir bir nemәtdi, babam!

Sәninkiyәm, sәnәm daha,
Sünbülündә dәnәm daha,
Bir oğlun da mәnәm daha,
Bu sәnә şöhrәtdi, babam! 

Haqq yerini seçәn zaman,
Yurddan-yurda köçәn zaman,
Qıl körpüdәn keçәn zaman, 
Mәkanın cәnnәtdi, babam! 

Hopdun qәlbә, yatdın qana,
Layla kimi axdın qana. 
Baba oldun Zәlimxana,
Böyük cәsarәtdi, babam! 

ŞAİR  VAXTI

Vaxt olar, zәhmәtin zay olar, heç olar, 
Vaxt olar, qurbanın xınalı qoç olar. 
Vaxt olar, qazancın vәdәsiz köç olar,
Bu dünya bir dәniz, sәn onun adası, 
Bu, şair baxtıdı, darılma, qadası! 

Çәkilmәz ağrısı, daşınmaz yükü var, 
Buludda budağı, torpaqda kökü var,
Şeşindәn min dәfә çox gәlәn yeki var, 
Dünyanın zәhrini şairlәr dadası, 
Bu, şair baxtıdı, darılma, qadası! 

Söz olub dodaqdan-dodağa qonmaqdı, 
Köz olub yandırmaq, od olub yanmaqdı,
Ayazda üşümәk, şaxtada donmaqdı,
Axırda qismәtin ya oddu, ya da su,
Bu, şair baxtıdı, darılma, qadası! 

Ulu söz gözlәrә işıqdı, çıraqdı,
Əllәrdә silahdı, dillәrdә yaraqdı. 
Sәninki dәftәrdi, qәlәmdi, varaqdı, 
Kiminin işi çox, kiminin әdası, 
Bu, şair baxtıdı, darılma, qadası! 

Vaxt olar, qoruyub üstündә әsәllәr,
Vaxt olar, küsdürәr, vaxt olar, küsәllәr. 
Dәrini soyallar, başını kәsәllәr, 
Min ildәn sonra da kәsilmәz sәdası,
Bu, şair baxtıdı, darılma, qadası! 

Baxma ki, başında tufan var, şimşәk var,
Bağında hәmişә dәrmәyә çiçәk var, 
Allahın sәnә ki verdiyi ürәk var,
Hamının odudu, hamının odası,
Bu, şair baxtıdı, darılma, qadası! 

ƏHMƏD  CAVAD

Əhmәd Cavad hardan alıb bu şöhrәti, 
Nә şah olub, nә bәy olub, nә xan olub. 
Əqidәlәr döyüşündә әyilmәyib, 
Haqq yolunda qılınc olub, qalxan olub. 

Sağ-solunda qәm әylәşib, dәrd dayanıb, 
Tufanlarda qaya kimi sәrt dayanıb. 
Hәr sәrtliyin qarşısında mәrd dayanıb,
Qәzәbindәn şimşәk kimi çaxan olub. 

Varlığında od dillәnib, köz danışıb,
Dil susanda baxış dinib, göz danışıb. 
Nә deyibsә doğru deyib, düz danışıb, 
Öz әliylә öz evini yıxan olub. 

Getdiyi yol ölmәzliyin uzaq yolu, 
Misraları sellәr kimi dәli-dolu. 
Taleyinә әlәnib qar, yağıb dolu, 
Çiçәk kimi qar altından çıxan olub. 

Sın! – deyiblәr, saat-saat sındırıblar, 
Don! – deyiblәr, damar-damar dondurublar. 
Yan! – deyiblәr, yavaş –yavaş yandırıblar, 
Düşmәn gülüb, dost kәnardan baxan olub. 

Hәr şirin söz bir qәzәbә, hirsә dönüb, 
Allahsızlıq qanun olub, dәrsә dönüb. 
Bu dünyanın avand işi tәrsә dönüb, 
Zülmәt gәlib aydınlığı boğan olub. 

Qәlbi korlar görәn gözün qәnimiydi, 
Yalan haqqın, әyri düzün qәnimiydi,
Qızıl güllә qızıl sözün qәnimiydi,
Şair qanı su yerinә axan olub. 

Əhmәd Cavad Göygöl kimi lәpәlәnib,
Şehә dönüb, duyğulara sәpәlәnib. 
Tikә-tikә parçalanıb, qәlpәlәnib,
Kükrәyәndә yağış kimi yağan olub. 

Qoca Şәmşir ona layla çalanda da,
Qәdim Gәncә öz qoynuna alanda da,
Qanlı cәllad onu gözdәn salanda da, 
Əhmәd Cavad haqqa doğru baxan olub,
Əhmәd Cavad haqq әlini sıxan olub. 

Ömrü boyu dilindә dәrd, gözündә yaş, 
Ömrü boyu canında od, yolunda daş, 
Müşfiqimiz bu günlәri görәydi kaş, 
Cavidimiz bu günlәri görәydi kaş,
Cavadımız bu günlәri görәydi kaş,
Görәydi ki, nur zülmәti boğan olub,
Görәydi ki, gün tәzәdәn doğan olub!!! 

QOCASAN  DEMƏ

Sevgilim, anama qocasan demә,
Gәl, onun eşqinә, gәl, işinә bax! 
Kövrәlәn qәlbindәn süzülüb gәlәn
Şirin nәğmәlәrin gәlişinә bax! 

Uzansın daha da ömrünün yolu, 
Demә ki, incәlib, üzülmәsi var. 
Sәn xallı-xalçalı bir otaqdasan,
Onun hәr naxışında yüz ilmәsi var! 

Gülsә, doxsan ilin dodağı qaçar, 
Ağlasa, dünyanın çatılar qaşı. 
Havalı gәzsәn dә, havasına yat, 
Yanından keçәndә bir az yavaşı. 

Sәnә o qәdәr dә asan gәlmәsin,
Rәnginin, saçının dümağ olması. 
Burula-burula ipә dönәnin,
Bükülә-bükülә yumaq olması! 

O bütün güllәrdәn әzizdir mәnә,
Ətri min çәmәnin әtrinә dәyәr. 
Qara tellәrinlә çox da öyünmә,
Ağaran tellәrin xәtrinә dәyәr! 

AY  BULAQ

Ay bulaq, mәn sәnә dayaz demәrәm,
Sәndә damlanın da dәrinliyi var. 
Dadsız da demәrәm, nurlu gözündә
Ülvi bir mәhәbbәt şirinliyi var! 

Əyilim, hörmәtlә öpüm gözündәn,
Mәnә saflıq da ver, dәrinlik dә ver. 
Belә ki, qaynarsan, qaynat könlümü,
Belә ki, sәrinsәn, sәrinlik dә ver. 

Müqәddәs arzumdu sevmәk, sevilmәk,
Demirәm ya dәniz, ya da dağ olum. 
Nemәtdi duruluq, saflıq, tәmizlik,
Bәsimdi, sәnintәk bir bulaq olum! 

QİSMƏT

Göyün bәxtinә ulduz, 
Yerin bәxtinә çiçәk,
Çiçәyin qismәtinә
Şeh pay olub, nәm düşüb. 

Min gözәlin içindә,
Qәribin qismәtinә 
Gәlib Şahsәnәm düşüb. 
Leyli Mәcnuna qismәt,
Əsliyә Kәrәm düşüb. 

Hәr kәs öz qismәtinә,
Bir yerdәn açıb qapı,
Nә zaman ki әlinә,
Fürsәt keçib, çәm düşüb. 

Tanrı, sәnә çox şükür, 
Bu hәyatı duymağa, 
Bu hәyatdan yazmağa,
Nә yaxşı qismәtimә
Dәftәrlә qәlәm düşüb. 

ÖMRÜM  BOYU

Ömrüm boyu yol yeriyәm, yol gedәm, 
Arzularım dağdan-dağa boylana. 
Axar çaya, gur bulağa baxanda,
Duyğularım dәnizlәnә, çaylana.  

Ömrüm boyu qәlәm tutam, saz çalam, 
Pәrdәlәrdә barmaqlarım ballana. 
Sazı duyan, sözü sevәn kәslәrin
Sevincindәn yanaqları xallana. 

Ömrüm boyu işıq verәm, nur yayam, 
Baxışımdan barsız budaq barlana. 
Nәfәsimdәn daş üstündә gül bitә,
Quru sәhra hәyat tapa, varlana.  

Ömrüm boyu körpü salam, yol çәkәm,
Əmәllәrim nәğmә kimi sәslәnә. 
Hәr yolçuya çıraq tuta әllәrim, 
Hәr könüldә mәhәbbәtim bәslәnә. 

Ömrüm boyu çeşmә olam, çay olam,
Nәfәs verәm çәmәnimә, çölümә.
Nә qәdәr ki dirilik var әlimdә,
Hazırlaşam bir şәrәfli ölümә! 

TƏZƏLƏ  RUHUMU

Qışından quşbaşı qar göndәr mәnә, 
Yazından bir çәmәn var göndәr mәnә. 
Qızıl payızından bar göndәr mәnә, 
Tәzәlә ruhumu, tәzәlә, dünya!  

Hissimi sәhәrin mehinә döndәr,
Duyğumu çәmәnin şehinә döndәr. 
Qәlbimi sevginin şahına döndәr,
Tәzәlә ruhumu, tәzәlә, dünya!  

Açılsın üzümә bağlanan qapım, 
Yol ver, istәyimi axtarım, tapım. 
Köhlәn ver sәyirdim, meydan ver çapım, 
Tәzәlә ruhumu, tәzәlә, dünya!  

Bir az ürәyimә sәrinlik gәtir,
Bir az nәfәsimә dәrinlik gәtir,
Bir az taleyimә şirinlik gәtir,
Tәzәlә ruhumu, tәzәlә, dünya!  

Gec olur aşanda qismәt bәlәni,
Gec olur basanda lәlә şәlәni. 
Diriltmәk olarmı vaxtsız ölәni,
Tez eylә, tez eylә, tez eylә, dünya,
Tәzәlә ruhumu, tәzәlә, dünya!  

ZƏ
Lİ

M
X

A
N

  Y
AQ

U
B

286



Ə
SƏ

R
L

Ə
R

İ

BƏZƏNİN  QIZLAR, 
BƏZƏNİN

Yenә toylar yaxınlaşır,
Bәzәnin qızlar, bәzәnin. 
Bәzәnmәk sizә yaraşır, 
Bәzәnin, qızlar bәzәnin. 

Fәsillәrin yaz vaxtı var,
Oğulların saz vaxtı var. 
Gözәllәrin qız vaxtı var, 
Bәzәnin, qızlar bәzәnin. 

Gül toxunsun yanaqlara, 
Bal bәlәnsin dodaqlara. 
Nur çilәnsin otaqlara,
Bәzәnin, qızlar bәzәnin. 

Daraq çәkin telinizә,
Kәmәr vurun belinizә. 
Xına yaxın әlinizә,
Bәzәnin, qızlar bәzәnin. 

Göy çәmәndә çiçәksiniz,
Gözәlsiniz, göyçәksiniz.
Yer üzünә bәzәksiniz,
Bәzәnin, qızlar bәzәnin. 

DİVANİ

Mәn deyirәm bu mәclisdә könül şad olmaq üçün, 
Nahaq yerdәn hiylә qurub, hay salan әylәşmәsin. 
Hәr sözә yüz mәna verәn ariflәrin yerindә,
Şәr danışıb, toy evinә vay salan әylәşmәsin.

Hara getsә üz ağardan gәlsin başda otursun,
Gözüm üstә yeri vardı, çıxsın qaşda otursun. 
Nanәcibә yer vermәrәm, quru daşda otursun,
Qәm yükündәn ortalığa tay salan әylәşmәsin. 

Elim qәdim Borçalıdı, Zәlimxan adım mәnim,
Doğru sözdü, sәdaqәtdi qolum-qanadım mәnim. 
Mehriban atalar olsun fәxri ustadım mәnim, 
Haramlıqla halal әldәn pay alan әylәşmәsin! 

NƏ  XEYRİ

Yaxına gәl, nәfәsinlә qızınım, 
Gen dolanıb, yan durmağın nә xeyri.
Mәn әtәkdә, sәn dağların başında,
Ulduzları andırmağın nә xeyri. 

Bir yuvanın hәsrәtiylә quş olub, 
Birdәn-birә bir sevdaya tuş olub? 
Od olanı, qar-boranlı qış olub,
Buz yerinә dondurmağın nә xeyri. 

Dilsiz qalan duyğularla dil tapım, 
İnci gәzim, gövhәr tapım, lәl tapım. 
Gecә yandır, qaranlığa yol tapım, 
Şamı gündüz yandırmağın nә xeyri. 

Qartalsanmı, zirvәlәrә qonasan, 
Qayasanmı, dağ döşündә donasan. 
Zalım, sәn ki bir yaşılbaş sonasan, 
Kövrәk qәlbi sındırmağın nә xeyri. 

Yad әllәri büksә mәni yüz ağa, 
Kar eylәmәz ruhumdakı sazağa. 
Nәfәsim ol, getmә mәndәn uzağa,
Nәfәs getsә, can durmağın nә xeyri.

Bir ömürdә bir hәyat var, bir ölüm,
Sirr sevilmәk, sirr yaşamaq, sirr ölüm. 
Heç olmasa gәl yuxuma gir, ölüm,
Mәn ölәndә sәn durmağın nә xeyri. 

289



SÖNMƏZİM

Cənublu şair qardaşım Sönməzin 
“Sənsizləmişəm” şeirinə cavab

Mәktubunu yana-yana oxuduq,
Dәrdә qarşı yenmәz olduq, Sönmәzim! 
Duyğuların qanadında ucaldıq, 
Zirvәlәrdәn enmәz olduq, Sönmәzim! 

Yaranmadan qәmlәr bizә tanışdı, 
Zaman deyir öz dәrdini danış, di. 
Yadlar bizim yerimizә danışdı,
Nә zaman ki, dinmәz olduq, Sönmәzim! 

Gör taleyi, gör qismәti, gör işi, 
Qar-boranlı hәsrәtimi gör, üşü. 
Dalğalardan istәyirik görüşü, 
Araz üstә dönmәz olduq, Sönmәzim! 

Sözlәrinә şeirim, sözüm çapardı, 
Sorağını eldәn-elә apardı. 
Bu ayrılıq çoxdan bizi çapardı,
Nә yaxşı ki, dönmәz olduq, Sönmәzim!  

Əl çәkmәdi bizdәn qarayaxalar,
İstәdilәr bizә qara yaxalar. 
Od vurdular, külümüzә baxalar,
Yana-yana sönmәz olduq, Sönmәzim! 

VƏTƏN,  ƏYMƏ  QƏDDİNİ

Qara әllәr birlәşib sәni verdi tarana, 
Köz qoyub göynәtdilәr, duz basdılar yarana. 
Gözümüz baxa-baxa düşdün güllәborana, 
Bu da bir cür imtahan, bu da bir cür sınaqdı, 
Vәtәn, әymә qәddini, dar gündü, dar ayaqdı! 

Hәqiqәt dinә bilmir, yazıq-yazıq kiriyir, 
Şәr-böhtan beş ildi ki, ayaq açıb yeriyir. 
Daşın da, torpağın da od içindә әriyir, 
Sәngәrinә yaxşı yat, düşmәn yatmır, oyaqdı,
Vәtәn, әymә qәddini, dar gündü, dar ayaqdı! 

Dağdan dәrәyә salır, dәrәdәn dağa çәkir, 
Ən ağır bir zamana, әn qәmli çağa çәkir. 
Tәbiәt imtahana, tale sınağa çәkir,
Fitvalar başın üstә qan dolu bir çanaqdı,
Vәtәn, әymә qәddini, dar gündü, dar ayaqdı! 

Can deyirsәn, şәhidlәr sәndәn ötrü can verir, 
Qan deyirsәn, igidlәr damarından qan verir. 
Qәhrәmanlıq duyğusu kişiyә meydan verir,
Millәtin әqidәsi bu gün sәnә dayaqdı, 
Vәtәn, әymә qәddini, dar gündü, dar ayaqdı! 

Kimi körpә, kimi әr, kimi qoca yaşında, 
Boğuldu qan gölündә, gözümüzün yaşında. 
Tanındı düşmәnin dә, dostun da, sirdaşın da, 
Özün ayır, özün seç, kim haqdı, kim nahaqdı, 
Vәtәn, әymә qәddini, dar gündü, dar ayaqdı! 

Böhtan ilә gәlsә dә qoy qamaşsın dәrd, dayan, 
Düşmәnlәrin olsa da min dәfә namәrd, dayan. 
Dağ kimi tәrpәnmәz ol, qaya kimi sәrt dayan, 
Hәr daşın gözümüzdә bir müqәddәs ocaqdı,
Vәtәn, әymә qәddini, dar gündü, dar ayaqdı! 

Qanımızı qaynadan “Misri”n dә, “Cәngi”n dә var, 
Ruhumuzu oynadan min bir nәhәngin dә var.
Qәhrәman oğullara güldәn çәlәngin dә var, 
Hay salan tәbillәrin, hәyәcan zәngin dә var, 
Dastanını yazmağa sinәm varaq-varaqdı,
Vәtәn, әymә qәddini, dar gündü, dar ayaqdı! 

And olsun qovğalarla ötüşәn hәr anına, 
And olsun  bu torpağın şәrәfinә, şanına, 
And olsun şәhidlәrin alınmamış qanına, 
And olsun әsirlәrin әldә qalan canına. 
Nә qәdәr ki, qisası yağıdan almamışıq, 
Düşmәnin qollarını yanına salmamışıq, 
Haqqımızı qazanıb qәlәbә çalmamışıq, 
Eşqim, ruhum, mәnliyim hәrәsi bir yaraqdır! 
Bu da bir cür imtahan, bu da bir cür sınaqdı! 
Vәtәn, әymә qәddini, dar gündü, dar ayaqdı!!! 

ORDUM  VARSA, 
YURDUM  VAR

Mәnә ordu gәrәkdir, xәstәyә dәrman kimi, 
Mәnә ordu gәrәkdir, nәfәs kimi, can kimi. 
Mәnә ordu gәrәkdir sarsılmaz cahan kimi, 
Ordum varsa, yurdum var!
Ordum yoxsa, yurdum yox! 

Düşmәnin yuvasını әlimlә pozmalıyam,
Sәngәri dırnağımla, dişimlә qazmalıyam. 
Tarixi qәlәmlә yox, qanımla yazmalıyam, 
Ordum varsa, yurdum var!
Ordum yoxsa, yurdum yox! 

Gözlәr od, әllәr silah, canlar sipәr olmalı, 
Kirpiyimiz sıxlaşıb yurda çәpәr olmalı. 
Damarda qan coşmalı, canda tәpәr olmalı,
Ordum varsa, yurdum var!
Ordum yoxsa, yurdum yox! 

Bizә od vuranları yandırıb-yaxan gәrәk, 
Torpağa, gözümüztәk qoruyub baxan gәrәk. 
Qәzәb dolu tüfәngәm, çaxmağı çaxan gәrәk, 
Ordum varsa, yurdum var!
Ordum yoxsa, yurdum yox! 

Torpağa sahib olub yer üstә yerlәşmәsәk, 
Bir canda, bir ürәkdә, bir ruhda birlәşmәsәk, 
Millәtin taleyini dürüst fikirlәşmәsәk,
Özgәlәrdәn bizlәrә dırnaq qәdәr yardım yox,
Ordum varsa, yurdum var!
Ordum yoxsa, yurdum yox! 

İnamsız bir qartalın qanadları gәrilmәz, 
Döyüşsüz azadlığın meyvәlәri dәrilmәz. 
Şәhidsiz bir millәtin vәtәn ruhu dirilmәz, 
Oğullar ola-ola necә deyim mәrdim yox, 
Ordum varsa, yurdum var!
Ordum yoxsa, yurdum yox! 

Nә Tanrıdan әl üzüb, nә haqdan küsmәk gәrәk,
Qaniçәn yağılarla hesabı kәsmәk gәrәk. 
Vәtәnin hәr daşının üstündә әsmәk gәrәk, 
Bu gün desәm gec olar, bu an tәlәsmәk gәrәk.
Bu gün mәnim hәyatda bundan böyük 

dәrdim yox,
Ordum varsa, yurdum var!
Ordum yoxsa, yurdum yox! 

AĞA  LAÇINLIYA
Bu şeir on il əvvəl yazılıb. Zəngilanı, Qubadlını gəzib Laçına

gəlmişdim. Görüşlər, söhbətlər, məclislər ara vermirdi. Şair dos-
tum Ağa Laçınlı yarızarafat, yarıciddi mənim gəlişim şərəfinə
bədahətən belə bir şeir oxudu: 

Gəldiyin yer Zəngilanla Qubatdı, 
Bizim Laçın ondan bir az babatdı. 
Bağışla ki, yollar səni yubatdı,
Xoş gəlibsən bu yerlərə, Zəlimxan! 

Bəxtəvərli günlərimiz idi. Oğuldərəni, Şəlvə dərsini gəzə-gəzə
ye ni şeirlər yazmışdım. Onlardan biri də Ağa Laçınlıya həsr
olun muşdu. Laçının bugünkü günlərini gözümün qabağına gə -
tirib o günləri xatırladım. Elə bil yarama duz basdılar. Laçının
həsrətiylə alışıb-yanan Ağa Laçınlıya yazdığım şeiri bir təsəlli ki -
mi kitaba daxil etməyi məsləhət bildim. 

Oğuldәrә kәndi, Laçın oylağı, 
Qaldırar Günәşә, Aya şairi! 
Axar nәğmәlәri Hәkәri kimi, 
Oxşadar ilhamı çaya şairi! 

Onda bir Çalbayır tәbiәti var,
Döndәrmәz üzünü nә qış, nә bahar. 
Çәkәr imtahana şaxta, boran, qar, 
Şimşәklәr çağırar toya şairi! 

Soruşar Yaxşını, yarı bulaqdan, 
Götürәr mayanı, varı bulaqdan. 
İçәr Sarı kimi Sarı bulaqdan,
O dağlar yetirәr boya şairi!  

Baxar bu dünyaya Qatar qayadan, 
Külәklәr qәmini atar qayadan. 
Sәsi zirvәlәrә çatar qayadan,
Olar dağ övladı, qaya şairi! 

1994

HARAY

Oyan, nә yatmısan Koroğlu babam, 
Ustadım, sәrkәrim, ozanım, haray! 
Tüfәng çıxan günü mәrdlik gedәndә,
Düşdü bağçamıza xәzanım, haray! 

Hanı Dәmirçioğlu, hanı Xan Eyvaz, 
Dur, yeni tarixi öz әlinlә yaz. 
Bir әlindә qılınc, bir әlindә saz, 
Döyüş mahnıları yazanım, haray! 

Göylәrin günәşi saralan günü,
İgidin meydanı daralan günü, 
Millәtin yığvalı qaralan günü,
Köhnә dәmir kimi qızanım, haray! 

Bu gün qan gölüdü hәr tәrәfimiz, 
Bu gün qorxudadı şan-şәrәfimiz. 
Yuxuda gördüm ki, batır sәfimiz, 
Hardasan, yuxular yozanım, haray!  

Qarış tәpәrimә, hәyәcanıma,
Qorxunu, hürkünü qoyma yanıma.  
Ana südü kimi keçib qanıma, 
Qan kimi damara sızanım, haray! 

Azaddı, mәhkumdu, dardadı gәlsin, 
Başı borandadı, qardadı, gәlsin. 
Hardadı, hardadı, hardadı gәlsin, 
Öz vaxtım, öz günüm, öz anım, haray!   

BÖYÜK  QƏHRƏMANLIQ

Anam Azәrbaycanım! Dayanma mәzlum, fağır,
Mәzlumların başına göydәn od-alov yağır. 
Bütün oğullarını sәslә, döyüşә çağır, 
Bir göz qırpımı belә, qiymәtli an demәkdir,
Tökülәn hәr damla qan bir hәyәcan demәkdir,
Bu gün döyüş meydanı Azәrbaycan demәkdir. 
Yaxşılara yaxşı ol, yaman ol yamanlığa, 
Ana Vәtәn, hazır ol böyük qәhrәmanlığa! 

Sәni tora salmağa neçә tor hazırlanır, 
Hazırlanır, özü dә necә zor hazırlanır, 
Neçә alçaq, başkәsәn, gorbagor hazırlanır. 
Bәrәdә pusqu quran ovçulara ov olma, 
İştahlı gedәnlәrә yağlanan plov olma, 
Özün öz әllәrinlә özünә buxov olma, 
Aydınlığa çıxanı çәkirlәr qaranlığa, 
Ana Vәtәn, hazırlaş böyük qәhrәmanlığa! 

Yuxun gәlmәmәk üçün daşları balınc eylә, 
İnadını itilә, kәskin bir qılınc eylә. 
Sәnә gülmәk istәyәn düşmәni gülünc eylә,
Heç kәsә ümid olma, özün al qisasını, 
Özün sevincә döndәr könüllәrin yasını, 
Od vurub yandırdılar igidlәrin xasını. 
Kövşәnin külә döndü, sünbülün samanlığa,
Ana Vәtәn, hazırlaş böyük qәhrәmanlığa! 

Ağıl – düşmәn qәlbinә sәrrast dәyәn güllәdir, 
Mәrdlik – düşmәn üzünә tәrs açılan şillәdir, 
Millәti qaldırmağa hәr tabut bir pillәdir! 
Sәn baxma ki, bәxtinә şәr dalınca şәr çıxır,
Bir ölәnin yerinә meydana min әr çıxır,
Böyük xalqın yoluna böyük ölümlәr çıxır! 
Bu ölmәz hәqiqәti düşün bircә anlığa,
Ana Vәtәn, hazırlaş böyük qәhrәmanlığa!!! 

GƏLƏCƏK  NƏSİL

Gәl, sabahın gözüylә baxaq bu sәrt günlәrә,
Kim xalqa necә baxdı, bilәr gәlәcәk nәsil! 
Yaxşı-yaman nә varsa, bir-bir seçәr, ayırar, 
Bizimlә hesabını bölәr gәlәcәk nәsil!   

Əmәli düz olanlar üz qoyar gül üstünә, 
Ocağı söndürәnin tökülәr kül üstünә. 
Daşları qoyulmasa sağlam özül üstünә, 
Bu günә baxa bilmәz, ölәr gәlәcәk nәsil! 

Bayquşu buraxanda qartalın yuvasına, 
Əl-qol açıb süzәndә yadların havasına, 
Başımız qarışanda vәzifә davasına,
Gülmәli günümüzә gülәr gәlәcәk nәsil! 

Süfrәsindә hәmişә zәhәrlәnmiş aş görәr, 
Anaların gözündә can yandıran yaş görәr, 
Biz biqeyrәt olanda arxasını boş görәr,
Yetim quzular kimi mәlәr gәlәcәk nәsil! 

Dәniz kimi qabarar, dalğa kimi köpürәr, 
Alar süpürgәsini, zibil kimi süpürәr, 
Torpağı satanların sifәtinә tüpürәr, 
İzini yer üzündәn silәr gәlәcәk nәsil! 

Qәlbi tәmiz, eşqi saf, ağlı duru saxlasaq, 
Xәtainin gözündә yanan nuru saxlasaq, 
Qarabağı, Göyçәni, Zәngәzuru saxlasaq,
Üz tutub bizә doğru gәlәr gәlәcәk nәsil! 

İliyimiz, qanımız tutsa halaldan maya, 
İnadımız sәdd olar bәndini qırmış çaya.
Əqidәlәr önündә nә daş dözәr, nә qaya, 
Yetmiş yeddi dağ olsa dәlәr gәlәcәk nәsil! 

ALÇAĞA  NƏSİHƏT

Şәrik olma heç kәsin sevincinә, qәminә, 
Getmә yaxının, yadın toyuna, matәminә. 
Alçaqlıq eylәmәkçün fürsәt keçir çәminә,
Qәm üstünә qәm gәtir, dәrdi dәrdә qalaq vur! 

Bu qәdәr ki, hәrissәn sәrvәt üçün, zәr üçün, 
Xalqa zәhәr verirsәn, bir damla şәkәr üçün. 
Əsirgәmә ömrünü böhtan üçün, şәr üçün, 
Bәslә bәd әmәllәri, bir-birinә calaq vur! 

Qıfıl ol ağızlara, qandal ol hәvәslәrә, 
Dodaq çevir, ağız büz ilahi nәfәslәrә,
Hәmfikir ol hәr zaman haqqı danan kәslәrә, 
Haqq yolu gedәnlәrә gündә bir badalaq vur! 

ŞƏHİD  RUHU

Ulu Tanrı! Bu qәdәr aman olmaz, ah olmaz, 
Ulu Tanrı! Bu qәdәr dәrd ürәkdә şah olmaz. 
Allahsız insaf olmaz, insafsız Allah olmaz, 
Yana-yana tükәndik piltәnin yağı kimi! 

Güllәrin yanağına yaş yayılıb, nәm düşüb, 
Ellәrin ürәyinә dağlar boyda qәm düşüb. 
Millәtin qismәtinә beş ildi matәm düşüb,
Bir-bir uralanırıq bostanın tağı kimi! 

Çiçәyi bar tutmamış sökülәn tağlar görüb, 
Ən çәtin imtahanlar, әn qәmli çağlar görüb.
Mәnim xalqım nә qәdәr düyünlәr, dağlar görüb,
Dağ yoxdu bu dünyaya sinәmin dağı kimi! 

Əyir hәsrәtin yükü әyilmәyәn başları, 
Fәryad külә döndәrir qayaları, daşları. 
Atasız körpәlәrin gözdәn axan yaşları,
İçimizi göynәdir içilәn ağı kimi! 

Ərtәk meydana çıxmır, gizlәnir, qaçaq gәlir, 
Dırnağında avtomat, dişindә bıçaq gәlir.
Torpağıma göz dikәn nә qәdәr alçaq gәlir,
Şәr yeriyir üstümә qaniçәn yağı kimi! 

Tapdananda mәnliyim, dağım düzә çevrilir, 
Alışanda varlığım, odum közә çevrilir.
Titrәyәndә ürәyim, dәrdim sözә çevrilir,
Yandırır dodağımı bayatı, ağı kimi! 

Kimlәr yasa döndәrib toyları, düyünlәri, 
Kimlәrdi eşitmәyәn harayları, ünlәri. 
Şәhid ruhu! Özün yaz bu dәhşәtli günlәri,
Qәhrәman bir millәtin oyanmış çağı kimi! 

Namәrd düşmәn güllәsi keçsә dә sağ-solundan,
Haqq yolunda vuruşan dönmәz haqqın yolundan. 
Şәhid ruhu! Özün tut yıxılanın qolundan, 
Qaldır Azәrbaycanın әn mәğrur dağı kimi! 

Şәhid ruhu! Sәn bizi әsgәr eylә, әr eylә, 
Ovxarla duyğumuzu, tәzә saxla, tәr eylә. 
Çağır müqәddәsiylә xalqı sәfәrbәr eylә,
Dalğalan başım üstә haqqın bayrağı kimi!

ŞƏHİDLƏRİN  İLİ

Dünәn bir ili dә qoyduq arxada,
Dünәn şәhidlәrin iliydi, qardaş! 
Göynәyәn ananın qәlbi, ürәyi, 
Sızlayan övladın diliydi, qardaş! 

Öz qanı içindә üzәn kimiydi, 
Əzilәn bilirdi әzәn kimiydi.
İnsafı, Allahı gәzәn kimiydi,
Allah alçaqların feliydi, qardaş! 

Heç nә yandırmazdı adamı belә, 
Quruyan dәnizmi, adamı belә? 
Xalqın әn ağıllı adamı belә, 
O gün havalıydı, dәliydi, qardaş! 

Nә bayram, nә şadlıq gәtirirdilәr, 
Qanlı bir “azadlıq” gәtirirdilәr. 
Yoxsulluq, kasadlıq gәtirirdilәr,
İş görәn düşmәnin әliydi, qardaş!  

O gün tәbiәtin rәngi sarıydı, 
Güllәlәr zamanın yağan qarıydı. 
Kәsilәn millәtin şah damarıydı, 
Qırılan Vәtәnin beliydi, qardaş!  

Oğul öldürәnin oğlu yoxuydu,
Başsız bir başçının ağlı yoxuydu. 
Bizimtәk sinәsi dağlı yoxuydu,
Xәyanәt qan soran zәliydi, qardaş! 

Şәhidlәr yay olub gәrilmişdilәr, 
Döşәnib torpağa sәrilmişdilәr. 
Elә bil ölәnlәr dirilmişdilәr, 
Elә bil dirilәr ölüydü, qardaş!  
Kәsilәn millәtin şah damarıydı,
Qırılan Vәtәnin beliydi, qardaş!!! 

GÜLLƏ  DƏYDİ

Allah! Sәn özün yetiş hayıma, harayıma, 
Mülkümә, sәrvәtimә, varıma güllә dәydi! 
Haqqımı tәlәb edib birliyә can atanda, 
Bütövüm paralandı, yarıma güllә dәydi! 

Qanlı bir yuxu gördüm, yuxu yozanım, haray,
Ustad Dәdә Qorqudum, ulu ozanım, haray, 
Gәlsin Tüpdağıdanım, Halaypozanım, haray,
Qüdrәtimә xal düşdü, arıma güllә dәydi! 

Yollar qaldı uzaqda, әllәr qaldı әtәkdә, 
Düşmәn hәr gün oyunda, fırıldaqda, kәlәkdә. 
Yana-yana kül oldu körpәlәrim bәlәkdә, 
Qızıma, gәlinimә, qarıma güllә dәydi! 

Bir düşmәn güllәsindәn neçә can yaralandı, 
Seyid, Cabbar, Üzeyir, Zülfü, Xan yaralandı. 
Ana tarın atası Sadıqcan yaralandı, 
Muğamatım göynәdi, tarıma güllә dәydi! 

Qarabağın düzlәri qızıl-ala qan oldu, 
Mәrdlәrin yurduna bax, namәrdә meydan oldu. 
Gül kimi gözәllәrin sinәsi şan-şan oldu,
Pәtәyimә, balıma, arıma güllә dәydi! 

Ürәyindәn vuruldu igidlәrin dәstәsi, 
Bilinmәdi ölәni, yaralısı, xәstәsi. 
Könüllәrin yarıdı “Qarabağ şikәstәsi”, 
Mәnim şikәstә adlı yarıma güllә dәydi! 

Nәğmәlәrin başında Şuşa adlı tacıydım,
Yaraya mәlhәmiydim, ağrıya möhtacıydım. 
Qafqazın qucağında әn barlı ağacıydım,
Bağbanıma, bağıma, barıma güllә dәydi! 

Güllә atan ermәni, güllә satan rus oldu, 
Şәrәfli bir millәtә şәrәfsiz casus oldu. 
Ayağa düşәn papaq, tapdanan namus oldu,
Allahım göydә susdu, tanrıma güllә dәydi! 

AZƏRBAYCAN  TÜRKÜNÜN 
QANI  TÖKÜLÜR  BU  GÜN

Eşit mәni Atilla, Alp Arslan, qalx mәzardan,
Qurtar xalqı zülümdәn, qurtar millәti dardan. 
Ən qәmli bir sәs gәlir әn qәdim bir diyardan,
Anaların yuxusu әrşә çәkilir bu gün,
Azәrbaycan türkünün qanı tökülür bu gün. 

Hardasan türkmәn, qazax, sәsini qaldır, Krım, 
Düşmәn sinәmiz üstә gündә açır bir şırım. 
Hәr gün qopur qasırğa, hәr gün çaxır ildırım,
Başını qaldıranın bağrı sökülür bu gün,
Azәrbaycan türkünün qanı tökülür bu gün. 

Beşiyi dә kül olur, bәlәyi, qundağı da, 
Uşağı da yandırır, vәhşilәr uşağı da! 
İnsafdan yuxarıda, Allahdan aşağıda, 
Ulu bir mәmlәkәtin qәddi bükülür bu gün,
Azәrbaycan türkünün qanı tökülür bu gün. 

Sәpdiyimiz toxumlar sabah qәm bitirәcәk, 
Neçә taleyi küskün, bәxti kәm bitirәcәk. 
Hәr gözdә, hәr könüldә bir matәm bitirәcәk,
Torpağa dәn yerinә dәrdim әkilir bu gün,
Azәrbaycan türkünün qanı tökülür bu gün. 

Olmasın heç kimsәdәn bir qorxum, hürküm, haray, 
Qoy çәkilsin dumanım, dağılsın bürküm, haray. 
Özün çat harayıma, qalx ATATÜRKÜM, haray! 
Ümid deyib gözlәri haqqa dikilir bu gün,
Azәrbaycan türkünün qanı tökülür bu gün. 

ŞAİR,  BU  GÜN  ŞEİRİNİ 
EVDƏ  YOX,  SƏNGƏRDƏ  YAZ

Yapılan cinayәtin çәk üzünә şillәni, 
Qurulan xәyanәtin vur gözünә güllәni. 
Şax yeri, inamla aş hәr bәlәni, pillәni. 
Sellәr kimi üstünә axıb gәlәn dәrdә yaz, 
Şair, bu gün şeirini evdә yox, sәngәrdә yaz! 

Ağlamaqdan kar aşmaz, sil gözlәrin nәmini, 
Döndәr, sevincә öndәr anaların qәmini. 
İtilә qılıncını, ovxarla qәlәmini. 
Hәr kәsin öz payı var, namәrdә yaz, mәrdә yaz,
Şair, bu gün şeirini evdә yox, sәngәrdә yaz! 

Vaxtında anlasaydıq nәdir xeyir-şәrimiz, 
Yerin bir tәrәfini әyәrdi lәngәrimiz.
Qoy qarışsın torpağa, axsın alın tәrimiz.
Bacardığın nә varsa, xeyirdә yaz, şәrdә yaz,
Şair, bu gün şeirini evdә yox, sәngәrdә yaz! 

Dәdәmiz Qorqud kimi el dәrdinә ozan ol, 
Bu günün kitabını öz әlinlә yazan ol. 
Yorulan bir әsgәrin sәngәrini qazan ol. 
Hәyәcanda, tәlaşda, zәhmәtdә yaz, tәrdә yaz,
Şair, bu gün şeirini evdә yox, sәngәrdә yaz!

Nurlu dan yeri kimi nurlanan rәngin olsun, 
Döyüşlәr meydanında basılmaz cәngin olsun. 
Sözün qoy uzaq  vuran topun, tüfәngin olsun,
Ən coşqun bir duyğuda, әn ağır lәngәrdә yaz,
Şair, bu gün şeirini evdә yox, sәngәrdә yaz! 

Yaraşdı yaraşmadı taleyinә, yaşına, 
Allah, nәlәr gәlmәdi bu millәtin başına. 
Bu tarixi hәkk elә zamanın yaddaşına,
Hәr sözü qızıla tut, hәr misranı zәrdә yaz, 
Şair, bu gün şeirini evdә yox, sәngәrdә yaz! 

AĞSAQQAL  SÖZÜ

Oğul, elә saxla qәlbi, ürәyi, 
Göy kimi boşalıb-dolandan olsun. 
Yazanda elә yaz kitabını sәn,
Qalından olmasın, qalandan olsun! 

TALEYİMİZ

Əlimiz qısadı, dilimiz gödәk,
Hanı tüfәngimiz, topumuz bizim. 
Özümüz bir bәlәn aşa bilmәdik,
Yeddi bәlәn aşdı gopumuz bizim. 

Tufana yem olduq, yellәr әsәndә, 
Taqsırı sәndәdi, günahı mәndә. 
Dәrdli başımızı balta kәsәndә, 
Özümüzdәn oldu sapımız bizim. 

Ölәni dirilmәz, köçәni gәlmәz, 
İtәni tapılmaz, qaçanı gәlmәz. 
Qıfılı açılmaz, açanı gәlmәz,
Tilsimlә bağlanıb qapımız bizim! 

MƏNİM  YAZIQ  QƏLƏMİM

Nә millәt vәkiliydim, nә vәzifә sahibi, 
Mәn fikir әzabkeşi, mәn qәlәm adamıyam. 
Naşıların әlindә oyuncağa çevrilәn
Bәxtiqara millәtin bәxti kәm adamıyam.

Sabahım dumanlıdı, bu günüm sәksәkәli,
Boylandığım yollara çiskin enir, çәn düşür. 
Gәlәcәyin önündә gözlәrimiz kölgәli, 
Güvәndiyim qәlәmdi, o da gözümdәn düşür! 

Bu nә cür qәlәmdi ki, Laçın әldәn gedәndә,
İldırıma çevrilib alışmadı, sönmәdi. 
Qırılanda Xocalı, verilәndә Kәlbәcәr,
Yağıların başında şimşәklәrә dönmәdi!  

Dәlidağ özü boyda qәmli heykәlә döndü,
Dağ verdik, qaya verdik, tala verdik düşmәnә. 
Sümüyü sızıldadı mәzarda Pәnah xanın,
Şuşa kimi alınmaz qala verdik düşmәnә. 

Mәrmilәr şığıyanda, tanklar, toplar dinәndә,
Yandırır yeri-göyü, dağ bilmir, dәrә bilmir. 
Dağlar qana boyanıb, qayalar diksinәndә
Min qәlәm bir güllәnin yerini verә bilmir. 

Yalan sözdü qәlәmin süngüyә çevrilmәsi,
Qәlәm ancaq qәlәmdi, süngü, avtomat deyil. 
Çörәkdәn çox millәtә silah gәrәk olarmış, 
Sözә arxayın olub yatmaq bir hәyat deyil! 

Sәnә yazığım gәlir, mәnim yazıq qәlәmim, 
Söz yerinә torpağa silah әkә bilmәdin.
Əlәsgәrin qәbrini dağıtdılar, ağladın, 
Vaqifin mәzarına keşik çәkә bilmәdin. 

İyirminci yüz ilin ağır gәldi axırı,
Şәhid qanına batmaq sәnin payına düşdü. 
Sәnin vaxtına düşdü ağrıların ağırı, 
Dәrdi baş-başa çatmaq sәnin payına düşdü. 

Sәnin payına düşdü qara bәxt, qara yazı, 
Şәhidlәrin mәzarı qazıldıqca qazıldı. 
Mürәkkәbin qurudu qızıl qanı görәndә,
Yazdıqların nә varsa, göz yaşıyla yazıldı. 

Yaralı şairiyәm yaralanmış torpağın, 
Sevincim – ömrü gödәk, kәdәrim-qәmim yazıq. 
Gülüş yoxsa gözündә bu gün Azәrbaycanın,
Yazılan kitablarım, yazan qәlәmim yazıq! 

DƏRD

Azərbaycan parlamentində, xalqımızın ali məclisində 
özünü apara bilməyən bəzi millət vəkillərinə 

Mәn sәni seçmişәm, sәhv eylәmişәm, 
Seçmişәm, özümü mәhv eylәmişәm. 

Mәn sәni seçәndә elә bilirdim,
İşindә halalsan, sözündә haqsan.
Kürsüyә qalxanda özünlә birgә, 
Millәtin adını qaldıracaqsan! 

Sәn niyә bilmәdin, xalqın taleyi
Gur oddan adlayır, gur sudan keçir. 
Sәn niyә bilmәdin, xalqın taleyi 
Sәnin o tutduğun kürsüdәn keçir. 

Sal qaya sandığım quş lәlәyiymiş, 
Sәndә bir ağırlıq, çәki yoxuymuş. 
Qasırğa tanıdır, tufan göstәrir,
Yıxılır hәr kimin kökü yoxuymuş. 

Tutdu gözlәrini şöhrәt havası, 
Qarabağ diqqәtdәn qıraqda qaldı. 
Bir kömәk olmadı sәndәn bu xalqa, 
Gözümüz yenә dә uzaqda qaldı. 

Xalqımın adıyla alver edәnin, 
Gah qәlbinә girdin, gah da cibinә. 
Yenә ümidimiz, arzularımız, 
Batdı gәmi kimi suyun dibinә. 

Millәtin adından danışan kәsin, 
Dili uzun gәrәk, üzü ağ gәrәk. 
Bizi özgәlәrә tanıtmaq azdı,
Bizi özümüzә tanıtmaq gәrәk. 

Harda endiririk biz bu millәti? 
Ali mәtlәbimiz adilәşәndә!
Harda qaldırırıq biz bu millәti? 
Oğlu Sabirlәşib, Hadilәşәndә!

Ağıl öyrәtmirәm bu gün heç kәsә, 
Onsuz da “ağıldan bәla” çәkmişik. 
Bir-bir özgәlәri qabağa verib, 
Hәr gün özümüzü dala çәkmişik. 

Sәnә sәs verәndә buydu niyyәtim,
Dumanlı gözlәrә çıraq olasan, 
Silahsız әllәrә yaraq olasan. 
Mәslәkә dönәsәn ürәyimizdә, 
Başımız üstündә bayraq olasan. 
İnana bilmәzdim, millәt deyәsәn,
Bu qәdәr millәtdәn uzaq olasan! 

Ay mәni birliyә çağıran adam,
Salıb boğazının yoğun yerinә.
Küsdürәn, üstümә bağıran adam,
Unutma, bu xalqa gün ağlayanda
Heç vaxt çığırmadı Mirzә Cәlillәr,
Heç vaxt çığırmadı Rәsulzadәlәr! 
Can qoydu, iş gördü millәt yolunda,
Kamalı böyüklәr, qәlbi sadәlәr! 

Xalqın özü kimi sevib seçdiyim, 
Orda kişilәr dә, oğullar da var. 
Söz var ürәyimdәn tikan çıxartdı,
O sözә bәrabәr bir söz harda var. 

Tәrsinә çәkәni yola gәtirib, 
Küsәnin boynuna qol salmalıydın. 
İkitirәliyin üstündәn keçib
Körpü qurmalıydın, yol salmalıydın. 
Onsuz da bölünüb paralanmışıq, 
Sәn bizi yenidәn ikiyә böldün. 
Bir xalqı, bir yurdu, bir mәmlәkәti, 
Bakıya, Şirvana, Şәkiyә böldün. 
Çәkirik, yerini yaman çәkirik, 
Qәlbi böyüklәrin, sayı azların.
Siyasәt bir dәrin dәryadı, qardaş, 
Vallah, yeri deyil bu dayazların!  

O ali mәclisdә, uca kürsüdә,
Ən yetkin oğullar danışmalıydı. 
Ən sәrt düşüncәlәr qanad açmalı, 
Ən kәskin ağıllar danışmalıydı! 

Yenә bәxtimizә günәş doğmadı, 
Yenә üstümüzә düşmәdi işıq. 
Hәrdәnbir deyirlәr millәt ayılıb,
Vallah, biz yenә dә ayılmamışıq! 

Xalq yenә sözünü deyә bilmәdi, 
Xalqın әvәzinә xalqın dәrdini
Döşәmәlәr dedi, tәpiklәr dedi. 
Yaltaq çıxışlara, yaltaq sözlәrә
Yenә öz sözünü çәpiklәr dedi. 
Orda çoxlarının kim olduğunu
Bağlı sandıqlarda sәs-sәsә verәn,
Milyonlar, manatlar, qәpiklәr dedi! 

Bәlkә dә yazmazdım bu sәtirlәri,
Millәtin qәlbini sıxmasa bu dәrd. 
Qıracaq hamını bir nәfәr kimi,
Xalqın ürәyindәn çıxmasa bu dәrd! 

GÖRÜNÜR

Yükü çәkә bilmәyәndә,
Dәrdin birә min görünür. 
Əlin çatmır Allaha da,
Nә Tanrı, nә din görünür. 

Yırtılır üzdәki pәrdә,
Doy gәlә bilmirik dәrdә. 
Gözümüzdә mәlәklәr dә, 
Şeytan olur, cin görünür. 

Duman bizi bürüyәndә,
Dağdan-dağa sürüyәndә, 
İçәrimiz çürüyәndә,
Çölümüz miskin görünür.  

ÖMRÜN  SON  GÜNÜ

Dünya mәndәn dönәn günü, 
Dünyadan әlim çıxacaq. 

Nә demәyә söz qalacaq,
Nә onda dilim çıxacaq. 

Hәsrәt elә qovuracaq, 
Cızdağım, külüm, çıxacaq. 

Əcәl girәndә bacadan,
Qapıdan ölüm çıxacaq! 

NƏ  ZAMAN

Nә zaman xoşbәxt olur 
görәsәn insan oğlu?

Havalı duyğuların qanadında uçanda!  
Yeri basıb bağrına, 

göyü sıxıb köksünә, 
İstәkli bala kimi 

qollarıyla qucanda!
Nә zaman xoşbәxt olur 

görәsәn insan oğlu?
Əsәn külәyә, 

yağan yağışa, 
doğan günәşә

Ürәyinin sirrini çәkinmәdәn açanda! 
Nә zaman xoşbәxt olur 

görәsәn insan oğlu?
Göy başının üstündәn göylәrә çәkilәndә, 
Ayağının altından 

yer titrәyib qaçanda!
İnsanların içindә
Özünü tәk, kimsәsiz, 

yalqız, yetim sayanda! 
Körpәnin gülüşünә, 

baharın gәlişinә, 
Yağışın yağmasına, 
Günәşin doğmasına
Gözlәrini yumanda, 

qәlbini qapayanda!!! 

ETİRAF  EYLƏ

Bir akademikə tövsiyə

İnanmıram, vicdan adlı silahın olub, 
İnanmıram, başın üstә Allahın olub, 
İnanıram, dağlar boyda günahın olub,
Çoxlarını sürümüsәn belәdәn-belә, 
Heç olmasa bircә dәfә etiraf eylә! 

Dönә-dönә haqq yolunu azdığın yetәr, 
Dәrin-dәrin quyuları qazdığın yetәr, 
Düzü tәrsә, xeyri şәrә yazdığın yetәr,
Qәzәb seli cәsәdini atmamış çölә –
Heç olmasa bircә dәfә etiraf eylә! 

Hәqiqәtin meyvәlәri dәrilir indi, 
Nә әmәlin sahibisәn, sorulur indi, 
Öldürdüyün kimlәrdirsә, dirilir indi, 
Daha bәsdi yıxdığın ev, qurduğun tәlә, 
Heç olmasa bircә dәfә etiraf eylә! 

Dünәn asdın-kәsdin Rәsulzadәni, 
Qәlbi böyük, ruhu incә, özü sadәni. 
Bu gün onun şәrәfinә vurdun badәni, 
Necә verdin Müsavatı qırğına, selә –
Heç olmasa bircә dәfә etiraf eylә! 

Çәkinmәdin bu millәtin bircә kәsindәn, 
Yurd dağıldı, ocaq söndü bayquş sәsindәn. 
Qorx zamanın qәzәb adlı mәhkәmәsindәn,
Nә qәdәr ki, nәfәsin var, gec deyil hәlә,
Heç olmasa bircә dәfә etiraf eylә! 

Sürgünlәri, Sibirlәri unutmaq olmur,
Sibirdәki qәbirlәri unutmaq olmur, 
Daşa dönmüş sәbirlәri unutmaq olmur,
Olanları olduğutәk gәtirib dilә –
Heç olmasa bircә dәfә etiraf eylә! 

Alimliyin gәlәnlәri öymәk üçünmüş, 
Arifliyin gedәnlәri söymәk üçünmüş, 
Yazdıqların yıxılanı döymәk üçünmüş, 
Bu danılmaz dәhşәtlәri sәn bilә-bilә,
Heç olmasa bircә dәfә etiraf eylә! 

Dağ çeşmәsi duruluqdu, axar suya bax, 
O hikmәtә sevә-sevә, duya-duya bax,
Tәmizlәnmәk! Tәzәlәnmәk! Bir arzuya bax,
Hissi duru, beyni tәmiz, qәlbi saf eylә,
Heç olmasa bircә dәfә etiraf eylә! 

Bircә dәfә yüngüllәşәn günahın olsun,
Bircә dәfә vicdan adlı silahın olsun, 
Bircә dәfә başın üstә Allahın olsun, 
İnsaf dinin yarısıdı, bir insaf eylә,
Heç olmasa bircә dәfә etiraf eylә!!! 

VƏZİFƏ

Çaqqalların vәzifәsi
gecә-gündüz ulamaqdı, 

Tülkülәrin vәzifәsi 
quyruğunu bulamaqdı.

İlanların vәzifәsi 
ölә-ölә sürünmәkdi, 

Qartalların vәzifәsi 
zirvәlәrdә görünmәkdi. 

Bülbüllәrin vәzifәsi 
cәh-cәh vurub oxumaqdı, 

Arıların vәzifәsi 
baldan şanı toxumaqdı. 

Şeytanların vәzifәsi 
ona-buna şәr atmaqdı, 

İnsanların vәzifәsi 
yaşatmaqdı, yaratmaqdı. 

Əlli yaşa yetişmәmiş 
nәlәr gördü, gözüm nәlәr, 

İnsanların arasında 
tez-tez çaşbaş salınsa da,

Heyvanların arasında 
çaşbaş düşmür vәzifәlәr! 

QALMAZ

Bu gün qara geymişәm, qara günümdür mәnim,
Dünyanı silkәlәyәn ahım, ünümdür mәnim,
Şәhidlәr xiyabanı qiblәm, yönümdür mәnim,
Öz dәrdimi çәkmәsәm, özgәlәr dәrdә qalmaz!

Tale mәni köklәdi bir qәmli zaman üstә,
Yatan yatır mәzarda, qalan qalıb can üstә. 
Ağladaram dünyanı saz üstә, kaman üstә, 
Bu gün әlim dәymәmiş sim qalmaz, pәrdә qalmaz! 

Çox uzaq gedә bilmәz bu qurğular, hoqqalar, 
Dönәr Misri qılınca, yüz yalanı şaqqalar. 
Lap dünya dağılsa da, öz yerini haqq alar,
Heç vaxt xeyrin qisası böhtanda, şәrdә qalmaz! 

Xәyanәt külәklәri harın-harın әssә dә,
Ölüm, hәsrәt, ayrılıq qapıları kәssә dә, 
Dәrdli könül inciyib ruzigardan küssә dә,
Mәrdlәr arxayın olsun, dünya namәrdә qalmaz! 

Vicdanın işığında hәyat duru görünәr, 
Hәr addımda dünyanın bir uğuru görünәr. 
Şәhidin torpağında haqqın nuru görünәr,
Cәlladın sifәtindә ismәtdәn pәrdә qalmaz!

Sınar dağların beli, bu qәdәr ah götürmәz, 
Adı insan olan kәs belә günah götürmәz. 
Yerdә bәndә götürsә, göydә Allah götürmәz,
Qәm yemә, dәli könlüm, nahaq qan yerdә qalmaz! 

QARA  BAYRAQ

Qara bayraq sancılıb gözümüzün yaşına, 
Qara bayraq sancılıb bağrımızın başına,
Qara bayraq sancılıb qәbrimizin daşına,
Qara xәtlә yazılmış varaqdı QARA BAYRAQ! 

Qәlbimizdә sızıltı, dilimizdә ağrıdı, 
Başımızın bәlası, sinәmizin dağıdı.
Bәxtimizin qarası, saçımızın ağıdı,
Ruhumuzu göynәdәn sazaqdı QARA BAYRAQ!

Yaşamaq üçün öldü, ölmәk üçün doğuldu,
Dәrd içindә qaynadı, qan içindә boğuldu. 
Otuz yaşlı igiddi, on beş yaşlı oğuldu,
Yeddi yaşa çatmamış uşaqdı QARA BAYRAQ! 

Yağış olub yağdılar, külәk olub әsdilәr,
Vurmağa, dağıtmağa, qırmağa tәlәsdilәr.
Yamyaşıl ağacları doğradılar, kәsdilәr, 
Bar vaxtı baltalanmış budaqdı QARA BAYRAQ!

Yeri, göyü qaraldan buludun da rәngidi,
Dillәri dinmәz edәn sükutun da rәngidi,
Çiyinlәri ağrıdan tabutun da rәngidi,
Gözü kömürә dönmüş ocaqdı QARA BAYRAQ! 

Ananın ayrılığı, balanın hәsrәtidi, 
Bu yükü çәkәnlәrin zülmüdü, zillәtidi. 
Axşamın qaranlığı, gecәnin zülmәtidi,
İşığı söndürülmüş çıraqdı QARA BAYRAQ! 

Ölümüz var şәhiddi, dirimiz var, can verir, 
Ahımız var yandırır, yaramız var, qan verir.
Xalqım sәbrә, dözümә, dәrdә imtahan verir,
Millәtin dar günündә sınaqdı QARA BAYRAQ! 

Mәn meydan istәmişәm, meydanımı dar verib,
Mәn Günәş istәmişәm, mәnә boran, qar verib,
Mәnә qara günlәri “qızıl” bayraqlar verib,
Zamanı utandıran bayraqdı QARA BAYRAQ! 

Bir vәtәndi var-yoxu zaman-zaman talanmış, 
Bir ölkәdi  qismәti ağzı üstә calanmış. 
Min yerdәn tikә-tikә bölünmüş, parçalanmış, 
Qapqara şuma dönmüş torpaqdı QARA BAYRAQ! 

Düşmәni sevindirәr kәdәrimiz, yasımız, 
Qılınc qında durmasın, qoy tökülsün pasımız.
Aman ellәr! Sabaha qalmasın qisasımız, 
Bizi haqqa çağıran yaraqdı QARA BAYRAQ! 

MƏN  HAQQIN  KEŞİKÇİSİ...

Qoşuram öz sәsimi haqq çağıran sәslәrә,
Qatıram nәfәsimi әn isti nәfәslәrә.
Çatdırıram fikrimi ara yaxan kәslәrә,
Tәmiz eşqin, sevginin meyvәsiyәm, barıyam, 
Mәn haqqın keşikçisi, haqqın tәrәfdarıyam!   

Gözәlliyә göz yumub “qan-qan” deyәn kimsәlәr, 
Kimә şәrәf gәtirәr, qan gölündә çimsәlәr?
Şәr vurduğu lәkәni könüllәrdәn kim silәr? 
Əsmә, ölüm külәyi, keçmә, ocaq, sönmә, şam,
Mәn haqqın keşikçisi, haqqın tәrәfdarıyam!   

Qırğına gedәn yolun sonu dәhşәt, uçurum, 
Alovlar dalğa-dalğa, tüstülәr burum-burum. 
Mәn gәrәk bu dünyada hәlә dünyalar qurum,
Yolu Günәşә doğru, üzü Haqqa sarıyam, 
Mәn haqqın keşikçisi, haqqın tәrәfdarıyam!   

Nә qәdәr yer üzünün amansız silahı var,
O qәdәr anaların fәryadı var, ahı var. 
Hәr vurulan yarada şәrin min günahı var,
Dünyanın yarasını gәrәk özüm sarıyam,
Mәn haqqın keşikçisi, haqqın tәrәfdarıyam!   

Hәyat Günәş çöhrәli, ölüm dәmir qәfәsli, 
Yaranmışın hamısı, yaşamağa hәvәsli.
Ömür bahar fәslidir, kim istәsә bu fәsli, 
Ucalığın aşiqi, zirvәlәrin qarıyam,
Mәn haqqın keşikçisi, haqqın tәrәfdarıyam!   

Kimdir bәşәr qatili, kimdir ömrә yağılar? 
Yurd-yuva dağıdanın öz yuvası dağılar! 
Dәrd yerin sinәsindә bir sağalmaz dağ olar,
Yer mәnimdi, mәn yerin qeyrәtiyәm, arıyam, 
Mәn haqqın keşikçisi, haqqın tәrәfdarıyam!   

Qoy nә gözdә intizar, nә yanaqda yaş olsun,
Xilaskarlıq duyğusu hәr duyğudan baş olsun. 
Gәrәk bu dünya Vәtәn, insan VƏTƏNDAŞ olsun,
İnsan kimi dünyanın sәrvәtiyәm, varıyam,
Mәn haqqın keşikçisi, haqqın tәrәfdarıyam!   

Dönüb ağ göyәrçinә hәr gün çalaram qanad, 
Ölümә tәslim olub qoymaram sussun hәyat! 
Nәğmәli, sәsli dünya heç olmasın narahat,
Sәdaqәtin dostuyam, hәqiqәtin yarıyam,
Mәn haqqın keşikçisi, haqqın tәrәfdarıyam!   

YOXDUR

Yaman tutub, heç buraxmır yaxamı qәm,
Qәmdәn ötrü axşam yoxdu, sabah yoxdu. 
Qasırğalar qucağında tәk gәmiyәm,
Arxa yoxdu, ümid yoxdu, pәnah yoxdu. 

Niyә mәni gözü yesin, qaralasın,
Niyә mәni şәr güllәsi yaralasın? 
Qoy haqqımı haqq nahaqdan aralasın, 
Tanrı varsa, bilsin mәndә günah yoxdu. 

Düşmәnә bax, xәzinәmә әl aparır,
Hәr gün mәni dolu döyür, sel aparır.
Gәlәn mәndәn qızıl çәkir, lәl aparır,
Vallah, mәndә dırnaq boyda tamah yoxdu. 

Çәtinliyim, gәrginliyim, әsәbim var,
Əsәbimi tarım çәkәn әzabım var. 
Niyә mәnim dağlar boyda qәzәbim var, 
Əllәrimdә bir әl boyda silah yoxdu?! 

Haqq almırsa әldә qabar, alında tәr,
Xeyrin üstә qanadını gәrirsә şәr,
Demәk, onda yer üzündә bir peyğәmbәr,
Demәk, onda göy üzündә Allah yoxdu!!!  

ŞƏHİDLƏRİM 
YATAN  YERDƏ

Sənə dar gəlməyəcək məqbəri kimlər qazsın, 
Göməlim gəl səni tarixə desəm, sığmassın!

Məhmət Akif  

Burda әn çox işlәnәn söz – cәlladlara “nifrәt” sözü, 
Burda әn çox işlәnәn söz – ölüm sözü, hәsrәt sözü.
Ziyarәtә gәlәnlәrin dilindәki “rәhmәt” sözü – 
Yağış olub yağasıdır, Şәhidlәrim yatan yerdә! 

Dilimizdә diş göynәdәn yüz bayatı, yüz ağı var, 
Canımızda qanlı qışın şaxtası var, sazağı var.
Dәrdli olan darıxmasın, yaxını var, uzağı var,
Gün tәzәdәn doğasıdır Şәhidlәrim yatan yerdә! 

Xain bәlli, tarix şahid, mәtlәb aydın, fikir qәti,
Zaman özü hakim olar, bağışlamaz xәyanәti. 
Yüz pәrdәlә, yüz malala, örtmәk olmaz cinayәti,
Haqq nahaqqın ağasıdır Şәhidlәrim yatan yerdә! 

Düşmәn hәr gün öz әyninә paltar kimi geyir şәri, 
Yalan min qat çoxalsa da, haqqın gücü әyir şәri. 
Alçaqların fәndi keçmәz, düz әyrini, xeyir-şәri,
Nur zülmәti boğasıdır, Şәhidlәrim yatan yerdә!

Solan insan taleyidir mәzar üstә sönәn şam da, 
Daşa dәydi, çiliklәndi xoş arzu da, şirin kam da. 
Dәrdim böyük, qәlbim geniş, mәn dünyaya sığmasam da, 
Dünya mәnә sığasıdır Şәhidlәrim yatan yerdә! 

SUAL

Çox dolaşıq suallar var başımda, 
Ağrı çәkәn alәmdimi, mәnәmmi? 
Öz-özünә tüstülәnәn, alışan,
Ahımdımı, nalәmdimi, mәnәmmi? 

Halalına haram әllәr qatılan,
Parça-parça, pay-pay olan, satılan,
Cәhәnnәmin qucağına atılan,
Hәvvadımı, Adәmdimi, mәnәmmi? 

Duru gözlü çeşmәlәri bulanan, 
Yaraları göz-göz olub, sulanan,
Yana-yana sәhraları dolanan,
Mәcnundumu, Kәrәmdimi, mәnәmmi?

Sәrt tufanlar qamәt bükәn, bel әyәn,
Bir budağam, külәk qıran, yel әyәn. 
Görәn bu gün bizdә şahlıq eylәyәn
Şahlıqdımı, әlәmdimi, mәnәmmi? 

Çoxdu başı buludlardan nәm çәkәn,
Dünya qәmdi, kim çәkmәyәn, kim çәkәn. 
Dünya boyda dәrd daşıyan, qәm çәkәn,
Abbasdımı, Dilqәmdimi, mәnәmmi? 

Yarımasın bizi yoldan azdıran,
Addımbaşı ayaqaltı qazdıran,
Heç bilmirәm bu dәrdlәri yazdıran,
Varaqdımı, qәlәmdimi, mәnәmmi?  

NİFRƏTİM

Nә zaman ki, haqq döyülür, nahaq döyür, 
Nә zaman ki, şәr qapına ayaq döyür, 
Nә zaman ki, evdә sәni qonaq döyür, 
Tufan elә, külәk kimi әs, nifrәtim!  

Günümüzü göy әsgiyә düyәn olsa, 
Haqqımızı zor gücünә yeyәn olsa,
Ana yurdun sәrhәdinә dәyәn olsa, 
Şimşәyә dön, sal göylәrә sәs, nifrәtim!   

Bir daşına qıyan olsa min zilә çәk,
Köhlәnini yola çıxart, mәnzilә çәk.
Sınaq günü bәmdә durma, sәn zilә çәk,
Belә yerdә gәrәk deyil pәs, nifrәtim!   

Öz yerimә yağış olub yağmalıyam,
Öz yurduma Günәş olub doğmalıyam. 
Xәyanәti beşiyindә boğmalıyam,
Silah götür, daha bәsdir, bәs, nifrәtim!  

Bu torpağın taleyini qorumasa, 
Kimә gәrәk quru torpaq, quru masa.
Azәrbaycan arzuların yarımasa,
Qılınca dön, küt başları kәs, nifrәtim!   

20  YANVAR  GÜNÜ

20 Yanvar günü – 
Boran günü, qar günü! 
Baxış – yağı baxışı,
Yağış – güllә yağışı. 
Tökülәn insan qanı,
Tökәn әsrin insanı. 
Coşan insan dәnizi,
Solan insan bәnizi. 
Üzlәrdә sonsuz kәdәr,
Gözlәrdә qayğı, qәhәr. 
Çalxandıqca çalxanır,
Könüllәr qәm içindә.
Bakı yas içindәdir,
Bakı matәm içindә! 

İyirmi yanvar günü – 
Millәtimin dar günü! 
Anaların üzündә, 
Qanla açılan şırım,
Ataların başında, 
Çaxan şimşәk, ildırım. 
Bacıların qәlbindә,
Sağalmaz qardaş dağı,
Qardaşların gözündә, 
Qan odu, qan ocağı. 
Ölüm dalınca ölüm,
Qandı çiçәyim, gülüm. 
Qandı әllәr, dodaqlar,
Qandı dişlәr, dodaqlar,
Çatılan qaşlarda qan,
Yolunan saçlarda qan.
Ayaqda qan, başda qan, 
Torpaqda qan, daşda qan.

Yanaqlardan yaş gedir, 
Kirpiklәr nәm içindә.
Bakı dәrd içindәdir,
Bakı matәm içindә! 

İyirmi yanvar günü – 
Xalqımızın başına,
Açılan oyunların, 
Yenidәn tәkrar günü! 
Ellәrin ürәyindәn,
Axıb qara qan gedir.
Azadlıq meydanından,
Dağüstü parka doğru,
Qara bir karvan gedir! 
Bu karvanın yükü qәm,
Budağı qәm, kökü qәm.
Gedir çiyinlәr üstә,
Şәhid cәnazәlәri. 
Bütün dünya eşidir,
Bu dәhşәtli xәbәri. 
Dinirik, susdururlar, 
Əzirik, küsdürürlәr. 
Haqq çağıran dillәri,
Dibindәn kәsdirirlәr. 
Bütün dünya eşidir,
Şәhid oğullar verәn,
Torpağın harayını.
Dünya unudan deyil,
Qanlı yanvar ayını! 
Tarix unuda bilmәz,
Bu qanlı müsibәti, 
Eşidәnin, görәnin, 
Çıxmaz yadından qәti. 
İki milyonluq şәhәr,
Qalxır, yatır, vurnuxur, 
Zülm, sitәm içindә. 
Bakı qan içindәdir,
Bakı matәm içindә! 

ALTINDA

Kim biganә baxa bilәr bu doğranmış budaqlara, 
Solub getmiş dilәklәr var solan yarpaqlar altında.
Ağızlara qıfıl vurdu qәfil qalxan qasırğalar,
Deyilmәmiş sözlәr yatır donmuş dodaqlar altında. 

Qara geymiş bir xәyanәt addım-addım gәzir bizi, 
İntizarın gücünә bax, hey üzdükcә üzür bizi. 
Başımızı qaldırantәk sızır bizi, әzir bizi – 
Yumruqlar başlar altında, tikan dırnaqlar altında! 

Dosta aydın, yada bәlli yağıların qәsdi daha,
Birә dözdük, yüzә dözdük, minә dözmәk nәsdi daha. 
“Papaq altda oğullar var” – dediyimiz bәsdi daha, 
Belә gündә oğul varsa, qalmaz papaqlar altında! 

Qana batdı yaşıl çәmәn, zәrif çiçәk güllәlәndi,
Neçә arzu, neçә ümid, neçә ürәk güllәlәndi, 
Əqidәlәr yaralandı, inam, mәslәk güllәlәndi,
Torpaq üstә can verәnlәr yatır torpaqlar altında! 

Vәtәn, bir dә başın üstә qara bayraq taxılmasın, 
Dәdәm Qorqud dayaq olsun, qara dağın yıxılmasın. 
Şәhidlәri verәn xalqım, qoy ürәyin sıxılmasın,
Şәhidi olmayan torpaq qalar tapdaqlar altında! 

ÖMRÜN  YOLLARI

Allah! Ömrün yolları nә daşlı-kәsәklidi, 
Addımbaşı yolumda qar gördüm, şaxta gördüm.
Sinәlәrin altına diqqәt ilә baxanda, 
Çoxlarının qәlbini daş gördüm, taxta gördüm. 

İnsan sınır, alçalır, sәrt ehtiyac olanda, 
Şah kimi fәrman verir başında tac olanda.
Dünyanın zillәtini lüt, yoxsul, ac olanda – 
Dünyanın lәzzәtini mәzәsi toxda gördüm. 

Od özümün olsa da, özgәlәr isindilәr, 
Hәyalılar susdular, hәyasızlar dindilәr. 
Yalançılar doğrunu heyvan kimi mindilәr, 
Haqqın belindә palan, başında noxta gördüm. 

Yasım yas üstә gәldi, toyumu çaldıranda, 
Düşmәn gәlib başımı ayağa saldıranda. 
“Haqqımı verin deyib” sәsimi qaldıranda
Yolların sinәsindә qanımı laxta gördüm. 

Hәr adamın ürәyi el yolunda şam deyil, 
Bütöv gördüklәrim dә bütöv deyil, tam deyil. 
Dünyaya gәlәnlәrin hamısı adam deyil,
İnsanın azını saf, çoxunu saxta gördüm! 

BARIŞMARAM

“Barış” – deyib gülümsәmә mәnә sarı, 
Mәn başımı yaran daşla barışmaram!
Tanımışam mәnә dağlar çәkәnlәri, 
Him-cim ilә, göz-qaş ilә barışmaram! 

Düşmәn mәnә zor göstәrdi, zor elәdi,
Ocağımı kül elәdi, qor elәdi.
Ağlamaqdan gözlәrimi kor elәdi,
Yanağımdan axan yaşla barışmaram!

Dağım vardı, izim orda itәr daha,
Cığırlarda boz qanqallar bitәr daha.
Aldanmışam, aldandığım yetәr daha, 
Qәlbi şikәst, ağlı çaşla barışmaram!

Zaman mәndә bir amansız şәrt bağladı,
Cәllad oldu, bağlaşmanı sәrt bağladı.
Qollarımı qәm sarıdı, dәrd bağladı,
Sinәm üstdәn keçәn xışla barışmaram!

Zülmәtlәri işıq boğsa sevinәrdim, 
Taleyimә günәş doğsa sevinәrdim.
Yerә yağsa, yurda yağsa sevinәrdim, 
Qәlbimdәki qar-yağışla barışmaram! 

İki yol var, bir zülmәtdi, bir işıqdı,
Yollar, izlәr, әqidәlәr qarışıqdı.
Hәr savaşın sonu bir gün barışıqdı,
Tarix boyu bu savaşla barışmaram! 

SƏBR  EYLƏMƏ

Düşün, qardaş, öyüd sәni aldatmasın,
Düzün tәrsә yozulanda sәbr eylәmә! 
Xәyanәtә qurban gedәn oğullar var,
Sәflәrimiz pozulanda sәbr eylәmә! 

Bu taledi... kim piyada, kimlәr atlı,
Qana batdıq, gör bu daşı kimlәr atdı. 
Düşmәn vurdu, yoxsa ağlı kәmlәr atdı,
Barmağın da cızılanda sәbr eylәmә! 

Çәkmәliyik, bizә dәrdi zaman verib,
Alan deyil, verdiyini yaman verib. 
Sәnә güllә atanlara aman verib,
Qan yaradan sızılanda sәbr eylәmә! 

Qara yellәr üstümüzdәn әsә bilәr,
Əyri әllәr yolumuzu kәsә bilәr.
Babaların ruhu bizdәn küsә bilәr,
Tarix saxta yazılanda sәbr eylәmә! 

Bir doğrunun ürәyindәn gәlәn bir sәs,
Min yalanın hökmü ilә bata bilmәz! 
Alçaqların qәbrini qaz, kökünü kәs,
Sәnә qәbir qazılanda sәbr eylәmә! 

QARA  XƏBƏR

Başkeçiddə maşın qəzasında
həlak olanların xatirəsinə

Başkeçiddәn Bakıya qara bir xәbәr gәldi,
Qan üstünә qan düşdü, şәr üstündәn şәr gәldi. 
Hәlә qaysaq tutmamış şәhidlәrin yarası,
Yenidәn parçalandı ürәyimin parası. 
Min doqquz yüz doxsanın,
Qara gәldi әvvәli, qara gәldi axırı,
Tәbiәtin, insanın yaman çıxıb paxırı... 
Niyә çıxa bilmirik biz bu yasdan, ay Allah! 
Qara geyib analar,
Çıxart sәn anaları bu libasdan, ay Allah! 
Dözmәk olmur insanın ahına, fәryadına, 
Anasız qalanların özün yetiş dadına. 
Bilirsәn ki, tökülәn bir dә dolmaz, ay Allah! 
Bir başa iki qapaz, belә olmaz, ay Allah! 
Sızıltıdan, ağrıdan qurtarmamış ürәklәr, 
Yenә soldu çәmәnlәr, yenә soldu çiçәklәr.

Başkeçid başdan ağlar, 
Kirpikdәn, qaşdan ağlar.
Gecә yuxu yatammaz,
Durar obaşdan ağlar. 

Yurdunun, yuvasının başında tufan görәn,
Yaralı qardaşının yarasında qan görәn.
Evinin, uşağının qardaş payı kәsilәn,
Döyünüb ağlamaqdan hay-harayı kәsilәn, 
Üz qanadan, saç yolan, nalә çәkәn bacılar, 
Mәnim ağrılarımdı,
Çәkdiyimiz ağrılar, çәkdiyimiz acılar! 

Bu qәmli vaxtınızda,
Qayğılı, düşüncәli,
Sitәmli vaxtınızda,
Qardaş mәzarındakı torpaq bilin, daş bilin, 
Mәni dә özünüzә doğmaca qardaş bilin! 
Bәxti, payı, qismәti ağzı üstә calanan,
Taleyin zәrbәsindәn ürәyi parçalanan, 
Dan yeri sökülmәmiş ağrılara tuş gәlәn,
Evindәn bihuş gedib, evinә bihuş gәlәn, 
Hәr dәfә sızlayanda әriyәn şama dönәn, 
Çırağı vaxtsız sönәn, 
Daşıdığı qayğılar dağdan ağır görünәn,
Hәmi qәmli, hәmi sәrt, hәmi fağır görünәn, 
Analar, ay analar!
Özüm gәlim sәcdәyә, özüm durum qulluğa,
Oğlunuz olmasam da, götürün oğulluğa! 
Mәn sizә oğul olum! 
Sevginizә qul olum! 
Keçim köynәyinizdәn doğmaca bala kimi,
Dәrdinizә sәdd olum, dayanım qala kimi! 
Ürәyindә döyüntü, damarında qan olum,
Dәrdә düçar olanın dәrdinә dәrman olum. 
Ocağında köz olum oda düşәn kәslәrin, 
Evindә oda dönüm soyuyan nәfәslәrin! 
Bәlkә bir az azala әzabımız, ağrımız,
Bәlkә bir az sәrniyә közә dönәn bağrımız.
Bәlkә bir az azala fәryadımız, ahımız,
Bәlkә bir az nurlana açılan sabahımız! 
Eli dar gün görmәsin, el sizi darda qoymaz,
Borana düşәnlәri boranda, qarda qoymaz. 

Əzizinәm arxa var,
Beli götür, arxa var. 
Qәm yemә dәli könlüm,
Ellәr kimi arxa var. 

Boşuna yaratmayıb ellәr bu bayatını,
Qorumağa can atıb insanın hәyatını.
Rüzgar yaman soyuqdu, hava yaman şaxtadı,
Qәlbiniz sızıltıda, ruhunuz sazaqdadı. 
Qәfil zәrbә dәyәndә ürәklәr çat-çat olur,
Dәrdin ağırlığından insan yeddi qat olur! 
Qarlı bir dağ olsa da, qaya-qaya sökülür,
Mәğrur saray olsa da, kәrpic-kәrpic tökülür. 
Uçur, sınır, dağılır, qopur qamqalaq kimi,
Yaşayır yad ağaca vurulmuş calaq kimi! 
Saraylar sökülsә dә,
Kәrpiclәr tökülsә dә, 
Şax duran kişilәrin, 
Qamәti bükülsә dә, 
Eşqi böyük olanlar özündә inam tapır,
Gur çıraqlar sönәndә yandırmağa şam tapır. 
O şamın işığında,
Əqidәnin, mәslәkin, inamın işığında, 
İnsan kimi yaşadır kәdәrini, yasını,
Hәm sevinc dünyasını, hәm kәdәr dünyasını! 
Vaxtsız ölәn oğullar, qәbrinizә qurbanam! 
Sәbri böyük analar, sәbrinizә qurbanam! 
Qәfil qәza gәlsә dә Başkeçidin başına,
Qanımız çilәnsә dә qayasına, daşına, 
Qoca Şindi ağrıdan ikiqat bükülsә dә, 
Su yerinә çaylara göz yaşı tökülsә dә, 
Göybulaq halımıza dil açıb ağlasa da, 
Leylәkuçan başına qaralar bağlasa da, 
Başımızın üstündәn acı yellәr әssә dә, 
Tufan bizi dağıdıb, qırmağa tәlәssә dә, 
Hәlә Günәş doğmamış ölәnlәrin eşqinә,
Ölәnlәrin yerinә gәlәnlәrin eşqinә, 
Daşların sinәsindә axan qanın eşqinә, 
Taledәn zülüm görәn hәr insanın eşqinә, 
Qızılkilsә kәndinin işığı yanmalıdı! 
Oğullar torpaq üstә möhkәm dayanmalıdı! 

Duymasaq bu hikmәti bizdәn qeyrәt küsәr, 
ar küsәr, 

İyirmi ruh inciyәr, iyirmi mәzar küsәr! 
Nә olsun ki, qaçanlar min cür bәhanә tapdı,
Eldәn ayrı düşәnlәr nә qazandı, nә tapdı?! 
Ellәrin dar günündә düşsәk küyә, axına, 
Babaların ruhu da bizi qoymaz yaxına! 
Hәr kim öz mәzarının keşiyindә durmasa, 
Haqsız danışan kәsi haqq ilә susdurmasa, 
Doğma ata yurdunu tәrkedilmәz sanmasa, 
Sabahına inanıb, kökә arxalanmasa, 
Ona qәnim kәsilәr,
Atasının çörәyi, anasının südü dә,
Nәnәnin nәsihәti, babanın öyüdü dә! 
Ellәr eşitsin mәni, söz aydın, fikir qәti,
Mәn buranı seçmişәm könlümün ziyarәti! 
O yerdә ki bir anda iyirmi çıraq sönüb,
İyirmi ev dağılıb, iyirmi ocaq sönüb,
O yerdә ki yas tutub, dәrә susub, dağ susub,
İyirmi dil bağlanıb, iyirmi dodaq susub, 
Ey dünyadan köçәnlәr!!! 
Bu xәbәri bilәndәn, 
Ruhlarınız önündә hәr gün sәcdә qılmışam, 
Sanıram hәr qәbirdә özüm basdırılmışam! 
Göz yaşı da mәnimdi! 
Başdaşı da mәnimdi! 
Mәnim öz taleyim dә sizin aranızdadı! 
Mәnim öz mәzarım da sizin sıranızdadı! 
Ey mәni yurda çәkib kökümә qaytaranlar,

Gorunuz nurla dolsun! 
Yer üstündәn ayrılıb yer altına varanlar,

Gorunuz nurla dolsun! 
Sәhәr tezdәn әcәlin şәrbәtini içәnlәr,

Gorunuz nurla dolsun!
Başkeçiddә özünә әbәdi yer seçәnlәr,

GORUNUZ NURLA DOLSUN! 

BACARDI

Mәnim xalqım qan-yaş tökdü gözündәn, 
Göz yaşını silmәyi dә bacardı.   
Ağlamağı öz yerindә ağladı,
Vәdәsindә gülmәyi dә bacardı.   

Ürәklәndi tanrısınnan, dilinnәn, 
Çörәklәndi sümbülünnәn, dәninnәn, 
Şәhid verdi, qәzәbinnәn, kininnәn – 
Düşmәn bağrı dәlmәyi dә bacardı. 

Arzuları toxum olub cücәrәn,
Öz yurdunda әkәn, sәpәn, becәrәn,
Torpaq üstә yaşamağı bacaran, 
Torpaq üstә ölmәyi dә bacardı!  

YIXDI  BİZİ

Qarlı dağlar yıxılsa da, biz heç zaman yıxılmazdıq, 
Acı sözlәr, yaman gözlәr, yaman dillәr yıxdı bizi! 
Dilimizdә dedi-qodu, gözümüzdә mәkrin odu,
Didişmәlәr, deyişmәlәr, fitnә-fәsad yıxdı bizi! 

Qanımıza susayanlar qan saldılar aramıza,
Sızlatdılar, göynәtdilәr, duz basdılar yaramıza.
Qaraniyyәt olan kәslәr danışdılar qaramıza, 
Üstümüzdәn acı-acı әsәn yellәr yıxdı bizi!  

Tor qurdular, mәni sәndәn, sәni mәndәn eylәdilәr, 
Özümüzü dәrdә salıb, özgәni şәn eylәdilәr. 
Dәrdimizi qaldırdılar, dağlara tәn eylәdilәr,  
Gözümüzdәn könlümüzә axan sellәr yıxdı bizi! 

Özümüzü atdan salıb yadı ata mindirәndә,
Dostumuza әyri baxıb düşmәn kimi dindirәndә,
Öz müqәddәs odumuzu öz әlimiz söndürәndә,
Göyә qalxıb gözümüzә dolan küllәr yıxdı bizi!  

Xәyanәtin min üzü var, bir söz demәk olmur ona, 
Neçә-neçә şәhid ömrü bir gecәdә çatdı sona. 
Otuz yeddi hәr il girdi başqa cildә, başqa dona,
Bir-birindәn ağır gәlәn qanlı illәr yıxdı bizi! 

Şah babamız Xәtainin zәhmәtini zay eylәdik,
Xırdalandıq, özümüzü tәpәlәrә tay eylәdik. 
Heykәl kimi oğulları güllәlәrә pay eylәdik,
Bu gün vurub-yıxdığımız boş heykәllәr yıxdı bizi! 

İNANIRAM  HƏQİQƏTİN 
TƏNTƏNƏSİNƏ

Bir mәzara toxunarsan, ölü dillәnәr, 
Bir adamı yandırarsan, külü dillәnәr, 
Bir oğulu susdurarsan, eli dillәnәr,
İnanmıram bircә kәsdәn qorxa, pәsinә,
İnanıram hәqiqәtin tәntәnәsinә! 

Ordusunda alay-alay qoşun olsa da,
Qoşununda od yağdıran qurşun olsa da,
Hәr qurşunu  bir alıcı quşun olsa da, 
Şәrin sәsi çata bilmәz haqqın sәsinә,
İnanıram hәqiqәtin tәntәnәsinә! 

Günahkara günahını tanıtmalıdır,
Kәsәrini, silahını tanıtmalıdır,
Allahsıza Allahını tanıtmalıdır,
Diz çökdürüb dinsizlәri gәtirәr dizә,
İnanıram hәqiqәtin tәntәnәsinә! 

Günah cilov tutandadır, cilovda deyil, 
Günah tilov tutandadır, tilovda deyil, 
Günah alov vurandadır, alovda deyil, 
Düşmәn nöqtә qoymasa da nifrәtә, kinә,
İnanıram hәqiqәtin tәntәnәsinә! 

Ürәklәrdә gah bәm dinәr, gah zil oxuyar, 
Baxışlarda dәrd dil açar, nisgil oxuyar, 
Nahaq qanın hәr damlası bir dil oxuyar,
Tanrı onu bağışlamaz bircә kәsinә, 
İnanıram hәqiqәtin tәntәnәsinә! 

Mәn sabahı dumanlı yox, tәmiz görürәm,
Mәn sevgimi bir damla yox, dәniz görürәm,
Mәn xalqımı әzizlәrdәn әziz görürәm,
Coşur ürәk, yaşayır göz, qabarır sinә,
İnanıram hәqiqәtin tәntәnәsinә! 

ŞƏHİD  QANI

Məyus olma, amandır,
Məyus olmaq yamandır.
Qorxaq diləksiz yaşar 
Millətim qəhrəmandır!

M.Hadi  

Hәyatımda ilk dәfә bu qәdәr qan görürdüm,
Qızıl qana bәlәnmiş sökülәn dan görürdüm. 
Qan içindә çalxanan Azәrbaycan görürdüm, 
Yerdәn, göydәn, dәnizdәn axırdı şәhid qanı! 

Əzizinәm, qan ağlar, 
Könül ağlar, can ağlar,
Bu gün yaman günümdür,
Mәrd yanar, meydan ağlar. 

Hәyatımda ilk dәfә bu qәdәr qan görürdüm,
Hәr gülün arxasında sınan könül görürdüm.
Bütün Azәrbaycanı mәlul, müşkül görürdüm,
Dünyanı yandırırdı, yaxırdı, şәhid qanı! 

Əzizim, nәlәr gördüm, 
Dәrd dağı dәlәr gördüm.
Min şәhidin yasında,
Bir xalqı mәlәr gördüm. 

Hәyatımda heç zaman belә dәrd görmәmişdim,
Dәrdi belә amansız, belә sәrt görmәmişdim.
Mәnim düşmәnim qәdәr mәn namәrd 

görmәmişdim,
Namәrdlәrin başında çaxırdı şәhid qanı! 

Əzizinәm, yas günü, 
Yas – qara libas günü.
Qoymaram qiyamәtә,
Qala bu qisas günü. 

Bu yükü götürmәyә hәr çiyindә tab olmaz,
Hәr sözü, cümlәsi qan, heç belә kitab olmaz.
Bir xalqın ürәyindә bu qәdәr әzab olmaz,
Bir millәti yay kimi sıxırdı şәhid qanı! 

Əzizim, sıxar mәni, 
Bir yana çıxar mәni,
Bu qәdәr göz yaşları, 
Dağ olsam, yıxar mәni. 

Yağış olub yağırdı, qar olub әriyirdi,
Dağ olub tәrpәnirdi, daş olub yeriyirdi.
Bizimlә ağlayırdı, bizimlә kiriyirdi,
Hamının gözlәrindәn baxırdı şәhid qanı! 

Əzizim, qara qanlı,
Çәk zülfün dara qanlı.
Cәllad, әlin qurusun,
Güllә sәrt, yara qanlı. 

Dost-düşmәni seçirdi ayran ilә yağ kimi, 
Tanıdırdı dünyaya şәhidlәri sağ kimi. 
Bir inamı yerindәn qaldırırdı dağ kimi,
Bir inamı kökündәn yıxırdı şәhid qanı.

Əzizim, başa çıxdı,
Yol gәldi daşa çıxdı,
Bir inama güvәndim,
Əllәrim boşa çıxdı. 

Xalqıma yamaq olan maymaqların, kütlәrin,
Yalan üstә әylәşәn allahların, bütlәrin.
Boğazı yoğunların, qәlbi, beyni lütlәrin, 
Axır ki axırına çıxırdı şәhid qanı! 

Əzizim, yalan olmaz,
Yad dәrdә qalan olmaz.
Kişi satqın çıxmasa,
Torpağı talan olmaz. 

Heç vaxt şәrin atını uzağa sürmәk olmaz,
Belә ağır günahın altına girmәk olmaz.
Onu torpaqdan silib, yerdәn götürmәk olmaz, 
Düşmәn qoy yaxşı bilsin, ağırdı şәhid qanı. 

Əzizim, keçәr gedәr,
Gәlәnlәr köçәr gedәr.
Hәr kәs öz әkdiyini, 
Axırda biçәr gedәr. 

Alçaqların başında qiyamәtlәr qoparan,
Vәtәnin dar günündә dәniz kimi qabaran,
Zaman-zaman bu xalqı haqqa doğru aparan,
Yoldu, izdi, naxışdı, cığırdı şәhid qanı! 

Əzizim, ordu mәni,
Qan tökdü, yordu mәni.
Qoy bu dünya tanısın,
Şәhidlәr yurdu mәni!!!  

GÜLLƏ

Bizi döydü, yaman döydü, 
Qapımızı döyәn güllә.
Qana saldı bu torpağı,
Qandan libas geyәn güllә. 

Bu xına ayrı xınadı,
Düşmәn güldü, dost qınadı.
Gücünü bizdә sınadı,
Mәnәm, mәnәm deyәn güllә. 

Dünyanı qana buladı,
Vay saldı, meydan suladı, 
Canavartәk hey uladı 
Haqqımızı yeyәn güllә.

Biçir, sanki biçindәdi,
Şәhidlәrin köçündәdi,
Qәlbimizin içindәdi, 
Qәddimizi әyәn güllә. 

Yağı kәsdi önümüzü, 
Haqq, götürmә ünümüzü, 
Bircә gündә günümüzü
Göy әsgiyә düyәn güllә. 

Bu nalәlәr susandımı? 
Qan axıtmaq asandımı? 
Vәhşidimi, insandımı?
Kimdi sәnin yiyәn, güllә?! 

Neçә qәbri sıraladı,
Eldәn, gündәn araladı. 
Yüz millәti yaraladı,
Bir millәtә dәyәn güllә. 

GÖRÜNMƏZ

Abbas Abdullaya

Borçalıdan boylanıram Göyçәyә,
Zirvәlәrim, әtәklәrim görünmәz.
Çeşmә başı çәrşәmbәsiz keçinәr,
Gözәllәrim, göyçәklәrim görünmәz.

Neçә dәrdin sirdaşıyam, yarıyam,
Çәtin bir dә arzulardan yarıyam.
Nә zamandı balsız qalan arıyam,
Qonmaq üçün çiçәklәrim görünmәz. 

Hara gedәk bu pislәrin әlindәn,
Bu pislәrin, xәbislәrin әlindәn.
Göyә çıxdı iblislәrin әlindәn,
Yer üzündә mәlәklәrim görünmәz. 

Bir murazı tez görmәyә can atdım,
Çınqıllarla dizlәrimi qanatdım.
Axşam oldu, gecә keçdi, dan atdı,
Gördüm yenә dilәklәrim görünmәz. 

Taleyimin üzü mәndәn boz oldu,
Ağzım ocaq, dilim yanar köz oldu.
Zәhmәtimdәn mәnә qalan bez oldu,
Tirmәlәrim, ipәklәrim görünmәz. 

Buz hәsrәtin üzü daşdan yamanmış, 
Ayrılığın üzünә daş yamanmış.
Yurdum-yuvam başdan-başa dumanmış,
Qanad çalsam, lәlәklәrim görünmәz. 

Yaxın açıb, yaylağıma yad gәlib,
Müxәnnәtin damağına dad gәlib.
Yağı yenә meydanıma şad gәlib,
Harda yatıb Babәklәrim, görünmәz.

Göyә baxdım, gözlәrimә gәldi qan,
Yarımadım mәn şahların şahından.
Çoxdan yanıb Füzulinin ahından,
Ha çağırsam fәlәklәrim görünmәz. 

Ürәyimin fәryadına qulaq as,
Gör nә deyir yas dalınca gәlәn yas,
Allah mәni çox ağladıb, ay Abbas,
Yaş içindә bәbәklәrim görünmәz. 

ŞÜKRÜ  QAYA  QARABAĞLI

Amerikada yaşayan azərbaycanlı 
Şükrü Qaya Qarabağlı ilə sevimli müğənnimiz, 

SSRİ xalq artisti Zeynəb Xanlarovanın 
telegüzgüdə olan söhbətindən cücərən düşüncələr. 

Daşdan-daşa dәyәn başın qurbanıyam,
Gözdәn qәlbә axan yaşın qurbanıyam, 
Vәtәn canlı Vәtәndaşın qurbanıyam, 
Qeyrәtinә qurban olum, Şükrü Qaya!  

Yad baxışlar mәnliyini dara çәkib,
Qismәt yazan ağ üstündәn qara çәkib,
Tale sәni gör bir hardan-hara çәkib,
Qismәtinә qurban olum, Şükrü Qaya!  

Qırx sәkkiz il dilin dillәr tamarzısı,
Qırx sәkkiz il әlin әllәr tamarzısı,
Qırx sәkkiz il gözün yollar tamarzısı,
Möhnәtinә qurban olum, Şükrü Qaya!

Qәrib olan gözü yoldan yığan deyil,
Qәrib dәrdi yerә-göyә sığan deyil,
Qәriblәrin bәxtinә gün doğan deyil,
Zillәtinә qurban olum, Şükrü Qaya!

Qürbәt çәkәn hәr saatla hesab çәkir,
Ürәyini şişә taxır, kabab çәkir,
Qürbәt çәkәn ömrü boyu әzab çәkir,
Qürbәtinә qurban olum, Şükrü Qaya!

Üz tutqundu, göz yaşlıdı, kirpik nәmdi,
Daşıdığın dağdan ağır yükdü, qәmdi,
Sәn Qәribsәn, ana Vәtәn Şahsәnәmdi,
Ülfәtinә qurban olum, Şükrü Qaya!

Sәn Vәtәndә sevdiyinә “can-can” dedin, 
Bir gözәlә “әn vәfalı insan” dedin,
Ad çәkmәdin, ona “İsmi-Pünhan” dedin,
Diqqәtinә qurban olum, Şükrü Qaya!

Vәtәn – qardaş, Vәtәn – bacı, Vәtәn – ana,
Ətri, dadı keçәr südә, hopar qana.
“Vәtәn!” dedin sәn ürәkdәn yana-yana,
Xiffәtinә qurban olum, Şükrü Qaya!

Hәsrәt görmәk – hәr gün sınmaq, әyilmәkdir, 
Hәsrәt görmәk – tәnәlәrlә döyülmәkdi.
Hәsrәt görmәk – içәridәn yeyilmәkdi,
Hәsrәtinә qurban olum, Şükrü Qaya!

Ürәyimdi güllәlәnәn, qәlpәlәnәn,
Göz yaşımdı dәniz olub lәpәlәnәn.
Zәrrә-zәrrә yer üzünә sәpәlәnәn,
Millәtinә qurban olum, Şükrü Qaya!

VERMƏDİ

Günümә bax, dövran mәnә dәrd verdi, dәrman vermәdi,
Al-qanımı tökәn cәllad sağalmağa qan vermәdi.
Bu tufanı görәn xalqım dalğalandı dәniz kimi,
Vәtәn oğlu, vәtәn qızı әbәs yerә can vermәdi. 

Açılsın bağlı qapılar, bağlansın qapım, dedi, 
Mәrd oğullar aydınlığa gedәn yolu tapım, dedi.
Arzuların arxasında köhlәnimi çapım, dedi,
Ara vurdu, tәlә qurdu, müxәnnәt meydan vermәdi. 

Neçә şәhid sinәsini tufanlara gәrdi bu gün, 
Heykәllәşdi qәlbimizdә elin neçә mәrdi bu gün.
Varaq-varaq yazmalıyam ellәr çәkәn dәrdi bu gün,
Bәlkә tale sabah mәnә belә bir imkan vermәdi! 

351



QƏBİRİSTANA 
GEDƏN  YOLDA

Addımları ağır gördüm,
Adamları fağır gördüm,
Neçә nәmli cığır gördüm,
Qәbristana gedәn yolda. 

Gözümdә bulud apardım, 
Könlümdә sükut apardım,
Çiynimdә tabut apardım, 
Qәbristana gedәn yolda. 

Qәmsiz bircә baxış yoxdur,
Sevinc adlı naxış yoxdur,
Giriş varsa, çıxış yoxdur, 
Qәbristana gedәn yolda. 

Lәngimәk var, yorulmaq var, 
Sökülmәk var, qurulmaq var, 
Tәmizlәnib durulmaq var,
Qәbristana gedәn yolda. 

Ah qalxır, aha qovuşur, 
Ağı segaha qovuşur, 
İnsan Allaha qovuşur,
Qәbristana gedәn yolda. 

AT  İLİ – MURAZ  İLİ

Muraz ili murazıma baxdı kәm,
Çoxlarını tale qoydu can üstә. 
Xәstә gördüm, sağalmazdı yarası,
Zaman-zaman qalasıdı yan üstә. 

Bәd nәfәsdәn zәhәrlәndi hava, su,
Baş apardı çox başların havası. 
Dava gedir – millәt, qeyrәt davası,
Dava gedir – şöhrәt üstә, şan üstә. 

Hansı yağı qismәtimi bölmәdi? 
Hansı yağı ürәyimi dәlmәdi? 
Mәnim ilim at üstündә gәlmәdi,
Gәldi, qardaş, qırğın üstә, qan üstә! 

SOYUTMA

Qardaş, qana tuş gәlsә dә qışımız,
Ocağını oddan, közdәn soyutma. 
Əllәrini üzmә vaxtın әlindәn,
Ayağını yoldan, izdәn soyutma.  

Meydana gir, durub baxma qıraqdan,
Al gücünü Vәtәn adlı çıraqdan.
Qәlәmini ayrı salma varaqdan,
Şәkәr dili şirin sözdәn soyutma.  

Yetim görsәn, ona ürәk-dirәk ver, 
Yoxsul görsәn, aç süfrәni, çörәk ver.
Sevgin varsa, gül bağışla, çiçәk ver, 
İstәyini ala gözdәn soyutma.   

Gözümüzdәn tökmәk üçün yaşı var, 
Başımıza yağmaq üçün daşı var. 
Bu hәyatdı, baharı var, qışı var,
Sәfәrini dağdan, düzdәn soyutma!  

VƏTƏN  NƏ  ÇƏKİB

Gәlsin şәhidlәrin ziyarәtinә, 
Kimin ürәyindә qәm varsa, gәlsin!
Qәmin zәrbәsindәn düşüb çәtinә,
Qәlbindә qırılan sim varsa, gәlsin! 

Qoy burda tapınsın Tanrıya, dinә, 
Çaşıb Allahını danan da gәlsin! 
Son qoysun qәlbindә nifrәtә, kinә,
Xәbislik odunda yanan da gәlsin! 

Qoy burda әyilsin dağların başı,
Ölmәzlik qazanıb ölәnlәr üçün,
Mәkkәdi torpağı, Kәbәdi daşı,
Başımın qәdrini bilәnlәr üçün! 

Saysız qәbirlәri hey saya-saya,
Sıxılıb, çırpılıb, boğulmuşam mәn.
Əzablar içindә gәlib dünyaya, 
Elә bil tәzәdәn doğulmuşam mәn.

Bir az asta yeri, bir az asta gәz, 
Qardaş, müqәddәsdi burda duyğular. 
Burda ayaq açıb yeriyә bilmәz,
Cılız düşüncәlәr, xırda duyğular! 

Burda ucalardan uca bir mәkan, 
Zirvәnin Tanrıya baxan yeridir.
Ürәklәrdә ağrı, baxışlarda qan, 
Millәtin sel olub axan yeridir. 

Heç vaxt axarını dәyişmәz bu sel, 
Min illәr boyunca axar, belәcә. 
Solğun çiçәklәrә daraq çәkәr yel, 
Gәlәnlәr boylanıb baxar, belәcә! 

Burda yatanların kim olduğunu, 
Qasırğa qoynundan çıxanlar bilәr. 
Qәlbindә fәryadı, dilindә ahı,
Gözünün yaşını sıxanlar bilәr. 

İnsanı göynәdәn buz nә demәkdi, 
Yaraya sәpilәn duz nә demәkdi,
Toyu yasa dönmüş qız nә demәkdi,
Başında ildırım çaxanlar bilәr. 

Saraylar uçanda himlәr nә çәkdi,
Pәrdәlәr sınanda simlәr nә çәkdi,
Kimlәr nә danışdı, kimlәr nә çәkdi,
Millәtin gözünә baxanlar bilәr! 

Gәlsin şәhidlәrin ziyarәtinә,
Qoca da, cavan da, uşaq da gәlsin.
Dönsün bu yerlәrdә kәdәr şahına,
Ən uzaq ölkәdәn qonaq da gәlsin. 

Nahaqdan inciyәn, haqqa üz tutan,
Harda bir taleyi kәm varsa gәlsin!  
Əli qәlәm tutan, dili söz tutan,
Ayağı yer tutan kim varsa gәlsin! 

Qanlı tariximi heç unutmasın,
Qoy gәlәn görsün ki, gedәn nә çәkib.
Heç kәs bu ağrını ucuz tutmasın,
Bilsin dar ayaqda Vәtәn nә çәkib!!! 

İÇƏRİMDƏ  YATAN 
QÜVVƏT

İçәrimdә yatan qüvvәt, dayan, hәlә baş qaldırma,
Dağ qaldıra bilmirsәnsә, әbәs yerә daş qaldırma! 
Dağdan ağır hәsrәtim var, güc gәrәkdir qaldırmağa,
Yad dişindә qismәtim var, güc gәrәkdir saldırmağa! 
Sәni silah edәsiyәm, pis gözlәrә atmaq üçün,
Sәni Allah edәsiyәm, ucalığa çatmaq üçün! 
Xalqın ağır günlәrindә el sınağa çәkilәndә,
Əqidәlәr haçalanıb sola-sağa çәkilәndә,
Qeyrәtsizlәr küncә girib bir bucağa çәkilәndә, 
Biri daşa daldalanıb, biri dağa çәkilәndә,
İçәrimdә yatan qüvvәt, sәn imtahan vermәlisәn! 
Gözsüzә göz, әlsizә әl, cansıza can vermәlisәn! 
İçәrimdә yatan qüvvәt, yığıl, yığıl qollarıma, 
Bir daş kimi yana tulla, dağ uçanda qollarıma! 

GƏLİR

Bu gün xәyalımdan gör nәlәr keçir,
Yadıma keçmişim, dünәnim gәlir.
Elin bayramında, elin yasında
Kәrәmtәk alışıb sönәnim gәlir. 

Dilimin lәzzәti, sözümün tamı, 
Ad verib, dad verib oxşar adamı.
Bağrıma basıram Qorqud atamı,
Qopuzla danışıb dinәnim gәlir. 

Odu Dәmirçioğlu, odu Xan Eyvaz, 
Koroğlu dilindә şirin bir avaz,
Bir әlindә qılınc, bir әlindә saz, 
Yenilmәz ordular yenәnim gәlir. 

Arxamda dayanıb min әr oğlu, әr, 
Mәni qorxudammaz nә böhtan, nә şәr,
Çiynindә Aynalı, yanında Hәcәr,
Bozatın yalına sinәnim gәlir. 

Elә ki, mizrabı çәkirәm simә,
Bir himә bәnd olur, ellәr bir himә.
Mәnim kömәyimә, mәnim fikrimә,
Hәr gün yeddi arxa dönәnim gәlir! 

DEMƏRƏM

Yolum, mәni çatdırmasan arzuma,
Uçurum billәm, yol demәrәm mәn sәnә.
Telim, yurdun havasını çalmasan,
Taxta sannam, tel demәrәm mәn sәnә.

Sәpilәni vәdәsindә biçmәsә, 
Buğdasını samanından seçmәsә,
Əlim, odun әldәn-әlә keçmәsә,
Buz deyәrәm, әl demәrәm mәn sәnә.

Ürәyimi baxışımdan duymasan, 
Tanrı kimi mәni uca saymasan,
Gülüm, ömrә gül әtrini yaymasan, 
Tikan sannam, gül demәrәm mәn sәnә. 

Gözündәdir neçә elin murazı,
Tәbriz hәlә taleyindәn narazı.
Selim, qalxıb coşdurmasan Arazı,
Damla billәm, sel demәrәm mәn sәnә. 

“Yaddan çıxıb köhnәlibsәn” – desәlәr, 
Ölmәk üçün bu söz mәnә bәs eylәr. 
Dilim, dillәr sәni sıxıb yesәlәr, 
Lal deyәrәm, dil demәrәm mәn sәnә.

Min illәrin adәtini itirsәn, 
Dil adlanan sәrvәtini itirsәn,
Elim, çaşıb qeyrәtini itirsәn,
Öl deyәrәm, el demәrәm mәn sәnә! 

AND  YERİMİZ

Vәtәn bizim qiblәmiz, 
Vәtәn eşqi şahımız.
Unutsaq bu hikmәti,
Yuyulmaz günahımız. 

Qar oldu, ayaz oldu,
Gah qış, gah da yaz oldu.
Qılınc oldu, saz oldu
Ən kәskin silahımız. 

Getsin duman-çәnimiz,
Sünbüllәnsin dәnimiz.
İtmәsin dünәnimiz,
Batmasın sabahımız. 

Göydәdi sönmәz işıq,
Göydәdi yar-yaraşıq. 
Göylәrә bağlanmışıq,
Yerdә qalmaz ahımız. 

Bir arzunun şamıyıq,
Bir sevginin camıyıq.
Biz Allah adamıyıq,
Eşidәr Allahımız. 

Gәz, dolan, baxdıqca bax,
Nә çox dünyada torpaq. 
Azәrbaycandır ancaq,
Andımız, “vallah”ımız! 

HAZIRLAŞ

Elә ki, göylәrin çatıldı qaşı,
Elә ki, buludun axdı göz yaşı,
Elә ki, baş yardı taleyin daşı,
Qar düşdü yaxında görünәn dağa, 
Hazırlaş kәdәrlә qabaqlaşmağa!

Göyә sovrulursa ocağın külü,
Qızınan qalırsa boynu bükülü,
Şaxta aparırsa qızıl bir gülü,
Sarılıq çökürsә bağçaya, bağa,
Hazırlaş kәdәrlә qabaqlaşmağa!

Bir dağın yerindә qalar bir tәpә, 
Palıd cüssәlәri döndәrәr çöpә.
Daşı qum eylәyәr, dalğanı lәpә,
Baxmır o gәlәndә xәstәyә, sağa,
Hazırlaş kәdәrlә qabaqlaşmağa!

Dәmirdәn diz gәrәk, poladdan bilәk, 
Ağır zәrbәlәrә dayansın ürәk.
Çapanda atını qasırğa, külәk,
Qoy sәni döyüşdә saymasın çağa,
Hazırlaş kәdәrlә qabaqlaşmağa!

Sәnin çiynindәdir yük, insan oğlu,
Ömrün qayğısını çәk, insan oğlu.
Qalsan bu meydanda tәk, insan oğlu,
Bәnzәmә torpaqda sürünәn tağa!
Palıd ol, baş qaldır buluda doğru!
Hazırlaş kәdәrlә qabaqlaşmağa!

GÖYNƏDİR

Gözdә qәhәr olanda, 
Göz adamı göynәdir. 
Dildә zәhәr olanda,
Söz adamı göynәdir. 

Can sınıb sökülәndә,
Dәrd göydәn tökülәndә,
Vәdәsiz bükülәndә 
Diz adamı göynәdir. 

Bәxt dönәndә qaraya, 
Çatan olmur haraya.
Sәpilәndә yaraya
Duz adamı göynәdir. 

Qәm nә pis vaxta gәldi,
Şah oldu, taxta gәldi.
Elә ki, şaxta gәldi, 
Buz adamı göynәdir.  

Kәdәri atmaq olmur, 
Ömrü yaşatmaq olmur,
Əlliyә çatmaq olmur,
Yüz adamı göynәdir.  

QƏMLİ  ŞƏKİL
Müşfiqin məhbəsdə çəkilən şəklinə baxarkən 

Əli necә gәlib şәkil çәkәnin,
Belә bir şәklini çәkib Müşfiqin. 
Lap qatı vaxtıymış dumanın, çәnin, 
Zülmәt varlığına çöküb Müşfiqin. 

Sevincin zәrrәcә nişanı yoxdur,
Ancaq bu şәkildә kәdәr danışır.
Duruşu sinәmә sancılan oxdur,
Solğun baxışları nәlәr danışır. 

Baxışlar deyir ki, haqqı tapdayan, 
Başımın üstünü kәsәn zalım var.
Baxışlar deyir ki, ey cәllad, dayan, 
“Hәlә bәdr olmamış bir hilalım var”! 

Cәllad heç baxmırdı o baxışlara,
Baxsa, inadından dönәrdi, bәlkә
Bir gәncin eşqini çәkmәzdi dara,
Qәlbindә şәr hissi sönәrdi bәlkә. 

Bayquş qәnimiydi nәğmәnin, sәsin, 
Duyan ürәklәri salırdı dәrdә.
Görüşdә başına gül yağan kәsin,
Soldu gül hәvәsi zirzәmilәrdә! 

Hardadı yatdığı, durduğu mәhbәs,
Qanı hansı yerә dağılıb görәn? 
Onun ölümünә fәrman verәn kәs,
Ana bәtnindәnmi doğulub görәn? 

Yurdun sinәsinә kimlәr çәkdi dağ, 
Kimlәr әl qaldırıb tәtiyi çәkdi? 
Xalqın şairini güllәyә tutmaq,
Bu xalqın özünü güllәlәmәkdi! 

HESABLAŞMIR

Söz ürәyi yandıranda dil dodaqla hesablaşmır,
Sellәr çәkәndә nәrәni, çay yataqla hesablaşmır! 

Qәzәb qılınc oynadanda sәbir ilә hesablaşmır, 
İnsan onda qorxu ilә, qәbir ilә hesablaşmır!  

Dolu ürәk, dolu könül boş hәvәslә hesablaşmır,
Qartal üçün göylәr gәrәk, dar qәfәslә hesablaşmır!  

Sürgün ilә, hәsrәt ilә, hicran ilә hesablaşmır! 
Əllәr dönüb yumruq olur, zindan ilә hesablaşmır!  

Arzu, dilәk daş hasarla, dәmir sәdlә hesablaşmır, 
Nә tikanlı mәftil ilә, nә sәrhәdlә hesablaşmır!  

Hәr xainlә, hәr satqınla, hәr alçaqla hesablaşmır,
Xalqın adı – haqqın adı, haqq nahaqla hesablaşmır!  

DAYANIR

Şәhid qәbri, hüzurunda lal-kar kimi dayanmışam,
Nifrәtimdәn, qәzәbimdәn damarımda qan dayanır. 
Elә bil ki, daş asılıb burda vaxtın ayağından, 
Dan sökülmür, Günәş doğmur, zaman durur, an dayanır. 

Haqq bilir ki, sizdәn ayrı heç ürәkdәn şad olmadım,
Minbir dәrdә tuş olsam da, bir sevincә tәn olmadım.
Xәcalәtәm, niyә sizin cәrgәnizdә mәn olmadım,
Mәnim kimi hәr gün burda çoxları peşman dayanır. 

Tarix sizi zaman-zaman hörmәt ilә anar, qardaş,
Bu dağların qarşısında polad olsa sınar, qardaş. 
Dәmir olsa külә dönәr, qaya olsa yanar, qardaş,
Dәmir dözmür, polad dözmür, ürәk dözmür, can dayanır. 

Sәkkiz yaşlı şәhid balam! De, günahın nәydi sәnin, 
Qızıl güllә oxa döndü, ürәyinә dәydi sәnin. 
Atan, anan innәn belә bir yanıqlı neydi sәnin, 
Daş da olsa dayanmazdı, tәk buna insan dayanır. 

Gözümüzdә acı nisgil, başımızda duman, tüstü,
Ölәn öldü, itәn itdi, yanan yandı, küsәn küsdü. 
Dәrd qәlbini göynәdәndә sәhәr vaxtı, axşamüstü, 
Dönür burda başdaşına, gәlir Zәlimxan dayanır! 

NAYMAN  ANA

Çingiz Aytmatovun “Əsrdən uzun gün” romanını 
oxudum. Bədbəxt ananın taleyi məni sarsıtdı.  

Düşünürәm, sәnin dәrdin 
nә böyükmüş, Nayman ana! 

Daşıdığın çәtindәn dә 
çәtin yükmüş, Nayman ana! 

Heç ağlına gәlәrdimi 
oğlun dönә manqurt ola, 

Öz elindә tanıdığı 
nә yer ola, nә yurd ola. 

Sәnin oğlun olan günü 
südün qaymaq bağlamışdı, 

Sәnin oğlun itәn günü 
yaran qaysaq bağlamışdı. 

O bәdbәxtin sorağını 
bir yolçudan alınca sәn,

Külәklәrdәn qanad taxıb 
qaçdın onun dalınca sәn. 

Dәrd anlamaz bir sәhranın 
qucağında tapdın onu, 

Çoban idi, bir sürünün 
qırağında tapdın onu. 

Tapılsa da, nә xeyri var, 
oğlun sәni tanımadı,

Ondan ötrü can çürüdüb 
can verәni tanımadı.

Kim tanımır anasını – 
Onu heç vaxt isti yuva, 

doğma beşik bağışlamır.  
Nә gәzdiyi hәyәt-baca, 

nә ev-eşik bağışlamır. 

O bu işdә günahkarmı, 
tanımırsa anasını, 

Görәn onda günah varmı? 
Dәrk etmәyi bacarmırsa 

öz dәrdini, öz yasını!  
Gözdәn gözün yaddaşını, 
Əldәn әlin yaddaşını,
Dildәn dilin yaddaşını 

silmişdilәr, almışdılar,
Dәvәlәrә yoldaş edib 

çöldәn-çölә salmışdılar! 

“Atan yoxdu!” – demişdilәr,
“Anan yoxdu!” – demişdilәr,
“Sәndәn ötrü fikir çәkәn,
Yanan yoxdu!” – demişdilәr, 

inanmışdı!
“Əslin yoxdu!” – demişdilәr,
“Dәvәlәri otarmaqda 
Mislin yoxdu!” – demişdilәr, 

inanmışdı! 
Qәddar düşmәn, sәrt intiqam,
Əmәlindәn alırdı kam! 
İsti dәri, qırxılmış baş,
Gün altında quruduqca
Bir-birinә qaynaq olub 

yapışırdı yavaş-yavaş.
Dönüb manqurt olan kәslәr 

itirirdi öz başını, 
İtirirdi yaddaşını! 
Görәn kimi bu dәhşәti,
Bu dözülmәz mәşәqqәti,
Ahın göydә duman olub,
Yaşın yerdә ümman olub. 
Sәni belә günә salan,
Bir Allahsız düşmәn olub, 
Bir insafsız zaman olub. 

Bu ağrının illәtindәn 
bükülmüsәn, Nayman ana! 

Qala kimi kәrpic-kәrpic 
sökülmüsәn, Nayman ana! 

Oğlun sәni tanımadı! 
Layla çaldın, tanımadı, 

ağı dedin, tanımadı. 

Ürәyimin, gözlәrimin 
yağı dedin, tanımadı!

Nayman ana, onda görmә, 
onda görmә günahı sәn, 

Günahkar bil Allahı sәn! 
Günahkar bil yağını sәn!
Daha sәnә olan olub, 

daşı oğul dağını sәn! 
Ağlı yoxdu, huşu yoxdu, 

ondan sәnә oğul olmaz, 
Düşünmәyә başı yoxdu,  

ondan sәnә oğul olmaz! 
Söhbәtinә qәbir qazıb susdurublar! 
Yaddaşına qәbir qazıb basdırıblar! 
Manqurt olmaq – 
Diri gözlәr baxa-baxa kor olmaqdı! 
Manqurt olmaq – 
Əl-ayağı ola-ola şil olmaqdı! 
Baş salamat dura-dura 

tәpәsinә kül olmaqdı! 
Yazıq insan – manqurt oldu, 

nәlәr çәkdi, 
Manqurt olmaq – 
İnsanlıqdan heyvanlığa 

dәyişmәkdi, çevrilmәkdi!  
Öz ağlının gücü yoxdu, 
Öz qәlbinin hökmü yoxdu.
Vur! – desәlәr, vurasıdı,
Dur! – desәlәr, durasıdı! 

Öz әlilә öz başını,
Yar! – desәlәr, yarasıdı.
At! – dedilәr, 
Oğlun sәni nişan aldı, Nayman ana!
Ağ dәvәdәn, ağ mayadan 

yerә saldı, Nayman ana!
Oğul qәlbi alışmadı, 

daşa döndü, Nayman ana!
Ana qәlbi göyә çıxdı, 

quşa döndü, Nayman ana!
Quşa döndü, öz dәrdini zaman-zaman 
ötmәk üçün,
Əli yerdәn üzülәndә
Ulduzlardan kömәk umdu,
Manqurtların kömәyinә yetmәk üçün.
Dünәn manqurt olan kәslәr 

ayrı-ayrı adamlardı, 
Bu gün ondan qorxuram ki, 

millәt ola, ölkә ola! 
Bir millәtin oğulları,
Başqasına nökәr ola, 

başqasına kölgә ola! 
Görünmәmiş bu xәyanәt
İnsanlığın tarixindә bir silinmәz lәkә ola!
Qorxuram ki, yavaş-yavaş 

manqurt ola millәt, Vәtәn, 
Öz kökünü tanımaya 

nә göyәrәn, nә dә bitәn. 
İnsanları tәmiz saxla, 

şәrdәn qoru, Nayman ana! 
Göydәn bizә bәla gәlmәz,
Özün bizi yer üzündә 

yerdәn qoru, Nayman ana! 
ŞƏRDƏN QORU,

ŞƏRDƏN QORU,
ŞƏRDƏN QORU, NAYMAN ANA! 

DÖZ  ÜRƏYİM, 
DÖZ  HƏLƏ

Az qalırsan sinәmi,
Yara-yara çıxasan.
Az qalırsan sinәmdә,
Şimşәk olub çaxasan.
Az qalırsan dünyanı,
Yandırasan, yaxasan.
Yandırmasın qoy sәni,
Ocaq hәlә, köz hәlә.
Çatmalı arzular var,
Döz, ürәyim, döz hәlә!

Mәni susdurma, bәsdir,
Yaşım qırxa çatmamış,
Ömrün, günün yolunda
Şax addımlar atmamış.
Hәyatdan getmәk olmaz, 
Hәyatı yaşatmamış.
Bizim nә vaxtımızdı, 
Nә görmüşük biz hәlә.
Ağrılara baş әymә,
Döz, ürәyim, döz hәlә!

Qoy bir sәrt imtahandan, 
Ağır sınaqdan keçim, 
Suallar yarışında 
Sirdәn-soraqdan keçim,
Min kitabdan әlәnim
Minbir varaqdan keçim. 
Neçә ki, iş olmayıb
Dediyimiz söz hәlә.

Ellәrә borcumuz var,
Döz, ürәyim, döz hәlә!

Mәn gәrәk innәn belә,
Zәncan görüm, Xoy görüm.
Əhәrdә, Ərdәbildә
Şadlıq görüm, toy görüm.
Oğulsan bu arzudan, 
Bu istәkdәn doy, görüm. 
Yollardan çәkinmәyib,
Duman hәlә, toz hәlә.
Tәbrizi görmәmişәm,
Döz, ürәyim, döz hәlә!

Qonaqlar özlәrini
Ev sahibi sandılar. 
Varlığı şübhәlilәr,
Mәnliyimi dandılar.
Yağıların sözünә,
Naşılar inandılar.
Dağıma düz deyirlәr,
İpәyimә bez, hәlә. 
Hәqiqәtin eşqinә,
Döz, ürәyim, döz hәlә!

371



AĞLAR  GÖRDÜM 
BİR  ANANI

Teleekranda fələstinli bir ana 
saçlarını yolub ağlayırdı

Zirvәlәr әysin başını, 
Üfüqlәr çatsın qaşını,
Bulud töksün göz yaşını, 
Göy ağlasın, sәn ağlama!

Tap oğlunu, tap yarını, 
Ərit hәsrәtin qarını. 
Qatillәrin vüqarını
Əy, ağlasın, sәn ağlama!

Qayğıları zaman çәksin,
Dağ daşısın, duman çәksin,
Nalәsini kaman çәksin,
Ney ağlasın, sәn ağlama! 

Hanı oğulların, hanı,
Sellәr kimi axdı qanı,
Tale döysün ağladanı,
Hey ağlasın, sәn ağlama! 

Haqqın sәsi qoyma susa,
Qәm sevinci dardan asa,
Şәrin toyu dönsün yasa,
Qoy ağlasın, sәn ağlama! 

NƏ  QALDI

Heç bilmirәm bu dünyanın üzündә,
Göz yaşımız çilәnmәmiş nә qaldı.
Talançılar talamamış, yıxmamış,
Dilәnçilәr dilәnmәmiş nә qaldı.

Gözümüzdәn gecә-gündüz yaş yağdı,
Dayanmadı, yaz kükrәdi, qış yağdı. 
Dolu yağdı, qaya yağdı, daş yağdı,
Başımıza әlәnmәmiş nә qaldı. 

Yerin, göyün altı qandı, üstü qan, 
Bulud qandı, duman qandı, tüstü qan.
İnsan oğlu küsdürdü qan, küsdü qan,
Qızıl qana bәlәnmәmiş nә qaldı. 

SƏNİ  HAQQA  ÇAĞIRIRAM
Səmtini, qibləsini itirmiş bir nəfərə 

Qayıt bulağın gözünә,
Qayıt tanrının sözünә,
Qayıt özgәdәn özünә,
Sәni haqqa çağırıram!

Əfilәr var, ilanlar var,
Sәni sәndәn alanlar var,
Ortalıqda yalanlar var,
Sәni haqqa çağırıram!

Boşboğazlar bağırdılar,
Ağlı sazlar çığırdılar,
Sәni şәrә çağırdılar,
Sәni haqqa çağırıram!

Yad tәnәsi yemәk olmaz,
Yaddan bizә kömәk olmaz,
Düşmәnә dost demәk olmaz,
Sәni haqqa çağırıram!

Tel mәn olum, pәrdә sәn ol,
Göy mәn olum, yer dә sәn ol,
Ziyarәt dә, pir dә sәn ol,
Sәni haqqa çağırıram!

Qazan qazdı, eşәn eşdi,
Vuran vurdu, deşәn deşdi,
Yıxan yıxdı, düşәn düşdü,
Sәni haqqa çağırıram!

Gәl eylәmә yük bu daşı,
Daşı, yoldan çәk bu daşı,
Ətәyindәn tök bu daşı,
Sәni haqqa çağırıram!

Tuş gәlsәn dә silahlara,
Batma bir dә günahlara,
Üz tutmuşam sabahlara,
Sәni haqqa çağırıram!

Alәm bu sirdәn agahdı,
Hәqiqәt hәmişә şahdı,
Yanılmayan bir Allahdı,
Sәni haqqa çağırıram!

GƏLƏ

Bir qaydadı, qış dalınca yaz gәlәr, 
Vay o gündәn, qış dalında qış gәlә.
Bir sevincin lәzzәtini dadmamış,
Ömrün, günün min әzaba tuş gәlә. 

Addım-addım sәni çәkә şәr sola,
Tәmiz itә, tәzә bata, tәr sola. 
Vay o gündәn, avand işin tәrs ola,
Gözlәrindәn qan qarışıq yaş gәlә. 

Xoş olmazmı göyәrәsәn, bitәsәn,
Hәr arzuya, hәr mәtlәbә yetәsәn.
Vay o gündәn, tapılmamış itәsәn,
Dәrdin arta, birin üstә beş gәlә! 

GEDƏR

Zaman-zaman dünya durar yerindә, 
Ömrümüzdәn ömür gedәr, gün gedәr.
Tapılanlar itәnlәri ödәmәz,
Bir taparıq, әlimizdәn min gedәr. 

Bәxti yatar zirvәlәrdәn enәnin,
Qәlbi gülmәz haqdan üzü dönәnin.
Od-ocağı qaralanın, sönәnin,
Qәbrә kimi ürәyindә kin gedәr.

Saç ağarar dәrdli başın әlindәn,
Zülüm çәkәr gözlәr yaşın әlindәn.
Vәtәn getsә Vәtәndaşın әlindәn,
İnsaf gedәr, iman gedәr, din gedәr. 

YETİMİN  AĞISI

Göz yaşımdan zaman-zaman üzüm nәm çәkdi, nәm çәkdi,
Başım daşdan-daşa dәydi, ürәk qәm çәkdi, qәm çәkdi. 

Nә olsun ki, kül olmadım ömrün-günün yollarında,
Mәn çәkәni nә bir aşiq, nә dә yazıq Kәrәm çәkdi. 

Dünya mәndәn nә qazandı, mәn bilmirәm, ondan soruş,
Ruhum ancaq bu dünyadan zülüm gördü, sitәm çәkdi. 

Ulu Tanrı ucalardan endi mәni görәn kimi, 
Taleyimin üzәrindә qara xәtlә qәlәm çәkdi. 

QALDI

Qarlı bir qış günündә 
tufan qopdu, nә qopdu, 

Dağlar uçdu, yerindә 
dәrin bir dәrә qaldı. 

Ağız açdıq Allaha, 
bir yana çıxmaq üçün,

Ümid nә bir ocağa, 
nә dә bir pirә qaldı. 

Bizi ayrı saldılar 
öz doğma yuvamızdan,

Ayrılığın, hәsrәtin 
dişindә şirә qaldı. 

Cәmiyyәt nә amansız, 
tәbiәt nә soyuqmuş, 

Şirin günlәrimizdәn 
acı xatirә qaldı! 

ONUN  RUHUNA  SÖYKƏN

Sәni yasdan çıxardaq, anam Azәrbaycanım,
Sil gözlәrin yaşını, qaralara bürünmә, gәl! 
Sәnin qara geymәyin sevindirәr düşmәni,
Yağıların önündә dumanlı görünmә, gәl! 

Qoy sәni düşmәn kimi dindirәnlәr utansın,
Qoy sәni ocaq kimi söndürәnlәr utansın.
Qoy sәni ucalardan endirәnlәr utansın,
Dağ kimi möhkәm dayan, qar kimi kürünmә, gәl! 

Qәmlәr çoxdu dünyada, qәm yoxdu qәmin kimi, 
Oğulların qırılıb, biçilmiş zәmin kimi. 
Qara dağın yıxılıb, MƏHƏMMƏD ƏMİN kimi,
Onun ruhuna söykәn, әtәkdә sürünmә, gәl. 

BU  TORPAQ

Adına dedilәr odlar torpağı,
Saldı şöhrәtini dilә bu torpaq. 
Qorqud qopuz kimi köklәdi, çaldı, 
Çәkdi nәğmәsini zilә bu torpaq. 

Yurdam, el-obayam, evәm-eşiyәm,
Çalınan laylayam, isti beşiyәm. 
Borana düşsәm dә qoymaz üşüyәm,
Oldu Kәrәmlәrә Lәlә bu torpaq. 

Nә oğlu acizdi, nә qızı fağır,
Üzündәn gözündәn dәyanәt yağır.
Göylәrdәn genişdi, dağlardan ağır, 
Olmaz kürәklәrdә şәlә bu torpaq. 

Koroğlu şöhrәtli barata dönәr,
Araz bir qılınca, Kür ata dönәr. 
Yad gәlsә Qırata, Dürata dönәr,
Vermәz cilovunu әlә bu torpaq. 

Göstәrәr düşmәnә olmaz oyunu,
Dosta ana kimi açar qoynunu. 
Dünya dağılsa da, әymәz boynunu
“Sәksәn min kotanlı kәlә” bu torpaq. 

Gah yaşılı geyәr, gah da sarını,
Bitirәr, yetirәr bağça-barını.
Qәlbinin әn hәzin duyğularını,
Döndәrәr çiçәyә, gülә bu torpaq. 

Barlı budaqları üzümdәn öpәr,
Gözümә nur verәr, könlümә tәpәr,
Ayağım şumlayar, әllәrim sәpәr,
Çevrilәr qızıla, lәlә bu torpaq. 

Qarğa dәrәsindә, qartal dağında,
Qanqal sәhrasında, çiçәk bağında,
Pisә dә yer verәr öz qucağında,
Salmaz namusunu çölә bu torpaq. 

Qoynunda nәnәlәr, babalar yatıb,
Ömrünü torpağın ömrünә qatıb.
Qәlbimdә müqәddәs bir ocaq çatıb,
Döndәrmәz eşqimi külә bu torpaq! 

ZƏ
Lİ

M
X

A
N

  Y
AQ

U
B

382



Ə
SƏ

R
L

Ə
R

İ

İÇİMDƏ  SIZLAYAN  ARI

Doğradılar pәtәyini,
Soldurdular çiçәyini,
Sındırdılar ürәyini,
İçimdә sızlayan arı. 

Daha sәnin balın olmaz,
Bal süzmәyә halın olmaz,
Uçmaq üçün yolun olmaz,
İçimdә sızlayan arı. 

Qәdәr gözlә, yazı gözlә,
Gözlә, әrki, nazı gölә,
Hәlә qışdı, yazı gözlә,
İçimdә sızlayan arı. 

QALDI

Uddu oğulları qanlı davalar,
Analar boylana-boylana qaldı.
Şaxta sızıldatdı, ayaz apardı,
Yaralar hoylana-hoylana qaldı.

Nә dәftәr götürәr, nә qәlәm yazar,
Hәlә dә itkindir nә qәdәr mәzar.
O qәdәr ürәyi üzdü intizar,
Bağrımız teylәnә-teylәnә qaldı. 

Zәhәr dişlәrindә, ağı dilindә,
Yağılar danışdı yağı dilindә.
Bayatı kökündә, ağı dilindә,
Dәrdimiz söylәnә-söylәnә qaldı.

SEVİRƏM

Dünya, sәni sevirәm,
Sevgini nifrәtә döndәrmә! 
Hәyat, sәni sevirәm,
İşığı zülmәtә döndәrmә! 
Tale, sәni sevirәm,
Vüsalı hәsrәtә döndәrmә! 
İnsan, sәni sevirәm,
Vәtәni qürbәtә döndәrmә! 
Zaman, mәn sәni sevirәm,
Sәrvәti rüşvәtә döndәrmә! 
Tanrı, mәn sәni sevirәm,
Şadlığı zillәtә döndәrmә!
Çәkilmәz zülümü, amansız ölümü,
Şәrәfsiz hәyatı,
Bәd gәlәn saatı
Heç kәsin bәxtinә, 
Heç kәsin evinә
Göndәrmә!
Göndәrmә!
Göndәrmә!

YOLÇUSUYAM 
YOLLARIN

Yolçusuyam yolların, yormaz yoxuşlar mәni,
Ruhumda yaz fәslidir, qar deyil, sazaq deyil. 
Niyyәtin haradırsa, mәnzilin dә oradır,
Bu sınanmış hәqiqәt boş deyil, nahaq deyil.

Yolu uzaq olanlar gecәlәr yata bilmәz,
Yata-yata gәzәnlәr mәnzilә çata bilmәz.
Haqqa qovuşmaq üçün bir addım ata bilmәz,
Hәr kimin başı üstә mәslәki bayraq deyil! 

Vәtәnin göylәrindәn bulud keçir, çәn keçir,
Axşamlarım kәdәrli, sabahlarım şәn keçir, 
Yurdumun hәr çırağı mәnim qәlbimdәn keçir,
Nursuz qalsın o göz ki, yurd ona çıraq deyil! 

Yolçusuyam yolların, hava yolu, su yolu,
Başlamışam, sonacan getmәliyәm bu yolu. 
Mәnimçün şeirin yolu – müqәddәs arzu yolu,
Qırılsın o qәlәm ki, sirdaşı torpaq deyil! 

Şirin-şirin ötәn saz, dinәn taram dünyada,
Nәğmәmlә, nәfәsimlә hәlә varam dünyada,
Baş qaldırıb bircә gün yaşamaram dünyada,
Desәlәr mayası xalq, dayağı torpaq deyil! 

Könül, yaxına qoyma nә yamanı, nә bәdi, 
Olsun sevәn ürәklәr sevәnlәrin mәbәdi.
Torpağa sevgisiylә әbәdidir, әbәdi,
Zәlimxan bu dünyada beşgünlük qonaq deyil. 

GÖSTƏR

Qardaş, yeriyәndә әymә qәddini,
Boylar sırasında boyunu göstәr.
“Ürәk genişliyi nәdir?” – desәlәr,
Bu yurdun yerini, göyünü göstәr. 

Bu xalqın zilini endirmә pәsә,
Sәs ver Xәtaidәn gәlәn bir sәsә.
Kim sәni arxadan vurmaq istәsә,
Sәn ona әlinin suyunu göstәr.

Onsuz da içimdә bir hәsrәt mәlәr,
Dәrdim dilә gәlsә, dağları dәlәr.
“Nisgilin, hicranın varmı?” – desәlәr,
Araztәk açılmaz düyünü göstәr. 

Odlar torpağında sönmәsin işıq,
Odsuz bir diyarda qarlı bir qışıq. 
Kәnarda dayanıb çox aldanmışıq,
Meydanda kökünü, soyunu göstәr. 

MƏNƏ  SEVDİKLƏRİM  QALAR

Ömür yolu – sevgi yolu, 
Mәnә sevdiklәrim qalar. 
Sevgilәrlә qәlbim dolu,
Mәnә sevdiklәrim qalar. 

Əlәnib keçәr әlәkdәn,
Tәmizlәnәr un kәpәkdәn.
Balı süzәllәr pәtәkdәn,
Mәnә sevdiklәrim qalar. 

Kimdi ölü, kimdi diri,
Kimdi bu ocağın piri.
Seçәrәm çaqqalı, şiri,
Mәnә sevdiklәrim qalar. 

Solar yanaq, çatılar qaş,
Düşünmәkdәn yorular baş.
Zaman keçәr yavaş-yavaş,
Mәnә sevdiklәrim qalar.

İz var itәr, daşda qalmaz,
Söz var gedәr, huşda qalmaz,
Yaddan çıxan başda qalmaz,
Mәnә sevdiklәrim qalar. 

Dağım deyil, çәnim deyil,
Tarlam deyil, dәnim deyil, 
Sevmәdiyim mәnim deyil,
Mәnә sevdiklәrim qalar. 

Yaşıldı, aldı, bilmәrәm,
Tirmәdi, şaldı, bilmәrәm.
Kimә nә qaldı bilmәrәm,
Mәnә sevdiklәrim qalar. 

ÖLLƏM

Aran da, yaylaq da doğmadır mәnә,
Qәlbimi dağlara vermәsәm, öllәm.
Yazda çiyәlәyi, yayda yarpızı,
Payızda moruğu dәrmәsәm, öllәm. 

Hәr kimin qar düşsә yayda yadına,
Vüqarlı zirvәlәr çatar dadına.
Bizim o dağların ölmәz adına,
Şeirdәn bir çәlәng hörmәsәm, öllәm. 

Könül oylağından qalsa uzaqda,
Donar nәğmәlәrim dildә, dodaqda,
Lökün dәrәsindә, Ballı bulaqda,
Vaxtında bir süfrә sәrmәsәm, öllәm. 

Barmağı pәrdәdә, mizrabı teldә, 
Turacı meşәdә, sonası göldә,
Kәkliyi qayada, ceyranı çöldә,
Qartalı zirvәdә görmәsәm, öllәm. 

QƏRİBLƏR

Bizə ayrı düşmək haqdan əmirdi,
Yeddi il dediyin xeyli ömürdü.
Məgər mənim canım daşdı, dəmirdi,
Ana mən Qəribəm, Qəribəm, Qərib. 

“Aşıq Qərib” dastanından

Sәn şükürlüsәnmiş, ay Aşıq Qәrib,
Sәnin qәribliyin yeddi il çәkib.
Tale qәriblәrә zülüm göndәrib,
Hәrәsi bir ağrı, bir nisgil çәkib. 

Şahsәnәm eşqinә düşüb yollara,
Dәrdini demәyә saz götürübsәn.
Vaxtında yetişib vәfalı yara,
Hәsrәtin yükünü az götürübsәn. 

Daşımaq çәtindi әzabı, dәrdi,
Bәxtin qarası var, işin bәdi var.
Sәnin Şahvәlәdin bircә nәfәrdi,
İndinin min cürә Şahvәlәdi var. 

Min yol çağırsaq da, gözә görünmәz,
Sәni göy atına mindirәn kişi.
Hamıya görünәr, bizә görünmәz,
Qәribi qürbәtdә dindirәn kişi. 

Hәlәbdәn Tiflisә, Sәnan dağına,
Mavi qanadların üstündә gәldin.
Ana istәyinә, yar sorağına,
Üçaylıq yolları üç gündә gәldin. 

Bu gün qәriblәr var, birgünlük yola,
Qırx ildi әllәşir, yetişә bilmir.
Dolanır gözünә yaş dola-dola,
Nalәsiz, fәryadsız ötüşә bilmir. 

Dözә bilmәdinsә yeddicә ilә,
Yetmiş il qürbәtdә qalan neylәsin? 
Əridib ömrünü hey gilә-gilә,
Tufandan-tufana salan neylәsin? 

Yuxularda görüb Azәrbaycanı,
Xәyalı min yerә dağılan da var.
Üzülüb ürәyi, әzilib canı,
Göz yaşı içindә boğulan da var. 

Qürbәtin hәr günü qәlbin yasıdı,
Hәr könül bir odlu ahdan ağrıyar. 
O ki qәm oylağı, dәrd yuvasıdı, 
Gahdan sakit olar, gahdan ağrıyar. 

Sönәn şama dönәr, әriyәn yağa,
Onun yarasına mәlhәm tapılmaz.
Elә ki, can atar mәktub yazmağa,
Varaq tapılsa da, qәlәm tapılmaz. 

Qәriblәr qәflәti ölmür, işә bax,
Susmaq ağır olur, can vermәk çәtin. 
Görür sifәtini ölümdәn qabaq,
Yadlaşan sevginin, buz mәhәbbәtin. 

Elә ki, göz yumur Tanrıya bәndә,
Onda yavaş-yavaş bәdәn soyuyur.
Qәribin ürәyi buza dönәndә,
Buzun arasında Vәtәn soyuyur. 

Qәrib var, Vәtәndәn yarpaq arzular,
Vәtәnin üzütәk öpülmәk üçün.
Qәrib var, Vәtәndәn torpaq arzular,
Ölәndә qәbrinә sәpilmәk üçün. 

Gözünün başında boğulan, axan,
Eldәn aralanıb gedәn yazıqdı.
Gözlәri hәmişә qürbәtә baxan,
Qәribi çox olan Vәtәn yazıqdı. 

Görüb tәbiәtin sәrt ayazını,
Dәrdini obaya, elә söylәyәr. 
Qәmli aşıq kimi çalıb sazını,
Qәriblәr fikrini belә söylәyәr:

Ağlamaqdan,
Əzizim, ağlamaqdan.
Bağda yarpaq qalmadı
Yaramı bağlamaqdan. 

Vallah, şükürlüsәn, ay Aşıq Qәrib,
Sәnin qәribliyin yeddi il çәkib,
Tale qәriblәrә zülüm göndәrib,
Hәrәsi min ağrı, min nisgil çәkib. 

OLMUR

Dostum, gileylәnmә yaddan, yaxından,
Əzәldәn belәdir, hamı bir olmur. 
Hәyatda hәr kәsin öz qiblәsi var,
Çırağı bir olmur, şamı bir olmur.

Hәyat dövr elәyir hәr axşam, sәhәr,
Bir günü bal olur, bir günü zәhәr.
Birindә sevinc var, birindә qәhәr,
Hәr günün lәzzәti, tamı bir olmur. 

Zәlimxan söylәsin duy, yavaş-yavaş,
Bir yerdә olarmı ayaq ilә baş.
Birindә nәm hava, birindә daş-qaş,
Hәyatın, sarayla damı bir olmur. 

ÖMÜR  VƏFA  EYLƏSƏ

Qüvvәt alıb Tanrıdan,
Bir dәlisov köhlәnin,
Yalmanına yataram. 
Arzuların dalınca,
Çapıb-çapıb çataram. 
Qanad ollam, sәs ollam,
Eldәn gәlәn hәr sәsә,
Ömür vәfa eylәsә!

Bu qadalı dünyanın,
Qadasını alaram.
Könül adlı sazımı,
İstәyimcә çalaram.
Enmәrәm zildәn pәsә,
Ömür vәfa eylәsә!

Köhnә ildәn nә qaldı,
Tәzә ilә keçәsi? 
Bu şirin dünyamızdan,
Nakam getdi neçәsi. 
Zaman axıra qәdәr,
Gün ağlamır bir kәsә.
Könüllәr güldürәrdim,
Ömür vәfa eylәsә!

Yol yarıya çatmamış,
Atlını salır atdan.
Tale ayırır bizi,
Yaşamaqdan, hәyatdan.
Deyin heç insafdımı,

Baş titrәyә, әl әsә,
Neçә dәrdin, azarın,
Dәrmanını tapardım,
Ömür vәfa eylәsә!

Günahımı dәrk edib,
Sәhvimi anlamışam.
Eylәdiyim sәhvlәri,
Bir-bir yadıma salıb,
Özümü danlamışam. 
Mәtlәb aydın, söz kәsә,
Bircә ömrün içindә,
Minbir ömür yaşardım,
Ömür vәfa eylәsә!

BİLMƏK  OLMUR 
HƏYATI

Ömür keçir, gün keçir
Düşüncәlәr içindә.
Bәzәn sevinc içindә,
Bәzәn kәdәr içindә.
Vaxtın keçmişi bәlli,
Sabah necә gәlәcәk,
Dәqiqәsi, saatı,
Bilmәk olmur hәyatı. 

Dolaşan cәmiyyәtdi,
Dolaşdıran zamandı. 
Kim ayrılıq içindә,
Kimi başdan-ayağa
Qatı çәndi, dumandı.
Kimin günәşi doğur,
Kimin günәşi batır,
Bilmәk olmur hәyatı. 

Doğmanı ögey sanıb,
Dostla ara vurmağa,
Dili zәhәrli gәzib,
Xalqa yara vurmağa,
Kimi qızıl ilandı,
Kimi dә ala çatı,
Bilmәk olmur hәyatı. 

Biri enir taxtından,
O biri taxta çıxır.
Birinin dediklәri

O birinin dilindә,
Puç olur, saxta çıxır. 
Bilinmir kim bütövdür,
Kimin qırıqdır zatı,
Bilmәk olmur hәyatı. 

Birdәn düşür vәlvәlә,
Birdәn qopur zәlzәlә,
Min cürә sәrvәtindәn,
Biri dә gәlmir әlә.
Birdәn-birә görürsәn,
Yerin üstә çevrilir,
Yerin әn dәrin qatı,
Bilmәk olmur hәyatı. 

Ürәk sәsdә, tәlaşda,
Baş fikirlәr içindә.
İnsan çox düşünsә dә,
Qalır sirlәr içindә.
Hәr gün çıxır cıdıra,
Hәr gün büdrәyir atı. 
Kimdi çıxan qabağa,
Kimdi qalan arxada,
Bilmәk olmur zamanı,
Bilmәk olmur hәyatı! 

MƏNƏM

Dinlә, ey qoca dünya, 
Bu gün mәnim sәsimi.
Xәbәr bilmәk istәsәn,
Ən güclü xәbәr mәnәm! 
Az deyil yer üzündә,
Haqqına can atanlar,
Ən dalğalı izdiham,
Ən ağır lәngәr mәnәm!

Heç kәs oynamasın qoy,
Qәzәbim, nifrәtimlә,
Tarixlәrdә bәlliyәm,
Bәşәrә hörmәtimlә. 
Qanlı silahımla yox,
Namusum, qeyrәtimlә,
Tәpәdәn dırnağadәk,
Silahlı әsgәr mәnәm!

Döyüşlәr meydanına,
İndi qoy Hәzi gәlsin.
Yurdun qarlı Qoşqarı,
Qarlı Kәpәzi gәlsin,
Babәkin özü gәlsin.
Xeyir-dua vermәyә,
Haqqımı qaytarmağa,
Bu gün sәfәrbәr mәnәm! 

Sәksәkәlәr içindә,
Sökülәn bir danım var. 
Qayğılar dәryasında,
Bir narahat canım var. 
Bu gecә yatmaq olmaz,

Sabah imtahanım var,
Bu gün oxunan kitab,
Yazılan dәftәr mәnәm!

Sifәtini görmüşәm,
Düşmәnin min rәngi var.
Düşmәn dә cürbәcürdü,
Xırdası, nәhәngi var. 
İçimdәki tufanın,
Min şiri, pәlәngi var. 
Daşqın Araz, Dәli Kür,
Dalğalı Xәzәr mәnәm! 

Yersiz yerlilәr gәlib,
Haqsız hay-haray olsa,
Bircә gilә zәhmәti,
Hәdәr gedib zay olsa,
Xalqımın bircә tükü,
Qara yelә pay olsa,
Elә billәm dünyada,
Ən böyük kәdәr mәnәm! 

Qarışaram bu yurdun,
Ocağına, qoruna,
Aldanmaram düşmәnin,
Hiylәsinә, toruna.
And içirәm müqәddәs babaların goruna,
Sәbir, dözüm, dәyanәt,
Qeyrәt mәn, tәpәr mәnәm! 

Şuşa yaxşı tanıyır,
Doğmasını, yadını.
Topumda, Topxanamda,
Düşmәn görüb dadını. 
Kim nә zaman çәkәndә
Qarabağın adını,
Göydәn ulduzlar sanı,
Yağan nәğmәlәr mәnәm! 

Vaxtım yox gecikmәyә,
Haqqım yox tәlәsmәyә.
Qoy xainlәr başlasın,
Titrәmәyә, әsmәyә.
Xәyanәtin kökünü,
Yer üzündәn kәsmәyә,
Ən kәskin qılınc mәnәm,
Ən iti xәncәr mәnәm! 

Hәqiqәtә güvәnib, 
Haqqa tәrәf dayanıb,
Azәrbaycan ellәri,
Bu gün sәf-sәf dayanıb. 
Ön cәrgәdә birinci,
Mәslәk, şәrәf dayanıb.
Ən qüdrәtli bir ordu,
Ən odlu sәngәr mәnәm! 

Torpağın hәr zәrrәsi,
Mәndәn ötrü müqәddәs.
Yüz il yükünü çәksәm,
Demәrәm ki, bәsdi, bәs.
Gör nә deyir gәncliyin,
Ürәyindәn gәlәn sәs:
Xalq mәnim rәhbәrimdi,
Bu xalqa rәhbәr mәnәm!   

Bu gün mәnim ürәyim,
Yurdum, sәnә döyündü.
Bu gün sәnin ürәyin, 
Yurdum, sәnә döyündü.
Elә ki, milyon ürәk,
Bir bәdәndә döyündü,
Ən uğurlu qәlәbә,
Ən böyük zәfәr mәnәm!

1988, 27 noyabr

İNANIRAM  QƏLƏMƏ

Qәlәm silah, masa sәngәr, mәn әsgәr,
İnanmışam, inanıram qәlәmә. 
Əsgәr olan mәslәkinә and içәr,
İnanmışam, inanıram qәlәmә. 

Başımdakı fikir onun, çәn onun,
Saçımdakı tәzә düşәn dәn onun,
Ömrüm boyu o mәnimdir, mәn onun, 
İnanmışam, inanıram qәlәmә. 

Dosta mәktub, yara yazı – taleyim, 
Ağ kağızda qara yazı – taleyim.
Bu yolların qar-ayazı – taleyim,
İnanmışam, inanıram qәlәmә. 

Əkinçiyәm, әllәrimi öpәr o,
Toxumunu varaqlara sәpәr o,
Güvәndiyim qüvvәt odur, tәpәr o,
İnanmışam, inanıram qәlәmә. 

Xәbәr verәr aqilindәn, pirindәn,
Yazar xalqın taleyini dәrindәn,
Xәtaini qaldıracaq yerindәn,
İnanmışam, inanıram qәlәmә. 

Çox suala lәngiyibdi cavabım,
Tarix ilә çoxdu haqqım, hesabım.
Yazılacaq neçә-neçә kitabım,
İnanmışam, inanıram qәlәmә. 

O halaldı, haramlığı götürmәz,
Şah budaqdı, cır meyvәlәr gәtirmәz. 
Ölәnәdәk zәhmәtimi itirmәz,
İnanmışam, inanıram qәlәmә. 

PİS  QONŞUYA

Biz ki bir ürәkdә bir can kimiydik,
Lap elә dәrd ilә dәrman kimiydik. 
Düşәndә tarixin sınaqlarına,
Yara sәn olanda mәlhәm mәn idim. 
Dәrdi bir divana yetirmәk üçün,
Varaq sәn olanda qәlәm mәn idim.
İllәrlә bir eşqin dalınca düşdük,
Əsli sәn olanda Kәrәm mәn idim. 
Bir gün kәsilmәzdi gediş-gәlişlәr,
Cığır sәn olardın, yol mәn olardım.
Dәrdli könüllәri ovundurmağa,
Mizrab sәn olardın, tel mәn olardım. 
Daha dostluğumuz, mәhәbbәtimiz,
Qırılan kamandı, sındırılan saz,
Yer göyә qovuşsa biz qovuşmarıq,
Yox daha sәninlә mәnimki tutmaz! 
Mәn sәnә yer verdim, torpağın olsun,
Mәn sәnә neft verdim, çırağın olsun.
Odlar diyarından od bağışladım,
Qışda qızınmağa ocağın olsun. 
Ürәkdәn, yaddaşdan silinәn deyil,
Mәnim yaxşılığım, sәnin pisliyin.
Nә yerә yerlәşәr, nә göyә sığar,
Adını nә qoyaq bu xәbisliyin. 
Bax, öz keçmişinә, öz dünәninә,
Mәnim kimliyimi bilәrsәn onda.
Qәlbindәn lәkәni, dilindәn şәri,
Gözündәn dumanı silәrsәn onda. 
Yatmış vicdanını çağır kömәyә,
Tarix kitabını get tәzәdәn yaz,

Nә yazdın, yazmadın özün bilәrsәn,
Yox daha sәninlә mәnimki tutmaz! 
Dilimi pis sözә öyrәtmәmişәm,
Sәni lәnәtlәmәk mәnә ar gәlir.
Mәndә yaxşılığın sәrhәdi yoxdur,
Sәndәn qan qoxulu sәdalar gәlir.
Namusum, şәrәfim hәr şeydәn baha,
Mәn onu qoymaram ucuzlaşmağa.
Mәnim öz hәddimi gözlәmәyim var,
Sәnsә öyrәnmisәn hәddi aşmağa! 
Ağıl kәsә-kәsә, göz görә-görә,
Mәnim varlığıma yiyә çıxırsan.
Kimdir güvәndiyin, arxalandığın,
Bu qәdәr özündәn niyә çıxırsan?! 
Dilin tikanlıdı, dişin zәhәrli,
Nәfәsin toxunsa qışa dönәr yaz.
Mәn od qaymağıyam, sәn buz parçası,
Yox, daha sәninlә mәnimki tutmaz! 

EYLƏDİ

Sevda adlı yola çıxdım,
Mәni qana tuş eylәdi. 
Qanadına güllә dәymiş,
Bir yaralı quş eylәdi. 

Ağrı gәldi, yaman gәldi,
Gözlәrimә duman gәldi.
Bir qarışıq zaman gәldi,
Gör nә zalım iş eylәdi. 

Öldürdü, elә bilmәdim,
Bu sirri bilә bilmәdim.
Mәn dәrdә gülә bilmәdim,
Dәrd mәni bihuş eylәdi. 

TƏBİƏTLƏ  ÜZ-ÜZƏ

Yenә tәbiәtlә üz-üzәyәm mәn,
Tәpәdәn dırnağa möcüzәyәm mәn.
Meşәyәm, ormanam, bulağam, çayam,
Dünyaya sığmayan sirli dünyayam. 

Elә süzülürәm, elә axıram,
Bu gün axa bilmәz su mәnim kimi,
Bu gün ötә bilmәz, oxuya bilmәz,
Qumru mәnim kimi, qu mәnim kimi. 

Yüz il ömr elәsәm bu dağ başında,
Demәrәm dünyada qocalıq mәnәm. 
Elә bilirәm ki, bu saat, bu an,
Dünyada әn hündür ucalıq mәnәm. 

